
Siunnersuummut nassuiaatit 

 

Nalinginnaasumik nassuiaatit 

 

1. Aallarniut  

Inuiaqatigiinnitsinni ilaqutariit tunngaviulluinnarput, aamma meerartatsinnut 

inuusuttortatsinnullu atugassarititavut pitsanngorsarniarlugit suliaqarnitsinni ilaqutariit 

ilorrisimaarnerat aalajangiisuunerpaavoq. Ilaqutariinnut meerartalinnut pitsaanerusumik 

atugassaqartitsinissaq qanoq ilillugu pilersinneqarsinnaanersoq Naalakkersuisut 

ingerlaavartumik isumaliutigisarpaat, matumani naartunermut, meerartaarnermut 

meeravissiartaarnermullu atatillugu sulinngiffeqartarnermi pissutsit 

pitsanngorsaavigineqarnerat ilanngullugu.  

 

Suliffeqarfeqarfinni namminersortuni meerartaarnermut atatillugu sulinngiffeqarnermut 

aningaasaateqarfimmik eqqussinissaq siunnersuutip siullertut siunertaraa.  

 

Siunnersuutip massuma suliarineqarneranut atatillugu pitsanngorsaatit suli allat suut 

pisariaqartinneqarnersut Naalakkersuisut isiginiarsimavaat, taamaalilluni meerartaalernermi 

meerartaariitsiarnermilu ilaqutariinni pissutsit pitsaanerulersinneqassammata. 

Taamaammat naartunermi, erninermi meeravissiartaarnermilu sulinngiffeqartarneq pillugu 

malittarisassat atuuttut nutarterneqarnerannik ullutsinnullu naleqqussarneqarnerannik 

siunnersuut imaqarpoq. 

 

Tamatuma saniatigut angajoqqaatut sulinngiffeqartarnerup sivitsorneqarnissaanik 

UPA2019/53-imi Inatsisartut aalajangernerata timitalerneqarnera atuuttussanngortinneqarpoq.  

 

1.1. Sulisitsisunut namminersortunut meerartaarnermut atatillugu 

sulinngiffeqarnermut aningaasaateqarfik 

Meerartaarnermut atatillugu sulinngiffeqarnermut aningaasaateqarfeqalernissaq 

Naalakkersuisunit, Sulisitsisunit SIK-millu qangali kissaatigineqarsimavoq.  

 

2016-imi SIK-p Sulisitsisullu akornanni isumaqatigiissutit nutarterneqarnerannut atatillugu 

illuatungeriit meerartaarnermut atatillugu sulinngiffeqarnermut aningaasaateqarfimmik 

pilersitsinissaq pillugu ataatsimoorlutik kissaateqarnertik pillugu Naalakkersuisunut 

saaffiginnissuteqarnissaq isumaqatigiissummut tapiliussatut atsioqatigiissutigaat, 

taamaalilluni meerartaarnermut angajoqqaatullu sulinngiffeqarnermut atatillugu 

akissarsiaqartitsineq eqqunneqassalluni aamma suliffeqarfinni namminersortuni sulisartunut 

meerartaarnermut atatillugu sulinngiffeqarnermi ullormusianut taarsiullugu akissarsianut 

aningaasartuutinik sulisitsisunut utertitsisarneq eqqunneqassalluni.  

 

Taamaattumik piffissami 2017-2019-imi Naalakkersuisut Sulisitsisut SIK-lu peqatigalugit 

meerartaarnermut atatillugu sulinngiffeqarnermut aningaasaateqarfimmut ilusissamik  

suliaqarsimapput. Meerartaarnermut atatillugu sulinngiffeqarnermut aningaasaateqarfimmut 

ilusissamik suliaqarnermi, allaffissornikkut pisariitsuunissaa sapinngisamillu 

annikinnerpaamik sulisitsisunut allaffissornikkut artukkiinissaa aallaaviusimapput. 

Sulinngiffeqarnermi akissarsianut sulisitsisut aningaasartuutaannik naligiissaarisarnissaq 

meerartaarnermut atatillugu sulinngiffeqarnermut aningaasaateqarfiup siunertaraa.  

Taamaattumik aalajangersimasumik aningaasaateqarfik pineqanngilaq, kisiannili akiliutinik 

taarsisitsitsisarnermik aaqqissuussineq aamma agguaasseqqinnermi aningaasat agguagassat 

pineqarlutik. 

 

Meerartaarnermut atatillugu sulinngiffeqarnermut aningaasaateqarfiup qulakkiissavaa:  

- suliffeqarfeqarfimmi naligiissitaaneq pitsaanerusoq, taamaalilluni arnat 

qitorniorsinnaalersimasut suliffeqarfeqarfimmi ilanngunneqartannginnerata 

pisariaarutitinneqarnissaa, 

- ilaqutariit meerartallit sulinngiffeqarnermi naleqquttumik pilersorneqarnissaminnut 

tunngavissaqarnissaat, aamma  

- Kalaallit Nunanni suliffeqarfiit atasinnaanerulernissaat, aningaasaqarniarnikkut 

patajaannerulernerat unammilleqatigiinnerulersinnaanerallu.  

 

Nunani allani ukiuni arlaqalersuni meerartaarnermut atatillugu sulinngiffeqarnermut 

aningaasaateqarfeqarsimasuni, meerartaarnermut atatillugu sulinngiffeqarnermut 

aningaasaateqarfiit arnat qitorniorsinnaalersimasut akornanni suliffissaaleqinerunerup 

aaqqiivigineqarneranut peqataasimasut, angutit arnallu akornanni assigiimmik 

akissarsiaqarneq qulakkeersimagaa, aamma suliffeqarfeqarfiit arnanut angutinullu 

immikkoorteqqanerannik kipisitsisimasoq misilittakkat paasinarsisippaat. 

 

Kiisalu meerartaarnermut atatillugu sulinngiffeqarnermut aningaasaateqarfeqalernikkut 

siunissami meerartaarnermut atatillugu sulinngiffeqarnermi tamakkiisumik 

akissarsiaqartitsinissamik neqerooruteqarsinnaalernissaq sulisitsisunut annertuumik 

akikinnerulersussaavoq, tamannalu siunissaq ungasinnerusoq isigalugu sulisartut tamarmik 

meerartaarnermut atatillugu sulinngiffeqarnermut atatillugu sulinngiffeqarnerminni 

tamakkiisumik akissarsiaqarsinnaalernissaannut aqqutissiuiumaartoq naatsorsuutigineqarpoq. 

 

Suliffeqarfinni sulisut sulinngiffeqarnerminnut atatillugu akissarsiaqaannarnissamik 

pisinnaatitaaffigisaanni, arnat qitorniorsinnaalersimasut tunulliunneqartartut manna tikillugu 

takuneqartarpoq, tassungalu meerartaarnermut atatillugu sulinngiffeqarnermut 

aningaasaateqarfimmit aningaasartuutinik matussusiiffigineqarani suliffeqarfiup arnaq 

tamakkiisumik ilaannakoortumilluunniit akissarsititsisariaqarnera pissutaatinneqarpoq. 

Tamanna maanna assigiimmik pisussaaffeqarluni meerartaarnermut atatillugu 

sulinngiffeqarnermut aningaasaateqarfiliornikkut allanngortinneqarpoq, taassumalu 

suliffeqarfiit akissarsianut aningaasartuutaasa annerpaartaasa meerartaarnermut atatillugu 

aningaasaateqarfimmit utertinneqarnissaat qulakkiissavaa. 

Danmarkimi Industriens Barselsfond-imit meerartaarnermut atatillugu sulinngiffeqarnermut 

aningaasaateqarfiup eqqunneqarnerata kingorna ataataasut meerartaarnermut atatillugu 

sulinngiffeqartarnerisa sivisunerulernerat kingunerisinnaagaa misilittakkat takutippaat. 

Taamaalilluni suliffeqarfeqarfimmi angajoqqaanut tamaginnut naligiissitaaneq 

annertunerusoq qulakkeerneqassaaq.  

 

Assersuutigalugu sulisunit 4-nit 2 ataatsikkut meerartaarnermut atatillugu 

sulinngiffeqalerpata, tamanna suliffeqarfinnut mikinerusunut ikittunik sulisulinnut 

aningaasatigut ingerlatsinikkullu qaangeruminaassinnaavoq. Suliffeqarfiit sulisunik 

pingaarutilinnik annaasaqartarput, suliffeqarfiillu meerartaarnermut atatillugu 

sulinngiffeqarnermi akissarsiaqartitsisussaatitaasut aningaasatigut annertuumik 

artukkerneqartarput, ullumikkummi malittarisassat malillugit aningaasartuutit suliffeqarfinnut 

utertitsissutaasinnaanngillat. Taartitut sulisussanik atorfinitsitsinissamut 

akissaqartoqannginneranik tamanna kinguneqarajuttarpoq.  

 

1.2. UPA2019/53-imi Inatsisartut aalajangernerata atuuttussanngortinneqarnera 

2019-imi UPA 2019-53-imi naartunermi sulinngiffeqartarnerup sapaatit akunnerinik 2-nik 

sivitsorneqarnissaanik Inatsisartut aalajangiivigisassaattut siunnersuut Inatsisartut 

akuersissutigaat.  

 

Inatsisartut aalajangiinerat uani siunnersuummi § 3, imm. 1-imi atuutilersinneqarpoq. 

 

1.3. Naartunermi, erninermi meeravissiartaarnermilu sulinngiffeqartarneq pillugu 

malittarisassat atuuttut naleqqussarneqarnerat 

Suliffeqarfeqarfinnut namminersortunut meerartaarnermut atatillugu sulinngiffeqarnermut 

aningaasaateqarfimmik pilersitsinermut atatillugu Naartunermi, erninermi 

meeravissiartaarnermilu sulinngiffeqartarneq pillugu Inatsisartut inatsisaanni malittarisassat 

ullumikkut atuuttut naleqqussarneqarnissaat pisariaqarsimavoq. 

 

Tamatuma saniatigut malittarisassat ullumikkut atuuttut arlalitsigut  

naleqqukkunnaarsimasut paasinarsisimavoq, taamaattumillu malittarisassat 

nutarterneqarnissaat ullutsinnullu naleqqussarneqarnissaat pisariaqalersimalluni.   

 

Ilaqutariit meerartallit meerartaarnermik kingorna pitsaanerpaamik aallartittarnissaat 

Naalakkersuisunut pingaaruteqarpoq. Taamaattumik siunnersuutikkut piffissami 

sulinngiffeqarfiusumi ilaqutariinnut meerartalinnut atugassarititaasunik 

pitsanngorsaataasussanik suliniutinik assigiinngitsunik eqqussisoqarpoq, matumani makku  

ilanngullugit: 

- naartunermi sulinngiffeqarsinnaatitaanerup sapaatit akunnerinik marlunnik 

sivitsorneqarnera, 

- arnanut illoqarfigisamik avataanut erniartortinneqartunut sulinngissinnaatitaaneq, 

- angajoqqaat sulinngiffeqarnermi nalaani meeqqamik annaasaqartut, sapaatit 

akunnerini 4-ni sulinngissinnaatitaalerneri, kiisalu 

- angajoqqaat suiaassuseqatigiit inatsisitigut inissisimanerisa pitsaanerulersinneqarnera. 

 

Tamatuma saniatigut sulinngiffeqarnerup meeraq peqatigalugu ingerlanneqarnissaa 

siunnersuutikkut piumasaqaatigineqarneratigut, meeqqanut pitsaanerusussaq suli 

ukkatarineqarnerulissaaq.   

 

Ataatsimut isigalugu Inatsisartut inatsisaannik maannamut atuuttumik allanngortitsinerit 

annertuut pineqarmata Inatsisartut inatsisissaannik nutaarluinnarmik siunnersuuteqartoqarpoq.  

 

2. Siunnersuummi immikkoortut pingaarnerit 

2.1 Ullumikkut sulinngiffeqartarnermut malittarisassat 

Meerartaarnermut atatillugu sulinngiffeqarnermut atatillugu sulinngiffeqarsinnaatitaaneq, 

angajoqqaatut sulinngiffeqarsinnaatitaaneq kiisalu meerartaarnermut atatillugu 

ullormusiaqarsinnaatitaaneq ullumikkut Naartunermi, erninermi meeravissiartaarnermilu 

sulinngiffeqartarneq ullormusiaqartarnerlu pillugit Inatsisartut inatsisaat nr. 14, 7. december 

2009-meersoq, Inatsisartullu Inatsisaani nr. 26, 28. november 2019-imeersumi 

allanngortinneqartumi aalajangersarneqarput. 

 

1-mik erninermi piffissaq erniviusussatut naatsorsuutigineqartoq sioqqullugu sapaatit 

akunnerini 2-ni kiisalu erninerup kingorna sapaatit akunnerini 15-ini arnaq 

sulinngiffeqarsinnaatitaavoq. 2-nnik erninermi imaluunniit amerlanerusunik ataatsikkut 

erninermi erninerup kingorna sapaatit akunnerini 19-ini anaanaasoq 

sulinngiffeqarsinnaatitaavoq.  

 

Ataataasut sapaatit akunnerini 3-ni sulinngiffeqarsinnaatitaapput.  

 

Meeqqamik nalusaminnik Kalaallit Nunaanneersumit meeravissiartaartut, meeqqap tigunissaa 

sioqqullugu sapaatip akunnerani 1-imi sulinngissinnaatitaapput. Meeqqamik Kalaallit  

Nunaata avataani najugalimmik meeravissiartaartut, meeqqap tigunissaa sioqqullugu sapaatit 

akunnerini 3-ni sulinngissinnaatitaapput. 

 

Meeqqap 1-ip tiguneqarnerata kingorna angajoqqaajusup aappaa sapaatit akunnerini 15-ini  

sulinngiffeqarsinnaatitaavoq. Angajoqqaat meeqqanik 2-nik amerlanerusunilluunniit 

tigusaqarunik angajoqqaajusup aappaa sapaatit akunnerini 19-ini 

sulinngiffeqarsinnaatitaavoq. 

 

Piffissami tassani angajoqqaajusup aappaa sapaatit akunnerini 3-ni 

sulinngiffeqarsinnaatitaavoq, taamaasilluni angajoqqaat ataatsikkut sapaatit akunnerini 3-ni 

sulinngiffeqassapput.  

Tamatuma saniatigut angajoqqaat meeqqamik 1-imik meerartaarnermi tigusinermiluunniit 

sapaatit akunnerini 21-ini, taamatullu aamma meeqqanik 2-nik amerlanerusunilluunniit 

meerartaarnermi tigusinermiluunniit sapaatit akunnerini 21-ni, angajoqqaatut 

sulinngiffeqarnermik sulinngiffeqarsinnaatitaapput.  Angajoqqaat nammineerlutik 

aalajangissavaat arlartik sorleq angajoqqaatut sulinngiffeqassanersoq, aamma 

tullinnguuttarlutik angajoqqaatut sulinngiffeqarsinnaapput. 

 

Sulinngiffeqarnerup nalaani meerartaarnermut atatillugu sulinngiffeqarnermi 

ullormusiaqartitaasinnaanermik malittarisassat atuuttut aamma tunngassuteqarput. 

Angajoqqaat piffissap sulinngiffiusup aallartinnissaa sioqqullugu sapaatit akunnerini 13-ini 

kingullerni suliffeqarnermut attuumassuteqarsimasut piffissami sulinngiffeqarfiusumi 

meerartaarnermut atatillugu sulinngiffeqarnermi ullormusiaqartitaasinnaapput. Tamatuma 

saniatigut namminersorlutik inuussutissarsiutillit aamma taakku aapparisaat 

inooqatigisaalluunniit ikiortaasartut, kiisalu angajoqqaat ilinniagaqartut meerartaarnermut 

atatillugu sulinngiffeqarnermi ullormusiaqarsinnaatitaapput.  

 

Meerartaarnermut atatillugu sulinngiffeqarnermi akissarsiaqartoqarpat, taakku 

meerartaarnermut atatillugu ullormusianit 1:1-inngorlugit ilanngaatigineqassapput.  Imaappoq 

sulinngiffeqarnermi akissarsiaqartitsisoqartillugu tiguneqartut koruunimiit koruunimut 

sulinngiffeqartumit ilanngaatigineqartarput. Aamma sulisitsisut sulinngiffeqarnerup nalaani 

akissarsiaritinneqartunut taarsiivigineqarneq ajorput. Tamanna akissarsiaqarlutik sulisartunit 

sulisitsisuniillu isorinnittarnermik pissutissaqalersitsisarpoq, tassami sulinngiffeqartut 

sulinngiffeqarnerminni aningaasatigut eqqorneqannginniassammata meerartaarnermut 

atatillugu sulinngiffeqarnermi ullormusiat tapiissuteqartinneqarnissaat sulisitsisorpassuit 

kissaatigisaraluarmassuk.  

 

Oqaatigineqareersutut periarfissaq tamanna malittarisassat atuuttut malillugit  

periarfissaanngilaq, tassami meerartaarnermut atatillugu sulinngiffeqarnermi ullormusiat 

qaavatigut akissarsianut tapiissutaajunnartut ilanngaatigineqartarmata, taamaalillunilu 

sulinngiffeqartoq tamatigut taamaallaat aningaasanik meerartaarnermut atatillugu 

sulinngiffeqarnermi ullormusianut assinginik tigusaqarsinnaasarluni. Periarfissatut allatut 

sulisitsisoq meerartaarnermut atatillugu sulinngiffeqarnermi ullormusianut 

tapiissutitaqanngitsumik utertitsivigineqanngitsumillu meerartaarnermut atatillugu 

sulinngiffeqarnermi tamakkiisumik akissarsiaqartitsinissani toqqarsinnaavaa.   

 

2.2 Sullinniakkat 

Kalaallit Nunaanni najugaqarlutik meerartaartut tamarmik siunnersuummi ilanngunneqarput, 

tamanna erninermi meeravissiartaarnermiluunniit atuuppoq. Inuit meeqqamik 

paarisassaminnik tigusisut pillugit aalajangersakkanik siunnersuut aamma imaqarpoq. 

 

Angajoqqaat tamarmik piffissani sulinngissinnaatitaaffiusuni- aamma 

sulinngiffeqarfiusinnaatitaaffiusuni sulinnginnissamik pisinnaatitaapput. Tamanna 

angajoqqaat sulippata sulinngikkaluarpataluunniit atuuppoq, aamma qanoq 

atorfinitsinneqarsimanerat apeqqutaanngilaq. 

 

Suliffeqarfinni namminersortuni sulisut 

Suliffeqarfinni namminersortuni sulisut sulinngiffeqarnerminni akissarsiaqartinneqarnissamik 

siunnersuutikkut pisinnaatitaaffeqalissapput. Piffissani sulinngiffinni meerartaarnermut 

atatillugu sulinngiffeqarnermi ullormusiaqarsinnaatitaapput. Sulisoq siunnersuummit 

pitsaanerusumik atorfinitsinneqarnerminut atatillugu pisinnaatitaaffeqarpat, taava taakku 

attatiinnarneqassapput.  

 

Tamatuma peqatigisaanik meerartaarnermut atatillugu sulinngiffeqarnermut 

aningaasaateqarfimmik pilersitsisoqassaaq, namminersorlutillu sulisitsisut sulisoqarnermut 

akitsuut aqqutigalugu tassunga akiliisassapput. Suliffeqarfinni namminersortuni sulisoq 

sulinngiffeqalerpat, taava namminersorluni sulisitsisoq meerartaarnermut atatillugu 

sulinngiffeqarnermut aningaasaateqarfimmit sulinngiffeqartumut akissarsianut 

aningaasartuutiminik utertitsivigineqarnissamik pisinnaatitaassaaq. 

 

Suliffeqarfinni namminersortuni sulisut pisinnaatitaaffii immikkoortumi 2.2.1-imi 

erseqqinnerusumik allaaserineqarput. 

 

Pisortani sulisut 

Pisortani sulisut, matumani qallunaat naalagaaffianni sulisut ilanngullugit, meerartaarnermut 

atatillugu sulinngiffeqarnermi akissarsiaqartinneqarnissamik pisinnaatitaanngillat, kisianni 

isumaqatigiissutit malillugit atorfinitsitaanermiluunniit pissutsit allat malillugit 

akissarsiaqartinneqarnissamik pisinnaatitaaffeqanngikkunik, meerartaarnermut atatillugu 

sulinngiffeqarnermi ullormusiaqartinneqarnissamik pisinnaatitaaffik attatiinnassavaat. 

 

Pisortani sulisut pisinnaatitaaffii immikkoortumi 2.2.2-mi erseqqinnerusumik 

allaaserineqarput. 

 

Namminersorlutik inuussutissarsiuteqartut 

Namminersorlutik inuussutissarsiuteqartunut malittarisassat ingerlateqqinneqassapput. 

Namminersorlutik inuussutissarsiutillit taakkulu aapparisaat inooqatigisaalluunniit 

ikiortaasartut, sulinnginnerminni sulinngiffeqarnerminniluunniit, aningaasarsiatik 

tunngavigalugit, minnerpaamik sapaatip akunneranut nalunaaquttap akunnerini 14-ini 

annerpaamillu sapaatip akunneranut nalunaaquttap akunnerini 40-ni meerartaarnermut 

atatillugu sulinngiffeqarnermi ullormusiaqartinneqarnissaminnut pisinnaatitaaffeqarput. 

 

Namminersorlutik inuussutissarsiutillit taakkulu aapparisaat inooqatigisaalluunniit 

ikiortaasartut, saniatigut suliffeqartut, tamanna ilutigalugu suliffeqarfinni namminersortuni 

sulisut akissarsiaqartinneqarnissamut pisinnaatitaaffiit pillugit malittarisassanut ilaassapput. 

Taamaattoq namminersorlutik inuussutissarsiuteqartut meerartaarnermut atatillugu 

sulinngiffeqarnermi ullormusianik aamma akissarsianik nalunaaquttap akunneri katillugit 40-t 

sinnerlugit pisinnaanngilaat. 

 

Namminersorlutik inuussutissarsiuteqartut pisinnaatitaaffii immikkoortumi 2.2.3-mi 

erseqqinnerusumik allaaserineqarput. 

 

Ilinniagaqartut 

Ilinniagaqartut pillugit malittarisassat ingerlateqqinneqarput. Ilinniartuunersiutit, 

ilinniarnermut atatillugu sungiusarnermi tapisiat imaluunniit ilinniarnermut atatillugu 

sungiusarnermi akissarsiat, taakkununnga ilaallutik meeqqamut 

pilersuisussaatitaaffigisaminnut ataatsimut tapi, nalinginik meerartaarnermut atatillugu 

sulinngiffeqarnermi ullormusianik sulinngiffeqarnerminni sulinnginnermilu ilinniartut 

pisinnaatitaapput. 

 

Ilinniartut saniatigut suliffillit, aammattaaq suliffeqarfinni namminersortuni imaluunniit 

pisortani sulisunut malittarisassat malillugit akissarsiaqartinneqarnissaminnut 

pisinnaatitaassapput. Taamaattoq ilinniartut meerartaarnermut atatillugu sulinngiffeqarnermi 

ullormusianik aamma akissarsianik nalunaaquttap akunnerinik katillugit 40-nik sinnilinnik 

pisinnaanngilaat. 

 

Inuit suliffeqarfeqarfiup avataaniittut 

Sulinngiffeqalernerup siuliani sapaatit akunnerini kingullerni 13-ini inuit sulisimanngitsut, 

namminersorlutik inuussutissarsiuteqarsimanngitsut imaluunniit ilinniartuusimanngitsut, 

inatsit manna malillugu sulinngiffeqarsinnaatitaassapput sulinngissinnaatitaassallutillu, 

kisianni sulinngiffeqarnerminni meerartaarnermut atatillugu sulinngiffeqarnermi 

ullormusiaqarsinnaatitaanngillat akissarsiaqarsinnaanatillu. Taakkununnga taarsiullugu 

isumaginnermi ikiorsiissutinik allanik pisinnaatitaapput, matumani assersuutigalugu 

siusinaartumik pensionisiat imaluunniit pisortanit ikiorsiissutit. 

 

2.2.1 Suliffeqarfinni namminersortuni sulisut 

Sulinngiffeqarnermi akissarsiaqarneq 

Suliffeqarfinni namminersortuni sulisut sulinngiffeqarnerminni akissarsiaqartinneqarnissamik 

siunnersuut aqqutigalugu pisinnaatitaaffeqalissapput. Aallaaviatigut sulisup 

sulinngiffeqarnerminni nalinginnaasumik akissarsiaasa 80%-iinik sulisitsisut 

akiliinissaminnik siunnersuutikkut pisussaaffilerneqarput. 

 

Qaffasinnerpaamik akigititamit qaffasinnerusumik sulisitsisoq nalunaaquttap akunneranut 

akissarsiaqartitsinissaminut pisussaaffeqanngilaq, aamma tamassuma akissarsiaqartup 

nalinginnaasumik akissarsiami 80%-iinit minnerusumik tigusinissanik 

kingunerissagaluarpagu. Qaffasinnerpaamik akigititap 2021-imi 125 kr.-imut 

aalajangerneqarnissaa naatsorsuutigineqarpoq. 

Taamaakkaluartoq tamassuma akissarsiaqartup nalinginnaasumik akissarsiami 80%-iinit 

annerusumik tigusinissaanik kinguneqassagaluarpalluunniit, meerartaarnermut atatillugu 

sulinngiffeqarnermi ullormusianut akigititamit appasinnerusumik sulisitsisoq nalunaaquttap 

akunneranut akissarsiaqartitsinissaminut akiliisinnaanngilaq. 

 

Meerartaarnermut atatillugu ullormusianut akigititaq tassaavoq nalunaaquttap akunneranut 

98,27 kr. (1. apriili 2020-miit). 

 

Qulaani meerartaarnermut atatillugu ullormusianut akigititaq aallaavigalugu, akissarsiaqartoq 

nalinginnaasumik nalunaaquttap akunneranut 98,27 kr.-imik akissarsisartoq, nalunaaquttap 

akunneranut 98,27 kr.-inik akilerneqarnissaminut pisinnaatitaassaaq, aamma tamanna 

akissarsiat nalinginnaasut 100%-erigaluarpaguluunniit. 

 

Sulinngiffeqartoq sulinngiffeqalinnginnermi akunnermut 115 kr.-inik amerlanernilluunniit 

akissarsiaqarsimappat, taava sulinngiffeqarnermi akissarsiat ikinnerpaamik maannamut 

akissarsiat 80 %-erissavaat taamaammallu nalunaaquttap akunneranut meerartaarnermut 

atatillugu ullormusianut akigititamit qaffasinnerusumik akissarsiaqartinneqassalluni.  

 

Assiliartami ataani takuneqarsinnaasumi meerartaarnermut atatillugu ullormusianut akigititaq 

nalunaaquttap akunneranut 98,27 kr.-iusoq aamma akigititap qaffasinnerpaaffissaa 125 kr.-

iusoq aallaavigineqarput. 

 

Meerartaarnermut atatillugu sulinngiffeqarnermut aningaasaateqarfimmut suliffeqarfeqarfinni 

namminersortuni akissarsiaqartut tamarmik ilaatinneqarput. Uani ullup ilaannaani sulisartut 

piffissarlu tamaat sulisartut pineqarput. Ullup ilaannaani sulisartut nalunaaquttap akunneri 

suliffigisamik nalingi akissarsiarissallugit pisinnaatitaaffigaat.  

 

Akissarsiaqartoq piffissaq aalajangersimasoq sulisuusimanngippat, sulinngiffeqarnermi 

akissarsiat sapaatit akunneri kingulliit 13-it sulisimanermi akunnerit amerlassusaat 

tunngavigalugit naatsorsorneqassapput, tassanili Inatsisartut inatsisaat malillugu piffissat 

feeriarfiusut, nioqqutissiassaaleqineq, maskiinap ajoqusersimanera silalu pissutigalugu 

suliffeqannginneq, naatsorsuutigineqarsimanngitsunilluunniit assigisaanik pisoqartillugu, 

sivikitsumik pikkorissarnerit akissarsiaqarnanilu ilinniaqqinnerit, aamma piffissaq  

akissarsiaqartup suliffeqarfeqarfimmiissimannginneri naatsorsuinermi 

ilanngunneqassanngillat.  

 

Isumaqatigiissutit imaluunniit isumaqatigiissutit atorfilimmut siunnersuummit 

pitsaanerusumik atugassaqartitsisut, siunnersuummit atorunnaarsinneqassanngillat. Atorfilik 

sulinngiffeqarnermini tamarmiusumi ilaannaaniluunniit tamakkiisumik 

akissarsiaqartinneqarnissamik pisinnaatitaasoq, tamakkiisumik akissarsiaqartinneqarnissamik 

pisinnaatitaaffini pigiinnassavaa, aamma akigititap qaffasinnerpaaffissaa 

qaangeraluarpaguluunniit.  

 

Sulisitsisunut namminersortunut meerartaarnermut atatillugu sulinngiffeqarnermut 

aningaasaateqarfik 

Siunnersuut aqqutigalugu suliffeqarfeqarfinni namminersortuni meerartaarnermut atatillugu 

sulinngiffeqarnermut aningaasaateqarfimmik pilersitsisoqassaaq. Suliffeqarfeqarfinni 

namminersortuni suliffeqartunut meerartaarnermut atatillugu sulinngiffeqarnermut 

aningaasaateqarfik assigiimmik pisussaaffeqarluni naligiissaarisarnissamut 

aningaasaateqarfiuvoq, sulisitsisut tamarmiusut akornanni sulinngiffeqarnerup nalaani 

akissarsianut aningaasartuutit naligiinnerusumik agguataarneqarnissaannik 

qulakkeerinnittussaq, taamaalilluni suliffeqarfeqarfinni namminertortuni akissarsiallit 

sulisitsisullu sulinngiffeqarnerup nalaani akissarsiaqartinneqarnissamik akissarsianullu 

aningaasartuutit pillugit utertitsivigineqarnissamik pisinnaatitaaffimmik ilaatinneqalissallutik.   

 

Sulisitsisut namminersortut tamarmik sulisoqarnermut akitsuummik akiliinissaminnut 

pisussaaffeqartut meerartaarnermut atatillugu sulinngiffeqarnermut aningaasaateqarfiup 

malittarisassaanut ilaatinneqassapput.  Sulisitsisunut ilaatinneqartunut meerartaarnermut 

atatillugu sulinngiffeqarnermut aningaasaateqarfimmut ilaanissaq peqqussutaavoq. 

 

Akissarsianut aningaasartuutinik utertitsineq 

Sulisunut sulinngiffeqartunut akissarsianut aningaasartuutit sulisitsisup qinnuteqarnermigut 

meerartaarnermut atatillugu sulinngiffeqarnermut aningaasaateqarfimmit utertissinnaavai. 

 

Aningaasat utertinneqartussat amerlassusaat siunnersuummi sulinngiffeqarnerup nalaani 

sulisitsisup akiligassaatut pisussaaffiliunneqartut assigaat.  

 

Akigititat minnerpaaffissaata qaffasinnerpaaffissaatalu iluanni akissarsiap nalinginnaasup 

80%-iinik sulisitsisoq akissarsiaqartitsiguni, taamaalilluni akissarsianik tunniunneqartunik 

tamakkiisumik utertitsivigineqassaaq. Sulisitsisoq akissarsiaqartitsineruguni, 

aningaasartuutaanerusut sulisitsisup nammineerluni akilissavai.  

Meerartaarnermut atatillugu sulinngiffeqarnermut aningaasaateqarfiup 

aningaasalersorneqarnera 

Ilaatigut sulisitsisut akiliutaannik sulisoqarnermut akitsuut aqqutigalugu akilerneqartunik, 

ilaatigullu namminersortuni sulisunut meerartaarnermut atatillugu sulinngiffeqarnermi 

ullormusianut massakkut aningaasartuutaasartunut naapertuuttunik, Namminersorlutik 

Oqartussanit ukiumoortumik aningaasaliissuteqartarnikkut, meerartaarnermut atatillugu 

sulinngiffeqarnermut aningaasaateqarfiup aningaasartuutai aningaasalersorneqassapput.  

 

Meerartaarnermut atatillugu sulinngiffeqarnermut aningaasaateqarfiup aningaasarsiai 

aningaasaateqarfiup ingerlataanut atatillugu aningaasartuutinut tamanut 

matusissutaasassapput, matumani utertitsisarnernut, allaffissornermut il.il. 

Aningaasaateqarfimmi sinneqartoorutaajunnartut ukiumut aningaasanut inatsiseqarfiusumut 

tulliuttumut nuunneqartassapput. Aningaasaateqarfik, aningaasaateqarfiup ingerlaavartumik 

ingerlanneqarneranut pisariaqartinneqartut saniatigut, aningaasanik katerseqqusaanngilaq.  

 

Sulisitsisut akileeqataassutaat Akileraartarnermut Aqutsisoqarfimmit (AKA) sulisoqarnermut 

akitsuut peqatigalugu akileeqquneqartassapput, Akileraartarnermullu  

Aqutsisoqarfimmit meerartaarnermut atatillugu sulinngiffeqarnermut aningaasaateqarfimmut 

nuunneqartassallutik.  

 

Meerartaarnermut atatillugu sulinngiffeqarnermut aningaasaateqarfimmik ingerlatsineq 

Meerartaarnermut atatillugu sulinngiffeqarnermut aningaasaateqarfik siulersuisunit 

aqunneqassaaq, taakkulu allattoqarfimmik meerartaarnermut atatillugu sulinngiffeqarnermut 

aningaasaateqarfiup ingerlanneqarnissaanut pisariaqartinneqartumik paasisimasaqarluartunik 

inuttaqartussamik pilersitsissapput. Meerartaarnermut atatillugu sulinngiffeqarnermut 

aningaasaateqarfimmi allaffissorneq avataaneersunik suleqateqarluni pisinnaavoq. 

 

Siulersuisut tassaassapput siulersuisoq 1, siulersuisunullu ilaasortat 4; katillugit ilaasortat 5. 

Ilaasortat tamarmik 5-sut Naalakkersuisunit toqqarneqassapput, taakkua ilaat 4 

suliffeqarfeqarfimmi illuatungeriinnit innersuussinerup kingorna toqqarneqassallutik.  

 

2.2.2 Pisortani sulisut 

Pisortani sulisut amerlanerpaat piffissami matumani sulisut isumaqatigiissutertik malillugu 

sulinngiffeqarnerminni akissarsiaqartinneqarnissamut ilanngunneqartut, Namminersorlutik 

Oqartussani kommuninilu sulisut pillugit pisortani atorfinitsinneqarnermi atugassarititaasut 

misissorneqarnerisa takutippaat. Pisortani sulisut, isumaqatigiissut malillugu 

sulinngiffeqarnermi akissarsiaqartinneqarnissamik pisinnaatitaanngitsut, meerartaarnermut 

atatillugu sulinngiffeqarnermi ullormusiaqartitsinermut akigititap assingajaanik 

nalinginnaasumik akissarsiaqartinneqartarput. 

Taamaammat pisortani sulisunut aningaasaateqarfimmik imaluunniit naligiissaarinissamik 

aaqqissuussinermik pilersitsisoqarnissaa akilersinnaanngitsoq takuneqarsinnaasimavoq. 

 

Pisortani sulisut isumaqatigiissutertik malillugu meerartaarnermut atatillugu 

sulinngiffeqarnerminni akissarsitinneqarnissaminnik pisinnaatitaanngitsut, suli 

meerartaarnermut atatillugu sulinngiffeqarnermi ullormusiaqartinneqarsinnaapput. 

 

2.2.3 Namminersorlutik inuussutissarsiuteqartut 

Namminersorlutik inuussutissarsiutillit taakkulu aapparisaat inooqatigisaalluunniit 

ikiortaasartut, siunnersuut manna aqqutigalugu sulinngiffeqarnerminni suli meerartaarnermut 

atatillugu sulinngiffeqarnerminni ullormusiaqarsinnaapput. Namminersorlutik 

inuussutissarsiuteqartunut malittarisassat allanngortinngingajalluinnarlugit 

ingerlateqqinneqarput.  

 

Namminersorlutik inuussutissarsiutillit taakkulu aapparisaat inooqatigisaalluunniit 

ikiortaasartut, aningaasarsiatik tunngavigalugit, minnerpaamik sapaatip akunneranut 

nalunaaquttap akunnerini 14-ini annerpaamillu sapaatip akunneranut nalunaaquttap 

akunnerini 40-ni meerartaarnermut atatillugu sulinngiffeqarnermi 

ullormusiaqartinneqarnissaminnut pisinnaatitaaffeqarput. 

 

Namminersorlutik inuussutissarsiutillit, namminersorlutik inuussutissarsiutimik saniatigut 

suliffeqarnermikkut akissarsiaqartinneqartut, siunnersuut manna aqqutigalugu 

akissarsiaqartunut allanut atugassaritinneqartut assigalugit sulinngiffeqarnerminni 

akissarsiaqarnissamut  pisinnaatitaassapput.  Taamaattoq namminersorlutik 

inuussutissarsiuteqartut meerartaarnermut atatillugu sulinngiffeqarnermi ullormusianik 

aamma akissarsianik nalunaaquttap akunneri katillugit 40-t sinnerlugit pisinnaanngilaat. 

 

Inatsisartut inatsisaat manna aqqutigalugu namminersorlutik inuussutissarsiuteqartunut 

meerartaarnermut atatillugu sulinngiffeqartarnermi naligiissaarinermik aaqqissuussinermik 

avaqqunneqarsinnaanngitsumik eqqussisoqassanngilaq. Tamanna ilaatigut Danmarkimi 

misilittakkanik pissuteqarpoq, tassani meerartaarnermut atatillugu naligiissaarinermik 

avaqqunneqarsinnaanngitsumik aaqqissuussineq 1. januar 2014 eqqunneqarmat, taannalu 

namminersorlutik inuussutissarsiuteqartunit akiliisarnikkut aningaasalersorneqarpoq. 

 

Aaqqissuussinerli piffissami sivikitsuinnarmi ingerlavoq 2016-imilu 1. apriilimi 

atorunnaarsinneqareerluni. Ulluinnarni ingerlanneqalernerani namminersorlutik 

inuussutissarsiutillit killilissallugit ajornartorujussuusimasoq paasinarsisimavoq, tassami 

aaqqissuussinermut akileeqataassutinik akileeqqusinerup siulliup kingunerisimammagu 

inunnit akileeqataassummut akileeqqusissummik tigusaqarsimasunit  

saaffiginnissuterpassuarnik tigusaqartoqarsimanera, taakkumi naak inuit pineqartut oqaatsip 

nalinginnaasumik paasineqartarneratut namminersorlutik inuussutissarsiuteqartutut 

taaneqarsinnaanngikkaluarlutik akileeqqusissummik pisimammata.  Tamatumani ilaatigut 

pineqarput soraarnerussutisiallit qinersinernut atatillugu nakkutilliisuusimasut, ilinniartullu 

oqalugiarsimasut, taamaalillutillu amerlanngitsunik B-nik aningaasarsiaqarsimasut.  

 

2.3 Meerartaarnermut atatillugu sulinngiffeqarnermi ullormusiaqarsinnaatitaaneq 

Meerartaarnermut atatillugu sulinngiffeqarnermi ullormusianut malittarisassat atuuttut, 

mikisualuit eqqaassanngikkaanni, ingerlateqqinneqarput. Taamaattoq meerartaarnermut 

atatillugu sulinngiffeqarnermi ullormusiaqarsinnaasutut sullinniarneqartut ikilissapput. 

Angajoqqaat ullumikkut meerartaarnermut atatillugu sulinngiffeqarnermi ullormusiaqartut 

45% missaat, suliffeqarfimmi namminersortumi atorfeqarput. Taakku Inatsisartut inatsisaat 

malillugu sulinngiffeqarnerminni akissarsiaqarsinnaanermut nuunneqassapput. 

 

Ilinniartut namminersorlutillu inuussutissarsiuteqartut maannamut pingaarnertut 

meerartaarnermut atatillugu sulinngiffeqarnermi ullormusiaqarsinnaatitaanissaat 

atuutiinnassaaq.  

 

Ilinniartut namminersorlutillu inuussutissarsiutillit ilinniarnermik imaluunniit 

namminersortutut inuussutissarsiummik ingerlatamik saniatigut sulisartut meerartaarnermut 

atatillugu sulinngiffeqarnermi ullormusiaqarsinnaallutillu sulinngiffeqarnerminni 

akissarsiaqarsinnaatitaassapput.  

 

2.4 UPA2019/53-imi Inatsisartut aalajangernerata atuutilersinneqarnera 

Matuma saniatigut arnat naartusut erninissaannut sapaatip akunneri sisamaannanngortut 

tagginneqarneraniit naartunerminnut atatillugu sulinngiffeqartalernissaat pillugu 

malittarisassat atuuttut allannguutissaanik saqqummiusseqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuutip Inatsisartunit 

akuersissutigineqarnera atuutilersinneqarpoq. 

 

2.5 Angajoqqaat sulinngiffeqarsinnaanerat nikisinneqarsinnaasoq 

Angajoqqaat sulinngiffeqarnerini sapaatit akunneri kingulliit 4 nikisinneqarsinnaanerat 

siunnersuutikkut aallarnerniarneqarpoq. Taamaalilluni akissarsiaqartup sulisitsisuni 

isumaqatigalugu sapaatit akunneri kingulliit imaluunniit taakku ilaat kingusinnerusukkut 

tigusinnaavai, imaluunniit piffissap ilaannaa sulinissi aallartissinnaavaa sulinngiffeqarfissarlu 

atorneqanngitsoq kingusinnerusukkut tigusinnaallugu. 

 

2.6 Naartunermi, erninermi meeravissiartaarnermilu sulinngiffeqartarneq pillugu 

malittarisassat atuuttut naleqqussarneqarnerat 

Arnat najugaqarfigisamik avataanut erniartortussatut innersuunneqartut 

Sulinngiffeqarnermut malittarisassani atuuttuni, nakorsat suliaminnut atatillugu 

kaammattuuteqarnerat tunngavigalugu, arnat najugaqarfigisamik avataanut erniartortussatut 

innersuunneqartut eqqarsaatigineqarsimanngillat. 

  

Arnat ilaat suli sulinngiffeqarnissartik aallartinngitsoq ernivissaminnut aallartariaqartarput. 

Arnat ilaat suliffimminni unammilligassaqartarmata, tamatuma malitsigisimavaa, tassami 

ernivissaq naatsorsuutigineqartoq sioqqullugu sapaatit akunneri 2 sioqqullugit sulisitsisut 

pissutissaqartumik sulinngissinnaatitsinissamut pisussaaffeqarsimanngimmata.   

 

Taamaattumik siunnersuutikkut arnat ullormiit erniartorlutik aallarfimminniit 

sulinnginnissamut pisinnaatitaalerput. Tamanna peqatigalugu isumaqatigiissut imaluunniit 

atorfeqartitaanermi atugassarititaasut malillugit akissarsiaqarsinnaatitaanngikkuni, arnaq 

meerartaarnermut atatillugu sulinngiffeqarnermi ullormusiaqarsinnaatitaassaaq.  

 

Arnat qanoq amerlatigisut angerlarsimaffiup avataani erniartortussatut innersuunneqartartut 

siunnersuutikkut allanngortinneqassanngillat. Taamaattumik arnat qanoq amerlatigisut 

suliffimminniit sulinnginnissaq piumassaneraat, siunnersuutikkut allanngortinneqarnissaa 

naatsorsuutigineqanngilaq.  

 

Innersuunneqarneq tunngavigalugu arnap sulinngittariaqarnera pissutissaqarani 

sulinnginnertut isigineqannginnissaa siunnersuutip malitsigissavaa. Siunnersuut aqqutigalugu 

inatsimmik tunngaveqartumik naartusut sulinngissinnaaneq pisinnaatitaaffigilissavaat, 

taannalu sulisitsisut arnamut angalasumut ajoqutinngorlugu avaqqussinnaanngilaa. 

 

Angajoqqaat sulinngiffeqarnerminni meeqqamik annaasaqartut. 

Ullumikkut malittarisassat malillugit angajoqqaat erninerup kingorna sapaatit akunneri siulliit 

15-it aamma 19-it iluanni meeqqamik annaasaqartut sulinngiffeqarnerminnik 

attassiinnarsinnaatitaapput.  

 

Meerarli angajoqqaatut sulinngiffeqarnerup nalaani toquppat, taava piffissaq 

sulinngiffeqarsinnaatitaaffik, angajoqqaat sulinngissinnaatitaanerat ilanngullugu, ulloq taanna 

atorunnaassaaq.  

 

Taamaattumik angajoqqaanut sulinngiffeqarnermi meeqqamik annaasaqartunut sapaatit 

akunnerini 4-ni sulinngissinnaatitaaneq eqqunneqassaaq. Erninerup kingorna sapaatit 

akunnerisa 15-it 19-illu siulliit iluanni sulinngiffeqarnerup ingerlatinneqarneqarsinnaanera 

allanngortinneqassanngilaq. 

 

Meeqqat 1-imik ukioqalinnginnerminni ukiumut 5-init 7-inut toqusartut Kalaallit Nunaanni 

Naatsorsueqqissaartarfimmit kisitsisit takutippaat. Taakku affaasa missaat tassaapput meeqqat 

inunngornermik kinguninngua toqusut. Siunnersuummi inuit pineqartut amerlanavianngillat, 

angajoqqaanulli meeqqaminnik annaasaqartunut tamanna inatsisitigut inissisimanerannik 

annertuumik pitsanngoriaataassaaq.  

 

Angajoqqaat suiaaqatigiissut 

Ullumikkut malittarisassat malillugit nalunaarsugaasumik aapparisat aapparisap meeraata 

meeravissiartaarineqarnerani meerartaarnermut atatillugu sulinngiffeqarnermi 

sulinngiffeqarsinnaatitaapput. Kisianni malittarisassat meeravissiartaarnermut 

malittarisassanut naapertuutinngillat, taamaattumillu meeravissiartaarneq aatsaat 

naammassineqarsinnaasarluni meeraq pingasunik qaammateqaleraangat.  

 

Taamaattumik aappariinnut suiaaqatigiinnut malittarisassat allanngortinneqarput.  

 

Siunnersuummi “ataataasoq” “ataataasoq imaluunniit anaanaaqataasoq”-mut 

allanngortinneqarpoq. Taamaaliornerup siunnersuut manna malillugu arnat anaanaaqataasut 

ataataasutulli pisinnaatitaaffeqalersillugillu pisussaaffeqalersissavai. 

 

Danmarkimi Børnelov-ip 2013-imi allanngortinneqarneratigut anaanaaqataassuseq 

eqqunneqarpoq. Massakkuugallartillugu anaanaaqataassuseq pillugu malittarisassat Kalaallit 

Nunaanni eqqunneqanngillat. 

 

Kalaallit Nunaanni “anaanaaqataassuseq” pillugu tunngaviusumik paasisimanninnerup 

siunnersuutikkut eqqunneqarnissaa pineqanngilaq. Taamaammat meeqqamut 

anaanaaqataasutut meerartaarnermut atatillugu sulinngiffeqarnissamut pisinnaatitaassaguni 

arnaq meeqqamut anaanaaqataasutut inatsit alla malillugu nalunaarsugaasimassaaq. 

 

Siunnersuummi matumani anaanaaqataasup sulinngiffeqarnermi sulinnginnermilu siunnersuut 

manna malillugu pisinnaatitaaffii taamaallaat pineqarput.  

 

Naalagaaffeqatigiinnermi killeqarfinni aporfiit atorunnaarsinneqarnissaat allannguummi 

siunertarineqarpoq, taamaalilluni Danmarkimi Savalimmiuniluunniit arnaq anaanaaqataasutut 

akuerisaasimasoq, aamma Kalaallit Nunaanni sulinngiffeqarnissamut sulinnginnissamullu 

pisinnaatitaaffeqalissalluni. Massuma saniatigut inatsisiliornerup siunissami 

atorneqarsinnaanissaanik qulakkeerinninnermik allannguineq siunertaqarpoq, taamaalilluni 

Inatsisartut inatsisaat manna siunissami Kalaallit Nunaanni anaanaaqataassuseq 

eqqunneqassappat eqqunneqarnissaanut naleqqussarneqareerpoq.  

 

Inatsisiliornikkut killiliussat iluanni angajoqqaanut aappariinnut angutaannarnut 

taamaaqataanik pisinnaatitaaffiliinissaq ajornarsimavoq. 

 

Malittarisassat ullumikkut atuuttut malillugit arnaq ernisoq meeqqap anaanaatut aamma 

nalunaarsorneqassaaq. Taamaattumik erninermi kinarpiaq anaanaanersoq 

aalajangersarneqareertarpoq, anaanaassuserlu taanna aatsaat meeravissianngortitsinikkut, 

meeraq 3-nik ukioqalerpat aatsaat pisinnaasukkut, inangerneqassaaq.   

 

Taamaalilluni taamaaqataanik angutinut angajoqqaat 2-nnut taamatut 

pisinnaatitaaffiliigaluaraanni meeravissiartaarnermut malittarisassanut taamaaliorneq 

akerliussaaq, naammassineqarsinnaananilu anaanaasup sulinngiffeqarsinnaatitaaneranik 

ingiaanermik.  

 

Sulinngiffeqarneq meeraq peqatigalugu ingerlanneqassaaq 

Siunnersuut sulinngiffeqarnerup aallaavittut meeraq peqatigalugu ingerlanneqarnissaanik 

nutaatut aalajangersagartaqarpoq. Tamannali siunnersuummi §§ 16- 18 malillugit, meeqqanut 

napparsimavimmut unitsinneqartunut angajoqqaanut, imaluunniit angajoqqaanut erninerup 

kingorna sapaatit akunnerini siullerni 15-ini aamma 19-ini meeqqaminnik annaasaqartunut 

atuutinngilaq. 

 

Inatsisartut inatsisaat pingaarnertut meeqqat isiginnittariaasaat aallaavigalugu atuarneqassaaq, 

aamma pingaarnertut sulinngiffeqarneq meeqqap paaqqutarineqarneranut 

isumassorneqarneranullu atorneqassalluni. 

 

Angajoqqaat sulinngiffeqartut aallaavittut ullut tamaasa meeqqamut attaveqarnissaat 

aalajangersakkap malitsigissavaa. 

 

Aalajangersagaq ima killiliitigisumik nassuiarneqassanngilaq, assersuutigalugu 

angajoqqaajusup arlaata ulluni marlussunni piniariarsinnaanissaa imaluunniit angajoqqaat 

sapaatit akunnerisa naanerani meeqqaminnik paarisitsisinnaanissaat inissaqassanani. 

 

Angajoqqaat inatsisitigut innarlitsaaliugaanerat akigalugu aalajangersagaq 

atuutilersinneqassanngilaq, matumani nammineq inuuneqarnerup ataqqineqarnissaa 

ilanngullugu. Taamaattumik aalajangersagaq aallaavittut pisuni erseqqilluinnartuni aatsaat 

atorneqartassaaq, assersuutigalugu meeraq illoqarfimmi nunaqarfimmiluunniit 

angajoqqaaminit allaanerusumi najugaqarpat, imaluunniit ataataasup kissaatiginngippagu 

meeqqamut attuumassuteqannginnissaani, tamatumalu malitsigisaanik ataataassutsini 

akueriumanngippagu.   

 

Meeqqamik paarisassamik inissiinermi sulinngiffeqartarneq pillugu Namminersorlutik 

Oqartussat nalunaarutaat nr. 3, 26. februar 2010-imeersoq 

Ilaqutariit paarsisartut meeqqamik paarisassaminnik tigusinerminni sulinngiffeqarsinnaanerat 

pillugu aalajangersakkat ullumikkut Meeqqamik paarisassamik inissiinermi 

sulinngiffeqartarneq pillugu Namminersorlutik Oqartussat nalunaarutaat nr. 3, 26. februar 

2010-imeersumi aalajangersarneqarput.  

 

Inatsisip matuma atuutilersinneqarnerani nalunaarut taanna atorunnaarsinneqassaaq 

nalunaarullu nutaaq suliarineqarumaarpoq.  

 

2.7 Angajoqqaanut aningaasaqarniarnikkut pissutsit pillugit pitsanngoriaatit allat 

Angajoqqaanut piffissami sulinngiffeqarfiusumi appasissunik akissarsiaqartunut pissutsit  

siunnersuutikkut pitsaanerulersinneqassapput.  

Sulinngiffeqarnermi akissarsiaqarsinnaatitaaneq meerartaarnermulluunniit atatillugu 

ullormusiaqarsinnaatitaaneq piffissaq sulinngiffeqarfiusoq sioqqullugu sapaatit akunnerini 

kingullerni 13-ini nalunaaquttap akunneri pineqartup suliffigisimasai tunngavigalugit 

naatsorsorneqartarput. Taamaattumik nalunaaquttap akunnerinik naatsorsuinermi 

annikitsuinnarmik naatsorsuiffigineqartunik, taamaattumillu sulinngiffeqarnerup nalaani 

annikitsumik aningaasarsiaqartussanik aamma aningaasat naammattusaarnissaannut 

ajornakusooruteqartussanik angajoqqaaqarsinnaavoq.  

 

Malittarisassat ullumikkut atuuttut malillugit nalunaaquttap akunnerinik naatsorsuineq 

nalunaaquttap akunneri pineqartup suliffigisimasai, kiisalu akissarsiaqarluni 

sulinngiffeqarfigisimasai imaluunniit sulinngiffeqarnermi ajunngitsorsiaqarluni 

sulinngiffeqarfigisimasai, suliaminut atatillugu pikkorissarnernut peqataaffigisimasai, aamma 

suliffeerunnermi ikiorsiissutinik pisinnaatitaasimanera aallaavigalugit pisarpoq. 

 

Siunnersuutikkut nalunaaquttap akunneri pineqartup suliffigisimasai suli 

aallaavigineqartassapput. Piffissalli ilaat suliffiunngitsut assigiinngitsut naatsorsuinermut 

ilaatinneqannginnissaat nutaatut eqqunneqassaaq. Tamatumani pineqarput makku 

pissutigalugit piffissat sulinngiffiusut: 

- Napparsimaneq, pineqartoq piffissami suliffeerunnermi ikiorsiissutinik 

pisinnaatitaasimanersoq apeqqutaatinnagu.  

- Inatsisartut inatsisaat manna malillugu sulinnginnerit, matumani naartunermik 

pissuteqartumik sulinnginnerit imaluunniit arnap najugaqarfigisami avataani 

erninissaa pissutigalugu sulinnginnerit ilanngullugit. 

- Tunisassiassaaleqineq, maskiinat unittoorneri silallu qanoq innera pisulluunniit 

assingusut ilimagineqarsinnaanngitsut pissutigalugit piffissap ilaani 

suliffissaaleqinerit.  

- Sulinngiffeqarnerit, tamanna akissarsiaqarluni akissarsiaqarnaniluunniit imaluunniit 

sulinngiffeqarnermi ajunngitsorsiaqarluni ingerlanneqarsimanersoq apeqqutaatinnagu. 

- Akissarsiaqarani pikkorissarluni qaffasinnerusunilluunniit ilinniagaqarnerit, 

suliffeqaannarsinnaanermut pingaarutillit. 

 

Assersuutigalugu naartusut, tamakkiisumik suliinnaraluarunik nakorsat suliaminnut atatillugu 

naliliinerat tunngavigalugu namminerminnik naartuminnillu ulorianartorsiortitsisinnaanertik 

pissutigalugu piffissap ilaannaa sulilersut, siunnersuut malillugu piffissami 

sulinngiffeqarfigisaminni eqqorneqassanngillat, nalunaaquttap akunnerisa suliffigisimasaasa 

naatsorsorneqarnerani piffissap ilaannaani sulilerneq naatsorsuutigineqassanngimmat. Arnaq 

sapaatip akunneranut nalunaaquttap akunnerani 30-ini sulisussatut atorfinitsinneqarsimasoq, 

kisianni naartuneq pissutigalugu nalunaaquttap akunnerini 10-ni sulinngittariaqartoq suli 

sapaatip akunneranut nalunaaquttap akunnerini 30-ini sulisimasutut nalunaarsorneqassaaq.  

Taamaaqataanik angajoqqaaq tunisassiassaaleqineq silaalluunniit ajornera pissutigalugit 

suliffimminnit angerlartinneqartariaqalersoq piffissami sulinngiffeqarfiusumi 

aningaasarsiaminit ilanngaanneqassanngilaq. 

 

Meerartaarnermut atatillugu sulinngiffeqarnermi ullormusianut malittarisassat massakkut 

atuuttut malillugit sapaatip akunneranut nalunaaquttap akunnerinik 14-nik ikinnerusunik 

meerartaarnermut atatillugu sulinngiffeqarnermi ullormusiaqartitsisoqarsinnaanngilaq, aamma 

naak agguaqatigiissillugu piffissaq suliffiusimasoq sivikinnerusimagaluarpat. Tamanna 

siunnersuummi ingerlateqqinneqassaaq. 

 

3. Pisortanut aningaasaqarnikkut allaffissornikkullu kingunerisassai 

3.1 Pisortanut aningaasaqarnikkut kingunerisassai 

 

Meerartaarnermut atatillugu sulinngiffeqarnermi ullormusianut aningaasartuutit tamarmiusut 

2021-mi 41,2 mio. kr.-iusussatut missingersorneqarput. Tamatuma saniatigut 2021-mit 

meerartaarnermut atatillugu sulinngiffeqarnermut aningaasaateqarfimmut 4.025.000 kr.-it 

immikkoortinneqarsimapput, erninnginnermilu sulinngiffeqarneq sivitsorneqarluni. 

 

2020-mut aningaasanut inatsisissap akuersissutigineqareernerata kingorna meerartaarnermut 

atatillugu ullormusianut akigititaq 91,67 kr.-miit 98,27 kr.-mut qaffanneqarpoq. 

Meerartaarnermut atatillugu sulinngiffeqarnermi ullormusianut aningaasartuutaasut 

qaffanneqarnissaannut naatsorsuutigineqassasoq tamatuma kinguneraa, taamaalilluni 2021-

mut aningaasartuutit 44,2 mio. missaaniissasut naatsorsuutigineqarpoq. 

Aningaasartuutaanerusussat taakku uunga siunnersuummut attuumassuteqanngillat, 

taamaattumillu aningaasartuutaanerusutut ilanngunneqarnatik. 

 

Erninnginnermi sulinngiffeqarnerup sivitsorneqarnera 3,9 mio. kr.-it missaani akeqassasoq 

naatsorsorneqarpoq.  

 

Allaffissornermik aningaasanillu akiliinermik meerartaarnermut atatillugu 

sulinngiffeqarnermut aningaasaateqarfiup suliaqarneranut atatillugu, meerartaarnermut 

atatillugu, tamanna sulinngiffeqarnermi ullormusianut aningaasartuutit ilaannik iperaassaaq, 

taakkualu meerartaarnermut atatillugu sulinngiffeqarnermut aningaasaateqarfimmut 

tapiissutitut nuunneqassapput. 

 

Akileraartarnermut Aqutsisoqarfiup ataaniittumi Pisariillisaanermut suliniummi ERP-mi 

akigititat allanngortinneqarnissaannut aamma pisortani sulisitsisunilu namminersortuni sulisut 

immikkoortinnissaannut ingerlatsivimmik nutaamik ineriartortitsisoqassaaq.  

Pisariillisaanermut suliniummi ERP-mi ingerlatsivimmik ineriartortitsineq 

naatsorsorneqarpoq 0,9 mio. kr.-iussasoq. 

Malittarisassat massakkut atuuttut malillugit meerartaarnermut atatillugu ullormusianut 

aningaasartuutit ima agguataarneqarsimapput, Namminersorlutik Oqartussat 90 %-ii 

aningaasalersorpaat kommunillu 10 %-ii aningaasalersorlugit. Tamanna siunnersuutikkut 

allanngortinneqassaaq, Namminersorlutik Oqartussat 100 %-imik 

aningaasalersuisussanngorlugu. Tamanna Namminersorlutik Oqartussat 2,2 mio. kr.-nik 

aningaasartuuteqarnerulerneranik nassataqassaaq, taakkuli kommuninut ataatsimoortumik 

tapiissutinut aningaasaliissutinit naligiissaarinikkut pissaaq, taamaammallu missingersuutinut 

sunniuteqartussaanani. 

 

Tamatuma saniatigut siunnersuut suliniutinik arlalinnik imaqarpoq, tamakku ataatsimut 

isigalugit annikitsumik aningaasartuutaanerunissaat naatsorsuutigineqarput. 

 

Nalunaarsufiffimmi tullinnguuttumi aningaasartuutit tamarmiusut takuneqarsinnaapput. 

Taamaattorli meerartaarnermut atatillugu ullormusianut naatsorsuisarnermi tunngaviup 

allanngortinneqarnera qanoq akeqassanersoq pillugu missiliuussisoqarsinnaannginnera 

nangaanartoqarpoq.  

 

Ataatsimut isigalugu siunnersuummut aningaasartuutit 2021-imut Aningaasanut inatsisimmi 

aningaasaliissutigineqarsimasut iluanniit aningaasartuutaassut naatsorsuutigineqarpoq. 

 

Siunnersuummut aningaasartuutit mio. kr.-

inngorlugit agguataarneqarnerat  

2021 2022 

Meerartaarnermut atatillugu 

sulinngiffeqarnermut aningaasaateqarfiup 

pilersinneqarnerata malitsigisaanik 

meerartaarnermut atatillugu ullormusianut 

aningaasartuutit apparneqarnerat 

10,823 21,645 

Namminersorlutik Oqartussat 

meerartaarnermut atatillugu 

sulinngiffeqarnermut aningaasaateqarfimmut 

tapiissutaat 

-10,823 -21,645 

Namminersorlutik Oqartussat 

meerartaarnermut atatillugu ullormusianik 

100 %-imik aningaasalersuisunngorneranut 

ikaarsaariarneq 

0 0 

Meerartaarnermut atatillugu 

sulinngiffeqarnermut aningaasaateqarfimmut 

aningaasat immikkoortinneqartut, 

erninnginnermilu sulinngiffeqarnerup 

sivitsorneqarnera 

4,025 4,025 

Erninnginnermi sulinngiffeqarnerup 

sivitsorneqarnera 

 

-3,9 -3,9 

Kommunini allaffissornikkut sipaarutit 0,6 1,2 

Aningaasaateqarfimmut sulisitsisut 

akileeqataassutissaannik naatsorsuinermut 

Pisariillisaanermut suliniummi ERP-mi 

ingerlatsivimmik ineriartortitsineq 

0,9 0 

Angajoqqaanut meeqqamik annaasaqartunut 

sulinngissinnaatitaaneq 

-0,05 -0,05 

Arnanut najugaqarfigisamik avataanut 

erniartortussatut innersuunneqartunut 

sulinngissinnaatitaaneq 

-0,09 -0,09 

Meerartaarnermut atatillugu ullormusianut 

naatsorsuisarnermi tunngaviup 

allanngortinneqarnera 

(ilisimaneqanngilaq) (ilisimaneqanngilaq) 

Katillugit -0,315 1,186 

 

Meerartaarnermut atatillugu sulinngiffeqarnermi ullormusiat 

Suliffeqarfinni namminersortuni sulisunut meerartaarnermut atatillugu Namminersorlutik 

Oqartussat kommunillu aningaasartuutaat tamarmiusut 2016-imi meerartaarnermut atatillugu 

sulinngiffeqarnermi ullormusianut aningaasartuutit tamarmiusut 45 pct.-iisa missaannut 

naapertuuttut Kalaallit Nunaanni Naatsorsueqqissaartarfiup naatsorsorsimavaa. Taamaattorli 

paasissutissat pitsaassusiat eqqarsaatigalugu nalornissuteqarneq pissutigalugu naatsorsuineq 

nalorninartortaqarsinnaavoq.  

 

Meerartaarnermut atatillugu sulinngiffeqarnermi ullormusiat pillugit suliat aaqqissuussineq 

maanna tunngavigalugu kommuninit suliarineqartarpoq. Pisortani sulisut pillugit 

meerartaarnermut atatillugu sulinngiffeqarnermi suliat 2015-imi 553-iusut aamma 

suliffeqarfinnit namminersortunit meerartaarnermut atatillugu sulinngiffeqarnermi suliat 518-

it Kalaallit Nunaanni Naatsorsueqqissaartarfiup naatsorsorsimavaa. Immikkuullarissuni 

taakkunani ukiumiit ukiumut suliassat nikerartarput. Tassunga aamma ilaapput ilinniartut 

namminersorlutillu inuussutissarsiuteqartut pillugit meerartaarnermut atatillugu 

sulinngiffeqarnissamut suliat. Ilinniartut namminersorlutillu inuussutissarsiuteqartut pillugit 

meerartaarnermut atatillugu sulinngiffeqarnissamut suliat ukiumut 50-it 100-llu akornanniittut 

naatsorsuutigineqarpoq. 

 

Suliffeqarfinni namminersortuni sulisut sulinngiffeqarnerminni akissarsiaqartinneqarnissamik 

siunnersuut aqqutigalugu pisinnaatitaaffeqalissapput. Taamaattumik 2021-imi 

meerartaarnermut atatillugu ullormusianut aningaasartuutit 1. juli 2021-imi ikaarsaarnermut 

atatillugu aningaasartuutit 45 %-imik apparnissaat naatsorsuutigineqarpoq, 2021-imi 

aningaasanngorlugit 10,823 mio. kr.-iussallutik.  2022-imi aningaasat 21,6 mio. kr.-iussapput. 

 

Suliffeqarfeqarfinnut namminersortunut meerartaarnermut atatillugu sulinngiffeqarnermut 

aningaasaateqarfik  

Meerartaarnermut atatillugu sulinngiffeqarnermut aningaasaateqarfik ilaatigut 

sulisoqarnermut akitsuut aqqutigalugu sulisitsisumit akilerneqartumik, sulisitsisut 

akiliutaannit aningaasalersorneqassaaq, ilaatigullu Namminersorlutik Oqartussanit 

ukiumoortumik aningaasaliissuteqartarnikkut aningaasalersorneqassalluni. Namminersortuni 

sulisut sulinngiffeqarnerisa nalaanni meerartaarnermut atatillugu 

ullormusiaqarsinnaatitaajunnaarneranni sipaarutaasut anguneqartut, Namminersorlutik 

Oqartussanit tapiissutit assigissavaat. Taamaammat 2021-mi Namminersorlutik Oqartussat 

aningaasaateqarfimmut 10,8 mio. kr.-inik aningaasaliissaaq.  Taakkunannga 0,25 mio. kr.-it 

allattoqarfiup pilersinneqarnissaanut neqerooruteqarnissamut najoqqutassanut 1. januar 2021 

akilerneqariissapput.  Aningaasat 1. juli 2021-imi akiliinermi ilanngaatigineqassapput. 

 

Sulisitsisunut namminersortunut meerartaarnermut atatillugu sulinngiffeqarnermi 

aningaasaateqarfimmut Namminersorlutik Oqartussanit aningaasaliissutaasussat 

naatsorsorneqarnerisa nalorninartoqarnerat eqqarsaatigalugu, atuineq piviusoq 

takuneqarsinnaalerpat aningaasartuutit aaqqiivigineqarnissaat eqqarsaatigineqarpoq. 

 

Massakkuugallartoq allaffissornikkut aningaasartuutissat qanoq annertutigissanersut 

eqqortumik naatsorsorneqarsinnaanngilaq. Taamaattoq sulisitsisunut namminersortunut 

meerartaarnermut atatillugu sulinngiffeqarnermut aningaasaateqarfiup pilersinneqarneranut 

ingerlanneqarneranullu aningaasartuuteqartoqassaaq, matumani sulisunut, ininut, IT atorlugu 

atortorissaarutinut, paasititsiniaanermut- aamma ilitsersuisarnernut, internettikkut 

quppersakkamut il.il. Tamakkununnga aningaasartuutit sulisitsisunut namminersortunut 

meerartaarnermut atatillugu sulinngiffeqarnermut aningaasaateqarfimmi aningaasat 

atorneqarsinnaasut iluannit matussuserneqassapput. 

 

Arnat najugaqarfigisamik avataanut erniartortussatut innersuunneqartut 

arnat arlallit ernivissamut allamut erniartortussatut innersuunneqartut, meerartaarnermullu 

atatillugu sulinngiffeqarnissap aallartinnginnerani aallartariaqartartut siunnersuutikkut 

sulinngissinnaatitaalissapput. Pisinnaatitaaffiup taassuma, piffissami tassani arnat 

akissarsiaqarsinnaatitaanngippata, arnat § 3, imm. 1 malillugu sulinngiffeqarsinnaanerup 

aallartinnissaanut meerartaarnermut atatillugu sulinngiffeqarnermi ullormusiaqarsinnaanermut 

pisinnaatitaaffilissavaa. 

 

Arnat qassit ilaatinneqartut pillugit kisitsisinik pissarsisoqarsinnaasimanngilaq. Aallaaviatigut 

taamaallaat arnat ernivissamut imaatigut angalasussat sulinngiffeqarsinnaatitaanerup 

aallartinnginnerani aallartariaqartartut Peqqissutsimut Pitsaaliuinermullu Aqutsisoqarfimmi 

Peqqinnissaqarfiup qullersaqarfiata nalunaarutigaa. Arnat taakku sulinngiffeqarnissap 

aallartinngitsiarnerani aallarajuttarput, taakku kingunerluutilinnik naartunatillu ernineq 

ajorput, taamaammallu nakorsat naliliinerat tunngavigalugu sulinngiffeqarnissap siornatigut 

aallarnissaat pisariaqarani.  

 

Aalajangersakkami arnat 80-it miss. ilaassasut missiliorneqarpoq.  

 

Sulinngissinnaatitaanermut pisinnaatitaaffeqarnerup aningaasatigut kingunerisassai 

erseqqissumik nalunaarutigineqarsinnaanngillat. Arnat taakku sulinngiffeqarnissap 

aallartinnissaa sioqqullugu qanoq sivisutigisumik peqannginnissaannut 

innersuunneqartarnersut aamma arnat qassit isumaqatigiissutitik malillugit 

akissarsiaqarnissamik, taamaammallu meerartaarnermut atatillugu sulinngiffeqarnermi 

ullormusiaqarnissamut pisinnaatitaanersut pillugit paasissutissanik pissarsisinnaanerup 

ajornarsimaneranik tamanna pissuteqarpoq. Arnat taakku qanoq annertutigisumik 

meerartaarnermut atatillugu sulinngiffeqarnissaminnut ullormusiaannut, sulinngiffeqalernerup 

aallartinnginnerani nalunaaquttap akunnerini qassini sulisimanersut apeqqutaavoq. 

Taamaattorli aningaasartuutaanerusussat annikitsuunissaat naatsorsuutigineqarpoq. 

Aningaasartuutaanerusussat 90.000 kr.-it ataaniissasut qajassuartumik missiliuunneqarput.  

 

Arnat naartunerup nassataanik ajornartorsiuteqalersartut, Nuna tamakkerlugu 

napparsimavimmut Nuummiittumut imaluunniit Rigshospitalimut Danmarkimiittumut 

innersuunneqartartut, naartunerup nassataanik ajornartorsiuteqalernermik pissuteqarlutik 

meerartaarnermut atatillugu ullormusiaqarlutik sulinngissinnaatitaareermata uani 

aalajangersakkami ilaatinneqanngillat. 

 

Meeraq sulinngiffeqarnerni toquppat sapaatit akunneri 4-ni sulinngissinnaatitaaneq 

Siunnersuutikkut angajoqqaat sulinngiffeqarnermi meeqqamik annaasaqartut sapaatit 

akunnerini sisamani sulinngissinnaatitaalerput, meerartaarnermut atatillugu 

sulinngiffeqarnermi ullormusianut annertunngitsumik aningaasartuuteqarnerulernermik 

kinguneqartussamik. Tamatumani ukiumut meeqqat 2-4-t pineqartassasut 

naatsorsuutigineqarpoq, ukiumut 50.000 kr.-inik aningaasartuuteqarnerunermik naleqartumik. 

 

Meerartaarnermut atatillugu sulinngiffeqarnermi ullormusiat naatsorsorneqarnerinut 

nalunaaquttap akunnerisa tunngaviusartut naatsorsorneqartarnerinut tunngaviusut 

allanngortinneqarnerat 

Akissarsialinnut sapaatit akunnerini kingullerni 13-ini akunnernik aalajangersimasunik 

suliffeqarsimanngitsunut nalunaaquttap akunnerisa suliffiusimasut naatsorsorneqartarnerat 

siunnersuutikkut allanngortinneqarnissaa aallartinniarneqarpoq, taamaalilluni piffissat 

sulinngiffiusut aalajangersimasut naatsorsuinermi ilaatinneqartarunnaarsillugit. Takku 

ilaatigut tassaapput naartunermut atatillugu sulinnginneq, napparsimaneq pissutigalugu 

suliffeqannginneq, aamma tunisassiassaaleqineq, maskiinat ajoquserneri pissutigalugit silalu 

pissutigalugu suliffissaaleqinerit. Tamanna annikitsumik aningaasartuuteqarnerulernermik 

kinguneqassaaq. Aningaasartuutaanerusussalli missingersorneqarsinnaanngillat, tassami 

paasissutissat aningaasatigut kingunerisassaasa naatsorsorneqarnerannut tunngaviusinnaasut 

pigineqanngimmata. 

 

3.2 Pisortanut allaffissornikkut kingunissai 

Kommuninut allaffissornikkut kingunissai 

Meerartaarnermut atatillugu sulinngiffeqarnermi ullormusiaqarneq pillugu suliat ullumikkut 

kommuninit suliarineqartartut 45 %-iisa missaat siunissami sulisitsisunut namminersortunut 

meerartaarnermut atatillugu sulinngiffeqarnermut aningaasaateqarfimmut utertitsinissamik 

suliassanngorlugit nuunneqassasut naatsorsuutigineqarpoq. 

 

Kommunit siunissami innuttaasunut ikittunnguanut meerartaarnermut atatillugu 

sulinngiffeqarnermi ullormusiaqartitsinermik akiliisassapput, matumani ilinniartut 

namminersorlutillu inuussutissarsiutillit, inuit sulinngiffeqalinnginnermi sapaatit akunneri 13-

it sioqqullugu suliffeerussimasut aamma pisortani sulisunut sulinngiffeqarnermi 

akissarsisinnaatitaanngitsut ilanngullugit. Taakkua ullumikkut suliassaasartut tamarmik 55 

%.-iisa missigigaat naatsorsuutigineqarpoq.  

 

Allaffissornikkut nukiit 45 %-ii ullumikkut meerartaarnermut atatillugu sulinngiffeqarnermi 

ullormusiaqartitsinermut atorneqartartut, kommunit allaffissornikkut sipaarutigissagaat 

tamanna isumaqarpoq. 

 

Meerartaarnermut atatillugu sulinngiffeqarnermi ullormusiaqartitsisarnermik suliat 160-it 

sulisup ataatsip ukiumut suliarisinnaagai, kommuninit paasissutissat pissarsiat takutippaat.  

 

2020-imi meerartaarnermut atatillugu sulinngiffeqarnermi ullormusianik suliat 1080-it 

kommunit suliarissagaat naatsorsuutigineqarpoq, taakkulu ukiumut sulisunik 7-it missaannik 

naleqarpoq. 

  

Taamaattumik kommunini suliat sulisitsisuni namminersortuni sulisunut meerartaarnermut 

atatillugu sulinngiffeqarnermi ullormusianik akiliisarnernut attuumassutillit ukiumut sulisunik 

3-nik missaannik naleqarpoq, taakkulu meerartaarnermut atatillugu sulinngiffeqarnermi 

ullormusianik suliat tamarmiusut 45 % missarivai.  

 

Kommuninut allaffissornikkut sipaarutissaat inuup ataatsip ukiumut suliarisinnaasaasa 

naatsorsorneranni sulisut 3 naligaat. Taamaalilluni kommuninut ataatsimoortumik tapiissutit 

inuup ataatsip ukiumut suliarisinnaasaasa naatsorsorneranni sulisut 3 nalinginik 

ikilisinneqassapput.  Meerartaarnermut atatillugu sulinngiffeqarnermut aningaasaateqarfik 

2021-imi 1. juli aallartissaaq, taamaammallu 2021-imi ataatsimoortumik tapiissutit inuup 

ataatsip ukiumut suliarisinnaasaanik naatsorsuinermi sulisut 1,5-nik ilanngarneqassapput 

aamma ukiup tulliani inuup ataatsip ukiumut suliarisinnaasaanik naatsorsuinermi sulisut 3-nik 

ilanngarneqassallutik. 

Namminersorlutik Oqartussanut allaffissornikkut kingunissai 

Akileraartarnermut Aqutsisoqarfiup annertunerusumik allaffissulernissamik siunnersuut 

kinguneqassaaq.  

 

Sulisitsisunut namminersortunut meerartaarnermut atatillugu sulinngiffeqarnermut 

aningaasaateqarfimmut sulisitsisut akiliutaat sulisoqarnermut akitsuutip qaffanneratigut 

akilersinniarneqartassaaq, aamma tamatuma kingorna meerartaarnermut atatillugu 

sulinngiffeqarnermut aningaasaateqarfimmut nuunneqartartussaapput. 

 

Sulisoqarnermut akitsuut Akileraartarnermut Aqutsisoqarfimmit akiligassiissutigineqartarpoq.  

Aningaasaateqarfimmut akiliisitsiniarnermut aamma aningaasaaliissutinik agguaanissamut 

suliarinnittussamik Pisariillisaanermut suliniummi ERP-mi ingerlatsivimmik 

ineriartortitsisoqarnissaa pissutigalugu, meerartaarnermut atatillugu sulinngiffeqarnermut 

aningaasaateqarfiup aallartinneqarneranut atatillugu akileraartarnermut aqutsisoqarfimmut 

killilimmik allaffissornermi aningaasartuutit amerlineqarnissaat siunnersuutip 

kingunerissavaa. 

 

4. Inuussutissarsiornermik ingerlataqartunut aningaaqarnikkut allaffissornikkullu 

kingunerisassai 

4.1. Inuussutissarsiornermik ingerlataqartunut aningaasaqarnikkut kingunerisassai 

Meerartaarnermut atatillugu sulinngiffeqarnermut aningaasaateqarfimmik pilersitsinikkut 

inuussutissarsiornermik ingerlataqartut aaqqissuussinermut sulisitsisut akileeqataassutaannik 

akiliisalernissamut pisussaaffilerneqassapput, taakkulu akissarsiarititat katinnerisa 2  

promilliannik annertussuseqartussatut missingersorneqarput, taakkulu ukiumut 19 mio. kr.-it 

missigaat. 

 

Meerartaarnermut atatillugu sulinngiffeqarnermut aningaasaateqarfimmut 

inuussutissarsiornermik ingerlataqartut akileeqataassutaat taamaattoq inuussutissarsiorneq 

ataatsimut isigalugu annertuumik aningaasartuuteqarnerulernermik kinguneqarnavianngilaq, 

tassami tamatumani nammaqatigiilluni agguataareqqinneq taamaallaat pineqarmat.  

Suliffeqarfiit ikittunik sulisullit, sulinngiffeqarsinnaatitaanermik atuinissamik 

naatsorsuuteqartut, suliffeqarfinnut amerlasuunik sulisulinnut sulinngiffeqarsinnaatitaanermik 

atuinissamik naatsorsuuteqartunut, akileeqataasarumaartut naatsorsuutigineqartariaqarpoq. 

 

Taamaattoq inuussutissarsiutinik ingerlataqartut, ataatsimut isigalugu sulisitsisunut, 

isumaqatigiissutit imaluunniit sulinermi atugassarititaasunut naleqqiullugu, aamma 125 kr.-it 

sinnerlugit nalunaaquttap akunnermorsiaqartitsisunut, sulinngiffeqarnerup nalaani 

tamakkiisumik akissarsialinnut akissarsiaqartitsinngitsunut, annikitsumik 

aningaasartuuteqarnerussapput.  

Massakkuugallartoq akissarsiaqartut taakku nalunaaquttap akunneranut 98,27 kr.-inik 

meerartaarnermut atatillugu sulinngiffeqarnermi ullormusiaqarnissaminnut taamaallaat 

pisinnaatitaapput.  Siunnersuut aqqutigalugu akissarsiallit sulinngiffeqarnerminni 

akissarsiamik ikinnerpaamik 80 %-ii akissarsiarisinnaalissavaat. Akissarsiaqartoq 

nalunaaquttap akunneranut 125 kr.-inik akissarsisartoq taamaalilluni ikinnerpaamik 

nalunaaquttamut ataatsimut ullumikkut ullormusianut akigititamut tunniunneqartartumit 2 kr.-

inik amerlanerusunik akissarsiaqassaaq. Aningaasartuutaanerusoq taanna sulisitsisut 

akiliutaannit matussuserneqassaaq.  

 

Sulisitsisoq qaffasinnerpaamik akigititaq qaangerlugu akissarsisitsinissaminut 

pisussaatitaanngimmat, aningaasartuutaanerusussaq taanna annikitsumiitinneqassaaq. 

 

Sulisitsisut sulisumik sulinngiffeqarneranni tamakkiisumik akissarsisitsisartut, ullumikkut 

akissarsiaritittakkatik tamakkiisut akissarsianut missingersuutiminnit akilertarpaat. 

Siunnersuut aqqutigalugu sulisitsisut taakku, qaffasinnerpaamik akigititaq tikillugu 

akissarsianut akiliutigisimasaminnut utertitsivigineqarsinnaanngussapput. Tamatuma 

sulisitsisumut pineqartumut pingaarutilimmik sipaarutaanissaanik kinguneqassaaq, kisiannili 

inuussutissarsiornermik ingerlataqartunut ataatsimoortillugu aningaasartuutaanerussalluni. 

Taamatuttaaq aningaasartuutaanerusussaq taanna sulisitsisut akiliutaannit 

matussuserneqartassaaq. 

 

Erninnginnermi sulinngiffeqarneq sapaatit akunnerinik 2-nik siunnersuut aqqutigalugu 

sivitsorneqassaaq. Tamatuma inuussutissarsiornermik ingerlataqartunut 

aningaasartuuteqarnerunissamik kinguneqarnissaa naatsorsuutigineqarpoq. 

Inuussutissarsiornermik ingerlataqartunut tamanut aningaasartuutaanerusussaq sulisitsisut 

aningaasaateqarfimmut akiliutigisartagassaannut tunngaviussaaq. Sulisitsisunut 

ataasiakkaanut sulisunut, qaffasinnerpaatut akigititamit qaffasinnerusumik 

akissarsitinneqarnissamik pisinnaatitaaffilinnut, kiisalu sulisunut taartaasussanut 

aningaasartuuteqarnerunermik kinguneqassaaq. 

 

Siunnersuutikkut arnanut najugaqarfigisap avataanut erniartortussanut sulinngissinnaatitaaneq  

eqqunneqassaaq. Tamatuma inuussutissarsiornermik ingerlataqartunut taasariaqartumik 

aningaasartuutaanerunissaa naatsorsuutigineqanngilaq, tassami arnamut atorfeqarnermi 

atugassarititaasut sulinnginnermi akissarsiaqartitsinissamut tunngavissiinngippata, piffissami 

peqanngiffiusumi akissarsiaqartitsinissamut sulisitsisoq pisussaaffilerneqanngimmat, 

taamatullu aamma arnat najugaqarfimmik avataanut erniartortussatut innersuunneqarnertik 

pissutigalugu sulinngitsut amerlassusiinik allannguuteqartoqarnissaa siunnersuummi 

naatsorsuutigineqanngimmat.  

 

Aammattaaq angajoqqaat sulinngiffeqarnerminni meeqqamik annaasaqartut siunnersuutikkut 

sapaatit akunnerini 4-ni sulinngissinnaatitaalissapput. Siunnersuutilli inuussutissarsiornermik 

ingataqartunut taasarialimmik aningaasartuutaanerulernissaa naatsorsuutigineqanngilaq, inuit 

taamatut pisinnaatitaaffimminnik atuisussat ikittuinnaasussaammata. 

 

Taamaattorli aningaasartuutaanerusussaviit tamarmiusut eqqortumik naatsorsornissaannut 

kisitsisitigut paasissutissanik tunngavissanik pissarsinissaq ajornarsimavoq. Sulisitsisut 

akiliutaasa annertussusissaannut apeqqutaassaaq pissutsit assigiinngitsut nikerarsinnaasut, 

matumani meeqqat inuusartut amerlassusaat, akissarsiaqartup qanoq sivisutigisumik 

sulinngiffeqarnissaa aamma sulinngiffeqarnerminni qanoq akissarsiaqartinneqarnissaat 

ilanngullugit. Tamatuma saniatigut, meerartaarnermut atatillugu sulinngiffeqarnermut 

aningaasaateqarfimmik pilersitsinerup akissarsiallit ullumikkornit amerlanerusut 

sulinngiffeqarsinnaatitaanerminnik atuilersarnerat nunanit allanit takuneqaqqajaavoq. 

Taamaammat siunnersuutip massuma assinganik kinguneqarnissaa taamaassappallu qanoq 

annertutigisumik kinguneqarnissaa nalilissallugu periarfissaasimanngilaq. Tamatuma 

peqatigisaanik arnat qassit erninnginnermi sulinngiffeqarsinnaatitaanerup 

sivitsorneqarneranik atuissanersut nalilerneqarsinnaanngilaq.  

 

Siunnersuut meerartaarnermut atatillugu sulinngiffeqarnermut aningaasaateqarfimmit 

utertitsivigineqarnissamik qinnuteqaateqarnermut taakkulu suliarinerannut atatillugu 

allaffissornikkut kinguneqassaaq. Qinnuteqaatit ilusissaannut piumasaqaatit nalunaarummi 

aalajangersarneqarumaarput, tassanilu inuussutissarsiortunut allaffissornikkut kingunerisassai 

minnerpaaffissaminniitinniarlugit, qinnuteqartarnerup ingerlasarnerata sapinngisamik 

pisariinnerpaanissaa pingaartinneqarumaarpoq.   

 

Meerartaarnermut atatillugu sulinngiffeqarnermut aningaasaateqarfimmut sulisitsisut 

akileeqataassutaata akilersinniarneqartarnera allaffissornikkut kinguneqassanngilaq, 

sulisoqarnermut akitsuut, sulisitsisut Sulisoqarnermut akitsuut pillugu Inatsisartut inatsisaat 

malillugu akiligassareriigaat, aqqutigalugu akileqquneqartassammat.  

 

5. Avatangiisinut, pinngortitamut inuillu peqqissusaannut kingunerisassai 

Avatangiisinut, pinngortitamut innuttaasullu peqqissusiannut kinguneqartussatut siunnersuut 

nalilerneqanngilaq. 

 

6. Innuttaasunut kingunerisassai 

Siunnersuutip suliffeqarfeqarfimmi angutit arnallu akornanni naligiissitaanermut annertuumik 

pingaaruteqarnissaa nalilerneqarpoq. Arnat kinguaassiorsinnaasutut ukioqarnertik 

pissutigalugu namminersortut suliffeqarfeqarfianni siunissami tunulliunneqartannginnissaat 

meerartaarnermut atatillugu sulinngiffeqarnermut aningaasaateqarfimmik pilersitsinerup 

malitsigissagaa naatsorsuutigineqarpoq.  

 

Malittarisassanut atuuttunut sanilliullugu nalinginnaasumik erseqqissaanernik 

aaqqissuussinermillu pitsaanerusumik siunnersuut imaqarpoq. Tamatuma malittarisassat 

inissisimanerminnut pingaarutillit iserfiginissaannut innuttaasut ajornannginnerusumik 

periarfissaqalersissavaat.  

 

Naartunermi sulinngiffeqartarnerup sapaatit akunnerinik 2-nik sivitsorneqarnera naartusunut 

pitsaasumik kinguneqassaaq, taakku erninissap sapaatit akunneri 4 sioqqullugit 

sulinngiffeqarsinnaatitaaneq aallartereersinnaassagamikku. 

 

Siunnersuut innuttaasunut sulinngiffeqartussanut pitsaasunik kinguneqartussanik suliniutinik 

assigiinngitsunik aamma imaqarpoq. Matumani taaneqarsinnaapput arnat najugarisamik 

avataanni erniartortussatut innersuunneqartut sulinngissinnaatitaalernissaat, angajoqqaat 

piffissami sulinngiffeqarfiusumi meeqqaminnik annaasaqartut sulinngissinnaatitaalernissaat, 

kiisalu angajoqqaanut suiaaqatigiinnut atugassarititaasut pitsaanerulernerat.  

 

Peqatigitillugu ilaqutariinnut naartunermut erninermullu atatillugu sulinngiffeqartunut 

pilersorneqarnissamut tunngaviit pitsaanerulissapput. 

 

7. Kingunerisassat pingaarutillit allat 

Siunnersuutip pingaarutilinnik allanik kinguneqarnissaa naatsorsuutigineqanngilaq. 

 

8. Oqartussaasunut suleqatigiiffinnullu il.il. tusarniaaneq  

Siunnersuut 10. april 2019-imi www.naalakkersuisut.gl-imi tusarniaasarfimmi tamanut 

saqqummiunneqarsimavoq, tusarniaanermut atatillugu akissuteqarnissaq 15. maj 2019-imut 

killilerneqarluni. 

 

Siunnersuummi ilanngussaq 1-imi tusarniaanermut akissutit oqaaseqaatitallit oqaaseqaatitai 

tamakkerlugit allaqqinneqarput naapertuuttumillu oqaaseqarfigineqarlutik. Tusarniaanermut 

akissutinut oqaaseqaatit uingasumik allanneqarput. 

 

Oqartussanut suliniaqatigiiffinnullu il.il. ilassutaasumik tusarniaaneq 

Piffissami tusarniaavigineqartumi 2019-imi 10. apriilimiit 15. maajimut tusarniaanermut 

akissutit tiguneqarsimasut tunngavigalugit, tamatuma malitsigisaanik siunnersuummi 

pingaarutilinnik allannguutinik arlalinnik allannguisoqarpoq. Tamanna pissutigalugu 

siunnersuut naqqitaq piffissami 1. novembari 2019-imiit 29. novembari 2019-imut 

ilassutaasumik tusarniutigineqarsimavoq. Siunnersuut piffissami tassani 

www.naalakkersuisut.gl-imi tusarniaasarfimmi tamanut saqqummiunneqarpoq.  

 

Siunnersuummi ilanngussaq 2-mi tusarniaanermut akissutit oqaaseqaatitallit oqaaseqaatitai 

tamakkerlugit allaqqinneqarput naapertuuttumillu oqaaseqarfigineqarlutik. Tusarniaanermut 

akissutinut oqaaseqaatit uingasumik allanneqarput. 

  

http://www.naalakkersuisut.gl/
http://www.naalakkersuisut.gl/

Siunnersuummi aalajangersakkanut ataasiakkaanut nassuiaatit 

 

§ 1-imut 

 

Imm. 1-imut 

Inuit qaqugukkut naartunermut erninermullu atatillugu angajoqqaatut 

sulinngiffeqarsinnaatitaanersut, meeravissiartaarnissaq siunertaralugu meeqqamik 

paaqqutarineqartussamik tigusinermut atatillugu sulinngiffeqarsinnaatitaanersut, kiisalu 

meeravissiartaarnermut atatillugu sulinngiffeqarsinnaatitaanersut aalajangersakkami 

killilerneqarput. 

 

Sulinngiffeqarsinnaatitaaneq inummut pineqartumut sulinngissinnaatitaanermik 

kinguneqarpoq. Inunnut suliffeqartunut pineqartup suliffigisaminit sulinngissinnaatitaanera 

tamatuma kinguneraa. Inunnut suliffeqanngitsunut piffissami sulinngiffeqarfiusuni pineqartup 

suliartoqquneqarsinnaanissaa piumasaqaatigineqarsinnaanngitsoq tamatuma kinguneraa. 

 

Inuk pineqartoq piffissami sulinngiffeqarfiusumi qanoq akissarsiaqarsinnaatitaanersoq 

Inatsisartut inatsisaanni kapitalini 2-mi imaluunniit 5-imi, kiisalu pineqartup 

atorfeqartitaanerani atugassarititaasuni aalajangersarneqarput.  

 

Siunnersuummi sulinngiffeqarsinnaatitaaneq sulinngissinnaatitaanerlu immikkoortinneqarput.  

 

Namminersortumi sulisuugaanni, kapitali 2 malillugu sulinngiffeqarnermi sulisoq 

akissarsiaqarsinnaatitaavoq. Inuit namminersortumi sulisuunngitsut isumaqatigiissut 

malillugu akissarsiaqarsinnaatitaapput imaluunniit kapitali 4 malillugu meerartaarnermut 

atatillugu sulinngiffeqarnermi ullormusiaqarsinnaatitaallutik.  

 

Piumasaqaatit naammassineqarsimappata, kapitali 4 malillugu sulinnginnermi inuk 

meerartaarnermut atatillugu ullormusiaqarsinnaatitaavoq. 

 

Assersuutigalugu arnaq akissarsialik § 5 malillugu naartunerminut attuumassutilimmik 

sulinngitsoq aatsaat akissarsiaqarsinnaatitaassaaq tamanna pineqartup atorfeqartitaanerani 

atugassarititaasuni aalajangersarneqarsimappat. Arnarli piffissami meerartaarnermut atatillugu 

sulinngiffeqarnermi ullormusiaqarsinnaatitaassaaq. 

 

Nr. 1 

Inatsisartut inatsisaat malillugu sulinngiffeqarsinnaatitaassagaanni Kalaallit Nunaanni 

aalajangersimasumik najugaqarlunilu inuit nalunaarsorsimaffiannut nalunaarsimanissaa nr. 1-

imi aalajangersarneqarpoq.  

 

Aalajangersimasumik najugaqarsimaneq imatut paasineqartussaavoq, sulinngiffeqarluni, 

sulinermut atatillugu angalatilluni, napparsimalluni assigisaatigulluunniit peqquteqarluni 

tassani najugaqarsinnaasimannginneq eqqaassanngikkaanni, tassani aalajangersimasumik 

pisattallu inissisimaffigisaanni sinittarnissaq. 

 

Nr. 2 

Sulinngiffeqarsinnaatitaaneq Isumaginninnikkut isumannaallisaaneq pillugu Nunat 

Avannarliit isumaqatigiissutaannut imaluunniit nunat assigiinngitsut akornanni 

isumaqatigiissummut allamut Kalaallit Nunaannut atuuttumut inunnut ilaatinneqartunut 

aamma atuuttoq nr. 2-mi aalajangersarneqarpoq.  

 

Nunat assigiinngitsut akornanni isumaqatigiissut alla assersuutigalugu taaneqarsinnaasoq 

tassaavoq Naalagaaffiit Peqatigiit qimaasut pillugit isumaqatigiissutaat 1951-imeersoq, 

tassungalu New Yorkimi tapiliussaq 31. januaari 1967-imeersoq.  

 

Imm. 2-mut  

Meeqqap erniunerata imaluunniit tiguneqarnerata kingorna sulinngiffeqarneq meeraq 

peqatigalugu ingerlanneqassasoq aalajangersakkami aalajangersarneqarpoq. 

 

”Tiguneqarnera” tassaavoq piffissaq angajoqqaat meeravissiartaartut meeqqamik tigusiffiat. 

Meeravissiartaarnermut tunngatillugu malittarisassat allat eqqarsaatigalugit §§ 8-10 

taakkununngalu nassuiaatit innersuussutigineqarput. 

 

Sulinngiffeqartup meeqqamik najugaqateqarnissaa piumasaqaataanngilaq, sulinngiffeqartulli 

aallaavittut ullut tamaasa meeqqamik najuisarnissaa piumasaqaataavoq. 

 

Taamaattumik oqarasuaatikkut oqaloqatigiittarnertigut imaluunniit attaveqaqatigeriaatsit 

elektroniskiusut FaceTimetut Skypetulluunniit ittut aqqutigalugit meeqqamut 

attaveqartarnissaq naammanngilaq.  

 

Angajoqqaat ullut ataasiakkaat meeraq najornagu atoraluarpatigit sulinngiffeqarsinnaatitaaneq 

atorunnaassanngilaq. Taamaalilluni assersuutigalugu sulinngiffeqartup sapaatip akunnerata 

naanerani piniariarsinnaaneranut, imaluunniit sapaatip akunnerata naanerani angajoqqaat 

meeqqaminnik allanut paarsisitsisinnaanerannut aalajangersagaq aporfiussanngilaq.   

 

Pineqartoq illoqarfimmi nunaqarfimmiluunniit allami meeqqap najugaqarfiginngisaani 

najugaqarpat, angajoqqaaq aallaavittut sulinngiffeqarsinnaatitaassanngimmat, tassami 

taamaattoqarpat pineqartup ulluinnarni meeraq najortassanngikkaa ilimagineqarsinnaammat, 

aalajangersakkap malitsigaa. 

 

Taamaattoq § 16 malillugu § 3, imm. 2-3, § 7 imaluunniit § 9 malillugit meeraq toqungalluni 

erniuppat, meeravissiassanngortinneqarpat, angerlarsimaffiup avataanut inissinneqarpat, 

imaluunniit meeraq erniunermi kingornatigut sapaatit akunnerisa 15-it imaluunniit 19-it 

siulliit iluanni toquppat sulinngiffeqarsinnaatitaaneq atorunnaassanngilaq. 

Meeraq sulinngiffeqarnerup nalaani toquppat, angajoqqaat assinganik suli 

sulinngitsitaasinnaapput, matumani § 17, imm. 2 malillugu angajoqqaatut sulinngiffeqarnermi 

aamma. 

 

Taamatuttaaq § 18 malillugu aalajangersakkami napparsimavimmut uninnerit 

ilaatinneqanngillat. Piffissami napparsimavimmi uninngaffiusumi ullut tamaasa meeqqamik 

najuisoqartarnissaa piumasaqaataanngilaq. 

 

§ 2-mut 

 

Inatsisartut inatsisaat una malillugu inunnut sulinngiffeqarsinnaatitaasunut imaluunniit 

sulinngissinnaatitaasunut, Inatsisartut inatsisaanni malittarisassat ajoqutaasumik 

sanioqqunneqarsinnaannginnerat aalajangersakkami aalajangersarneqarpoq. 

 

Assersuutigalugu sapaatit akunnerini 10-nnarni taanna angajoqqaatut 

sulinngiffeqarsinnaatitaassasoq, imaluunniit akissarsialik kapitali 2 malillugu 

meerartaarnermut atatillugu taamaallaat sulinngiffeqarnermini, angajoqqaatut 

sulinngiffeqarnerminiunngitsoq, akissarsiaqarsinnaatitaassasoq, sulisitsisup akissarsialik 

isumaqatigiissuteqarfigisinnaanngilaa.     

  

Assersuutit tamakkiisuunngillat. 

 

§ 3-mut 

 

Imm. 1-imut 

Naartunermut erninermullu atatillugu arnap sulinngiffeqarsinnaatitaanera aalajangersakkami 

aalajangersarneqarpoq.  Erninissamut ulloq naatsorsuutigineqartoq sioqqullugu arnaq sapaatit 

akunnerini 4-ni naartunermi sulinngiffeqarsinnaatitaavoq.  

 

Ullormit erninissamut naatsorsuutigineqartumut sapaatit akunnerisa 4-nngornerinik 

naatsorsuuteqalernermiit meeqqallu inunngornissaata tungaanut, arnaq naartunermut 

atatillugu sulinngiffeqarsinnaatitaavoq. 

 

Arnaq naatsorsuutigineqartumit siusinnerusukkut ernippat, taava arnaq sulinngiffeqarfissanik 

ernereernermi kingorna atorsinnaasaminik pisassaqassanngilaq. Taamaalilluni erninerup 

kingorna sulinngiffeqarsinnaatitaaneq sivitsorneqassanngilaq. 

 

Arnaq naatsorsuutigineqartumit kingusinnerusukkut ernippat, arnaq ullormit ernivissatut 

naatsorsuutigineqartumit erninissap tungaanut aamma naartunermi 

sulinngiffeqarsinnaatitaavoq. Ernereernerup kingorna sulinngiffeqarsinnaatitaaneq 

sivikillisinneqassanngilaq.  

Imm. 2-mut 

Ernereernerup kingorna arnap sulinngiffeqarsinnaatitaanera aalajangersakkami 

aalajangersarneqarpoq. 1-mik meerartaarnermi ernereernerup kingorna arnaq sapaatit 

akunnerini 15-ini sulinngiffeqarsinnaatitaavoq. 

 

Ullormi meeqqap inunngorfiani sulinngiffeqarneq aallartissaaq, ernereernerullu kingorna 

sapaatit akunneri 15-it tungaanut sivisussuseqassalluni. 

 

Imm. 3-mut 

Marlulinermi imaluunniit amerlanerusunik ataatsikkut erninermi erninerup kingorna arnap 

sulinngiffeqarsinnaatitaanera aalajangersakkami aalajangersarneqarpoq.  

 

Arnaq 1-imiit amerlanerusunik ataatsikkut ernippat, erninerup kingorna sapaatit akunnerinut 

19-inut sulinngiffeqarsinnaatitaanera sivitsorneqassaaq. 

 

§ 4-mut 

 

Arnat peqqinnissaqarfimmi naartusulerinermut ernisussiornermullu najoqqutassiat malillugit 

arnap angerlarsimaffigisaata avataanut illoqarfimmut allamut erniartortussatut 

innersuunneqartut aalajangersakkami pineqarput.  

 

Arnat pineqartut tassaapput illoqarfimmi imaluunniit nunaqarfimmi najugallit, najukkami 

erninermi sullinneqarnissamut neqeroorfeqarsinnaanngitsut, taamaattumillu ernivissaminnut 

aallartariaqartut. 

 

Arnaq assartuinermik ingerlatseqatigiiffinnit akuttunngitsumik angallanneqartariaqartassaaq, 

taakkulu arnat naatsorsuutigisamik erninissaat sioqqutitsiarlugu angalasinnaanerannut 

killiliisunik nammineq iluminni malittarisassaqartarput. Tamatuma saniatigut umiarsuit 

angalanissaannut pilersaarusiat timmisartukkullu angallassinermut pilersaarutit pissutaallutik, 

arnaq suli sulinngiffeqarnissamik pisinnaatitaaffeqalinngitsoq aallartariaqarsinnaavoq. 

 

Arnat taakku ullormiit aallarfimminniit atuutilersumik § 3, imm. 1 malillugu 

sulinngiffeqalersinnaanermik tungaanut sulinngissinnaatitaalissapput.  

 

Nakorsap suliamut atatillugu arnap pisariaqartumik aallartinneqarnissaa nalilerpagu, arnap 

ulloq taanna aallarnissaa piumasaqaataavoq.   

 

Nakorsap aalajangigaanik arnaq angallanneqarpat, tamanna ullormiit nakorsamit aallarfissatut  

aalajangerneqartuminngaanniissaaq. 

Napparsimasup najugaqarfimmi avataani misissorneqarnerani katsorsarneranilu 

kiffartuussinerit pillugit Namminersornerullutik Oqartussat nalunaarutaanni nakorsap 

aalajangigaanik angalanernut piumasaqaatit takuneqarsinnaapput. 

 

Arnaq allatut angalassappat, arnap ernivissaatalu arnap aallarnissaa pisariaqartutut 

isumaqatigiissutigereerpassuk, ullormit aallarfimmit sulinngissinnaatitaanera aallartissaaq. 

Tamanna assersuutigalugu tassaasinnaavoq, arnap nammineq umiatsiani atorlugu 

ernivissaminut aallassalluni toqqarpagu. 

 

Arnamut angalanissaq suli pisariaqartutut nalilerneqanngitsoq aallassalluni toqqarpagu, taava 

arnaq § 3, imm. 1 malillugu sulinngiffeqarsinnaatitaanerup atuutilinnginnerani 

sulinngissinnaatitaassanngilaq.  

 

§ 5-imut 

 

Arnap naartulluunniit peqqissusaanut ajoqutaasinnaasumik, nakorsap sulinerminut atatillugu 

nalilerpagu suliffiup pissusaata naartumut navianaateqarsinnaanera, imaluunniit  pisortat 

aalajangigaat malillugit arnap sulinissaa inerteqqutigineqarpat, aamma sulisitsisup arnaq 

naleqquttumik suliffissaqartinngippagu § 3, imm.1 malillugu sulinngiffeqarneq atuutilissasoq, 

aalajangersakkami aalajangerneqarpoq.  Taamaalilluni aalajangersagaq malillugu arnaq 

sulinngiffeqarsinnaatitaalinnginnermini naartuneq pissutigalugu sulinngissinnaatitaavoq. 

 

Arnap ajornartorsiornerisa naartunermut attuumassuteqarnissaa piumasaqaataavoq. Arnaq 

naartunermut attuumassuteqanngitsumik napparsimalerpat, taava aalajangersagaq taanna 

malillugu sulinngissinnaatitaassanngilaq. 

 

Aammattaaq suliinnarnerup arnamut naartumulluunniit peqqissutsikkut 

aarlerinartitsilersinnaanera piumasaqaataavoq. Taamaalilluni nalinginnaasumik naartunermi 

iluaalliuutaasinnaasut aatsaat ilaatinneqarsinnaapput, arnap suliinnarneratigut tamanna arnap 

naartulluunniit peqqissusiinut aarlerinartorsiortitsippata. Tamanna pillugu nakorsaq 

suliaminut atatillugu naliliisimassaaq, tamannalu nalinginnaasumik nakorsap 

allagarsiussaatigut pisarpoq. 

 

§ 6-imut 

 

Imm. 1-imut 

Nakorsap naliliinera malillugu suliap pissusia naartumik ulorianartorsiortitsippat, imaluunniit 

aalajangersakkat pisortanit aalajangersarneqartut arnap naartusup suliinnarnissaa 

akornuserpassuk, aamma sulisitsisup arnaq suliffissamik allamik naleqquttumik 

neqeroorfigisinnaanngippagu, § 3, imm.1 malillugu sulinngiffeqarneq sioqqullugu arnat 

sulinngissinnaanerat atuutilissasoq aalajangersakkami aalajangersarneqarpoq. 

Naartusunut naartunerminni peqqissutsimut ajoqutaasinnaasunik atugassaqartitaallutik 

sulisunut aalajangersagaq illersuutaavoq.  Sapinngisamik arnap sulinerata naartusumut 

naleqquttumik aaqqissuunnissaa pillugu arnap sulisitsisua pisussaaffilerneqarpoq. Tamanna 

ajornarpat sulisitsisup suliassamut naapertuuttumut allamut nuunneqarnissaanik arnaq 

neqeroorfigissavaa. Tamanna aamma ajornassappat arnaq suliffimmit sulinngissinnaatitaavoq. 

 

Aalajangersakkami pissutsit marluk ilaatinneqarput: 

1) arnap sulinera arnap peqqissusianut naartuanulluunniit aarlerinartorsiortitsisoq nakorsap 

nalilerpagu, imaluunniit  

2) aalajangersakkat pisortanit aalajangersarneqarsimasut arnap sulisinnaanera 

akornuserpassuk.   

 

Arnap sulisitsisuata suliffimmik allanik naapertuuttumik arnaq neqeroorfigisinnaappagu 

aalajangersagaq atuutissanngilaq. 

 

Imm. 2-mut 

Pissutsit aalajangersimasut atuutsillugit arnaq naartusoq naartunermini imm. 1 malillugu 

suliffimmik naapertuuttumik allamik neqeroorfigineqartoq, neqeroorummik 

itigartitsisinnaatitaasoq, aalajangersakkami aalajangersarneqarpoq. Suliffiup 

naapertuuttuunissaa pillugu, naapertuuttuunerata aalajangersimasumik qanoq 

paasineqarneranik nassuiaaneq pissutaasassaaq.  

 

Nr. 1 

Arnap nalinginnaasumik suliarisartagaanit allaanerujussuarmik suliaqarnissaq pineqarpat, 

taava arnap sulisitsisumit allamik suliaqarnissamik neqeroorut itigartissinnaagaa nr. 1-imi 

aalajangersarneqarpoq.  Suliassaqarfik arnap piginnaasaasa avataanniittoq assersuutigalugu 

tassani pineqarsinnaavoq.  

 

Nr. 2 

Arnap nalinginnaasumik suliarisartagaanit allatut qaffasissusilimmik suliaqarnissaq 

pineqarpat, taava arnap sulisitsisumit allamik suliaqarnissamik neqeroorut itigartissinnaagaa 

nr. 2-mi aalajangersarneqarpoq. 

Arnaq aqutsisutut inissisimasoq atorfimmik aqutsinermik ingerlatsiffiunngitsumik 

neqeroorfigineqarpat, tamanna suliatut massakkut suliamit allaanerujussuarmik 

qaffasissulittut assersuutigineqarsinnaavoq. 

 

Nr. 3 

Arnap nuuttariaqarneranik imaluunniit suliffimmut suliffimmiillu sivisuumik 

assartorneqartariaqalerneranik malitseqartumik suliffigisaq taarserneqarpat, taava arnap 

sulisitsisumit allamik suliaqarnissamik neqeroorut itigartissinnaagaa nr. 3-mi 

aalajangersarneqarpoq. Tamanna soorlu arnaq illoqarfimmi nunaqarfimmiluunniit allami 

suliffissaminik neqeroorfigineqarpat atuutissaaq. 

Nr. 4 

Ullukkut imaluunniit sapaatip akunnerani sulisarnissamik pingaarutilimmik 

allaanerujussuarmik sulisitsisoq neqerooruteqarpat, taava arnap sulisitsisumit allamik 

suliaqarnissamik neqeroorut itigartissinnaagaa nr. 4-mi aalajangersarneqarpoq. 

Tamatumunnga arnaq nalinginnaasumik ulluunerani sulisaraluarluni, pineqartup 

unnuarsiortalernissamik neqeroorfigineqarnera assersuutaasinnaavoq.  

 

Nr. 5 

Pineqartup sapaatip akunneranut piffissaq suliffigisartagaa annertuumik allannguuteqarpat, 

arnap sulisitsisumit suliffimmik allamik neqeroorfigineqarnini itigartissinnaagaa nr. 5-imi 

aalajangersarneqarpoq. Matumani arnaq suliffimmik nalinginnaasumiit sapaatip akunneranut 

piffissamik suliffiusumik 50 %-imik annikinnerusumik neqeroorfigineqarpat pissutsinut 

aallaavittut ilaapput.  Tamannali aalajangersimasumik nalilersuinikkut pisassaaq. 

 

Imm. 3-mut 

Imm. 1 malillugu siusinnerusukkut suliffigisimasami sapaatip akunneranut nalunaaquttap 

akunneri suliffiusartut amerlaqataannik suliffiusumik suliffimmik naleqquttumik 

nassaartoqarsinnaanngippat, arnaq piffissami sivikillisami sulisinnaatitaasoq 

aalajangersakkami aalajangersarneqarpoq. 

 

Assersuutigalugu sulisitsisup arnaq suliffissamik naapertuuttumik allamik sapaatit 

akunneranut nalunaaquttap akunnerini taamaallaat 30-ni sulisinnaaneranik 

neqeroorfigisinnaappagu, arnallu siusinnerusukkut suliffigisimasamini akunnerit 40-ni 

sulisarsimappat, taava arnaq sapaatip akunneranut nalunaaquttap akunnerini qulini 

sulinngissinnaatitaassasoq tamanna isumaqarpoq.  

 

§ 7-imut 

 

Imm. 1-imut  

Ataataasut anaanaaqataasullu meeqqap erniunerata kingorna sapaatit akunnerisa 15-it siulliit 

iluanni sapaatit akunnerini ataqatigiissuni 3-ni meerartaarnermut atatillugu 

sulinngiffeqarsinnaatitaasut, aalajangersakkami aalajangersarneqarpoq. 

 

”Ataataasutut” paasineqassaaq Meeqqat inatsiseqartitaanerannik Kalaallit Nunaanni 

inatsimmi inatsisitigut ataataatitaasoq. Angut meerartaartussamut katinnikoq 

inooqataasorluunniit, taakku pissutigiinnarlugit inatsisartut inatsisaat manna malillugu 

sulinngiffeqarsinnaatitaanngilaq. 

 

“Anaanaaqataasoq” tassaavoq inatsit alla malillugu arnaq meeqqamut anaanaaqataasutut 

nalunaarsorneqarsimasoq.  Siunnersuummi “anaanaaqataassuseq”-mut isummap imarisaata 

Kalaallit Nunaannut eqqunneqarnissaa siunnersuummi pineqanngimmat malugineqassaaq.  

Ataataasoq anaanaaqataasorlu Inatsisartut inatsisaat manna malillugu assigiinnik 

pisinnaatitaaffeqarlutillu pisussaatitaaffeqarput.  

 

Imm. 2-mut.  

Anaanaasoq marlulippat ataatsikkulluunniit amerlanerusunik ernippat ataataasup 

anaanaaqataasulluunniit sulinngiffeqarsinnaatitaanera aalajangersakkami 

aalajangersarneqarpoq.  

 

Anaanaasoq ataatsikkut meeqqanik 1-imit amerlanerusunik ernippat, taava inunngornerup 

kingorna sapaatit akunnerisa siulliit 19-it iluanni ataataasoq anaanaaqataasorluunniit sapaatit 

akunnerini 3-ni ataqatigiissumik sulinngiffeqarsinnaatitaavoq.  

 

§ 8-mut 

 

Imm. 1-imut 

Meeqqamik Kalaallit Nunaanni najugalimmik meeravissiartaartut, meeqqap tigunissaa 

sioqqullugu sapaatip akunnerani 1-imi sulinngissinnaatitaasut aalajangersakkami 

aalajangersarneqarpoq. 

 

Meeravissiartaartussat sumiiffimmut meeqqamik meeqqanilluunniit aallerfissaminnut 

angalasinnaanissaminnut aalajangersakkakkut periarfissinneqarput. Meeravissiartaartussat 

meeqqamik meeqqanilluunniit tigusinnginnerminni meeqqamut meeqqanulluunniit 

piffissamik ataatsimoorfeqarnissaat, taamaalilluni meeqqap meeqqallunniit 

meeravissiartaartussat tiguneqarnissartik sioqqullugu ataqatigilerniassamatigit, 

aalajangersakkakkut aamma periarfissinneqarpoq. 

 

Meeraq meeravissiartaartunit paarineqalerpat, Inatsisartut inatsisaat manna malillugu meeraq 

tiguneqartutut isigineqassaaq. 

 

Imm. 2-mut 

Meeqqamik Kalaallit Nunaata avataani najugalimmik meeravissiartaartut, meeqqap tigunissaa 

sioqqullugu sapaatit akunnerini 3-ni sulinngissinnaatitaasut aalajangersakkami 

aalajangersarneqarpoq. Meeqqamik Kalaallit Nunaata avataanut aallarnerup sivisusinnaanera 

taamaalilluni piffissami sulinngiffiusinnaasumi isiginiarneqarsimavoq. 

 

Meeraq meeravissiartaartunit paarineqalerpat, Inatsisartut inatsisaat manna malillugu meeraq 

tiguneqartutut isigineqassaaq. 

 

§ 9-mut 

 

Imm. 1-imut 

Sulinngiffeqarsinnaanerup sivisussusaanut tunngatillugu meeravissiartaartut 

angajoqqaavinnut aalajangersakkami naligiissitaapput, matumani meeravissiartaartut 

akunnerminni sulinngiffeqarnerup agguataarinerat ilanngullugu. 

 

Meeravissiartaartut ataatsimut katillugit sapaatit akunnerini 15-ini 

sulinngiffeqarsinnaatitaapput. Sapaatit akunnerisa 15-it taakku iluanni meeravissiartaartut 

sapaatit akunnerini 3-ni ataatsikkut sulinngiffeqarsinnaatitaapput. Taamaalillutik 

meeravissiartaartut meeqqap tiguneqarnerata kingorna sapaatit akunnerisa 15-it siulliit iluanni 

ingerlanneqartussanik, katillugit sapaatit akunnerini 18-ini sulinngiffeqarsinnaatitaapput. 

 

§ 3, imm. 2 malillugu sapaatit akunneri 15-it taakku erninerup kingorna piffissamut 

anaanaasup sulinngiffeqarfigisinnaasaanut naapertuupput, taakkulu § 7, imm. 1 malillugu 

sapaatit akunnerini 3-ni taamaaqataanik erninerup kingorna ataataasup 

anaanaaqataasulluunniit sulinngiffeqarfigisinnaasaanut naapertuupput.  

 

Sapaatit akunneri sinneruttut meeravissiartaartut arlaannit ataasiinnarmit 

atorneqarsinnaassapput. Meeravissiartaartut sapaatip akunneri qanoq agguataassanerlugit 

namminneq aalajangissavaat. 

 

Imm. 2-mut  

Aalajangersakkami sulinngiffeqarsinnaanerup sivisussusaanut tunngatillugu 

meeravissiartaartut angajoqqaaviillu naligiissitaapput, matumani meeravissiartaartut 

akornanni sulinngiffeqarnerup agguataarnera ilanngullugu. 

 

Meeravissiartaartut ataatsikkut meeqqanik 2-nik amerlanerusunilluunniit tigusaqartut 

tigusinermut atatiinnarlugu katillugit sapaatit akunnerini 19-ini sulinngiffeqarsinnaatitaasut 

aalajangersakkami aalajangersarneqarpoq. § 7 malillugu meeravissiartaartut ataatsikkut 

sapaatit akunnerini 3-ni sulinngiffeqarsinnaatitaapput. Taamaalillutik meeravissiartaartut 

ataatsimut sapaatit akunnerini 22-ini sulinngiffeqarsinnaapput, meeqqat tiguneqarnerisa 

kingorna sapaatit akunnerisa 19-it siulliit iluanni ingerlanneqartussanik.  

 

§ 3, imm. 2 malillugu sapaatit akunneri 19-it taakku piffissamut marlulinermi 

ataatsikkulluunniit amerlanerusunik meerartaarnermini anaanaasup 

sulinngiffeqarfigisassaanut naapertuupput, § 7, imm. 2-lu malillugu sapaatit akunneri 3-t 

taakku piffissamut erninerup kingorna ataataasup anaanaaqataasulluunniit 

sulinngiffeqarfigisassaannut naapertuullutik. 

 

Sapaatit akunneri sinneruttut meeravissiartaartut arlaannit ataasiinnarmit atorneqarsinnaapput. 

Meeravissiartaartut sapaatip akunneri qanoq agguataassanerlugit namminneq aalajangissavaat.  

 

§ 10-mut 

Imm. 1-imut 

Meeqqamik tigusaqannginnerminni nalusaminnik meeravissiartaartunut, meeravissiartaartut 

§§-ini 8-mi 9-milu angajoqqaaviusunut naligiissinneqarnerat taamaallaat atuuttoq 

aalajangersakkami aalajangersarneqarpoq. Taamaalillugu assersuutigalugu meerarsiassamik 

ilaquttamilluunniit meeravissiartaarneq §§-inut 8-mut 9-mullu ilaatinneqanngillat. 

 

Meeravissiartaartussat Kalaallit Nunaanni qitornavissiartaartussat akuersissutigineqartarnerat 

pillugu nalunaarut malillugu akuerineqartarput. 

 

Matuma kingorna meeravissiartaartussat katissimassapput meeravissiartaarsinnaassagunik. 

Aappariit assigiinngitsunik assigiimmilluunniit suiaassuseqarnersut tamatumani 

apeqqutaanngilaq. 

 

Inuit nalunaarsugaasumik aappariittut meeravissiartaarsinnaassapput nalunaarsugaasumik 

aappariinnertik katissimanermut allanngortikkunikku. 

 

Meeravissiartaartut meeravissiartaarnissaq siunertaralugu ilaqutariittut paarsisartutut 

akuerineqarsimasut aalajangersakkami aamma pineqarput. 

 

Imm. 2-mut 

Piffissami meeravissiartaarfiusumi meeqqamik nalunngisaminnik meeravissiartaartut 

sulinngiffeqarsinnaanerannik kommunalbestyrelsip akuersissuteqarsinnaanera 

aalajangersakkakkut periarfissiissutigineqarpoq. 

 

Meeqqap tigunerani meeravissiartaartut meeraq nalunngereerneraat apeqqutaatinnagu, 

naalungiarsummik meeravissiartaartoqartillugu angajoqqaat meeravissiartaartut meeqqallu 

angajoqqaat sulinngiffeqarnissaat pisariaqartissavaat. 

 

Paarlattuanik assersuutigalugu aapparisap meeraanik anngajaamik 

meeravissiartaartoqartillugu, sulinngiffeqarnissaq pisariaqartinneqarnavianngilaq. 

 

Sulinngiffeqartoqassanersoq kommunalbestyrelsip nalilissavaa, matumani sulinngiffiup qanoq 

sivisutiginissaa ilanngullugu. 

 

§ 11-mut 

 

Imm. 1-imut 

Meeraq ilaqutariinnut paarsisartunut inissinneqarpat meeqqap tiguneqarneranut atatillugu 

angajoqqaarsiat sulinngiffeqarsinnaanerat pillugu kommunalbestyrelse aalajangiisinnaasoq 

aalajangersakkami aalajangersarneqarpoq. 

 

Imm. 2-mut 

Meeqqap ilaqutariinnut paarsisartunut inissinneqarneranut atatillugu sulinngiffeqarnermut 

malittarisassanik sukumiinerusunik aalajangersaasinnaanermut Naalakkersuisut 

piginnaatinneqarput. Assersuutigalugu kommunalbestyrelsit qaqugukkut angajoqqaarsiat 

sulinngiffeqartissinnaaneraat, sulinngiffeqarnerup sivisussusia sulisitsisumullu 

ilisimatitsisarnermut atugassarititaasussat pillugit atugassarititaasussanik Naalakkersuisut 

aalajangersaasinnaapput. 

 

Nalinginnaasumik nassuiaatini imm. 2.6 innersuutigineqarpoq.  

 

§ 12-imut  

 

Imm. 1-imut 

§ 3, imm.1, § 7, imm. 1 aamma § 9, imm. 1 malillugit angajoqqaat, sulinngiffeqarnerup 

sapaatit akunnerinut siullernut 15-inut uiggiullugu katillugit sapaatit akunneri 21-it 

angajoqqaatut sulinngiffeqarsinnaatitaasut aalajangersakkap aalajangersarpaa. 

 

Inatsisitigut pisinnaatitaallunilu pisussaatitaasutut angajoqqaat meeqqap angajoqqaavinut 

ilaapput, matumani aamma meeravissiallit ilanngullugit. 

 

Imm. 2-mut 

§ 3, imm. 3 § 7, imm. 2 aamma § 9, imm. 2 malillugit meeqqanut 2-nnut imaluunniit 

amerlanernut ataatsikkut inuusunut imaluunniit tigusanut angajoqqaat, sulinngiffeqarnerup 

sapaatit akunnerinut siullernut 19-inut uiggiullugu katillugit sapaatit akunneri 25-it 

angajoqqaatut sulinngiffeqarsinnaatitaasut aalajangersakkap aalajangersarpaa. 

 

Imm. 3-mut 

Imm. 1 aamma 2 malillugit angajoqqaatut sulinngiffeqarsinnaatitaaneq taamaallaat 

angajoqqaat ataasiakkaarlutik atorsinnaagaat aalajangersakkami aalajangersarneqarpoq. 

 

Piffissap angajoqqaatut sulinngiffeqarfiusup ingerlanerani angajoqqaat paarlakaallutik 

angajoqqaatut sulinngiffeqarsinnaanerat aporfissaqanngilaq. Assersuutigalugu angajoqqaatut 

sulinngiffeqarneq agguataarneqarsinnaavoq, angajoqqaajusup aappaata sapaatit akunnerini 

siulliit 10-t sulinngiffeqarfigalugit, aappaatalu sulinngiffeqarnissap sinnera tigullugu.  

 

§ 13-imut 

 

Imm. 1-imut 

§ 12 malillugu inuit angajoqqaatut sulinngiffeqarfiusumi sapaatit akunnerini 4-ni kingullerni 

sulinertik tamakkiisumik ilaannakoortumilluunniit aallarteqqissinnaagaat aalajangersakkakkut 

periarfissinneqarpoq, aallartitseqqinneq isumaqarpoq inuk sulileqqittoq, matumani aamma 

suliffimmi nutaami sulilerneq ilanngullugu. 

 

Ilaannakoortumik suleqqilernermi, inuup atorfinitsitaanerminut atatillugu nalunaaquttap 

akunnerini ikinnerusuni sulilluni inuk aallartissaaq, taamaalillunilu ilaannakoortumik sulilluni 

aamma ilaannakoortumik angajoqqaatut sulinngiffeqassalluni.  Uani pisumi inuup 

angajoqqaatut sulinngiffeqarnermi sivitsorneqarnissaa pisinnaatitaaffigivaa. 

 

Sulineq qanoq aallarteqqinneqassanersoq sulisitsisunut isumaqatigiissutigineqassaaq. 

Akissarsiaqartup angajoqqaatut sulinngiffeqarnerup sivitsuutaani ilaannakoortumik 

sulinerminik aallartitseqqinnissaa sulisitsisup piumasarisinnaanngilaa.  

 

Assersuutigaluguli akissarsiallip kissaatigippagu piffissap affaannaani sulisarluni sulinini 

aallarteqqinniarlugu, tamanna sulisitsisup itigartissinnaavaa.  

 

Sulisitsisup sulinerup tamakkiisumik ilaannakoortumilluunniit aallarteqqinneqarnissaa 

itigartippagu, piffissami ataqatigiissumi akissarsiallip angajoqqaatut 

sulinngiffeqarsinnaatitaanini attatiinnassavaa.  

 

Aalajangersagaq inunnut suliffilinnut taamaallaat atuuppoq. Inuup meerartaarnermut 

atatillugu sulinngiffeqarnermi ullormusiaqartup, aamma suliffeqanngitsup, taamaalilluni 

angajoqqaatut sulinngiffeqarnermi sapaatit akunneri kingulliit 4 sivitsornerisigut, 

meerartaarnermut atatillugu sulinngiffeqarnermi ullormusiat piffissami sivisunerusumi 

aannertusarsinnaanngilai. 

 

Imm. 2-mut  

Angajoqqaatut sulinngiffeqarnermi sapaatit akunneri 4 ingerlanerini inuup sulinermi 

ilaannakoortumik aallarteqqinneqarnissaa toqqarpagu, taava angajoqqaatut 

sulinngiffeqarsinnaatitaanerup sinnerisa assinganik nalunaaquttap akunnerinik sulinerup 

aallarteqqinneqarneranut atorneqartunik angajoqqaatut sulinngiffeqarneq sivitsorneqassaaq.  

 

Inuk sapaatip akunneranut nalunaaquttap akunnerini 40-inut akissarsiaqartartoq imaluunniit 

meerartaarnermut atatillugu sulinngiffeqarnermi ullormusiaqartoq, sapaatit akunnerisa 4-t 

ingerlanerini katillugu nalunaaquttap akunnerini 160-ini sulinngiffeqassaaq.  

 

Sulinerup ilaannakoortumik aallarteqqinneqarneratigut inuk nalunaaquttap akunnerini 160-ini 

sulinngiffeqarnissaq pigiinnassavaa, nalunaaquttalli akunneri piffissamut sivisunerusumut 

siaarsinnaallugit.  

 

Inuk sapaatip akunneranut nalunaaquttap akunnerinut 30-ni akissarsiaqartoq imaluunniit 

meerartaarnermut atatillugu sulinngiffeqarnerup nalaani ullormusiaqartoq taamaaqataanik  

nalunaaquttap akunnerinik 4x30-nik sulinngiffeqassaaq, tassa nalunaaquttap akunnerinik 120-

nik, pissaqassaaq, piffissamut sivisunerusumut siaarneqarsinnaasunik.  

 

Inuk meerartaarnermut atatillugu ullormusiaqartoq aamma ilaannakoortumik sulileqqittoq, 

inuup akunnerit suliffigisaasa aamma meerartaarnermut atatillugu 

ullormusiaqarsinnaatitaaffiisa akunnerit amerlassusaasa assigiinngissusaata taamaaqataanik 

meerartaarnermut atatillugu ullormusiaqarsinnaatitaassaaq.  

 

Inuk sapaatip akunneranut akunnernut 30-t taamaaqataanik meerartaarnermut atatillugu 

ullormusiaqartartoq, sapaatillu akunneranut atorfimmi akunnerit 30-t sulisalersoq, kisiannili 

angajoqqaatut sulinngiffeqarnerup nalaani sapaatip akunnerisa kingulliit 4-t ingerlanerini 

sapaatip akunneranut nalunaaquttap akunnerini 20-ini sulisartoq, akunnernut 20-inut 

akissarsisassaaq aamma akunnernut 10-inut meerartaarnermut atatillugu 

ullormusiaqartassaaq.  

 

Inulli sapaatip akunneranut akunnernut 30-inut atorfimmi sulilerpat, taava ilaannakoortumik 

sulinermik sulileqqinnerussanngilaq, kisianni § 14 malillugu tamakkiisumik 

sulileqqinnerussaaq.  

 

Aalajangersagaq nikerarsinnaasumik aaqqissuunneqarsinnaavoq, aamma akissarsiallip 

sulisitsisullu akunnerminni tamanut naammaginartumik aaqqiissuteqarnissaq 

nassaariniassavaat. 

 

Akissarsiallip sulisitsisullu assersuutigalugu isumaqatigiissutigisinnaavaat akissarsialik: 

1) sapaatit akunnerini 8-ni piffissap suliffiusussap affaani sulisarluni sulinerminik 

aallartitseqqissasoq,  

2) sapaatit akunnerini 16-ini piffissap suliffiusussap 75 %-iani sulisarluni sulinerminik 

aallartitseqqissasoq, 

3) sapaatit akunnerini 2-ni tamakkiisumik sulinngiffeqassasoq tamatumalu kingorna sapaatit 

akunnerini 4-ni piffissap affaannaa sulisarluni sulinerminik aallartitseqqissasoq, imaluunniit  

4) sapaatit akunnerini 3-ni tamakkiisumik sulinngiffeqassasoq tamatumalu kingorna sapaatit 

akunnerini 2-ni piffissap affaannaa sulisarluni sulinerminik aallartitseqqissasoq.    

 

Angajoqqaat taamatuttaaq angajoqqaatut sulinngiffeqarnermi sapaatip akunneri 4 kingulliit 

akunnerminni agguataarnissaat toqqarsinnaavaat, assersuutigalugu angajoqqaap aappaa 

sapaatit akunnerini siullerni 2-nni piffissaq tamaat sulinngiffeqarluni, tamatumalu kingorna 

angajoqqaap aappaata sapaatit akunnerini tulliuttuni 4-ni piffissap affaani sulinini 

aallarteqqissallugu.  

 

Akissarsiaqartup sulinini ilaannakoortumik aallarteqqippagu aamma taanna 

malisungaannarlugu angajoqqaatut sulinngiffeqarnermut piffissaq sinneruttoq angajoqqaap 

aappaanit atorluarneqarpat, taava angajoqqaatut sulinngiffeqarnerup nikerartumik 

aaqqissuunneqarnera uani pineqanngilaq.  Taamatuttaaq angajoqqaatut sulinngiffeqarnermi 

sapaatit akunnerini 4-ni kingullerni angajoqqaat tamarmiullutik piffissap affaanik 

sulinissaminnut pisinnaatitaanngillat. 

§ 14-imi allaaserineqartutut, angajoqqaatut sulinngiffeqarnermi sapaatit akunneri kingulliit 

kinguartinneqarsinnaanerannut aalajangersagaq ataqatigiissinneqarsinnaavoq.  

Assersuutigalugu akissarsiallip sapaatit akunneri kingulliit 4 agguataarsinnaavai, taamaalilluni 

sapaatip akunneri siulliit 2 nikerartussanngorlugit aaqqissuullugit, aamma sapaatit akunneri 

kingulliit 2 kinguartillugit. 

 

Assersuutit tamakkiisuunngillat.  

 

§ 14-imut 

Imm. 1-imut 

Akissarsiallit sapaatit akunneri 4-t tikillugit suvisussuseqartussamik angajoqqaatut 

sulinngiffeqarnissartik piffissamut kingusinnerusumut kinguartitsisinnaanissaanik 

sulisitsisuminnut isumaqateqarsinnaanerat aalajangersakkap pisinnaatitaaffilerpaa. 

 

Akissarsiallip sapaatit akunnerini 4-ni kingullerni angajoqqaatut sullinngiffeqarsinnaanini 

atorniarnagu toqqarpagu, taava sulisitsisuni isumaqatigiissuteqarfigisimaguniuk, 

kingusinnerusukkut sapaatit akunnerini 4-ni angajoqqaatut sulinngiffeqarnissaminik 

pisassaqassaaq.  

 

Kisiannili sulinngiffeqarnerup kinguartinnissaa sulisitsisumut 

isumaqatigiissuteqarfigeqqaarnagu, inuup angajoqqaatut sulinngiffeqarnissamini sapaatit 

akunneri 4-t kingulliit sulinngiffeqarfiginiarnagit toqqarsimappagu, taava sulinngiffeqarfissat 

sinneruttut atorunnaarsinneqassapput. § 19 innersuussutigineqarpoq.  

 

Sulinngiffeqarnermi sapaatit akunneri 4 kingulliit kisimik kinguartinneqarsinnaapput.  

 

Assersuutigalugu assigiinnik suliaqarfinni ukiup qanoq ilineranit sunnertiasuni inunnut 

aalajangersagaq atorneqarsinnaavoq. Angajoqqaatut sulinngiffeqarnermi sapaatit akunneri 4-t 

kingulliit piffissami suliassaqarfiulluartumi inissisimappata, taava inuup tamatuma nalaani 

sulinini aallarteqqissinnaavaa, angajoqqaatullu sulinngiffeqarfissami sinnera piffissamut 

suliassaqarfiunnginnerusumut nuussinnaallugu.  

 

Aammattaaq inunnut sulinngiffeqarnerup nalaani sulinngitsunut, kisianni angajoqqaatut 

sulinngiffeqarnerup nalaani sapaatip akunneri 4-t kingullit ingerlanerini suliffissamik 

neqeroorfigitinneqartumut aalajangersagaq atorneqarsinnaavoq. Inuup suliffissaq 

neqeroorutigineqartoq akuerisinnaavaa, aamma inuk sulinngiffeqarfissamik sinneruttumik 

annaasaqannginnissaq pillugu sulisitsisumut nutaamut isumaqatigiissusiorsinnaavoq.  

 

Assersuutigalugu aamma inuup sulinermik tamakkiisumik aallartitseqqinnissaa sulisitsisumut 

isumaqatigiissutigineqarsinnaavoq, angajoqqaatullu sulinngiffiusussap sinnera feeriarnermut 

nangissutigiinnarlugu ingerlassinnaallugu, imaluunniit akissarsiallip angajoqqaatut 



 

41 

sulinngiffeqarfissami sinneruttup meeqqami meeqqerivimmi aallartinnissaanut 

toqqorsinnaallugu.  

 

§ 13-imi allaaserineqartutut, nikerartumik aaqqissuussinermut aalajangersagaq 

ataqatigiissinneqarsinnaavoq.  Assersuutigalugu akissarsiallip sapaatit akunneri kingulliit 4 

agguataarsinnaavai, taamaalilluni sapaatip akunneri siulliit 2 nikerartussanngorlugit 

aaqqissuullugit, aamma sapaatit akunneri kingulliit 2 kinguartillugit. 

 

Akissarsiallip sulinini tamakkiisumik aallarteqqippagu, angajoqqaajusullu aappaata tamanna 

malisungaannarlugu angajoqqaatut sulinngiffeqarsinnaatitaanerup sivitsukkap sinnera 

atorpagu, tamanna angajoqqaatut sulinngiffeqarsinnaatitaanerup kinguartinneqarneratut 

isigineqassanngilaq.  

 

Assersuutit tamakkiisuunngillat.  

 

Imm. 2-mut 

Angajoqqaatut sulinngiffeqarsinnaatitaanerup sinnera meeqqap 5-inik ukioqalinnginnerani 

ingerlanneqassaaq. Sulinngiffeqarsinnaaneq atorneqanngikkuni atorunnaassaaq. 

Sulinngiffeqarnissaq sulinngissinnaatitaanerummat, inummut sulinngiffeqarnissamut 

taarsiullugu nalunaaquttap akunnerisa, akissarsiatut imaluunniit meerartaarnermut atatillugu 

sulinngiffeqarnermi ullormusiatut aningaasanngorlugit tiguneqarsinnaanissaat 

periarfissaanngilaq.  

 

Taamaattorli sulinngiffeqarnissap sinnerata tiguneqarsinnaanera sulisitsisumut 

isumaqatigiissutigineqassaaq. Taamaalilluni sulinngiffeqarallarnissap sinnerata piffissap 

sivikinnerusup iluani ingerlanneqarnissaanut sulisitsisoq piumasaqaateqarsinnaatitaavoq.  

 

Suliffimmik allamik suliffittaarnermi angajoqqaatut sulinngiffeqarsinnaatitaanerup sinnera 

pigiinnarneqassaaq.  

 

Angajoqqaatut sulinngiffeqarnerup sinnerata ingerlanneqarnerani, pineqartoq angajoqqaatut 

sulinngiffeqarnerup sinnerata ingerlanneqarnerani namminersortuni akissarsiaqarluni 

sulisartuusimappat, pineqartoq sulinngiffeqarnermi akissarsiaqarneq pillugu kapitali 2-mi 

malittarisassanut ilaatinneqassaaq. 

 

Angajoqqaatut sulinngiffeqarnerup sinnerata ingerlanneqarnerani pineqartoq 

suliffeqanngippat, taava pineqartoq tamanna pillugu kapitali 4-imi piumasaqaatit 

naammassineqarsimappata meerartaarnermut atatillugu sulinngiffeqarnermi 

ullormusiaqarsinnaatitaavoq. 

 

Imm. 3-mut 

Sulinngiffissamik kinguartitsisimanerup ilaa ingerlanniaraanni, pinerit tamaasa sapaatip 

akunnera ataaseq sinnerlugu ingerlanneqartassasoq aalajangersakkami aalajangersarneqarpoq.  

 

Taamaalilluni inuup sulinngiffeqarsinnaatitaanermini ullut sinneruttut ullunut ataasiakkaanut 

siammasissumik agguataarisinnaanngilai. 

 

Piffissaq tamaat ataatsimut ingerlanneqarnissaa piumasaqaataanngilaq. Sulinngiffeqartussaq 

sapaatip akunneri 3-nik angajoqqaatut sulinngiffeqarnissamik suli pissarsiassaqarpat, 

pineqartoq sapaatip akunneri pingasut ataatsimut sulinngiffeqarsinnaavoq, imaluunniit 

assersuutigalugu pingasoriarluni sapaatip akunnera marloriarluniluunniit sapaatip akunnera 

affarlu sulinngiffeqarnissani agguataarsinnaallugu. Taamaallaat piffissat tamarmik sapaatip 

akunnera ataaseq sinnerlugu sivisussuseqassapput.  

 

Taamaattoq sulinngiffeqarnissap sinnerata tiguneqarsinnaanera sulisitsisumut 

isumaqatigiissutigineqassaaq. Taamaalilluni assersuutitut sulinngiffeqarsinnaanerup sinnera 

ataatsikkut ingerlanneqarnissaa sulisitsisup piumasaqaatigisinnaavaa.  

 

§ 15-imut 

 

Angajoqqaaq sulinngiffeqartoq toqukkut qimaguppat, imaluunniit angajoqqaaq ima 

perulutsigilerpat meeqqamik paarsisinnaajunnaarluni, imaluunniit pissutsit immikkorluinnaq 

ittut atuuppata, sulinngiffeqarsinnaatitaaneranik angajoqqaajusup aappaa tigusisinnaasoq 

aalajangersakkami aalajangersarneqarpoq. 

 

Assersuutigalugu pisoq immikkorluinnaq ittoq tassaasinnaavoq, anaanaasup illoqarfimmut 

allamut ilinniariarnissamik akuerineqarsimanissaa, anaanaasullu meeqqamik nooqateqarnissaa 

naleqqunnani. Pisumi taamaattumi anaanaasup sulinngiffeqarfissaralua ataataasup 

anaanaaqataasulluunniit tigusinnaavaa.  

 

§ 16-imut 

 

Imm. 1-imut 

Meeraq toqungalluni inuuppat, § 3, imm. 2-3-lu, § 7 aammalu § 9 malillugit 

sulinngiffeqarsinnaatitaaneq aamma atuuttoq aalajangersakkami aalajangersarneqarpoq. 

 

Meeraq toqungalluni inuusutut isigineqassaaq, meeraq sapaatit akunnerisa 22-t 

naartooreernermi kingorna uumassuseqarneranik takussutissaqarani erniuppat. Meeraq 

erniunermi kingorna uumassuseqartutut ersiuteqartoq qaqugukkut inunngornera 

apeqqutaatinnagu uumalluni inuusutut isigineqassaaq. Meeqqap erniunerata kingorna 

uumassuseqartutut ersiuteqarsimanersoq, nakorsap suliaminut atatillugu naliliinera 

tunngavigineqassaaq.  

Aalajangersakkami taamatuttaaq ilaatinneqarput meeravissiassanngortitsinerit aamma 

Meeqqat tapersersorneqarnissaannut Inatsisartut inatsisaat malillugu angerlarsimaffiup 

avataanut inissiinerit tamarmik, matumani paaqqutarineqartussatut imaluunniit ulloq unnuarlu 

paaqqinnittarfimmut inissiinerit ilanngullugit.  

 

Meeqqap toqunerani sulinngiffeqarsinnaatitaaneq eqqarsaatigalugu aalajangersakkami 

erseqqissarneqarneqarpoq tamanna atuuttoq meeraq erniunermi kingornatigut sapaatit 

akunnerisa, taama malittariillutik, 15-it 19-illu siulliit iluanni toquppat, apeqqutaalluni § 3, 

imm. 2-3 malillugit meeqqap ataatsip inunngornera imaluunniit marlulisoqarnersoq 

ataatsikkulluunniit amerlanerusunik meerartaartoqarnersoq. 

 

Aalajangersagaq § 1, imm. 2-mut avaqqutsineruvoq, tassani inuup sulinngiffeqartup aamma 

sulinngiffeqarnermini meeraq najussagaa piumasaqaataammat.  

 

Imm. 2-mut 

Meeraq erniunermi kingornatigut sapaatit akunnerisa, taama tulleriissillugit, 15-it 19-illu 

siulliit iluanni toquppat, angajoqqaallu §§-it 3, 7 imaluunniit 9 malillugit sapaatit akunneri 4-

nik suli ikinnerusunik sulinngiffissaqarpata, taava angajoqqaat sulinngiffeqarnertik sapaatip 

akunneri 4 tikillugit sulinnginnermik ilasinnaagaat aalajangersakkami 

pisinnaatitaaffilerneqarput. 

  

Meeraq erniunermi imaluunniit tiguneqarnermi kingornatigut sapaatit akunnerisa, taama 

tulleriillutik, 15-it 19-illu siulliit iluanni toquppat, aamma sapaatit akunneri 4-t ataallugit 

angajoqqaaq sulinngiffeqarfissaqaraluaruni, angajoqqaajusoq sivikinnerpaamik sapaatit 

akunnerini 4-ni aliasuffissaminik piffissamik qulakkeerinniffigineqassasoq, aalajangersakkap 

kinguneraa.   

 

Assersuutigalugu angajoqqaaq sulinngiffeqarfiup naanissaanut sapaatip akunnera ataaseq 

sioqqullugu meeqqaminik annaasaqarpat, taava sapaatip akunnera ataaseq 

sulinngiffeqarnissaminut sinneruttoq sulinngiffeqassaaq, tamatumalu kingorna sapaatit 

akunnerini 3-ni sulinnginnissaminut pisinnaatitaaffeqassalluni.  

 

Taamatuttaaq aamma angajoqqaaq sapaatit akunneri 3-t suli sulinngiffeqartussaaguni, 

sapaatip akunneranik ataatsimik sulinnginnissaminut pisinnaatitaaffeqassaaq.  

 

Sulinngissinnaatitaanerup aallartinnginnerani sulinngiffeqarsinnaaneq sinneruttoq 

atoqqaarneqassaaq.  

 

Aalajangersagaq anaanaasumut imaluunniit meeravissiartaartumut, § 3, imm. 2-3 imaluunniit 

§ 9 malillugit sapaatit akunneri 4-t sinnerlugit sulinngiffeqartussaasunut atuutissanngilaq, 

anaanaasup meeravissiartaartulluunniit sulinngiffeqarsinnaatitaanera meeqqap toquneratigut 

atorunnaarsinneqassanngimmat.  

Angajoqqaat marluullutik sapaatit akunnerini 4-ni tamarmik immikkut 

sulinngissinnaatitaapput.  

 

Angajoqqaat atorfinitsitaanermi atugassarititaasut malillugit 

akissarsiaqartussaatitaanngippata, kapitali 4 malillugu meerartaarnermut atatillugu 

sulinngiffeqarnermi ullormusiaqarsinnaassapput.  

 

§ 17-imut 

 

Imm. 1-imut 

§ 12 malillugu angajoqqaatut sulinngiffeqarsinnaatitaaneq meeqqap toqunerani imaluunniit 

Meeqqat tapersersorneqarnissaannut Inatsisartut inatsisaat malillugu angerlarsimaffiup 

avataanut inissinneqarnerani atorunnaassasoq aalajangersakkami aalajangersarneqarpoq. 

 

Meeqqat tapersersorneqarnissaannut Inatsisartut inatsisaat malillugu meeraq 

angerlarsimaffiup avataanut inissinneqarsimasoq angajoqqaatut sulinngiffeqarnermi 

angerlartinneqarpat, angajoqqaatut sulinngiffeqarsinnaatitaaneq piffissap sinneranut 

atuutileqqissaaq. Taamaalilluni piffissaq meeqqap angerlarsimaffiup avataanut 

inissinneqarfigisimasaa piffissamut tamarmiusumut angajoqqaatut sulinngiffeqarfigisassamut 

ilaatinneqassaaq. 

 

Imm. 2-mut 

§ 12 malillugu piffissami angajoqqaatut sulinngiffeqarfiusumi meeraq toquppat, angajoqqaat 

sapaatit akunnerini 4-ni sulinngissinnaatitaasut aalajangersarneqarpoq. 

 

Angajoqqaat tamarmik immikkut sapaatit akunnerini 4-ni sulinngissinnaatitaapput. 

Sulinngissinnaatitaaneq meeqqap toquneraniit atuutilertarpoq, sapaatillu akunnerinut 

tulliuttunut 4-nut atuutissalluni. Taamaalilluni sulinngissinnaatitaaneq kingusinnerusumut 

toqqorneqarsinnanngilaq.  

 

Angajoqqaaq atorfeqarnermi atugassarititaasut malillugit akissarsiaqarsinnaatitaanngippat, 

kapitali 4 malillugu piffissami meerartaarnermut atatillugu 

ullormusiaqarsinnaatitaasinnaassaaq. Taamaalilluni angajoqqaaq isumaqatigiissut malillugu 

sapaatit akunnerini 2-ni akissarsiaqarsinnaatitaasoq, aallaavittut sapaatit akunnerini 2-ni 

akissarsiaqarsinnaatitaassaaq, sapaatit akunnerinilu 2-ni meerartaarnermut atatillugu 

sulinngiffeqarnermi ullormusiaqarsinnaatitaalluni.  

 

§ 18-mut 

 

Imm. 1-imut 

Meeraq piffissami angajoqqaat sulinngiffeqarsinnaatitaaffiata iluani napparsimmavimmut 

unitsinneqarpat, piffissaq sulinngiffeqarfiusoq piffissap napparsimmavimmi uninngaffiusup 

sivisoqataanik sivitsorneqassasoq aalajangersakkami aalajangersarneqarpoq.  

 

Tamanna meeqqap inunngorneranit tiguneranilluunniit sapaatit akunnerini siullerni, taama 

tulleriillutik, 15-ini 19-inilu sulinngiffeqarsinnaatitaanermut aamma angajoqqaatut 

sulinngiffeqarsinnaatitaanermut atuuppoq. Ataataasulli anaanaaqataasullu § 7 malillugu 

sulinngiffeqarsinnaatitaanerat ilaatinneqanngilaq. 

 

Imm. 2-mut 

Meeraq, nakorsat suliaannik pissuteqartumik piffissap inunngornerup kingorna 

nalinginnaasumik uninngaviusartup kingorna, angerlartinneqarsinnaanngikkaangat tamanna 

aamma atuuppoq. 

  

Assersuutigalugu meeraq angajoqqaatut sulinngiffeqarnerup nalaani sapaatip akunnerini 2-ni 

uninngatinneqarpat, taava piffissaq angajoqqaatut sulinngiffiusussaq sapaatit akunnerinik 2-

nik sivitsorneqassaaq.  

 

Aalajangersagaq manna malillugu piffissaq sulinngiffeqarfiusoq sapaatit akunnerinik 13-inik 

sivisunerusumik sivitsorneqarsinnaanngilaq.  

 

§ 19-imut 

 

Imm. 1-imut 

Sulinngiffeqarneq kipitinneqarpat, sulinngiffeqarnissap sinnera atorunnaassasoq 

aalajangersakkami aalajangersarneqarpoq. Taamaalilluni sulinngiffeqartoq sulileruni 

ilinnialerluniluunniit sulinngiffeqarfissat sinneri kingusinnerusumut toqqorsinnaanngilai.  

 

Tamanna § 12 malillugu angajoqqaatut sulinngiffeqarnermi sapaatit akunnerinut 4-nut 

kingullernut atuutinngilaq, taannami § 13 malillugu nikerartumik 

aaqqissuunneqarsinnaammat, imaluunniit § 14 malillugu kinguartinneqarsinnaammat. 

 

Imm. 2-mut 

Sulineq ilinniarnerluunniit aallarteqqinneqarpat aallartinneqarluniluunniit, angajoqqaajusullu 

aappaa tamanna malisungaannarlugu sulinngiffeqarnermik aallartitsinngippat, 

sulinngiffeqarneq kipitinneqartutut isigineqassasoq aalajangersakkami aalajangersarneqarpoq. 

 

Akissarsiaqartoq suliffigisaminut uterpat aammalu soorlu akissarsisalerpat, pigaartutut 

pilersaarutinut ilannguppat, nalinginnaasumik suliassaminik suliaqaqqilerpat 

assigisaanilluunniit, sulinngiffeqarneq kipitinneqartutut isigineqassaaq.  

Taamatuttaaq sulinngiffeqartoq feeriarpat, akissarsiaqaatigaluni 

feeriarnersiutisiaqarluniluunniit imaluunniit nammineq akilikkaminik sulinngiffeqarnersoq 

apeqqutaatinnagu feeriarpat, tamanna sulinngiffeqarnermik unitsitsinertut isigineqassaaq.  

 

Ilinniartoq ima annertutigisumik ilinniartitsinermut peqataappat allaat ilinniarnermik 

ingerlatsisutut isigineqarsinnaalluni, taava sulinngiffeqarnerminik unitsitsisutut 

isigineqassaaq.  

 

Pisuni immikkut ittuni sulinngiffeqartoq, sulinngiffeqarneq unitsinngikkaluarlugu, 

sulileqqissinnaavoq imaluunniit ilinniakkaminik aallartitseqqissinnaalluni.  

 

Sulinngiffeqarneq assersuutigalugu sulinermut atatillugu sivikitsumik ataatsimeersuarnernut, 

pikkorissarnernut, sammisaqarluni ulloqarnernut assigisaaniluunniit peqataasoqarpat 

unitsinneqartutut isigineqassanngilaq.  

 

Tamatuma assigisaanik ilinniarnermik ingerlatsineq aallarteqqinneqartutut 

isiginngikkaluarlugu ilinniagaqartoq ilinniartitsinermi killilimmik peqataasinnaavoq. 

Tamatuma assersuutigalugu specialiliorneq, ilinniaqatinik naapitsineq imaluunniit 

ilinniartitsinerni tiimini ataasiakkaani peqataaneq kinguneraa.  Erninerup kinguninngua 

soraarummeertoqarpat soraarummeernermut peqataaneq taamaalillunilu soraarummeernermut 

peqataanngitsoornerup kingunerisaanik ilinniagaqarnerup sivisuumik sivitsornissaanik 

kinguneqarnissaagaluanik pinngitsoortitsineq, sulinngiffeqarnermik unitsitsinertut 

aallaaviatigut isigineqassanngilaq.    

 

Pisut immikkut ittut tassaasinnaapput, assersuutigalugu ajunaarnersuaqartillugu imaluunniit 

annertuumik ajutoornermik nalaatsisoqartillugu, soorlu nappaammik tunillaassuuttoqartillugu, 

akissarsiallip killilimmik suleqquneqarnera. 

 

Aalajangersakkat allannguiffigineqarnissaat eqqarsaatigineqanngilaq. 

 

Imm. 3-mut  

§ 13 malillugu angajoqqaat sulinngiffeqarfiusussami sapaatit akunneri 4-t kingulliit 

nikerartumik aaqqissuunniarlugit, imaluunniit § 14 malillugu sulinngiffeqarallarnissap ilaa 

kingusinnerusumut kinguartinniarlugu toqqarpassuk, sulinngiffeqarallarneq 

unitsitsinerunavianngitsoq aalajangersakkami aalajangersarneqarpoq.  

 

§ 20-mut 

 

Imm. 1-imut 

Arnap akissarsiallip naartunini pillugu, erniffissatut naatsorsuutigineqartoq 

kingusinnerpaamik sapaatit akunnerinik 13-inik sioqqullugu, sulisitsisuminut 

ilisimatitsissutigissagaa aalajangersakkakkut aalajangersarneqarpoq. Tamatuma 

peqatigisaanik sulinngiffeqarnini qaqugu aallartissallugu naatsorsuutiginerini sulisitsisuminut 

ilisimatitsissutigissallugu akissarsiallip pisussaaffigaa. 

 

Imm. 2-mut 

Anaanaasup erninermi kingornatigut kingusinnerpaamik sapaatit akunnerisa 12-it 

kingornatigut, qaqugu sulileqqinnissani naatsorsuutiginerlugu sulisitsisuminut 

ilimatitsissutigissagaa aalajangersakkami aalajangersarneqarpoq. 

 

§ 21-mut 

 

Imm. 1-imut 

Ataataasup anaanaaqataasulluunniit inatsimmi matumani malittarisassat malillugit 

sulinngiffeqarnissani kissaatigiguniuk, sulinngiffeqarfiup aallartiffissaatut 

naatsorsuutigineqartoq sapaatit akunnerinik sisamanik sioqqullugu sulisitsisuni 

ilisimatissallugu pisussaaffeqartoq aalajangersakkami aalajangersarneqarpoq, taamaattorli 

imm. 2 takuuk.  

 

Imm. 2-mut 

Meeraq napparsimmavimmi nalinginnaasumik uninnganermi saniatigut napparsimmavimmut 

unitsinneqarpat uninngatiinnarneqarpalluunniit, meeqqap ataataata anaanaaqataasulluunniit 

piffissaq sulinngiffeqarfiusussatut imm. 1 malillugu nalunaarutigisani allanngortissinnaagaa 

aalajangersakkami aalajangersarneqarpoq.  

 

Assersuutigalugu anaanaasoq najugaqarfimmi avataani ernissappat, anaanaasup 

angerlarnissaanut ataataasup anaanaaqataasulluunniit § 7 malillugu sulinngiffeqarnissani 

utaqqissunniarpagu, tamanna pisinnaavoq. Kingunerluutit pissutigalugit erninerup 

kinguninngua anaanaasoq angerlarsinnaanngippat, taava ataataasup anaanaaqataasulluunniit 

aalajangersagaq malillugu § 7 malillugu sulinngiffeqarfissami qaqugu aallartinnissaa 

allanngortissinnaavaa.    

 

Napparsimmavimmut unitsitsineq imaluunniit napparsimmavimmi uninnganerup 

sivitsorneqarnissaa ataataasup anaanaaqataasulluunniit ilisimalerniariarpagu, tamanna 

sulinngiffeqartup sulisitsisuminut ilisimatitsissutigissavaa. 

 

§ 22-mut 

 

Akissarsiallip sulinngiffeqarnera § 18 malillugu meeqqap napparsimmavimmut 

unitsinneqarneranik pissuteqartumik sivitsorneqarpat, napparsimmavimmi uninnganerup 

sivitsorneqarnissaa ilisimalerniariarlugu tamanna akissarsiallip sulisitsisuminut 

ilisimatitsissutigissagaa, aalajanersakkami aalajangersarneqarpoq. Meeqqap 

angerlartinneqarnera kiisalu piffissaq sulinngiffeqarnerup qanoq sivisutigisumik 

sivitsorneqarnera pillugu akissarsiaqartup sulisitsisuminut taamatuttaaq 

ilisimatitsissutigissavaa. 

 

§ 23-mut 

 

Akissarsiallip angajoqqaajusup aappaata § 15 malillugu sulinngiffeqarsinnaatitaaneranik 

tigusippat, akissarsiallip tigusinini kiisalu sulinngiffeqarnerup sivisussusissaa sulisitsisuminut 

ilisimatitsissutigissagaa, aalajangersakkami aalajangersarneqarpoq. Ilisimatitsineq 

piaarnerpaamik pissaaq.  

 

§ 24-mut 

 

Imm. 1-imut 

Namminersortuni akissarsiallit sulinngiffeqarnerminni § 25-mi killiliussatut 

aalajangersarneqartut tunngavigalugit akissarsiaqarsinnaatitaasut, aalajangersakkami 

aalajangersarneqarpoq.  

 

Aalajangersagaq taamaallaat namminersortuni suliffinni atorfilinnut atuuppoq.  

 

Taamaalilluni aalajangersagaq pisortani oqartussaasuni atuutinngilaq, matumani 

naalagaaffiup Kalaallit Nunaanni atorfilittai ilanngullugit. Taakku isumaqatigiissut malillugu 

akissarsiaqarsinnaatitaasinnaapput imaluunniit kapitali 4 malillugu meerartaarnermut 

atatillugu ullormusiaqarsinnaatitaallutik.  

 

Inatsisartuni Naalakkersuisunilu il. il. ilaasortat aningaasarsiaqartitaanerat il.il. pillugit 

Inatsisartut inatsisaanni kingusinnerusukkullu allanngortinneqartumi aamma Inatsisartut 

Suleriaasianni maleruagassat malillugit Inatsisartunut Naalakkersuisunullu ilaasortat 

naartunermi, erninermi meeravissiartaarnermilu sulinngiffeqarnermi 

aningaasarsiaqarsinnaatitaapput. Taamaattumik ilaasortat aalajangersakkami 

ilaatinneqanngillat.  

 

Kommunit aqunneqarnerat pillugu Inatsisartut inatsisaanni maleruagassat naapertorlugit 

kommunalbestyrelsinut ilaasortat aamma nunaqarfinni aqutsisunut ilaasortat naartunermi, 

erninermi meeravissiartaarnermilu aningaasarsiatik annaanagit sulinngiffeqarsinnaatitaapput. 

Taamaattumik aamma ilaasortat taakku ilaatinneqanngillat. 

 

Imm. 2-mut 

Akissarsiaqarlutik sulisartut sulinngiffeqarnissaq sioqqullugu sapaatip akunneranut 

nalunaaquttap akunnerinik aalajangersimasunik suliffeqarsimanngitsut eqqarsaatigalugit, 

sulinngiffeqarfissaq sioqqullugu nalunaaquttap akunneri sapaatit akunnerini 13-ini kingullerni 

agguaqatigiissitsinikkut suliffigisimasai aallaavigalugit sulisitsisoq naatsorsuissasoq 

aalajangersarneqarpoq.  

Taamaassappat akissarsialik agguaqatigiissillugu akunnermut pisarnertut akunnermusiai 

aallaavigalugit akissarsitinneqartarumaarpoq. Qanoq annertutigisunik 

akissarsiaqarsinnaatitaanermut sinaakkutissat § 25-mi nassuiaqqapput.  

 

Akissarsiallip sulinngiffeqalernissani sioqqullugu sapaatip akunnerini 13-ini kingullerni 

agguaqatigiissillugu akunnerit qassilluunniit sulisarsimanersoq apeqqutaatinnagu, sapaatip 

akunneranut nalunaaquttap akunneri 40-t sinnerlugit sulinngiffeqarnermi 

akissarsiaqartitsissalluni sulisitsisoq pisussaaffeqanngilaq.  

 

Imm. 3-mut 

Aalajangersakkami imm. 1 malillugu inunnut sapaatip akunneranut aalajangersimasunik 

akunnernik sulineq ajortut pillugit piffissat suut naatsorsuinermi ilanngaatigineqassanngitsut 

erseqqissaavigineqarput.  

 

Aalajangersagaq malillugu piffissat suliffiusimanngitsut taaneqartut 

ilanngaatigineqassanngillat, taamaalillutillu akunnerit kisinneqarneranni agguaqatigiissillugu 

piffissaq suliffiusimasoq annikillisarneqassanngilaq.  

 

Assersuutigalugu inuk sapaatip akunnerani 2-ni sulisimanngippat, taamaalilluni allaaviatigut 

sapaatip akunnerinut sinneruttunut 11-nut agguaqatigiissillugu akunnerit 

aallaavigineqassapput.  

 

Inuk piffissap ilaannaani sulisarsimappat assersuutigalugulu sapaatip akunneranut akunnerit 

30-t atorfeqarpat, kisianni akunnernik 10-inik sivikinnerusumik sulisimappat, piffissaq 

sivikinnerusunik suliffiusimasoq allattorneqarsimasut pissutaasut ilaannik pissuteqarsimappat, 

taava inuk suli sapaatip akunneranut 30-inut akunnernut sulisimasutut naatsorsuunneqassaaq. 

 

Nr. 1 

Piffissat, pineqartup napparsimalluni sulisimannginneranut piffissamik naatsorsuinermut, 

ilanngaatigineqassanngillat. Piffissat taakku tassaapput pineqartoq suliffimminit 

napparsimalluni nalunaarsimalluni peqarsimannginneri, aamma piffissat pineqartoq 

napparsimanini pissutigalugu suliffeqanngiffigisimasai.  

 

Nammineq napparsimaneq taamaallaat aalajangersakkami ilaatinneqarpoq.  Assersuutigalugu 

meeqqat napparsimaneri pissutigalugit piffissat sulinngiffiusut ilaatinneqanngillat. 

 

Nr. 2 

Piffissat, pineqartup suliffigisimanngisai, Inatsisartut inatsisaat manna malillugu 

sulinngiffigisimasai imaluunniit sulinngiffeqarfigisimasai, piffissanik naatsorsuinermut 

ilanngaatigineqassanngillat.  

Tamatumunnga ilaapput piffissat, inuk sulinngiffeqarsimaneq pissutigalugu sulinngiffiit 

kiisalu naartusut §§ 4-6 malillugit sulinngiffigisimasai.  

 

Naartusoq § 6, imm, 3 malillugu ilaannakoortumik sulisarsimappat, taava piffissamik 

naatsorsuinermut akunnerit suliffigisarsimasai nalinginnaasut assigalugit 

naatsorsorneqassapput.  

 

Nr. 3 

Pissutsit avataaneersut piffissap ilaani, assersuutigalugu tunisassiassaaleqineq aamma silap 

qanoq innera pissutaalluni suliffeqannginnermik kinguneqartut, piffissamik naatsorsuinermut 

ilanngaatigineqassanngillat.  

 

Aalajangersagaq tamakkiisuunngilaq, kisianni pissutsit siumut 

naatsorsuutigineqarsinnaanngitsut pineqarnerat aalajangiisuuvoq. Pisoq sulisumit 

sulisitsisumillu pinissaa siumut naatsorsuutigineqarsinnaassanngilaq.  

 

Imaassinnaavoq maskiinamik ajutoorneq pissutigalugu tunisassiorfik tunisassiornerminik 

unitsitsisariaqartoq, pisiniarfik ikuallattoq imaluunniit atuarfik meeqqerivilluunniit imermik 

mingoqanngitsumik imissaaleqineq pissutigalugu matusariaqartoq.  

 

Inuk assersuutigalugu sapaatip akunneranut ulluni 3-innarni sulisarpat ullullu sinnerini 

sulisanngippat, piffissakkuutaartumik suliffeqannginneq tassani pineqanngilaq, imaluunniit 

inuk sipaarniuteqarnerit assigisaalu pissutigalugit sapaatip akunneranut ullunik ikittuni 

sulisarpat aamma pineqarnani.  

 

Nr. 4 

Piffissamut feeria ilanngaatigineqassanngilaq. Akissarsiaqarluni akissarsiaqaraniluunniit 

feeriarneq apeqqutaatinnagu tamanna atuuppoq. 

 

Nr. 5 

Akissarsiaqaatanngitsumik ilinniaqqinneq aamma ilinniarnermik nangitsineq 

ilanngaatigineqassanngillat, suliffimmik attassiinnarnissamut siunertaqartumik 

ilinniaqqinnermut aamma ilinniarnermik nangitsinermut pingaaruteqarpata. 

 

Nr. 6 

Piffissat pineqartup suliffeqarfeqarfimmiiffigisimangisai ilanngaatigineqassanngillat. Tassani 

inuk pisortanit ikiorsiissutinik pisartagaqarsimagaluarpalluunniit, suliffeerunnermut 

ikiorsiissutinik assigisaanilluunniit pisartagaqarsimagaluarpat tamanna atuuppoq.  

 

Inuit annikinnerpaamik akunnattumilluunniit siusinaartumik pensionisiaqartartut 

peqatigitillugulu suliffeqarsimasut, piffissami sulinngiffimminni suliffissaaleqisutut 

isigineqanngillat. Inuk annikinnerpaamik siusinaartumik pensionisiaqartoq aamma sapaatip 

akunneranut akunnerit 20-t sulisartoq taamaalilluni akunnerit 20-inut 

akissarsiaqarsinnaatitaavoq.  

 

Assinganik inuit ilinniagaqartut suliffeqarfeqarfimmiinngitsutut isigineqarneq ajorput.  

 

§ 25-mut 

 

Imm. 1-imut 

Aalajangersagaq malillugu piffissami akissarsiallip sulinngiffeqanngikkaluaruni 

akissarsiassaraluisa 80 procentiinik, sulisitsisut namminersortut minnerpaamik 

akissarsiaqartitsissapput. Sulinngiffeqarnermi piffissaq Angutit arnallu naligiissitaanissaat 

pillugu Inatsisartut inatsisaanni § 11, imm. 2 malillugu sulinngiffeqarneq atorfeqarnermi 

pissutsit atuuttut malillugit atorfeqarnerup sivisussusiata naatsorsorneqarnerannut 

ilaasussaammat, atorfeqarsimanerup sivisussusiata kingunerisaanik akissarsianut 

qaffaasoqassappat akissarsianut qaffaanerit ilaammata, tamatuma kinguneraa. 

 

Akissarsiallit isumaqatigiissutikkut Inatsisartut inatsisaannit pitsaanerusunik 

atugassaqartinneqarpata, assersuutigalugu suliffeqarfeqarfimmi illuatungeriit akornanni 

sulinngiffeqarnermi tamakkiisumik akissarsiaqarnissamik isumaqatigiissutit, 

aalajangersakkap malittarisassiunngilai. 

 

Imm. 2-mut 

Akissarsiat meerartaarnermut atatillugu sulinngiffeqarnermi ullormusiaat pillugit 

akigititaasartumit atuuttumit minnerusinnaanngillat, aamma tamatumunnga naleqqiullugu 

akissarsiallip nalinginnaasumik akissarsiarisartagaasa 80 procentiinit annertunerugaluarpat.  

 

Akissarsialik meerartaarnermut atatillugu sulinngiffeqarnermi ullormusianut akigititaanut 

assingusumik nalinginnaasumik akunnermut akissarsiaqarpat, taava akissarsiani 

nalinginnaasut akissarsiarisassavai.  

 

Imm. 3-mut 

Isumaqatigiissutini allatut aalajangiisoqarsimatinnagu, sulisitsisoq akigititamit 

qaffasinnerpaamit annerusumik nalunaaquttap akunneranut akissarsiaqartitsinissaminut 

pisussaatitaanngilaq.  Akigititaq qaffasinnerpaaq nalinginnaasumik akissarsiat 80 procentiinit 

annikinnerugaluarpata aamma tamanna atuuppoq.  

 

Akigititaq qaffasinnerpaaq ukiut tamaasa Aningaasanut inatsimmit aalajangerneqartarpoq.  

 

§ 26-mut 

Sulisitsisunut namminersortunut meerartaarnermut atatillugu sulinngiffeqarnermut 

aningaasaateqarfik pillugu inatsisartut inatsisaata kapitaliata 3-p atuuffia aalajangersakkami 

aalajangersarneqarpoq. 

 

Inuit imaluunniit inatsisitigut pisinnaatitaasoq pisussaatitaasorlu sulisartumik 1-imik 

amerlanernilluunniit akilerlugit suliaqartinniarlugit atorfinitsitsisut, sulisitsisutut 

namminersortutut paasineqassapput. 

 

Aalajangersakkami pineqarput sulisitsisut Sulisoqarnermut akitsuut pillugu Inatsisartut 

inatsisaat malillugu akissarsiarititat katinnerannit, sulisitsisup sulisuminut akilertakkaminit, 

sulisoqarnermut akitsuummik akiliisussaatitaasut. 

 

Pisortani sulisitsisut, matumani danskit naalagaaffiata ataani sulisitsisut, aalajangersakkami 

ilaatinneqanngillat.  

 

§ 27-mut 

 

Imm. 1-imut 

Sulisitsisup qinnuteqarnermigut, sulisunut Inatsisartut inatsisaat manna malillugu 

sulinngiffeqartunut, akissarsianut akilikkaminut akiliumminik utertitsivigineqarnissamik 

piumasaqartussaasoq aalajangerneqarpoq.  Isumaqatigiissutit isumaqatigissulluunniit 

malillugit/malillugu sulisitsisoq sulinngiffeqarnermi akissarsiaqartitsissagaluarpat tamanna 

aamma atuuppoq. 

 

§§ 4-6, § 8, § 16, imm. 2 aamma § 17, imm. 2 malillugit piffissani sulinngiffiusuni inunnut 

sulinnginnerminni akissarsiaqartinneqartunut akissarsiaritinneqartut 

utertinneqarsinnaanngillat. Piffissani sulinngiffiusuni pineqartuni inatsisartut inatsisaata 

sulisitsisut akissarsiaqartitsinissaannik pisussaaffeqannginnerannut atatillugu tamanna 

isiginiarneqassaaq. Isumaqatigiissutit isumaqatigissulluunniit malillugu/malillugit sulisitsisoq 

piffissani sulinngiffeqarnerni pineqartuni akissarsiaqartitsissagaluarpat, tamanna aamma 

atuuppoq. 

 

Sulisitsisup § 24 malillugu akiligassatut pisussaaffigisaatut, aningaasat utertinneqartussat 

amerlassuseqassapput.  

 

Aningaasarsiassanut aningaasartuutit tassaapput tunngaviusumik akissarsiat, inummut 

tapiissutit, sulisitsisup utoqqalinersianut akiliutaa, akortisiat aamma tuniniaasorisap 

akissarsiassai. 

 

Imm. 2-mut 

Akissarsiallip piffissami pisarnermisut akissarsiassaraluisa 80 procentiinik aningaasat 

utertinneqartussat amerlassuseqassapput, taamaattoq akigititamut minnerpaaffissaq imm. 3-

miittoq aamma akigititamut annerpaaffissaq imm. 4-miittoq pillugit piumasaqaatit takukkit.  

  

Sulisitsisoq akissarsiat nalinginnaasut 80 procentiinik akiliisoq, akissarsiassanik 

akilerneqartunik tamakkiisunik utertitsivigineqassaaq, taamaattoq imm. 3 aamma 4 takukkit.   

 

Imm. 3-mut 

§ 42 malillugu aningaasanik meerartaarnermut atatillugu sulinngiffeqarnermi 

ullormusiaritinneqartunut akigititap qaqugukkulluunniit atuuttup assinganik, ikinnerpaamik 

utertitsivigineqarnissaminik sulisitsisoq piumasaqarsinnaavoq. 

 

Meerartaarnermut atatillugu sulinngiffeqarnermi ullormusianit ikinnerusunik 80 procentit 

taakku naleqarpata, taava sulisitsisoq taamaalilluni akissarsiat nalinginnaasut 80 procentii 

sinnerlugit utertitsivigineqarsinnaassaaq.  

 

Sulisitsisoq meerartaarnermut atatillugu sulinngiffeqarnermi ullormusiat tunniunneqartussat 

amerlaqataannik akunnermut akissarsiaqartitsisoq, taamaalilluni akissarsianut 

aningaasartuutinut tamakkiisumik utertitsivigineqassaaq.  

 

Assersuutit allat pillugit nalinginnaasumik nassuiaatini immikkoortoq 2.2.1-imut 

innersuussisoqarpoq.  

 

Imm. 4-mut 

Qaffasinnerpaamik akigititaq tassaavoq utertitsissutaasinnaasunut nalunaaquttap akunneranut 

qaffasinnerpaamik akigititaq. 

 

Sulisitsisut nalunaaquttap akunneranut akissarsiaritinneqartup utertitsissutaasinnaasup 

qaffasinnerpaaffissaa qaangerlugu akiliisartut, qaffasinnerpaamik akigititaq qaangerlugu 

nalunaaquttap akunneranut akilersimasaminnut utertitsivigineqarsinnaanngitsut, 

qaffasinnerpaamik akigititap aalajangersarneqarnerata kinguneraa.  

 

Akissarsialimmut atorfinitsitsinermi atugassarititaasut allaasut takuneqarsinnaanngippat, § 25, 

imm. 3 malillugu qaffasinnerpaamik akigititaq sinnerlugu akiliinissaminnut sulisitsisoq 

pisussaaffeqanngilaq.  

 

Assersuutit allat pillugit nalinginnaasumik nassuiaatini immikkoortoq 2.2.1-imut 

innersuussisoqarpoq. 

 

Meerartaarnermut atatillugu sulinngiffeqarnermut aningaasaateqarfimmi siulersuisut 

siunnersuuteqarnerisigut, qaffasinnerpaamik akigititaq ukiut tamaasa Aningaasanut Inatsimmi 

aalajangerneqartarpoq.  

Imm. 5-imut  

Akissarsianut aningaasartuutit suut utertinneqarsinnaatitaanersut pillugit sukumiinerusunik 

malittarisassiorsinnaanermut Naalakkersuisut piginnaatinneqarput. 

 

Akissarsianut aningaasartuutit imm. 1-imut nassuiaatini nassuiaaserneqarput. 

Kingusinnerusukkut aningaasartuutit allat ilaatinneqartariaqartut ersersinneqarpat, 

aalajangersagaq aningaasartuutinut taamaattunut aamma atorneqarsinnaassaaq. 

 

§ 28-mut 

 

Imm. 1-imut 

Ukiup sisamararterutaata utertitsivigineqarnissamut tunngasup naanerata kingorna qaammatit 

3-t qaangiutsinnagit, utertitsivigineqarnissamik qinnuteqaatip nassiunneqarnissaanut 

piffissaliussaavoq. 

 

Assersuutigalugu utertitsivigineqarnissaq ukiup sisamararterutaasa aappannut, tassa 

piffissamut aprilimiit junimut, tunngappat, taava utertitsivigineqarnissamik 

qinnuteqarnissamut piffissaliussaq novembarip ulluisa 30-ianni naassaaq.  Ukiup 

sisamararterutaasa aappaanni piffissamut sumut utertitsivigineqarnissaq tunnganersoq 

apeqqutaatinnagu, piffissaliussaq novembarip ulluisa 30-ianni naassaaq. 

 

Imm. 2-mut 

Piffissarititaasup imm. 1-imi taaneqartup iluani qinnuteqaat sulisitsisup nassiutinngippagu, 

ukiup sisamararterutaanut pineqartumut sulinngiffeqarnermi akissarsianut aningaasartuutinik 

sulisitsisup utertitsisivineqarsinnaanera atorunnaassaaq.  

 

Assersuutigalugu sulisitsisoq ukiup sisamararterutaasa aappaannut ukioq taanna novembarip 

ulluisa 30-iat tikitsinnagu utertitsivigineqarnissaminik qinnuteqanngippat, taava ukiup 

sisamararterutaasa aappaannut sulisitsisup utertitsivigineqarsinnaanera atorunnaassaaq. 

Taamaattoq sulisitsisup ukiup sisamararterutaasa pingajuannut sulinngiffeqarnermi 

akissarsiaritinneqartunut utertitsisinnaatitaanini attatiinnassavaa, ukiup sisamararterutaasa 

pingajuannut qinnuteqaatimut piffissaliussap imm. 1-imi taaneqartup iluani nassiukkuniuk. 

Taamaalilluni ukiup sisamararterutaasa pingajuannut qinnuteqaat ukiup tulliani februaarip 

naannginnerani nassiunneqareersimassaaq.  

 

§ 29-mut 

 

Imm. 1-imut 

Sulisitsisut utertitsivigineqarnissamik qinnuteqarnerminni uppernarsaasersuinissamik 

aalajangersakkakkut pisussaaffilerneqarput.  Taamaalilluni sulisitsisut 

utertitsivigineqarnissamik piumasaqaatiminnik qularnarunnaarsitsisinnaanerat apeqqutaassaaq. 

Imm. 2 malillugu uppernarsaatissat pillugit malittarisassat ersarinnerusut nalunaarummi 

aalajangersarneqassapput. 

 

Imm. 2-mut 

Sulisitsisut utertitsivigineqarnissamik qinnuteqarnerminni qinnuteqaatip ilusissaani 

piumasaqaatit suut naammassissaneraat pillugit, Naalakkersuisut ersarinnerusunik 

malittarisassiornissaannut piginnaatinneqarput, matumani uppernarsaatit suut sulisitsisut 

nassiutissaneraat ilanngullugit. Assersuutigalugu taakku qinnuteqarnermi immersuiffissat 

immersorneqartussat pillugit malittarisassaasinnaapput imaluunniit sulinngiffeqarnerup 

aallartinnginnerani akissarsiallip sapaatip akunneranut nalunaaquttap akunnerinut 

suliffigisimasaanut uppernarsaatit pillugit malittarisassaasinnaallutik.  

 

§ 30-mut 

 

Imm. 1-imut 

Sulisitsisunut namminersortunut meerartaarnermut atatillugu sulinngiffeqarnermut 

aningaasaateqarfiup allaffissornikkut aqunneqarnera ingerlanneqarneralu siulersuisunut 

inissinneqassasoq aalajangersarneqarpoq.  

 

§ 34 malillugu ulluinnarni allaffissornikkut aqutsinerup isumagineqarnissaanut siulersuisullu 

siunnersorneqartarnissaannut allaffeqarfimmik siulersuisut pilersitsissapput. 

 

Imm. 2-mut  

Siulersuisut 5-inik ilaasortaqassapput, tamarmik Naalakkersuisunit toqqagaassapput. 

 

Ilaasortanit 2 sulinermik inuussutissarsiuteqartut kattuffiisa inassuteqarnerisigut 

toqqarneqassapput, ilaasortanillu 2 sulisitsisut kattuffiisa inassuteqarnerisigut 

toqqarneqassallutik. 

 

Angutit arnallu naligiissitaanissaat pillugu Inatsisartut inatsisaani aalajangersakkat malillugit 

toqqaasoqassaaq. 

 

Imm. 3-mut 

Siulersuisunut ilaasortat akornanni siulersuisut siulittaasussaannik Naalakkersuisut 

toqqassasut, siulersuisullu namminneq qinikkaminnik siulittaasup tullilerlutik inissitsitissasut 

aalajangersarneqarpoq. 

 

Ilaasortat akissarsillit sulisitsisullu soqutigisaannik isumaginnittussat 

amerlaqatigiissinneqarnissaat qulakkeerniarlugu innersuussinertaqanngitsumik 

Naalakkersuisut siulersuisumik toqqaassapput, tamatumalu peqatigisaanik ilaasortat 

amerlanerussuteqartut tunuliaqutaralugit aningaasaateqarfik aalajangiisinnaanissaminik 

periarfissaqalissaaq. 

Imm. 4-mut 

Siulersuisunut ilaasortat, siulittaasoq ilanngullugu, piffissamut ukiunut 4-nut 

toqqarneqartassasut toqqarneqaqqissinnaassasullu aalajangersarneqarpoq. 

 

§ 31-mut 

 

Nr. 1-3-mi piumasaqaat ataaseq arlallilluunniit naammassineqarsimappata, ukiunut sisamanut 

toqqagaaffiup iluani siulersuisunut ilaasortamik, matumani aamma siulersuisut 

siulittaasuannik siulittaasullu tullianik, Naalakkersuisut tunuartitsisinnaasut 

aalajangersakkami aalajangersarneqarpoq.  

 

Piumasaqaatit taakkartorneqartut tamakkiisuupput. 

 

Nr. 1-imut 

Suliassat suliarineqarnerini ilaasortap ilungersunartumik sumiginnaasimanera ima 

paasineqassaaq, ilaasortap siulersuisunut ilaasortaanissaminik isumaginnissinnaanermik 

piukkunnassuseqannginnera,  kukkussutitigut assigiiaatigut imaluunniit kukkunermit 

ilungersunartumit uppernarsaasersorneqarsimassalluni.   

 

Taamaallaat ilaasortap iliuusai pillugit pisut ingasannerat uppernarsarneqarsinnaappat, 

ilaasortap tunuartinneqarneranik tamanna kinguneqarsinnaavoq.  Peqatigitillugu ilaasortap 

siunissami suliassaminik illersorneqarsinnaasumik suliarinninnissaa 

ilimagineqarsinnaanngitsoq, kukkunerit assigiiaartut imaluunniit ataasiarluni 

ilungersunartumik kukkusimanerup tunngavilersussavaa. 

 

Ilaasortap arlaleriarluni, pissutissaqaranilu, siulersuisut ataatsimiinnerinut takkunneq ajornera, 

ilaasortap suliassaminik ingerlatsinerminik annertuumik sumiginnaaneratut aamma 

paasineqassaaq. 

 

Assersuutit taaneqartut tamakkiisuunngillat. 

 

Nr. 2-mut 

Ilaasortap suliassaminik toqqissisimanartumik ingerlatsisinnaaneranik tatiginninnermik 

annertuumik ajoqusiisumik ilaasortap iliuuserisaatut taaneqarsinnaapput assersuutigalugu allat 

annaasaqartillugit ilaasortaq peqquserluuteqarsimasutut eqqartuunneqarsimappat, imaluunniit 

ilaasortaq sulisitsisutut sulisoq sulinngiffeqarnerani akissarsiaqartissimanngippagu.   

 

Taamatuttaaq ilaasortaq aalakoorluni siulersuisut ataatsimiinnerannut takkuppat, tamanna 

aamma ilaasortap suliassaminik toqqissisimanartumik ingerlatsisinnaaneranik 

tatiginninnermik annertuumik ajoqusiisutut isigineqassaaq. 

Siulersuisunut ilaasortatut atuuffimmik isumaginninnermut akerliusutut isigineqartumik 

ilaasortap pissusilersorsimanera taamatuttaaq tamatumani pineqarsinnaavoq. 

 

Assersuutit taaneqartut tamakkiisuunngillat. 

 

Nr. 3-mut 

Ilaasortanik tunuartitsinissamik inassuteqaatit allakkatigut tunniunneqartassapput 

tunngavilersugaassallutillu. 

 

Siulersuisunut ilaasortanit ikinnerpaamik pingasunit inassuteqaat ilalerneqarsimassaaq. 

Ilaasortat tamarmik, siulittaasoq aamma ilanngullugu, inassuteqaammut atsiornissaminnut 

periarfissaqarput. 

 

Suliami pissutsit pillugit Naalakkersuisut peqqissaartumik misissuisussaanerat, pisortat 

paasissutissanik pisariaqartunik tunngaveqartussaanerisa ataanniippoq, tamatumalu 

allakkatigut tunngavilersuutitut takuneqarsinnaasut, innersuussinermi ilanngunneqartut, 

pillugit paasissutissat misissorneqartussaanerat kinguneraa. 

Misissuinerup aalajangiisoqartinnagu sukumiinerusumik misissuisoqartariaqarnera 

malitsigippagu, Naalakkersuisut taamaaliornissaminnut pisussaatitaapput. 

 

§ 32-mut 

 

Siulittaasoq siulersuisunulluunniit ilaasortaq piffissap toqqagaaffiup naannginnerani tunuarpat 

toquppalluunniit, toqqagaaffiup sinneranut taartaasussamik Naalakkersuisut toqqaassasut 

aalajangersarneqarpoq. 

 

§ 33-mut 

 

Siulersuisut suleriaasissartik nammineq aalajangersassagaat aalajangersakkami 

aalajangersarneqarpoq. 

 

Suleriaasissaq assersuutigalugu ataatsimiittarnerit amerlassusissaannut tunngasunik 

ataatsimiittarnerillu qanoq nalunaarutigineqartarnissaannut aalajangersakkanik 

imaqarsinnaavoq. Siulersuisut namminneq siulittaasup tullissaanik qinersisinnaanerannut 

periarfissat eqqarsaatigalugit aalajangersakkanik imaqarsinnaavortaaq.  

 

§ 34-mut 

 

Imm. 1-imut 

Siulersuisut namminneq allaffeqarfimmik pilersitsissasut aalajangersakkami 

aalajangersarneqarpoq.  

 



 

58 

Imm. 2-mut  

Allaffeqarfiup meerartaarnermut atatillugu sulinngiffeqarnermut aningaasaateqarfimmi 

ulluinnarni suliassat, matumani utertitassat tunniunneqartarnerinut atatillugu suliassanik 

suliarinninneq ilanngullugu, isumagissavai, kiisalu ukiumoortumik nalunaarutit 

ukiumoortumillu naatsorsuutit suliarineqartarnerannut peqataasassalluni.   

 

 

Imm. 3-mut 

Qassinik kikkunnillu allaffeqarfimmi sulisussanik atorfinitsitsissanerlutik siulersuisut 

piginnaatinneqarput, taamaaqataanillu soraarsitsisoqassanersoq namminneq aalajangissallugu.  

 

Siulersuisut matumani piffissami killilikkami suliassat aalajangersimasut 

isumagineqarnissaannut sulianut atatillugu immikkut ilisimasalinnik atorfinitsitsisinnaapput.  

 

Sulisoqarnermut aningaasartuutit meerartaarnermut atatillugu sulinngiffeqarnermut 

aningaasaateqarfiup missingersuutaanit akilerneqartassapput. 

 

§ 35-mut 

 

Imm. 1-imut 

Siulersuisunut ilaasortatut atuunneq akissarsiaqaataanngilaq. 

 

Imm. 2-mut 

Siulersuisunut ilaasortat siulersuisut ataatsimiinnerinut peqataajartorlutik najugaqarfimminnit 

aallartariaqartut Inatsisartuni Naalakkersuisunilu il.il. ilaasortat aningaasarsiaqartitaanerat il.il. 

pillugit Inatsisartut inatsisissaanni malittarisassat malillugit ullormusiaqartinneqarlutillu 

angalanermi aningaasartuutinik taarsiivigineqarsinnaasut aalajangersakkami 

aalajangersarneqarpoq. 

 

Ullormusianut angalanernullu aningaasartuutinut matusissutissanut aningaasartuutit 

meerartaarnermut atatillugu sulinngiffeqarnermut aningaasaateqarfiup missingersuutaasa 

iluannit aningaasartuutigineqartassapput. 

 

§ 36-mut 

 

Meerartaarnermut atatillugu aningaasaateqarfiup aqunneqarnissaanut, ilaatigut akiliissutissat 

utertinneqartussallu annertussutissaasa naatsorsornissaannut, piffissap utertitsiviusussap 

takissusissaata aalajangerneqarnissaanut, akiliissutissanik akiliisitsiniarnissamut kiisalu 

utertitsissutsit akilerneqarnissaannut, sulisitsisunit pisortanilu oqartussaasunit paasissutissanik 

piniartoqarsinnaanera piumasaqaataammat, sulisitsisunit, kommuninit, akileraartarnermik 

ingerlatsivimmit aamma pisortani oqartussaasuni allani, paasissutissanik naleqquttunik 

meerartaarnermut atatillugu aningaasaateqarfik pissarsiniarsinnaasoq aalajangerneqarpoq. 

Paasissutissat taaneqartut tunniunneqarnissaat pisussaaffiuvoq. 

 

§ 37-mut 

 

Imm. 1-imut 

Sulisitsisunut namminersortunut meerartaarnermut atatillugu sulinngiffeqarnermut 

aningaasaateqarfimmi siulersuisut ukiut tamaasa Naalakkersuisunut nalunaarusiortassasut 

aalajangersakkami aalajangersarneqarpoq. 

 

Nalunaarusiaq ukiut tamaasa kingusinnerpaamik 1. apriili tunniunneqartassaaq.  Tamanna 

Namminersornerullutik Oqartussat Missingersuusiortarnermi malittarisassaannut 2008-

imeesumut naapertuuppoq, aamma aningaasaateqarfiup missingersuutaata, kiisalu 

qaffasinnerpaamik akigititamut siunnersuutip sulisitsisullu akileeqataassutissaasa 

annertussusissaasa ukiumut tulliuttumut aningaasanut inatsisissamut ilanngunneqarnissaannut 

qulakkeerinnissaaq. 

 

§ 52 malillugu sulisitsisut akileeqataassutissaata annertuussusissaanut siunnersuummik 

nalunaarusiaq imaqassaaq aamma § 27, imm. 4 malillugu ukiumut aningaasarsiorfiusumut 

tulliuttumut akigititap qaffasinnerpaaffissaanut siunnersuummik imaqassalluni.  

 

Ilaatigut erninerit amerlassusiinik naatsorsuinerit siulittuinerillu aamma meerartaarnermut 

atatillugu sulinngiffeqarnermut aningaasaateqarfiup imminut aningaasalersornissaa 

tunngavigalugit akileeqataassutissamut aamma qaffasinnerpaamik akigititamut siunnersuut 

aalajangersarneqartassaaq.  

 

Ukiumut tulliuttumut meerartaarnermut atatillugu sulinngiffeqarnermi aningaasaateqarfiup 

aningaasarsiassatut aningaasartuutissatullu naatsorsuutigisaanik missingersuutissamut 

siunnersuummik siunnersuut imaqassaaq.  

 

Ukiumut missingersuusiorfiusumut tullermut akileeqataassutissap annertussusissaanut 

siulersuisut siunnersuutaata malinnissaanut Naalakkersuisut pisussaaffeqanngillat, 

akileeqataassut aamma qaffasinnerpaamik akissarsiassamut akigititaq Sulisoqarnermut 

akitsuut pillugu Inatsisartut inatsisaat malillugu aningaasanut inatsimmi Inatsisartunit 

aalajangersarneqartarmat. 

 

Naalakkersuisunut nalunaarusiaq akiliutigineqarsimasut pillugit kisitsisit atorlugit 

nalunaarsuusiornernik aammattaaq imaqassaaq, matumani assigiinnik suliaqarfinni 

sulinngiffeqarnerit sapaatit akunnerinut agguarneqarsimasut, suiaassuseq kiisalu 

sulinngiffeqarneq naartunermut, meerartaarnermut atatillugu sulinngiffeqarnermut, 

meeravissiartaarnermut imaluunniit angajoqqaatut sulinngiffeqarnermut atatillugu 

sulinngiffeqarnerunersut ilanngullugit. 

Imm. 2-mut 

Nalunaarusiamut piumasaqaatinik amerlanerusunik aalajangiisinnaanermut Naalakkersuisut 

piginnaatinneqarput, matumani nalunaarusiap kingusinnerpaamik tunniunneqartarnissaannut 

piffissaliinissaq ilanngullugu. Ukiumut aningaasarsiorfiusumut tullermut aningaasanut 

inatsisissatut siunnersuutip suliaqarneranut nalimmassakkamik, piffissaliisoqarnissaa 

naatsorsuutigineqarpoq. 

 

§ 38-mut 

 

Imm. 1-imut 

Siulersuisut meerartaarnermut atatillugu sulinngiffeqarnermut aningaasaateqarfik pillugu 

ukiumoortumik nalunaarusiortassasut aalajangersarneqarpoq. Ukiumoortumik nalunaarut 

meerartaarnermut atatillugu sulinngiffeqarnermut aningaasaateqarfiup naatsorsuutaanik 

imaqassaaq. 

 

Ukiumoortumik naatsorsuusiortarnermut malittarisassat atuuttut naapertorlugit naatsorsuutit 

suliarineqarlutillu tunniunneqartassapput. 

 

Ukiumi naatsorsuuteqarfiusumi aningaasaateqarfiup aningaasarsiai aningaasartuutaalu pillugit 

paasissutissanik, kiisalu ukiumoortumik angusat taakkulu qanoq atorneqarsimanerannik, 

allaffissornermut aningaasartuutit aamma immikkoortitat pillugit paasissutissanik imalimmik 

erseqqissumik paasiuminartumillu siulersuisut ukiumoortumik naatsorsuusiortarnissaannut 

aalajangersakkakkut pisussaaffilerneqarput.  

 

Imm. 2-mut 

Sulisitsisunut namminersortunut meerartaarnermut atatillugu sulinngiffeqarnermut 

aningaasaateqarfiup naatsorsuutai, kukkunersiuisumit nunatta karsiata naatsorsuutaanik 

kukkunersiuisartumit kukkunersiorneqartassammata maluginiarneqassaaq. Kukkunersiuineq 

Namminersorlutik Oqartussat naatsorsuutaat pillugit inatsisiliornerni qaqugukkulluunniit 

atuuttuni malittarisassat malillugit pisassasoq ilanngullugu aalajangersarneqarpoq.   

 

Imm. 3-mut 

Ukiup naatsorsuuteqarfiup naaneranit qaammatit sisamat qaangiutsinnagit naatsorsuutit 

atsiorneqarnissaannut aalajangersakkakkut siulersuisut pisussaaffilerneqarput. 

Ukiumoortumik naatsorsuutit atsiorneqarsimanngitsut imaluunniit ukiumoortumik 

naatsorsuutit siulersuisunut ilaasortanit tamarmiusunit atsiorneqarsimanngitsut eqqortumik 

saqqummiunneqartutut isigineqanngillat. 

 

§ 39-mut 

 

Imm. 1-imut 

Meerartaarnermut atatillugu sulinngiffeqarnermut aningaasaateqarfik Naalakkersuisunit 

nakkutilliivigineqartassasoq aalajangersakkami aalajangersarneqarpoq. 

 

Paasissutissat meerartaarnermut atatillugu sulinngiffeqarnermut aningaasaateqarfimmut 

akiliuteqarnermut tassanngaanniillu tunniussaqarnermut tunngaviusimasut nakkutilliinermi 

aallaavittut pineqassapput. 

 

Imm. 2-mut 

Nakkutilliinerup ingerlanneqarnissaanut pisariaqartunik paasissutissanik Naalakkersuisut 

pissarsisinnaatitaassapput. Aammata paasissutissat pissarsiaqartinneqartut nammineq ilumit 

paasissutissaataagaluarpataluunniit imaluunniit paasissutissanik inummut tunngassuteqartunik 

imaqaraluarpataluunniit tamanna atuuppoq.   

 

Imm. 3-mut 

Meerartaarnermut atatillugu sulinngiffeqarnermut aningaasaateqarfimmik nakkutilliinerup 

piareersarneqarnera imarisassaalu pillugit malittarisassanik aalajangersaasinnaanissamut 

Naalakkersuisut piginnaatinneqarput, matumani akiliutaasartut tunniunneqartartullu 

nakkutigineqarnerat ilanngullugit. 

 

Assersuutigalugu kikkut nakkutilliinermik isumaginninnissaat nakkutilliinerlu qanoq siumut 

nalunaarutigineqartassanersoq ulluinnarnilu qanoq ingerlanneqartarnissaa pillugit 

malittarisassanik aalajangersakkat imaqarsinnaapput. 

 

Taagorneqartut tamakkiisuunngillat. 

 

§ 40-mut 

 

Imm. 1-imut 

Inuit sulinnginnermi- imaluunniit sulinngiffeqarnermi meerartaarnermut atatillugu 

ullormusiaqarsinnaasunut aalajangersakkap erseqqissaavigai. 

 

Nr. 1-imut 

Inuk sulinngiffeqarsinnaatitaanermut sulinngissinnaatitaanermulluunniit ilaatinneqassaaq 

meerartaarnermut atatillugu sulinngiffeqarnermi ullormusiaqarsinnaatitaassaguni. Tamanna 

ilaatigut pineqartup inunnut § 1-imi pineqartunut ilaanissaanik isumaqarpoq.  

 

Piumasaqaatit kapitali 1-imi aalajangersarneqartut tunngavigalugit pineqartoq taamatuttaaq 

sulinngiffeqassaaq sulinaniluunniit, soorlu aamma piffissamut kapitali 1-imi 

aalajangersarneqartumut taamaallaat meerartaarnermut atatillugu sulinngiffeqarnermi 

ullormusianik tunniussisoqarsinnaassasoq.  

§ 3, imm. 1 malillugu naartusoq ernivissatut naatsorsuutigineqartoq sapaatit akunnerinik 5-nik 

sioqqullugu, tamanna ilinniarnerup immikkoortuata naammassineranut naapertuunnera 

pissutigalugu ilinniarnerminit sulinngiffeqartoq, kapitali 1-imi aalajangersakkat malillugit 

sulinngissinnaatitaasunut ilaatinneqanngikkuni, taamaalilluni erninissamut 

naatsorsuutigineqartup sapaatit akunnerisa 4-nngorneriniit aallaavittut meerartaarnermut 

atatillugu sulinngiffeqarnermi ullormusiaqarsinnaatitaalissaaq. 

  

Taamatuttaaq angajoqqaaq §§ 16-18 –imiittuni avaqqutsisinnaanermut aalajangersakkanut 

ilaatinneqanngippat, angajoqqaaq meeqqani najornagu sulinngiffeqartoq piffissami 

sulinngiffeqarfigisamini meerartaarnermut atatillugu sulinngiffeqarnermi 

ullormusiaqarsinnaatitaassanngilaq. 

 

Assersuutit tamakkiisuunngillat. 

 

Nr. 2-mut  

Piffissap sulinngiffissap imaluunniit sulinngiffeqarfiusussap nallernissaa sioqqullugu sapaatit 

akunnerini kingullerni 13-ini pineqartoq suliffeqarfeqarfimmut attuumassuteqarsimassasoq, 

namminersorluni inuussutissarsiuteqarsimasoq imaluunniit ilinniagaqarsimassasoq 

piumasaqaataavoq. 

 

Pineqartup sapaatit akunnerini kingullerni 13-ini akissarsiaqarluni sulisimanissaa 

suliffeqarfeqarfimmut attuumassuteqarnermi pineqarpoq. Pineqartup nalunaaquttap 

akunnerini qassini suliffeqarsimanissaa pingaaruteqanngilaq, taakkuli § 41 malillugu 

pineqartup tigusassaasa naatsorsorneqarnerinut ilaassapput. 

 

Namminersorlutik inuussutissarsiuteqartut taamatuttaaq ilaatinneqarput. Namminersorlutik 

inuussutissarsiutillit eqqarsaatigalugit malittarisassat erseqqinnerusut §§ 48-49-mi 

allaaserineqarput.  

 

Inuit piffissaq sulinngiffissaq imaluunniit sulinngiffeqarfiusussaq sioqqullugu 

ilinniagaqarsimasut taamatuttaaq ilaatinneqarput. Tamatumani pineqarput inuit 

ilinniakkaminnit sulinngitsut imaluunniit sulinngiffeqartut, kiisalu inuit sulinngilernerminni 

sulinngiffeqalinnginnerminniluunniit sapaatit akunnerisa kingullit 13-it iluanni ilinniakkamik 

naammassinnissimasut.  

 

”Piffissaq sulinngiffeqarfiusup nallernissaa sioqqullugu”-mi pineqarpoq piffissaq 

sulinngiffeqarfiusoq kipineqarani tamarmiusoq pineqartup sulinngiffeqarfigisaa.  

 

Anaanaasoq ernivissamisut naatsorsuutigineqartoq sapaatit akunnerinik 4-nik sioqqullugu 

sulinngiffeqalernermini meerartaarnermut atatillugu sulinngiffeqarnermi 

ullormusiaqarsinnaanermut piumasaqaatinik naammassinnittoq, § 3, imm. 1-3 malillugit 

sulinngiffeqarnerminut uiggiullugu § 12 malillugu angajoqqaatut sulinngiffeqarneq 

aallartikkuniuk, taamaalilluni aamma meerartaarnermut atatillugu sulinngiffeqarnermi 

ullormusiaqarsinnaatitaassaaq. 

 

§ 7 malillugu ullormi sulinngiffeqalerfimmini piumasaqaatit naammassisimagunigit, ataataq 

anaanaaqataasorluunniit § 7 malillugu sulinngiffeqalersoq tamatumalu kingorna 

kipitinneqanngitsumik § 12 malillugu angajoqqaatut sulinngiffeqalersoq, taamatuttaaq 

meerartaarnermut atatillugu sulinngiffeqarnermi ullormusiaqarsinnaatitaassaaq. §§ 7 aamma 

12 malillugit sulinngiffeqarneri ataqatigiissumik ingerlanneqanngippata, taava ullormi § 7 

malillugu sulinngiffeqalernermini kiisalu ullormi § 12 malillugu sulinngiffeqalernermini 

piumasaqaatit naammassisimassavai. 

 

Kapitali 1 malillugu piffissat sulinngiffiusut § 41, imm. 2 malillugu meerartaarnermut 

atatillugu sulinngiffeqarnermi ullormusiat naatsorsorneqarneranni ilaatinneqassanngillat. 

  

Nr. 3-mut 

Inuk piffissami meerartaarnermut atatillugu sulinngiffeqarfiusumi akissarsiaqartoq 

allanilluunniit assigisaanik ikiorsiissutisisartoq, nalunaaquttap akunneri taakku 

eqqarsaatigalugit meerartaarnermut atatillugu sulinngiffeqarnermi aamma 

ullormusiaqarsinnaatitaassanngilaq.  

 

Pissutsit, meerartaarnermut atatillugu sulinngiffeqarnermi ullormusiat taamaanngippat 

matussusigassaraluinik,  akissarsiaqarsinnaatitaanermit 

ikiorsiissutisiaqarsinnaatitaanermilluunniit aningaasarsiat tunngassutillit, aalajangersakkami 

pineqarput. 

 

Akissarsialik sapaatip akunneranut nalunaaquttap akunneri 40 nalinginik akissarsiaqartartoq, 

taamaalilluni nalunaaquttap akunneri 40-t taakku akissarsiaqarfigiitigalugit meerartaarnermut 

atatillugu sulinngiffeqarnermi ullormusiaqarsinnaatitaanngilaq.  

 

§ 41, imm. 4 malillugu inuk taamaattoq aningaasarsianit assigiinngitsunit 2-nit 

akissarsiaqarlunilu meerartaarnermut atatillugu sulinngiffeqarnermi ullormusiaqarsinnaavoq. 

 

Meeqqat tapersersorneqarnissaannut Inatsisartut Inatsisaat malillugu ilaqutariinnut 

paarsisartunut, ilaqutariinnut oqilisaassisartunut aamma pinasuartumik pisoqartillu 

ilaqutariinnut paarsisartunut akissarsiaritinneqartartut, meerartaarnermut atatillugu 

ullormusianut taarsiullugit akissarsiatut isigineqassanngillat. Taamaammat § 41, imm. 5 

malillugu angajoqqaarsiaq paaqqinninnersiutisisinnaavoq aamma suli meerartaarnermut 

atatillugu sulinngiffeqarnermi ullormusiaqarsinnaatitaalluni. Inuussutissarsiutigalugu 

angajoqqaarsiat paaqqinninnersiutisitinneqarneq ajormata, kisiannili akissarsitinneqartarmata, 

tamannalu aningaasarsiatut isigineqarmat, maluginiarneqassaaq. 

 

Imm. 2-imut 

Inunnut pinerluttunik isumaginnittoqarfiup ataani isertitsivimmiittut meerartaarnermut 

atatillugu sulinngiffeqarnermi ullormusiaqartitsisoqarsinnaanngimmata aalajangersakkami 

aalajangersarneqarpoq. 

 

§ 41-mut 

 

Imm. 1-imut 

Meerartaarnermut atatillugu sulinngiffeqarnermi ullormusianik tigusisussap 

sulinngiffeqarnerup sulinnginnerluunniit aallartinnera sioqqullugu sapaatit akunnerini 13-ini 

nalunaaquttap akunnerini suliffigisimasaasa agguaqatigiissinneqarneranit meerartaarnermut 

atatillugu sulinngiffeqarnermi ullormusiat naatsorsorneqassasut, aalajangersakkami 

aalajangersarneqarpoq. 

 

Sulinnginneq- imaluunniit sulinngiffeqarneq sapaatit akunnerinik 13-inik sioqqullugu, inuup 

pineqartup agguaqatigiissillugu sapaatip akunneranut nalunaaquttap akunnerini qassini 

sulisimanera, inuup aningaasanik qassinik pisinnaatitaaneranut taamaalilluni apeqqutaassaaq.  

 

Assersuutigalugu inuk sulinngiffeqarneq sioqqullugu sapaatit akunnerisa kingulliit 13-it 

iluanni nalunaaquttap akunnerini 260-ini sulisimasoq, sapaatip akunneranut 

agguaqatigiissillugu nalunaaquttap akunnerini 20-ini sulisimassaaq, taamaammallu § 42 

malillugu nalunaaquttamut ataatsimut meerartaarnermut atatillugu sulinngiffeqarnermi 

ullormusiaritinneqartumut akigititap 20-eriaataata assinganik meerartaarnermut atatillugu 

sulinngiffeqarnermi ullormusiaqartinneqassalluni.  

 

Imm. 2-mut 

Imm. 1 malillugu naatsorsuinermi piffissat suut piffissamik naatsorsuinermut 

tunngaviusussamut ilaatinneqassannginnersut aalajangersakkami aalajangersarneqarput. 

 

Assersuutigalugu inuk pineqartoq sapaatit akunnerisa kingullit 13-it ingerlaneranni sapaatip 

akunnera ataaseq feeriarsimappat, taava piffissamik nalunaarsuinermi sapaatit akunnerini 

aqqaneq-marlunni feeriarfiunngitsuni piffissaq suliffiusoq tunngavigineqassaaq. 

 

Inuup pineqartuni sapaatit akunnerisa kingulliit 13-it iluanni suliffeqarsimanissaa suli 

piumasaqaataavoq. Taamaalilluni inuk napparsimanini pissutigalugu sapaatit akunnerini 13-

ini tamani suliffeqarsimanngitsoq meerartaarnermut atatillugu sulinngiffeqarnermi 

ullormusiaqarsinnaatitaanermut ilaatinneqassanngilaq. 

 

Nr. 1 

Piffissat pineqartup napparsimanini pissutigalugu suliffigisinnaasimaffiginngisai 

naatsorsuinermut ilaatinneqassanngillat. Tamatumani pineqarput piffissat pineqartup 

napparsimanini pissutigalugu suliffigisimanngisai, taamatullu aaamma piffissat pineqartup 

napparsimanini pissutigalugu suliffeqarfigisimanngisai. 

Nr. 2 

Inatsisartut inatsisaat manna malillugu sulinnginnerit pissutigalugit piffissat pineqartup 

suliffigisimanngisai piffissamik nalunaarsuinermut ilaatinneqassanngillat. 

Tamatumani pineqarput piffissat inuup pineqartup sulinngiffeqarsimanini pissutigalugu 

suliffigisimanngisai, kiisalu §§ 4-6 malillugit naartusut sulinnginneri. 

 

Naartusoq § 6, imm. 3 malillugu nalunaaquttap akunnerini suliffiusartuni 

appartinneqarsimasumi sulisimappat, taava nalinginnaasumik akunnerit suliffigisarsimasai 

aallaavigalugit piffissamik naatsorsuineq suliarineqassaaq.  

 

Nr. 3 

Pissutsit avataaneersut pissutigalugit piffissap ilaani suliffissaaleqisarneq, assersuutigalugu 

tunisassiassaaleqineq silallu qanoq innera, naatsorsuinermi ilaatinneqassanngillat. 

 

Aalajangersagaq tamakkiisuunngilaq, kisianni pisut ilimagineqarsinnaanngitsuunissaat uani 

pingaaruteqarluinnarpoq. Sulisumut sulisitsisumullu pisoq ilimagineqarsinnaangitsuussaaq. 

 

Assersuutigalugu uani pineqarpoq suliffissuup maskiinat ajoquserneri pissutigalugit 

tunisassiorunnarsimanera, niuertarfik ikuallassimasoq imaluunniit atuarfik ulluuneraniluunniit 

paaqqinniffik minguitsumik imertoqarsinnaannginnera pissutigalugu 

matoqqasariaqalersimasoq. 

 

Uani piffissap ilaanni suliffissaaleqisarneq pineqanngilaq,  

assersuutigalugu inuk taamaallaat sapaatip akunnerani ullut 3 sulisarpat ullullu sinneri 

sulinani, imaluunniit inuk sipaartoqarnera assigisaaluunniit pissutigalugu sapaatip akunnerani 

sivikinnerusumik sulisalernera pineqanngilaq. 

 

Nr. 4. 

Feeriarnerit naatsorsuinermi ilaatinneqassanngillat.  Tamanna akissarsiaqarluni 

akissarsiaqaraniluunniit feeriarnermut atuuppoq. 

 

Nr. 5. 

Inuup suliffimminiiginnarnissaanut pingaaruteqartumik ilinniaqqinneq imaluunniit 

ilinniarnerup nangeqqinnera pineqartillugu, akissarsiaqarani ilinniaqqinneq imaluunniit 

ilinniarnerup nangeqqinnera naatsorsuinermi ilaatinneqassanngillat. 

 

Imm. 3-mut 

Sapaatip akunneranut nalunaaquttap akunnerinit 14-init ikinnerusunik inuk meerartaarnermut 

atatillugu sulinngiffeqarnermi ullormusianik pisinnaanngilaq.  Sulisimanerup 

naatsorsorneqarnerata takutippagu sapaatip akunneranut agguaqatigiissillugu sulisimaneq 

nalunaaquttap akunnerinik 14-inik sivikinnerusoq, taamaattoq inuk sapaatip akunneranut 

nalunaaquttap akunnerinut 14-inut meerartaarnermut atatillugu sulinngiffeqarnermi 

ullormusiaqartinneqarnissamik pisinnaatitaavoq. 

 

Inunnut agguaqatigiissillugu sapaatip akunneranut nalunaaquttap akunneri 14-it sinnerlugit 

sulisartunut aalajangersagaq attuumassuteqanngilaq. 

 

Imm. 4-mut 

Inuk sulinngiffeqarnermini meerartaarnermut atatillugu sulinngiffeqarnermi 

ullormusiaqarnissamik aamma sulinngiffeqarnermini akissarsiaqarnissaminik 

pisinnaatitaasinnaavoq.  Taamaattoq inuk katillugit nalunaaquttap akunnerinut 

amerlanerpaamik 40-nut akissarsiaqarlunilu meerartaarnermut atatillugu sulinngiffeqarnermi 

ullormusiaqarsinnaatitaavoq. 

 

Inuk ilinniartoq peqatigisaanillu piffissap ilaani sulisartoq, assersuutigalugu 

sulinngiffeqarnermini ilinniartuunersiutisiaminut taarsiullugu meerartaarnermut atatillugu 

sulinngiffeqarnermi ullormusianik tigusisinnaassaaq, peqatigisaanillu piffissap ilaani 

sulinerminit inuk piffissap ilaani sulinngiffeqarnerminit akissarsiaqartinneqarsinnaalluni. 

 

Assigisaanik inuk namminersorluni inuussutissarsiuteqartoq akissarsiaqartuusorlu, 

akissarsiaqarluni namminersorluni inuussutissarsiuteqarnermini aningaasarsiassaraluaminut 

matussutissanik, meerartaarnermut atatillugu sulinngiffeqarnermi ullormusianik pisinnaavoq. 

 

Sulinnginnermi imaluunniit sulinngiffeqarnermi meerartaarnermut atatillugu 

sulinngiffeqarnermi ullormusianit akissarsiat salliutinneqassapput. 

 

Inuk assersuutigalugu sapaatip akunneranut nalunaaquttap akunnerini 30-ini akissarsiaqarluni 

sulisimasoq nalunaaquttallu akunnerini 15-ini namminersortutut sulilluni taamaallaat 

nalunaaquttap akunnerinut quliut meerartaarnermut atatillugu sulinngiffeqarnermi 

ullormusiaqartinneqassaaq.  

 

Imm. 5-imut 

Paaqqinninnersiutit angajoqqaarsianut tunniunneqartartut angajoqqaarsiat meerartaarnermut 

atatillugu sulinngiffeqarnermi ullormusiaqarsinnaatitaanerannut sunniuteqanngimmata 

aalajangersakkami erseqqissarneqarpoq. 

 

Tassunga atatillugu paaqqinninnersiutisiat akissarsiatut isigineqanngillat, aamma 

meerartaarnermut atatillugu sulinngiffeqarnermi ullormusiat naatsorsorneqarneranni 

ilaatinneqanngillat. 

 

Angajoqqaarsiaq nalunaaquttap akunnerini 40-ni atorfinitsinneqartoq, nalinginnaasumillu 

paaqqinninnersiutisisartoq, nalunaaquttap akunnerinut 40-nut meerartaarnermut atatillugu 

sulinngiffeqarnermi ullormusiaqarnissaminut suli pisinnaatitaassaaq. Angajoqqaarsiat 

paaqqinninnersiutisisinnaatitaanerat meerartaarnermut atatillugu sulinngiffeqarnermi 

ullormusiaqarsinnaatitaanermit sunnerneqarneq ajorpoq. 

 

Angajoqqaarsiaq qaffatamik paaqqinninnersiutisiaqartinneqartoq peqatigisaanillu piffissap 

ilaanni, sapaatip akunneranut nalunaaquttap akunnerini 30-ini sulisartup, taamaalilluni 

nalunaaquttap akunnerinut 30-inut meerartaarnermut atatillugu sulinngiffeqarnernmi 

ullormusiaqartinneqassaaq, tamatumalu peqatigisaanik qaffatamik 

paaqqinninnersiutisiaqartarluni. 

 

Angajoqqaarsiat meeqqamik paaqqutassaminnik tigusinerannut atatillugu 

sulinngiffeqarnerannut aamma angajoqqaarsiat nammineq meeqqamik 

sulinngiffeqaatigineranni pissutsit aalajangersakkami pineqarput. 

 

Inuussutissarsiutigalugu ilaqutariit paarsisartut ataatsikkut paaqqinninnersiutisianik 

meerartaarnermullu atatillugu sulinngiffeqarnermi ullormusianik pisinnaatitaanngillat. 

Inuussutissarsiutigalugu ilaqutariit paarsisartut angajoqqaarsiatut atorfinitsinneqartarnerat 

tamatumunnga pissutaavoq. § 40 malillugu meerartaarnermut atatillugu sulinngiffeqarnermi 

ullormusiat taamaallaat sulinnginnerni sulinngiffeqarnerniluunniit tunniunneqarsinnaapput. § 

19 malillugu sulinngiffeqarnerup nalaani sulinissaq periarfissaanngilaq. 

Inuussutissarsiutigalugu angajoqqaarsiaq, nammineq meeqqaminik paarsiniarluni 

sulinngiffeqartoq, piffissamilu tassani angajoqqaarsiatut sulinngitsoq, meerartaarnermut 

atatillugu sulinngiffeqarnermi ullormusiaqartinneqarsinnaavoq. 

 

§ 42-mut 

 

Imm. 1-imut 

Meerartaarnermut atatillugu sulinngiffeqarnermi ullormusiat nalunaaquttap akunneranut 

akigititaq aalajangersimasoq tunngavigalugu tunniunneqartassasut, taakkulu Sulinermik 

Inuussutissarsiuteqartut Kattuffiata (SIK) pisortallu sulisitsisuisa suliamik ilinniagaqanngitsut 

18-inik ukioqalereersimasut pillugit isumaqatigiissutaat qaqugukkulluunniit atuuttoq 

malillugu akissarsiat ikinnerpaaffissaannut naapertuuttumik aallaaveqassasoq 

aalajangersakkami aalajangersarneqarpoq. 

 

Imm. 2-mut 

Meerartaarnermut atatillugu sulinngiffeqarnermi ullormusiamut akigititaq isumaginninnermi 

ikiorsiissutit tunniunneqartartut pillugit kaajallaasitami, naalakkersuisoqarfimmit 

isumaginninnermut akisussaasuusumit ukiumut ataasiarluni aalajangerneqartarpoq.  

 

Imm. 1 malillugu naalakkersuisoqarfiup isumaginninnermik akisussaasuusup 

meerartaarnermut atatillugu sulinngiffeqarnermi ullormusiamut akigititaq, akissarsiat 

minnerpaaffiinik aallaaveqartoq, aalajangersartarpaa.  Taamaammat akissarsiat 

minnerpaaffissaat malissallugu naalakkersuisoqarfik pisussaatitaanngilaq.  Assersuutigalugu 

isumaqatigiissut piffissamut ingerlareersumut pisussaaffiliisoq, meerartaarnermut atatillugu 

sulinngiffeqarnermi ullormusianut akigititamut kingumut aaqqiinissamik 

kinguneqassanngilaq. 

 

Akigititaq ukioq ataasikkaarlugu aalajangersarneqartarpoq.  Ukiup ingerlanerani 

isumaqatigiissutit allanngortinneqarsimagaangata Isumaginninnermi ikiorsiissutit 

tunniunneqartartut pillugit kaajallaasitami akigititat atuuttassapput. 

 

Kaajallaasitaq Naalakkersuisut internettikkut quppersagaanni tamanut 

saqqummiunneqartarpoq. 

 

Imm. 3-mut 

Meerartaarnermut atatillugu sulinngiffeqarnermi ullormusiat 

feeriarnersiuteqaatigineqarsinnaanngitsut aalajangersakkami aalajangersarneqarpoq. 

 

§ 43-mut 

 

Imm. 1-imut 

Inatsit manna tunngavigalugu meerartaarnermut atatillugu sulinngiffeqarnermi ullormusiat 

tunniunneqarnissaannik qinnuteqaat qinnuteqartup aalajangersimasumik najugaqarfigisaani 

inuillu nalunaarsorsimaffiannut nalunaarsorneqarfigisaani kommunalbestyrelsimut 

tunniunneqassasoq, aalajangersakkami aalajangersarneqarpoq. 

 

Imm. 2-mut 

Qinnuteqartoq sumiiffimmi nunatta kommuneqarfinnut aggorneqarnerata avataanii 

aalajangersimasumik najugaqarpat, qinnuteqaat Naalakkersuisunut tunniunneqassasoq 

aalajangersakkami aalajangersarneqarpoq, taakkulu suliamik suliarinninneq suliarissavaat. 

 

Kalaallit Nunaata nunap immikkoortuinut kommuneqarfinnullu aggorneqarnera pillugu 

Inatsisartut inatsisaanni nr. 34-mi, 23. november 2017-imeersumi § 5 malillugu sumiiffiit uku 

kommuneqarfinnut aggorneqarnerup avataatigut ingerlanneqarput: 

 

1) Kalaallit Nunaata illersornissaa pillugu Angerfigeqatigiissut 27. april 1951-imeersoq 

malillugu danskit Amerikamiullu sakkutooqarfii (Pituffik). 

2) Tunup Avannaani Nuna Allanngutsaaliugaq.  

 

Imm. 3-mut 

Meerartaarnermut atatillugu sulinngiffeqarnermi ullormusiaqarumalluni qinnuteqaat 

meerartaarnermut atatillugu sulinngiffeqarnermi ullormusiaqarsinnaatitaanerup 

atuutilerneranit qaammatit tallimat qaangiutinnginneranni tunniunneqanngippat 

meerartaarnermut atatillugu sulinngiffeqarnermi ullormusiaqarsinnaatitaaneq atorunnaassasoq 

aalajangersakkami aalajangersarneqarpoq. 

Ullormusiaqarsinnaatitaaneq ullormit siullermit, pineqartup meerartaarnermut atatillugu 

sulinngiffeqarnermi ullormusiaqarfigisinnaaligaanit atuutilertarpoq.  

 

Tamanna nalinginnaasumik tassaassaaq sulinngiffeqarnermi sulinnginnermiluunniit ulloq 

siulleq. Inuit piffissap sulinngiffeqarfiusup ilaani akissarsiaqartut eqqarsaatigalugit, 

ullormusiaqarsinnaatitaaneq ullormit siullermit pineqartup akissarsiaqarunnaarfianiit 

atuutilissaaq.  

 

§ 44-mut 

 

Imm. 1-imut 

Meerartaarnermut atatillugu sulinngiffeqarnermi ullormusiat aallaaviatigut sapaatit akunneri 

2-kkaarlugit tunniunneqartarput.   Taamaattoq pisortanit ikiorsiissutit tunniunneqartarnerinut 

tunngaviit malillugit piffissamut sapaatit akunnerinik 2-nnik sivikinnerusumut pisarsinnaasoq 

kommunalbestyrelsip aalajangersinnaagaa aalajangersakkami periarfissinneqarpoq. 

 

Imm. 2-mut 

Pissutsit immikkut ittut tamanna tunngavissaqartippassuk, meerartaarnermut atatillugu 

sulinngiffeqarnermi ullormusiat tamakkiisumik ilaannakoortumilluunniit nioqqutissanik 

pisissutissanngorlugit tunniunneqarnissaat, kommunalbestyrelsip aalajangersinnaagaa 

aalajangersakkami aalajangersarneqarpoq.  

 

Sulinngiffeqartup meerartaarnermut atatillugu sulinngiffeqarnermi ullormusiani tamaasa ullut 

ikittunnguit ingerlanerinnaanni atugassai, taamaalilluni nerisassanut, atisanut 

pisariaqartinneqarsinnaasunullu allanut akissaarunnissaa aarlerinaateqarpat, taava 

meerartaarnermut atatillugu sulinngiffeqarnermi ullormusiat nioqqutissanik 

pisissutissanngorlugit tunniunneqarsinnaapput. Tamanna aamma pisortanit ikiorsiissutinik 

tunniussisarnermut tunngaviit malippaat. 

 

Imm. 3-mut 

Pisuni immikkut ittuni meerartaarnermut atatillugu sulinngiffeqarnermi ullormusiat 

kommunalbestyrelsimit tamakkiisumik ilaannakoortumilluunniit aqunneqassanersut pillugit 

kommunalbestyrelsip aalajangiisinnaanera aalajangersakkap malitsigaa. 

 

§ 45-mut 

 

Imm. 1-imut 

Inatsit manna malillugu meerartaarnermut atatillugu sulinngiffeqarnermi ullormusiaqartoq 

pissutsit nammineq meeqqalluunniit atugaasa allannguutaat tamaasa 

ullormusiaqarsinnaatitaanerup annikillisinneqarneranik atorunnaarneranilluunniit 

nassataqarsinnaasut pillugit, oqartussaasumut meerartaarnermut atatillugu sulinngiffeqarnermi 

ullormusianik tunniussisartuusumut nalunaarutigissallugit pisussaaffeqartoq 

aalajangersakkami aalajangersarneqarpoq. 

 

Sulinngiffeqartoq meerartaarnermut atatillugu sulinngiffeqarnermi ullormusiaqartoq pissutsit 

suugaluartulluunniit sulinngiffeqartup suli meerartaarnermut atatillugu sulinngiffeqarnermi 

ullormusiaqarsinnaatitaaneranut pingaarutillit pillugit kommunalbestyrelsimut 

nalunaarutiginnittussaatitaavoq. Nalunaarutiginnittussaatitaanermut taamaallaat ilaapput 

paasissutissat paasissutissanut kommunalbestyrelsip pigeriigaanut sanilliullugit 

allannguuteqarsimasut. 

 

Nalunaarutigineqartussaatitaasunut ilaatigut ilaapput sulinngiffeqartup sulinngiffeqarnerminik 

kipititsinera, kiisalu sulinngiffeqartup sulinngiffeqarnermini aningaasanik tunniuttakkanik 

pissarsiarisimasai, matumani, taakkununngaannarli killilernagit, feeriarnermi 

ajunngitsorsiassat, sulinermi aningaasarsiassaraluanut annaasanut taarsiissutit 

ikiorsiissutilluunniit assingusut allat, piffissamut sulinngiffeqartup meerartaarnermut 

atatillugu sulinngiffeqarnermi ullormusiaqarfigisimasaanut tunngasut ilanngullugit.  

 

Sulinngiffeqartup § 13 malillugu ilaannakoortumik sulilernera taamatuttaaq 

nalunaarutiginnittussaatitaanermut ilaavoq. 

 

Imm. 2-imut 

Meerartaarnermut atatillugu ullormusianik tigusisartumut atugassarititaasut meerartaarnermut 

atatillugu sulinngiffeqarnermi ullormusianik tigusisinnaanermik pisinnaatitsiunnaarnersut 

nalilerniarlugu, kommunalbestyrelsip oqartussaasunit allanit paasissutissanik 

piniarsinnaanerata periarfissiissutigineqarnera aalajangersakkami tunngavilerneqarpoq. 

 

Meerartaarnermut atatillugu sulinngiffeqarnermi ullormusiat tunniunneqartartut 

kommunalbestyrelse nakkutilliisinnaanermik aalajangersakkakkut periarfissinneqarpoq. 

Assersuutigalugu tigusisup aningaasarsiai akileraarutaasussat pillugit akileraartarnermut 

oqartussaasunit paasissutissanik kommunalbestyrelse piniarsinnaavoq taamaalillunilu inuup 

meerartaarnermut atatillugu sulinngiffeqarnermi ullormusisartup piffissami tassani 

akissarsiaqartinneqarnera nakkutigissallugu. 

 

Imm. 3-mut 

Pissutsit imm. 1-imi taaneqartut allannguutaat pillugit paasissutissiilluni 

nalunaarutiginninnginneq pissutigalugu meerartaarnermut atatillugu sulinngiffeqarnermi 

ullormusiat eqqunngitsumik tiguneqarpata imaluunniit qinnuteqartoq paasissutissanik 

eqqunngitsunik suliap suliarineqarnerani atugassanik tunniussippat, aningaasat 

eqqunngitsumik tiguneqartut utertillugit akilerneqassasut aalajangersakkami 

aalajangersarneqarpoq. 

 

§ 46-mut 

Sulinngiffeqartoq piffissami meerartaarnermut atatillugu sulinngiffeqarnermi 

ullormusiaqarfigisimasamini sulinermi aningaasarsiassaraluanut annaasanut taarsiissutisippat, 

taakkuluunniit assigisaannik pissarsippat, piffissamut pineqartumut meerartaarnermut 

atatillugu sulinngiffeqarnermi ullormusiaritinneqarsimasut tamakkiisumik 

ilaannakoortumilluunniit utertillugit akilerneqarnissaat piumasaqaatigineqarsinnaasoq, 

aalajangersakkami aalajangersarneqarpoq. 

 

Sulinngiffeqartoq sulinngiffeqarnermini suliffimminit soraarsitaasoq peersitaasorluunniit 

inatsisip matuma malitsigisaanik meerartaarnermut atatillugu sulinngiffeqarnermi 

ullormusiaqarsinnaatitaavoq, tassami sulinngiffeqartoq § 40, imm.1, nr. 2 malillugu piffissap 

sulinngiffeqarfiusussap aallartinnissaata tungaanut suliffeqarnermut 

attuumassuteqarsimammat. Sulinngiffeqartoq sulinngiffeqarnermini suliffimminit 

soraarsitaasoq peersitaasorluunniit, soraarsinneqarnissamik nalunaarfigineqarnermi kingorna 

piffissamut soraarfigisassami tungaanut naapertuuttunik kingusinnerusukkut 

isumaqatigiissuteqarnikkut eqqartuussissutikkulluunniit eqqunngitsumik 

soraarsinneqarsimanerminut ajunngitsorsiassanik taartisisinnaavoq imaluunniit 

taarsiivigineqarsinnaalluni. Taartisiat taarsiillutilluunniit sulinngiffeqarnermi sulinikkut 

aningaasarsiassaagaluanut annaasanut taartaappata, taava kommunalbestyrelsip 

meerartaarnermut atatillugu sulinngiffeqarnermi ullormusiat tamakkiisunik 

ilaannakoortumilluunniit utertillugit akileqqusinnaavai.  

 

§ 47-mut 

 

Inuk piffissami tassani meerartaarnermut atatillugu sulinngiffeqarnermi ullormusiaqarfiusumi 

pineqartup tamakkiisumik ilaannakoortumilluunniit pilersorneqarneranut matusissutissatut 

taarsiissutinik assigisaannilluunniit tigusaqarsimappat, oqartussaasup meerartaarnermut 

atatillugu sulinngiffeqarnermi ullormusianik tunniussisup, taakku utertillugit 

akilerneqarnissaat piumasaqaatigisinnaagaa, aalajangersakkami aalajangersarneqarpoq. 

 

Aningaasat akissarsianut assigisaannulluunniit taarsiullugit tunniunneqartut piffissamilu 

sulinngiffeqarfiusumi imminut pilersornissamut naatsorsuussat, uani pineqassapput. 

Aningaasat pineqartut meerartaarnermut atatillugu sulinngiffeqarnermi 

ullormusiaritinneqartartunit ikinneruppata, ilassutitut meerartaarnermut atatillugu 

sulinngiffeqarnermi ullormusiaqartitsisoqassaaq. 

 

§ 48-imut 

 

Imm. 1-imut 

Namminersorlutik inuussutissarsiutillit aalajangersakkami pineqarput. 

Meerartaarnermut atatillugu sulinngiffeqarnermi ullormusiaqarsinnaatitaassagaanni 

namminersortup piffissami sulinngiffeqarfiusumi inuussutissarsiummik ingerlatsinerminik 

unitsitsisimanissaa allanulluunniit tunniussisimanissaa piumasaqaataavoq, taamalu piffissami 

pineqartuni sulinanilu aningaasarsiaqarsimannginnissaa.   

 

Imm. 2-mut  

Aalajangersagaq malillugu namminersorlutik inuussutissarsiutillit aapparisaat 

inooqatigisaalluunniit ikiortaasartut piffissami sulinngiffeqarfiusumi meerartaarnermut 

atatillugu sulinngiffeqarnermi ullormusiaqarsinnaatitaapput, pineqartoq piffissami 

pineqartumi aapparisap inooqatigisalluunniit inuussutissarsiornermik ingerlatsinerani 

ikiuutissanngippat.  

 

Aapparisaq ikiortaasoq meerartaarnermut atatillugu sulinngiffeqarnermi 

ullormusiaqarsinnaatitaassaguni nalinginnaasumik sulisutuulli suliffimminit 

sulinngiffeqassaaq.  

 

§ 49-mut 

 

Imm. 1-imut 

Namminersorlutik inuussutissarsiutilinnut aamma namminersorlutik inuussutissarsiutillit 

aapparisaannut inooqatigisaannulluunniit ikiortaasartunut piffissap sulinngiffeqarfiusussap 

atuutilinnginnerani imaluunniit sulinngiffeqarnerup aallartinnerani sapaatit akunnerini 

kingullerni 13-ini akissarsiaqarlutik sulisimanngitsut pillugit aalajangersakkanik 

aalajangersagaq imaqarpoq. 

 

Aallaaviatigut taakku sapaatip akunneranut nalunaaquttap akunnerinut 14-inut 

meerartaarnermut atatillugu sulinngiffeqarnermi ullormusiaqarsinnaatitaassapput. 

 

Imm. 2-mut 

Namminersorluni inuussutissarsiuteqartumut imaluunniit aapparisatut ikiortit imaluunniit 

namminersorluni inuussutissarsiuteqartunut inooqataasunut pingaarutilimmik 

aningaasarsianut annaasaqaataappat, imm. 1-imi aalaaviusup avaqqunneqarsinnaanera 

aalajangersakkami periarfissiissutigineqarpoq. 

 

Sapaatit akunnerini kingullerni 13-ini annertunerusumik aningaasarsiaqarsimalluni, inuup 

meerartaarnermut atatillugu sulinngiffeqarnermi ullormusiaqartinneqarnissamik 

qinnuteqartup, aningaasarsiassatut annaaneqartussat uppernarsarneqarnissaat nammineerluni 

uppernarsassavaa. 

 

Inuup aningaasarsiassaraluaminik annaasaqarsimanini uppernarsarsinnaappagu, 

sulinngiffeqarnerup aallartinnginnerani sapaatit akunnerini kingullerni 13-ini aningaasarsiaviit 

aallaavigalugit naatsorsuisoqassaaq. 

Sapaatit akunnerini taakkunani 13-ini aningaasarsiaviit meerartaarnermut atatillugu 

sulinngiffeqarnermi ullormusianut akigititamut agguarneqassapput, taamaalilluni piffissamut 

tamarmut nalunaaquttap akunneri tamarmiusut takuneqarsinnaalissallutik. Sapaatip 

akunneranut nalunaaquttap akunneri naniniarlugit kisitsit taanna 13-imik agguarneqassaaq, 

taannalu meerartaarnermut atatillugu sulinngiffeqarnermi ullormusiat 

naatsorsorneqarnissaannut atorneqassaaq. 

 

Aatsaat pingaarutilimmik aningaasarsianik annaasaqarsimatillugu naatsorsuisoqassaaq. 

Qaqugukkut pingaarutilimmik nikingasoortoqarnersoq pillugu aalajangersimasumik naliliineq 

pissutaassaaq. Aningaasarsianut annaasat 10%-iuppata imaluunniit amerlaneruppata 

aallaaviatigut pingaarutilimmik annaasaqartoqassaaq. 

 

Imm. 3-mut 

Sapaatit akunnerini kingullerni 13-ini anngaasarsiat nalinginnaasutut 

isigineqarsinnaanngippata, ukiumut aningaasarsiat kingulliit atorneqassasut 

aalajangersakkami aalajangersarneqarpoq. 

 

§ 50-imut 

 

Ilinniartut ilinniarnerminnit sulinngiffeqartut piffissami sulinngiffeqarfigisaminni 

ilinniagaqarnersiuteqarsinnaatitaanngitsut, sungiusarlutik sulinerminni 

tapiissutisisinnaatitaanngitsut imaluunniit sungiusaammik sulinerminni 

akissarsiaqarsinnaatitaanngitsut, ilinniagaqarnersiutinut, sungiusarluni sulinermi 

tapiissutisianut imaluunniit sungiusaammik sulinermi akissarsianut naapertuuttunik 

meerartaarnermut atatillugu sulinngiffeqarnermi ullormusiaqarsinnaatitaassasut, meeqqanut 

pilersuisussaatitaaffigisanut tapit ilanngullugit, aalajangersakkami aalajangersarneqarpoq. 

Tapit taakku meeqqanut akilersuutit pillugit inatsisiliornerit qaqugukkulluunniit atuuttut 

malillugit meeqqanut akilersuutit nalinginnaasut qaqugukkulluunniit atuuttut amerlaqatigaat. 

 

Meeqqanut tapiissutit nalinginnaasumilluunniit akilersuutit aningaasartaat Isumaginninnermi 

ikiorsiissutit tunniunneqartartut pillugu kaajallaasitami Isumaginninnermut 

Naalakkersuisoqarfimmit ukiumut ikinnerpaamik ataasiarluni saqqummersinneqartartumi 

takuneqarsinnaapput. 

 

§ 51-imut 

 

Imm. 1-imut 

Sulisitsisunut namminersortunut meerartaarnermut atatillugu sulinngiffeqarnermut 

aningaasaateqarfik, ilaatigut sulisitsisunit namminersortunit kapitali 3-mut ilaatinneqartunit 

akileeqataassutinit, ilaatigullu aningaasaliissutinit ukiut tamaasa aningaasanut inatsimmi 

aalajangersarneqartunit, aningaasalersorneqassasoq aalajangersakkami 

aningaasalersorneqarpoq. 

 

Akileeqataassut § 52-imi sukumiinerusumik allaaserineqarpoq. 

 

Meerartaarnermut atatillugu sulinngiffeqarnermut aningaasaateqarfiup 

aningaasalersorneqarnera pillugu sukumiinerusumik allaaserinninneq nassuiaatini 

nalinginnaasuni immikkoortoq 3.1 aamma immikkoortoq 4 allaaserineqartut 

innersuussutigineqarput. 

 

Imm. 2-mut 

Aaqqissuussinermi sipaartoqarnissaa siunertarineqanngilaq. Taamaattoq 

akiliisinnaassuseqarneq eqqarsaatigalugu aningaasat atorneqarsinnaasut aalajangersimasumik 

annertussusillit pisariaqartinneqassapput. Ukiumi aningaasarsiorfimmi utertitsissutitut 

aningaasartuutit sinningaatsiarlugit akiliisitsisoqarsimappat, taamaalillunilu 

aningaasaateqarfimmi annertuumik sinneqartooruteqartoqalerluni, tamanna ukiumi 

naatsorsuiffiusumi tulliuttumi akiliutissap aalajangerneqarnerani ersersinneqassaaq. 

 

Aningaasaateqarfiup aningaasalersorneqarnera pillugu sukumiinerusumik allaaserinninneq 

nassuiaatini nalinginnaasuni immikkoortoq 3.1 aamma immikkoortoq 4 allaaserineqartut 

innersuussutigineqarput. 

 

§ 52-imut 

 

Kapitali 3 malillugu sulisitsisoq namminersortoq kinaluunniit, sulisoqarnermut akitsuut 

pillugu inatsisartut inatsisaat malillugu sulisoqarnermut akitsuummik akisiisussaatitaasoq, 

sulisitsisunut namminersortunut meerartaarnermut atatillugu sulinngiffeqarnermut 

aningaasaateqarfimmut akileeqataassutinik akiliinissaminut pisussaaffeqartoq, 

aalajangersakkami aalajangersarneqarpoq. Akiliut Sulisoqarnermut akitsuut pillugu 

Inatsisartut inatsisaat malillugu sulisoqarnermut akitsuutip ilaatut akilersinniarneqartassaaq. 

 

Tassunga atatillugu akigititap qaffasinnerpaaffissaanik Inatsisartut aalajangiissapput, taannalu 

qaffasinnerpaamik akunnermusiatut, utertitsivigineqarnissamut tunngaviusinnaasutut 

annertussuseqassaaq. Tamanna pillugu § 27, imm. 4 tassungalu nassuiaatit takukkit. 

 

Assigisaanik§ 37 tassungalu nassuiaatit malillugit sulisitsisunut namminersortunut 

meerartaarnermut atatillugu sulinngiffeqarnermut aningaasaateqarfiup siuilersuisuisa 

ukiumoortumik siunnersuutaat tunngavigalugu qaffasinnerpaamik akigititaq 

tunngavilerneqartassaaq. 

 

§ 51, imm. 2 malillugu akiliut aningaasaateqarfiup aningaasartuutaanut eqqortunut 

atorneqartassaaq, taamaalilluni aaqqissuussinermi sipaartoqartassanngilaq. 

§ 53-imut 

 

Kapitali 4 malillugu meerartaarnermut atatillugu sulinngiffeqarnermi ullormusianut 

aningaasartuutit Nunatta Karsianit akilerneqartarnissaat aalajangersarneqarpoq. 

 

§ 54-imut 

 

Siulersuisut imaluunniit kapitali 4 malillugu allaffissornikkut aqutsisup aalajangiineri 

allaffissornikkut oqartussanut allanut naammagittaalliuutigineqarsinnaanngitsut 

aalajangersakkami aalajangersarneqarpoq. 

 

§ 55-imut 

Imm. 1-imut 

Inatsimmi manna malillugu kommunalbestyrelsip aalajangiineri isumaginnittoqarfiup 

aqunneqarnera aaqqissuussaaneralu pillugit inatsisiliornerit qaqugukkulluunniit atuuttut 

naapertorlugit Isumaginninnermi Naammagittaalliuuteqartarfimmut 

naammagittaalliuutigineqarsinnaasut aalajangersakkami aalajangersarneqarpoq. 

 

Tamanna Inatsisartut inatsisaanni matumani aalajangersakkat malillugit kommunalbestyrelsit 

aalajangiinerinut taamatuttaaq atuuppoq.  

 

Imm. 2-mut 

§ 43, imm. 2 malillugu Naalakkersuisut aalajangiineri, isumaginnittoqarfiup aqunneqarnera 

aaqqissuussaaneralu pillugit inatsisiliornerit qaqugukkulluunniit atuuttut naapertorlugit 

Isumaginninnermi Naammagittaalliuuteqartarfimmut naammagittaalliuutigineqarsinnaanerat 

aalajangersakkami aalajangerneqarpoq. 

 

Qinnuteqartunut kommunit agguarneqarnerisa avataanni najugaqartunut, meerartaarnermut 

atatillugu sulinngiffeqarnermi ullormusiaqarnissamut qinnuteqaatit aalajangiiffigineqartarneri 

§ 43, imm. 2-mi pineqarput.  Uani meerartaarnermut atatillugu sulinngiffeqarnermi 

ullormusiassanik qinnuteqaat Naalakkersuisunut tunniunneqassaaq, taakkulu sulianik 

suliarinninneq suliarissavaat.  

 

§ 56-imut 

 

Sulisitsisoq eqqunngitsunik paatsiveerussaataasunilluunniit paasissutissiisimappat imaluunniit 

akiliutit utertinneqartussat tunniunneqarnissaannut pingaarutilinnik paasissutissanik 

nalunaaruteqarsimanngippat, taava utertinneqartussat tamakkiisumik ilaannakoortumilluunniit 

atorunnaassasut utertitassallu pisassarinagit tiguneqarsimasut utertillugit akilerneqassasut 

aalajangersarneqarpoq. 

§ 57-imut 

 

Imm. 1-imut 

Eqqunngitsunik paatsiveerussaataasunilluunniit paasissutissanik tunniussinermut imaluunniit 

akileeqataassutit akilerneqarnissaannut aamma imaluunniit utertitassat 

tunniunneqarnissaannut paasissutissanik pingaarutilinnik tunniussinnginnermut Kalaallit 

Nunaanni pinerluttulerinermi inatsimmi malittarisassat malillugit 

akiliisussanngortitsisoqarsinnaasoq aalajangersakkami aalajangersarneqarpoq. 

 

Imm. 2-mut 

Inatsisartut inatsisaata matuma malitsigisaanik aalajangersakkani Kalaallit Nunaanni 

pinerluttulerinermi inatsimmi malittarisassat malillugit akiliisussanngortitsisoqarsinnaassasoq 

aalajangersarneqarpoq.  

 

Imm. 3-mut 

Inatsisitigut pisinnaatitaasoq pisussaatitaasorlu, matumani aktiaateqarluni 

piginneqataassuteqarluniluunniit ingerlatseqatigiiffiit, piginneqatigiilluni ingerlatseqatigiiffiit 

piginneqatigiiffiilluunniit assingusut ilanngullugit, unioqqutitsisimatillugit, taava 

ingerlatseqatigiiffik akiliisussanngortinneqarsinnaavoq. Suliassani taamaattuni Kalaallit 

Nunaanni pinerluttulernermi inatsimmi malittarisassat malinneqassapput.  

 

Imm. 4-imut 

Aalajangersagaq malillugu Inatsisartut inatsisaat manna imaluunniit Inatsisartut inatsisaat 

tunngavigalugu aalajangersakkat malillugit akiliisitsissutit Nunatta Karsianut 

nakkartassapput.  

 

§ 58-imut 

Imm. 1-imut 

Aalajangersakkami inatsisip qaqugu atuutilernissaa aalajangersarneqarpoq. 

 

Inatsisartut inatsisaat 2021-mi 1. januaari atuutilissaaq. Taamaattoq kapitali 2 aamma §§ 27-

miit 29-mut 2021-imi 1. juli atuutilissapput.  

 

Imm. 2-mut 

Inatsisartut inatsisaanni kapitali 2 aamma §§ 27-miit 29-mut 2021-mi 1. juli atuutilissapput. 

Aalajangersakkat taakku kapitali 2 malillugu suliffeqarfinni namminersortuni sulisut 

sulinngiffeqarnerminni akissarsiaqarsinnaatitaanerannut, aamma § 27 malillugu sulisitsisut 

namminersortut akissarsianut aningaasartuutiminnut utertitsivigineqarsinnaanerannut 

tunngassuteqarput. Meerartaarnermut atatillugu sulinngiffeqarnermut aningaasaateqarfiup 

siulersuisuinut ilaasortassanik toqqaanissamut piffissaqarnissaq aamma allattoqarfiup 

pilersinneqarnissaa  aalajangersakkanut taakkununnga atuutilersitsinissap kingusinneruneranut 

pissutaavoq. 

Meerartaarnermut atatillugu sulinngiffeqarnermut aningaasaateqarfiup allaffissornikkut 

ingerlanneqarnissaa pillugu neqeroortitsisoqassasoq naatsorsuutigineqarpoq.  Neqeroortitsineq 

qaammatinik 2-3 sivisutigissasoq naatsorsuutigineqarpoq, tamatumalu kingorna allattoqarfiup 

pilersinnissaanut piffissaqartoqartariaqassalluni. 

 

Tamatuma saniatigut assersuutigalugu sulisitsisut- sulinermillu inuussutissarsiuteqartut 

kattuffiisa ilaasortaminnut meerartaarnermut atatillugu sulinngiffeqarnermut 

aningaasaateqarfik pillugu aamma malittarisassat nutaat pillugit paasisitsiniaanissamik 

aallartitsinissaminnut piffissalerneqarput.   

 

Suliffeqarfinni namminersortuni sulisut, 1. juli 2021 sioqqullugu kisianni 1. januar  2021-p 

kingorna, sulinngiffeqarnissaminnik aallartitsereersimasut, taamaalillutik kapitali 2 malillugu 

1. juli 2021 aallarnerfigalugu sulinngiffeqarnerminni akissarsiaqarnissamut 

pisinnaatitaaffeqalissapput. 

 

Imm. 3-mut 

Inatsisartut inatsisaata massuma atuutilernera peqatigalugu Naartunermi, erninermi 

meeravissiartaarnermilu sulinngiffeqartarneq ullormusiaqartarnerlu pillugit Inatsisartut 

inatsisaat nr. 14, 7. december 2009-imeersoq atorunnaarsinneqassasoq aalajangersakkap 

aalajangersarpaa. 

 

Meeqqamik paarisassamik inissiinermi sulinngiffeqartarneq pillugu Namminersorlutik 

Oqartussat nalunaarutaat nr. 3, 25. februar 2010-imeersup atorunnaarsinneqarnissaa 

tamatumunnga aamma kinguneraa. 

  

§ 59-imut 

 

Angajoqqaanut, 1. januar 2021 imaluunniit kingusinnerusukkut meerartaartunut, Inatsisartut 

inatsisaat manna atuutissaaq. 

 

Angajoqqaat meeravissiartaartunut angajoqqaat meeraq 1. januar 2021 imaluunniit 

kingusinnerusukkut tiguppassuk, Inatsisartut inatsisaat atuutissaaq. 

 

Malittarisassat maannamut atuuttut malillugit inuit sulinngiffeqarnerminnik 

aallartitsereersimasunut, aamma meeraq meeqqallunniit 1. januar 2021 sioqqullugu 

inuusimappata tiguneqarsimappataluunniit, Inatsisartut inatsisaat manna malillugu 

sulinngiffeqarsinnaatitaasinnaanngillat. Taakku suli Naartunermi, erninermi 

meeravissiartaarnermilu suinngiffeqartarneq ullormusiaqartarnerlu pillugit Inatsisartut 

inatsisaat nr. 14, 7. december 2009-imeersoq malillugu sulinngiffeqarsinnaatitaassapput. 

Ilanngussaq 1 


  


Tusarniaanermut akissutit pillugit allakkiaq 


Oqartussanik kattuffinnillu il.il. tusarniaaneq 


 


Nalunaarummut missingiut piffissami 2019-imi 10. April-imiit 2019-imi maajip 15.-ianut 


tusarniaassutigineqarnikuuvoq.Tamatuma saniatigut nalunaarummut missingiut tusarniaanernut 


nittartakkami www.naalakkersuisut.gl -imi piffissami taaneqartumi tamanut 


saqqummiunneqarnikuuvoq. 


 


Aallarniut: 


Tusarniaanermit akissutit teknikimut kiisalu oqaatsinut kukkusanut amigaataasunullu tungasunik 


oqaaseqaatinik imaqartut oqaaseqarfiginagit nalunaarutissatut missingiummi aaqqiivigineqarput.  


Tusarniaanermit akissutit missingiummi tigussaasunik imaqartut tamarmiutillugit 


issuarneqarnikuupput, naalakkersuisoqarfimmiillu oqaaseqaatit uingasunngorlugit allanneqarput. 


 


Siunnersuut pillugu: 


Namminersorlutik inuussutissarsiuteqartunut meerartaarnermut atatillugu aningaasaateqarfimmik 


pilersitsinissaq kiisalu pisortani sulisunut meerartaarnermut atatillugu sulinngiffeqartarnermut 


tunngatillugu naligiissitsilluni aaqqissuussinissaq siunnersuummi siunertarineqarput. 


 


Naartunermut, meerartaarnermut meeravissiartaarnermullu atatillugu sulinngiffeqarnermut 


tunngatillugu malittarisassat atuuttut iluarsaanneqarlutillu nutarterneqarnissaat aammattaaq 


siunnersuummi siunertarineqarput, tassunga ilanngullugu meerartaarnermut atatillugu angajoqqaat 


sulinngiffeqartarnerisa sivitsorneqarnissaat pillugu Inatsisartut aalajangiinerannik UKA2018/106-


imi saqqummiunneqartumik atulersitsineq. 


 


Maannakkut inatsisitigut toqqammavigisamut sanilliullugu allannguinerit pingaarnerpaat ukuupput: 


 Namminersorlutik inuussutissarsiuteqartunut meerartaarnermut atatillugu aningaasaateqarfimmik 


pilersitsinissaq kiisalu pisortani sulisunut meerartaarnermut atatillugu sulinngiffeqartarnermut 


tunngatillugu naligiisitsinermik aaqqissuussineq, taakkulu sulinngiffeqarnerup nalaani sulisitsisut 


akissarsianut aningaasartuutaannut naligiisitsisuupput. 


 Akissarsiortut sulinngiffeqarnerup nalaani akissarsiaqarsinnaatitaalissapput. 


 Angajoqqaat sulinngiffeqartarnerat sapaatit akunnerinik sisamanik sivitsorneqassaaq, tamannalu 


eqaatsumik aaqqissuunneqarsinnaassalluni. 


 Arnat angerlarsimaffigisami avataanut erniartornissaminnut innersuunneqarsimasut 


sulinngiffeqarsinnaatitaanerannik atulersitsineq. 


 Sulinngiffeqarnerup nalaani meeqqamik annaasaqarnermi angajoqqaanut 


sulinngiffeqarsinnaatitaannginnermik atulersitsineq. 


 Angajoqqaat assigiimmik suiaassusillit inatsisitigut inissisimanerisa pitsanngoriaateqarnerat. 

 Tapertatut pisortanit ikiorsiissutinik pisinnaatitaanermik atulersitsinikkut kiisalu meerartaarnermut 


atatillugu ullormusianik naatsorsuisarnermut periutsip allanngortinneratigut ilaqutariit isertitakitsut 


aningaasaqarnikkut pitsanngorsaavigineqassapput, taamaalillutik piffissat sulinngiffiusimasut 


naatsorsuinermi ilanngunneqartassanatik. 


 Meerartaarnermut atatillugu sulinngiffeqarnermi meeqqap ilagineqartarnissaanik piumasaqaat. 


 


Siunnersuut ukununnga tusarniaassutigalugu nassiunneqarsimavoq: 


Naalakkersuisut Siulittaasuata Naalakkersuisoqarfia, Pinngortitamut, Avantangiisinut 


Ilisimatusarnermullu Naalakkersuisoqarfik, Aningaasaqarnermut Naalakkersuisoqarfik, 


Ineqarnermut Attaveqaqatigiinnermullu Naalakkersuisoqarfik, Nunanut Allanut 


Naalakkersuisoqarfik, Aalisarnermut, Piniarnermut Nunalerinermullu Naalakkersuisoqarfik,  


Peqqissutsimut Naalakkersuisoqarfik, Isumaginninnermut, Inatsisinillu Atuutsitsinermut 


Naalakkersuisoqarfik, Inuussutissarsiornermut Nukissiuuteqarnermullu Naalakkersuisoqarfik,  


Aatsitassanut Suliffeqarnermullu Naalakkersuisoqarfik, Ilinniartitaanermut, Kultureqarnermut, 


Ilageeqarnermut Nunanullu Allanut Naalakkersuisoqarfik, Aningaasaqarnermut Sulisoqarnermullu 


Aqutsisoqarfik (ASA), Avannaata Kommunia, Kommune Qeqertalik, Qeqqata Kommunia, 


Kommuneqarfik Sermersooq, Kommune Kujalleq, Atuisartoqarnermut Unammilleqatigiinnermullu 


Aqutsisoqarfik, Inuit pisinnaatitaaffiinut Kalaallit Nunaata Siunnersuisoqatigiivi, Kalaallit 


Nunaanni Naligiissitaanissamut Siunnersuisoqatigiit, Institut for Menneskerettigheder, Meeqqat 


illersuisuat MIO, Peqatigiiffik Kalaallit Meerartaat, MIBB (Meeqqat Inuunerissut), Sorlak (Kalaallit 


Nunaanni meeqqat inuusuttullu siunnersuisoqatigiiffiat), Sulisitsisut, SIK (Suliatigut peqatigiiffiit 


Kattuffiat), IMAK (Ilinniartitsisut Meeqqat Atuarfianeersut Kattuffiat), NIISIP (Kalaallit Nunaanni 


inunnik siunnersortitut ilinniagallit peqatigiiffiat), Atorfillit Kattuffiat (Suliatigut peqatigiiffik), 


Nunatsinni Perorsaasut Kattuffiat (Suliatigut peqatigiiffik), ASG (Ilinniagartuut Kattuffiat), 


Peqqissaasut Pillugu Kattuffiit, Kalaallit Nunaanni Politiit, Kalaallit Nunaanni Pinerluttunik 


Isumaginnittut, Kalaallit Nunaanni Eqqartuussivik, Nunatsinni Advokatit 


 


Uku inatsisissatut siunnersuummut oqaaseqaateqarput: 


Aalisarnermut, Piniarnermut Nunalerinermullu Naalakkersuisoqarfik, Inuussutissarsiornermut 


Nukissiuuteqarnermullu Naalakkersuisoqarfik, Aningaasaqarnermut Sulisoqarnermullu 


Aqutsisoqarfik (ASA), Peqqissutsimut Naalakkersuisoqarfik, Aningaasaqarnermut 


Naalakkersuisoqarfik, Kalaallit Nunaanni Eqqartuussivik Aningaasaqarnermut 


Naalakkersuisoqarfik, Nunatsinni Advokatit,  Atorfillit Kattuffiat (Suliatigut peqatigiiffik), Kalaallit 


Nunaanni Politiit, Kalaallit Nunaanni Naligiissitaanissamut Siunnersuisoqatigiit. SIK (Suliatigut 


peqatigiiffiit Kattuffiat), Kommuneqarfik Sermersooq, Peqqissaasut pillugu Kattuffiit, Sulisitsisut, 


Institut for Menneskerettigheder, IMAK (Ilinniartitsisut Meeqqat Atuarfianeersut Kattuffiat), 


Paarma Rosvig Pedersen, Avannaata Kommunia, Qeqqata Kommunia, Kommune Kujalleq, 


Akademikerne, Moderniseringsstyrelsen. 


 


Uku oqaaseqaateqarsimanngillat: 

Aalisarnermut, Piniarnermut Nunalerinermullu Naalakkersuisoqarfik, Inuussutissarsiornermut 


Nukissiuuteqarnermullu Naalakkersuisoqarfik, Kalaallit Nunaanni Eqqartuussivik, Nunatsinni 


Advokatit, Avannaata Kommunia  


 


Tusarniaanermi akissuteqartut: 


 


1. AK 


Atorfillit Kattuffiat - AK qujavoq inatsisissatut siunnersuummut matumunnga tunngatillugu 


tusarniaaffigineqarnerminut. AK-mit oqaatigineqassaaq tusarniaanermut akissut manna NIISIP 


inatsisissatut siunnersuutip tusarniaassutigineqarneranik aamma tigusaqarsimasoq aamma 


sinnerlugu tunniunneqarmat. 


 


Aallarniutigalugu AK-mit oqaatigineqassaaq AK sulisut kattuffiinik allanik peqateqarluni 


naalakkersuisumut Martha Abelsenimut allagaqarsimavoq naammagittaalliuutigalugulu erninermut 


atatillugu aningaasaateqarfissamik pilersitsiniarluni piareersaanermut sulisoqarnikkut kattuffiit 


ilaannaannik peqataatitsisimaneq pillugu. AK taamatut oqaaseqaateqarpoq pissutigalugu 


inatsisissatut siunnersuummut nassuiaatini nalinginnaasuni aallarniutigalugu allassimammat 


erninermut atatillugu aningaasaateqarfissap aaqqissuunneqarnerani sulisoqarnikkut kattuffiit 


suleqatigineqarsimasut. 


 


Inatsisissatut siunnersuummi § 33-mut nassuiaatini allassimasutut aningaasaateqarfissatut 


siunnersuutigineqartup aqunneqarnissaanut sulisut kattuffiisa assigiimmik sunniuteqarsinnaanerisa 


pingaaruteqarnerat pillugu ajornartorsiutaasoq AK-mit qaqilerneqarpoq. 


 


AK ilaatigut inatsisissatut siunnersuummut pingaarnerusunik oqaaseqaateqarpoq ilaatigullu 


inatsisissatut siunnersuutip imarisaanut oqaaseqateqarluni. 


 


Oqaaseqaatit pingaarnerit: 


 Pisortat suliffeqarfiini sulisut erninermut atatillugu sulinngiffeqartut naligiissaarisarnermut 


aaqqissuussamut ikaarsaariarneranni akissarsianik unerartitsineq. 


 


Akissarsiassat ilarpassui ullumikkut Namminersorlutik Oqartussanut isumaqatigiissutissanik 


isumaqatiginninnarnermut ilaatinneqartartut erninermut atatillugu sulinngiffeqarnermi 


aningaasarsiassanut aningaasaliissutaasarput. 


 


AK-mit naatsorsuutigineqarpoq kattuffiit qitiusut pingaarnertut isumaqatigiissutaasimasut 


naapertorlugit periarfissinneqassasut akissarsiassat naligiissaarinermut aaqqissuussaq aqqutigalugu 


unerartinneqarsimasut atugassanngortinneqarnissaasa isumaqatiginninniutigineqarnissaannut. AK-


mit isumaqatigineqanngilaq sulisut kattuffiinit sunniuteqanngitsumik sulisut erninermut atatillugu 


sulinngiffeqarnerannut pisortani sulisitsisut aningaasartuutaannut nalimmassaatitut akissarsiat 

aningaasanut inatsisitigut aningaasaliissuteqarnissap aningaasalersorneqarnissaanut 


atorneqartarnissaat, tassa erninermut atatillugu sulinngiffeqarnermi aningaasarsiassanut pisortat 


aningaasartuutigisartagaat tamarmiusut allannguuteqartussaanngikkaluartut aaqqiissutissatut 


siunnersuutigineqartup isumaqatigiissutissanik isumaqatiginninniarnermi aningaasat atugassat 


annikillisissavai. Taamaammat naligiissaarinermut aaqqissuussap ilusilersorneqarnissaanut 


sulisoqarnikkut kattuffiit sunniuteqaqataatinneqartariaqarput. 


Namminersortut suliffeqarfiini isumaqatigiissutinut tunngatillugu erninermut atatillugu 


aningaasaateqarfimmik pilersitsiniarnerup pingaaruteqarnera eqqarsaatigalugu AK-mit aamma 


naatsorsuutigineqarpoq akissarsiat unerartinneqartut atorneqarnissaat sulisitsisut kattuffiisa 


sulisartullu kattuffiisa iluminni isumaqatiginninniutigissagaat. 


  


Sulisut erninermut atatillugu sulinngiffeqartut aningaasarsiassaat maannamut inatsisitigut 


qulakkeerlugit matussuserneqarneq ajortut aningaasarsiassaasa inatsisitigut qulakkeerneqarnissaat 


eqqarsaatigalugu AK-mit maluginiarneqarpoq matumani inatsisitigut aalajangersaalluni 


isumaginninnikkut isumannaarineq tullissaanik isumaqatiginninniarnermi akissarsiassat 


naatsorsorneqarnissaanut sunniuteqartussaanngitsoq pineqartoq. 


 


Akissut: Tusarniaanermi akissutit tiguneqartut tunngavigalugit aalajangiisoqarpoq pisortani 


atorfeqartunut naligiissaarisarnermik aaqqissuussinerannut tunngasut aalajangersakkat 


siunnersuummit peerneqassasut.  


Pisortani atorfeqartunut tunngasut nassuiaatit taamaattumik tulluarunnaarput. 


 


 Erninermut atatillugu aningaasaateqarfiup aningaasalersorneqarnera. 


 


AK-mit maluginiarneqarpoq namminersortut suliffeqarfiini erninermut atatillugu aningaasaateqarfik 


ilaatigut sulisitsisut tapiissuteqarnerisigut aningaasalersorneqassasoq, tassa sulisoqarnermut 


akitsuummik akileeqqusinikkut ilaatigullu nunatta karsianit tapiissuteqarnikkut. 


 


Inatsisissatut siunnersuummi siunertaagaluartoq sulisitsisut aningaasaateqarfimmut 


tapiissutissaminnik akiliuteqarsimanngikkaangata Akileraartarnermut Aqutsisoqarfik 


pinngitsaaliissummik akiliuteqartitsisinnaasoq AK-mit isumaqartoqarpoq Namminersorlutik 


Oqartussat inatsit aqqutigalugu pisussaaffilerneqartariaqartut aningaasaateqarfiup aqunneqarneranut 


tapiissuteqarnissamut, tassa sulisitsisut tapiissutissaminnik kinguaattoorneranni aningaasaateqarfik 


akiliisinnaajunnaassanngippat. 


 


Akissut: Ilanngunneqanngilaq.           


 


Namminersortuni atorfeqartunut meerartaarnermut atatillugu ullormusianut maannakkut 


aningaasartuutinut naapertuuttunik aningaasanik Namminersorlutik Oqartussat 


aningaasaateqarfimmut ukiumut tapiisarput.   

Sulisitsisut akiliutaat sulisoqarnermut akitsuutip ilaatut ilaatinneqarpoq.  Sulisoqarnermut 


akitsuummik akileeqqusisoqarnissaa pillugu aalajangersakkat siunnersuummit peerneqarput, 


tamanna sulisoqarnermut akitsuutit pillugit Inatsisartut inatsisaanni 


malittarisassaqartinneqareermat.   


 


Naatsorsuusiornissamut akiliutillu annertussusissaanik siunnersuuteqarnissamut 


aningaasaateqarfik pisussaaffeqarpoq.  Taamaaliornikkut aningaasaateqarfiup akiliisinnaanikkut 


ajornartorsiulinnginnissaa qulakkeerneqarpoq.   


 


 Aaqqissuussat marluk. 


 


AK-mit ilanngullugu maluginiarneqarpoq erninermut atatillugu sulinngiffeqarnermi 


isumaginninnikkut isumannaarinninnissat aningaasalersorneqarnissaannut tunngatillugu pisortat 


namminersortullu suliffeqarfiutaasa avitsisarnissaannik ilusissatut siunnersuutigineqartumut 


tunngaviusoq ilaatigut tassaasoq pisortat namminersortullu ingerlataqarfiini assigiinngitsutigut 


suiaassutsinut agguaasimanerit. 


 


Aaqqissuussassatut siunnersuutigineqartut taakku marluk, soorlu siuliani erseqqissaatigineqartoq, 


namminersortut suliffeqarfiini erninermut atatillugu aningaasaateqarfimmut sulisut kattuffii kisimik 


sunniuteqarsinnaapput. AK-mit isumaqartoqarpoq naligiinngitsumik suiaassutsinik agguaasimaneq 


aaqqissuussanut marlunnut tunngavissiisinnaanngitsoq, tassa sulisut kattuffii aaqqissuussap 


aappaanut sunniuteqarsinnaajunnaartillugit. 


 


Akissut: Pisortat naligiissaarisarnermik aaqqissuussinerannut tunngasunut qulaani 


akissutigineqartut innersuussisoqarpoq. 


 


 Inatsisissatut siunnersuutip isumaqatigiissutinut atuuttunut sanillersuunneqarnera 


Ullumikkut isumaqatigiissutit amerlanersaat aningaasarsiaqarluni imaluunniit aningaasarsiaqarani 


erninermut atatillugu sulinngiffeqarsinnaatitaaneq pillugu aalajangersakkanik imaqarput. 


Aaqqissuussat isumaqatigiissummiit isumaqatigiissummut immikkuualuttortarpassuaqarput aamma 


AK-mit naatsorsuutigineqarpoq Namminersorlutik Oqartussat kattuffinnik 


isumaqatiginninniarsinnaatitaasunik suleqateqarlutik inatsisip akuerineqarnerata 


kingunitsiannguagut erninermut atatillugu sulinngiffeqarnissamut najoqqutassatut isumaqatigiissutit 


atuuttut misissussagaat.  


 


Akissut: Siunnersuutip ulloq atuutilerfissaa nalinginnaasumit kingusinnerusumut 


aalajangerneqarpoq, taamaalilluni sulinngiffeqarnerup nalaani namminersortuni atorfeqartup 


akissarsiortup atugai pillugit maannakkut isumaqatigiissutaasunik suliffeqarnermi illuatungeriit 


misissuinissaannut piffissaliisoqarluni.    







 


6 


 


AK-mittaaq naatsorsuutigineqarpoq isumaqatigiissutit sulisunut pitsaanerusumik atugassaqartitsisut 


inatsisissatut siunnersuut atuutilereeraluarpalluunniit atuutsiinnarneqassasut. 


 


Akissut: Siunnersuut minnerpaamik inatsisitut paasineqassaaq, assersuutigalugu 


sulinngiffeqarnerup nalaani akissarsiaqarsinnaatitaanermut ammut killiliussanik arlalinnik 


aalajangersaasoq.   


 


Immikkut nassuiaatini arlalinni takuneqarsinnaareerpoq siunnersuummit pitsaanerusumik 


atorfeqartunut inissiisunik isumaqatigiissutinik siunnersuut qaangiinngitsoq.   


 


Tamanna maannakkut nassuiaatini nalinginnaasuni aamma erseqqissarneqarpoq. 


 


Inatsisissatut siunnersuutip imarisaanut oqaaseqaatit: 


 


§ 4.  


 


Anguniarneqarpoq arnaq erninerminut atatillugu sulinngiffeqarsinnaatitaassappat 


piumasaqaataassasoq arnap najugaqarfigisami avataanut erniartortillugu angallanneqarnissaanik 


nakorsaq innersuussissasoq. Aalajangersakkamut nassuiaatini napparsimasup najugaqarfimmi 


avataani misissorneqarnerani katsorsarneranilu kiffartuussinerit pillugit nalunaarummut 


tunngavilersuutitut innersuussutigineqarput.  


 


AK-mit maluginiarneqarpoq nalunaarummi matumani napparsimasup pisussaaffeqarnera pineqarani 


pisinnaatitaanera pineqartoq. AK isumaqarpoq sulisup nakorsamit isumagineqarnerminut atatillugu 


sulinngiffeqarsinnaatitaaneranut pineqartup qanoq suliaritiffissaminut apuussimanera 


tunngassuteqanngitsoq, taamaammat kaammattuutigineqarpoq inatsisissatut siunnersuut iluarsillugu 


allanngortinneqassasoq. AK-mit aamma ilimagineqarpoq § 4 malillugu pisinnaatitaaffik pineqartoq 


tassaasoq aningaasarsiaqarluni sulinngiffeqarsinnaatitaaneq. 


 


 


Akissut: Ilanngunneqanngilaq.           


 


Arnat nunagisami avataani erniartortussanngorlugit innersuunneqartut sulinngissinnaanermut 


pisinnaatitaaffeqarnerat qulakkeerniarlugu aalajangersagaq ikkunneqarpoq, aamma 


sulinngiffeqarallarnissamut suli pisinnaatitaaffeqarnatik aallaraluarpataluunniit.   


 


Arnap piffissaq aallarfigisaa arnamit arnamut allaanerusinnaavoq.  Assersuutigalugu arnap 


aallarnissaata qaqugu pisariaqalersinnaanera imaluunniit pitsaanerpaasinnaaneranik nakorsap 


naliliinera pissutigalugu assigiinngitsoqarsinnaavoq.  Tamatuma saniatigut piffissaq aallarfissaq 

aamma aallaanerusinnaalluni arnap suminngaannit aallarnissaa aamma timmisartussanersoq 


imaluunniit umiarsuarmut ilaassanersoq apeqqutaatillugu.  Taamaalilluni piffissamik 


aalajangersimasumik aalajangiinissaq tulluassanngilaq.   


 


Peqatigisaanik nakorsamit peqqussutaasumit angalanissamit siusinnerusukkut arnap nammineq 


akilikkaminik angalasinnaanera aalajangersakkami eqqarsaatigineqanngilaq, taamaalillunilu 


nakorsamit peqqussutaasumik angalasunit arnanit sivisunerusumik peqanngissinnaaneq 


angusinnaallugu.    


 


Sulinnginnerup nalaani arnaq akissarsiaqarsinnaatitaanersoq atorfinitsinneqarnerani 


piumasaqaatit apeqqutaassapput. Arnaq akissarsiaqarsinnaatitaanngippat arnaq 


meerartaarnermut atatillugu ullormusiaqarnissamut pisinnaatitaasinnaavoq.   


 


§ 6, imm. 2. 


 


AK isumaqarpoq aalajangersagaq nalornilersitsisinnaasoq. Aalajangersakkami pissutsit sisamat 


allattorneqarsimapput, taakku malillugit arnaq naartusoq naartunermini suliffimmik allamik 


neqeroorfigineqartoq neqeroorummik itigartitsisinnaavoq peqatigitillugulu aalajangersakkamut 


aallaqqaasiussami allassimalluni arnaq pissutsit sisamat allattorneqarsimasut iluanni suliffimmik 


"naleqquttumik" allamik neqeroorfigineqartoq neqeroorummik itigartitsisinnaasoq. Tamatuma 


saniatigut nassuiaatini allassimavoq suliffik "naapertuuttoq" pineqarnersoq pisumiit pisumut 


nalilerneqartassasoq. 


 


AK isumaqarpoq 1)-imit 4)-mut pissutsit allattorneqarsimasut aallaavimmikkut "naapertuuttutut" 


neqeroorutaasinnaanngitsut. Tjenestemandinut tunngatillugu "naapertuuttumik" inissisimaffiit 


allanngorsimaneri tjenestemandit pillugit inatsisip § 15, imm. 1-ani aalajangersagaapput 


isumaqatigiissutillu malillugit atorfeqartunut tunngatillugu atorfinitsitsinermi piumasaqaatit 


nassuiaataanni aalajangersagaallutik. 


 


Taamaammat AK-mit kaammattuutigineqarpoq "naapertuuttumik" inissisimaffiit allanngorsimaneri 


pillugit aalajangersakkat erninermut atatillugu sulinngiffeqarsinnaatitaaneq pillugu inatsimmut 


ilanngunneqassanngitsut. 


 


Akissut: Oqaaseqaat tusaatissatut tiguneqarpoq, siunnersuummilu allannguuteqarnermik 


kinguneqartussaanani.  


 


Aalajangersagaq maannakkut Inatsisartut inatsisaannit atuuttumit ingerlateqqinneqarpoq.   


Tigussaassunik allannguisoqarnissaa eqqarsaatigineqanngilaq.    


 


"suliffimmik naleqquttumik allannguineq" pillugu erseqqinnerusumik allaaserinninneq ilitsersuutip 

piareersarlugu suliarineranut ilanngunneqarumaarpoq.   


 


§ 11, imm. 2. 


 


AK-mit eqqarsarnartoqartinneqarpoq meeqqap paaqqutarineqartussatut inissinneqarneranut 


atatillugu sulinngiffeqarnermut malittarisassat aalajangersarneqarnissaat allaffissornikkut 


isumagisassanngortinneqarsimanerat. Tamanna pisortanut tatiginninnginnermik pissuteqanngilaq, 


taamaammat sulinngiffeqarnissamut malittarisassat maannamut inatsisitigut aamma suliffeqarnermi 


susassaqartut isumaqatigiissutaasigut aalajangersarneqartarsimanerat pissutigalugu maannamut 


ingerlatseriaaseq malillugu malittarisassat  inatsisitigut toqqaannartumik 


aalajangersarneqartariaqarput isumaqatigiissutinilu aalajangersakkanut 


tapertaasinnaanngortinneqartariaqarlutik. 


 


Akissut: Ilanngunneqanngilaq.           


 


Inissiinermi sulinngiffeqartarneq pillugu malittarisassat Meeqqamik paarisassamik inissiinermi 


sulinngiffeqartarneq pillugu Namminersorlutik Oqartussat nalunaarutaat nr. 3, 26. februar 2010-


meersumiippoq. 


 


Nalunaarut nutarterneqassaaq, imarisaatigulli allannguisoqarnissaa eqqarsaataanani.  


 


§ 14. (maannakkut § 13) 


 


AK isumaqarpoq -tariaqarpoq (bør) nassuiaatiniunngitsoq aalajangersakkamili 


erseqqinnerusariaqartoq, tassa § 12 malillugu sulinngiffeqarnermi pinnani sulinngiffeqarnermilli 


sivitsuinermi sulineq tamakkiisumik ilaannakortumilluunniit aallarteqqinneqarsinnaasoq kisimi 


periarfissatut takutinneqarani.  


 


Akissut: Ilanngunneqarpoq.       


 


Angajoqqaat sulinngiffeqartarnerannik sivitsuineq pillugu aalajangersagaq siunnersuummit 


peerneqarpoq, aamma ilaannakortumik tamakkiisumilluunnit sulinerup aallarteqqinnissaa pillugu 


aalajangersakkat oqaasertai allanngortinneqarlutik, taamaalilluni angajoqqaat 


sulinngiffeqarneranni sapaatit akunnerini kingullerni 4-ni ilaannakortumik tamakkiisumilluunnit 


sulinerup aallarteqqinnissaa taamaallaat periarfissaalerluni.   


 


§§ 17-ip aamma 18-ip § 26-mut naleqqiunneqarnerat (maannakkut §§-it 15 aamma 23) 


 


AK-mit paasiuminaatsinneqarpoq angajoqqaat aapparmik sulinngiffeqarsinnaatitaanerannik 


tigusisinnaanerat kommunimit akuerineqartariaqarnera. AK-mit inassutigineqarpoq pisinnaatitaaneq 

inatsimmi toqqaannartumik aalajangersarneqassasoq taamalu sulinngiffeqarnissaq pillugu 


sulisitsisoq nalunaarfigiinnagassanngorlugu. 


 


Akissut: Ilanngunneqarpoq.       


 


§ 17-imi (maannakkut § 15) pineqartoq ernereernerup kingorna angajoqqaajusup arlaata 


aappaasup sulinngiffeqarsinnaatitaaneranik tigusinissaa kommunalbestyrelsip akuerisinnaagaa 


maannakkut allanngortinneqarpoq taamaalilluni akuersissummik tunniussisoqassanersoq 


kommunalbestyrelsimit aalajangerneqartussaajunnaarluni. 


 


§ 18-imi pineqartoq ataataasup sulinngiffeqarsinnaatitaaneranik anaanaasup nuliata imaluunniit 


nalunaarsukkamik aapparisaata tigusinissaa kommunalbestyrelsip akuerisinnaagaa pillugu 


aalajangersagaq peerneqarpoq.  Taarsiullugu "anaanaaqataasoq" allanneqarpoq, taamaalilluni 


arnaq, meeqqamut anaanaaqataasutut nalunaarsugaasoq meeqqap ataataatulli 


sulinngiffeqarallarnissamut sulinngiffeqarnissamullu pisinaatitaalluni.    Tassani pisinnaatitaaffik 


pineqarpoq, kommunalbestyrelsillu akuersinissaa pisariaqarunnaarluni.   


 


§ 20. (maannakkut § 17) 


 


AK-mit takujuminaatsinneqarpoq § 19-ip aamma § 20, imm. 2-p qanoq imminnut ataqatigiinnerat, 


tassa § 19-imi aalajangersarneqarmat meeraq sulinngiffeqarnerup nalaani toqukkut 


qimagutissagaluarpat erninermut atatillugu nalinginnaasumik sulinngiffeqarsinnaatitaaneq 


atorunnaartussaanngitsoq. 


 


Akissut: Ilanngunneqarpoq.       


 


Meeqqap toquneranut atatillugu sulinngiffeqarsinnaatitaaneq sulinngissinnaatitaanerlu pillugit 


aalajangersakkat maannakkut erseqqissarneqarput.  


 


Erninerup kingorna sapaatit akunnerini siullerni 15-ini meeqqamik annaasaqartoq angajoqqaaq 


ernisimalluni tamakkiisumik meerartaarnermut atatillugu sulinngiffeqarallarsinnaatitaanini 


pigiinnassavaa.  Angajoqqaap ernisimalluni sulinngiffeqarallarnissamini sapaatit akunneri 4-nik 


ikinnerusut sinneruppagit sapaatit akunneri 4-t tikillugit sulinnginnissaminut pisinnaatitaaffini 


angajoqqaap ilasinnaavai. Angajoqqaaq sulinngiffeqarallarnermini sapaatip akunneranik 1-imik 


amigaateqartoq sapaatit akunnerinik 3-nik sulinnginnissani taamaalilluni ilasinnaavai.   


 


Angajoqqaaq angajoqqaatut sulinngiffeqarallarnermi nalaani meeqqamik annaasaqartoq sapaatit 


akunnerini 4-ni sulinnginnissamut pisinnaatitaaffeqarpoq. 


 


§ 28. (maannakkut § 25) 

"Utertinneqarsinnaasut annerpaaffissaat" § 30, imm. 3-mi nassuiarneqarsimanerat 


innersuussutigineqarpoq. Taamaammat § 28-mi aalajangersagaq pineqartoq 


innersuussutigineqartariaqarpoq. 


 


Akissut: Ilanngunneqarpoq. Aalajangersagaq maannakkut § 27, imm. 4-mut innersuussinermik 


imaqalerpoq (siusinnerusukkut § 30, imm. 3)  


 


Tamatuma saniatigut oqaaseq "utertinneqarsinnaasut annerpaaffigisinnaasaa" "akigititat 


annerpaaffiannit" taarserneqarpoq.   


 


§ 30. (maannakkut § 27) 


 


AK isumaqarpoq oqaaseq "qinnuteqareernikkut" naapertuutinngitsoq, tassa siunertaammammi 


sulisitsisoq utertitsivigineqarsinnaatitaasoq. Utertitsivigineqarnissamut piumasaqaatit 


naammassineqarsimappata utertitsisoqarnissaanik aningaasaateqarfiup naliliisimanera matumani 


tunngavigineqanngilaq. 


 


Akissut: Ilanngunneqanngilaq.           


 


Sulisitsisoq utertitsisinnaatitaavoq. Utertitsisoqarnissaa anguniarlugu sulisitsisoq 


utertitsisoqarnissaa pillugu qinnuteqaateqassaaq.   


 


Utertitsisoqarnissaanut piumasaqaatit naammassineqarsimanersut aningaasaateqarfik 


nalilersuisussaassaaq, aamma aningaasat sulisitsisumut utertitsinneqartussat suunersut 


nalilersussallugit.   


 


§ 33. (maannakkut § 30) 


 


AK-mit amigaatigineqarpoq siulersuisut siulittaasussaannik toqqaanissamut piumasaqaatinik 


nassuiaasiortoqarnissaa. 


 


Aningaasaateqarfiup siulersuisuini akissarsiortut sinniisussaannik toqqaasarnermut tunngatillugu 


AK-mit maluginiarneqarpoq pingaaruteqartoq toqqaanikkut kattuffiit 


isumaqatiginninniarsinnaatitaasut sunniuteqarnissaasa qulakkeerneqarnissaa. Tassa kattuffiit sorliit 


siulersuisuni ilaasortaatitaqassanersut sioqqutsisumik pingaarnersiorneqartariaqarput aamma 


kattuffiit arlallit ataatsimoorlutik inassutigisaannik Naalakkersuisut pingaartitsisariaqarput. 


 


Akissut: Oqaaseqaatit tusaatissatut tiguneqarput, siunnersuutilli allanngortinnissaanut 


pissutissaqartitsinngillat.   

§ 35. (maannakkut § 32) 


 


AK isumaqarpoq ukiuni sisamani atuuffeqarneq eqqarsaatigalugu siulersuisuni ilaasortaq 


sulinngiffeqarnissamut qinnuteqarsinnaasariaqartoq. 


 


Akissut: Ilanngunneqanngilaq.           


 


Siulersuisuni ilaasortaq siulersuisunit tunuarsinnaavoq, tamatumalu kingorna piffissap sinneranut 


taartissamik Naalakkersuisut toqqaassallutik.    


 


§ 40. (maannakkut § 37) 


 


Aalajangersagaq qulequttamut naapertuutinngilaq. Qulequttami takuneqarsinnaasariaqarpoq 


sulisitsisut akileeqataassutissaasa annertussusissaanik siulersuisut aamma 


siunnersuuteqarsinnaanerat. 


 


Akissut: Ilaatigut ilanngunneqarpoq.     


 


§§-it 40-42 (maannakkut §§-it 37 aamma 38) Allatut oqaasertalerneqarput, taamaalilluni 


siulersuisut nalunaarusiaat aamma sulisitsisut akiliutaata angissusissaannik siunnersuummik 


imaqalerluni. Taamaalilluni qulequtap aalajangersakkallu akornanni naapertuuttoqalerpoq. 


 


Kapitali 4 immikkullu § 44, imm. 3. 


 


Oqaaseq "erninermut atatillugu naligiissaarinermut aaqqissuussineq" inatsisissatut siunnersuummi 


amigartumik nassuiarneqarsimavoq. Inatsisissatut siunnersuummi imm. 3.2-mut nalinginnaasumik 


nassuiaatini takuneqarsinnaavoq aaqqissuussaq Aningaasaqarnermut Sulisoqarnermullu 


Aqutsisoqarfimmit aqunneqarnissaa naatsorsuutigineqartoq. 


 


Naligiissaarinermik aaqqissuussaq Aningaasaqarnermut Naalakkersuisoqarfimmit aqunneqartoq 


pineqarpat taava naalakkersuisoqarfik taanna aalajangiisuusussaavoq aamma naapertuutinngilaq 


oqartussanut allanut naammagittaalliuuteqarsinnaanerup atuutsinnginnissaa pillugu inatsisitigut 


aalajangersagaqarnissaq § 44, imm. 3-tut ittumik. 


 


AK-mit kaammattuutigineqarpoq naligiissaarinermik aaqqissuussap aqunneqarnissaanut 


tunngavissat inatsisissatut siunnersuummi erseqqinnerusumik nassuiarneqarnissaat, tassunga 


atatillugu innersuussutigineqarput naligiissaarinermik aaqqissuussamut sulisut kattuffiisa 


sunniuteqartinneqartariaqarnerat pillugu pingaarnertut oqaaseqaatigineqartut. 

Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.   


 


Kapitali 6 


 


Innuttaasunut pisortat ikiorsiissutaannik pissarsisartunut aamma siusinaartumik pensionisisartunut 


sanilliullugit innuttaasut pisortanit pilersorneqartut inatsisitigut qanoq inissisimanerisa 


qulaajaaffigineqarnissaat AK-mit ujartorneqarpoq. 


 


Tassani AK-p assersuutigalugu eqqarsaatigivai suliffeqanngikkallarnermi ikiorsiissutinik 


pisartagallit innuttaasullu innarluutilinnut tunngatillugu malittarisassat malillugit ikiorsiissutinik 


pisartagallit. 


 


Akissut: Isumaginninnikkut tunniuttakkat allat pillugit aalajangersakkat siunnersuummit 


peerneqarput, tassani marloqiusamik malittarisassaliorneq pineqarmat.  Isumaginninnikkut 


tunniuttakkanut allanut tunngasut ilitsersuusiassami erseqqinnerusumik allaaserineqarumaarput.   


 


§ 61, imm. 4. (maannakkut § 51, imm. 2) 


 


AK isumaqarpoq aalajangersagaq pineqartoq immaqa pisariaqanngikkaluartoq, tassa  aningaasat 


atorneqarsimanngitsut naatsorsuinikkut iluarsiinnarneqarsinnaammata. 


 


Akissut: Ilanngunneqanngilaq, aningaasaateqarfiup aningaasaqarneranut tunngasut 


malittarisassat pillugit erseqqissuseqarnissaa pingaaruteqarmat. 


 


§ 64.  (maannakkut § 54) 


 


AK-mit takuneqarsinnaanngilaq kapitali 4-mi siulersuisut sorliit pineqarnersut. AK-mit 


eqqoriarneqarpoq kapitali 3 pineqartoq. 


 


Akissut: Ilanngunneqarpoq.       


 


Innersuussineq maannakkut kapitali 3-mut iluarsineqarpoq. 


 


§ 66. (maannakkut § 56) 


 


Oqaaseq "qularnaveeqqutitut arsaarinnissutigineqarsinnaatitaapput" ilanngunneqartariaqanngilaq, 


tassa oqaaseq pineqartoq kalaallit inatsisaanni nassaassaanngimmat. 


 


AK-mit assut nalorninartoqartinneqarpoq akileraaruserinermik ingerlatsineq pillugu inatsimmi 

maanna atuuttumi periarfissaqarnersoq sulisoqarnermut akitsuummik kingusinaarluni 


akiliuteqarsimanerup ernialersorneqarnissaanut. 


 


Akissut: Ilanngunneqarpoq.  


Aalajangersagaq allatut oqaasertalerneqarpoq, taamaalilluni akiliutinik kingusinaartumik 


akiliinermi qularnaveeqqutitut arsaarinnissuteqarsinnaaneq pineqaatissinneqarsinnaanerlu pillugit 


aalajangersakkat siunnersuummit peerneqarlutik. 


 


 


2. Kalaallit Nunaanni Politiit  


Naartunermi, erninermi meeravissiartaarnermilu sulinngiffeqartarneq pillugu Inatsisartut 


inatsisissaattut siunnersuummut tusarniaanermut Kalaallit Nunaanni Politiit akissutaat 


 


Kalaallit Nunaanni Politiit tusarniaavigineqarsimanertik qutsatigaat. 


 


§ 67 pillugu (maannakkut § 57) 


Paasissutissanik eqqunngitsunik imaluunniit salloqittaasimagaanni § 67-imi iliuusereriikkanut 


kingunerititassat pineqarput, taakkulu sulisitsisumut tunngassuteqarput.  Tassunga Kalaallit 


Nunaanni Politiit maluginiarpaat immikkut aalajangersagaliortoqarsimasoq, tassani toqqarlugu 


allanneqarluni sulisitsisut Namminersorlutik Oqartussanut nalunaarutiginnittussaanermik 


pisussaaffeqartut, aamma pisussaaffiup taassuma annertussusaa suunersoq 


erseqqissarneqarluni. 


 


Akissut: Ilaatigut ilanngunneqarpoq.     


 


Aalajangersagaq allatut oqaasertalerneqarpoq, taamaalilluni paasissutissanut sulisitsisunut 


namminersortunut meerartaarnermut atatillugu sulinngiffeqarnermut aningaasaateqarfimmut 


paasissutissartaanut taamaallaat tunngasuullutik.  Taamatut paasissutissiinissamut pisussaaffik 


kapitali 3-mi allaaserineqarpoq.   


 


 


3. Kalaallit Nunaanni Naligiissitaanissamut Siunnersuisoqatigiit 


Naartunermi, erninermi meeravissiartaarnermilu atatillugu sulinngiffeqartarneq pillugu 


Inatsisartut inatsisaat nr. xx, xxx, xx 2019-imeersumut siunnersuut pillugu tusarniaanermut 


akissutit 


 


Naligiissitaanermut Siunnersuisoqatigiit Naartunermi, erninermi meeravissiartaarnermilu  


sulinngiffeqartarneq pillugu Inatsisartut inatsisaat nr. xx, xxx, xx 2019-imeersumut 


siunnersuummut oqaaseqaataat.    

1. Oqaaseqaatit aallarniutaasut  


 


Isumaginninnermut Inatsisinillu Atuutsitsinermut Naalakkersuisoqarfiup Naartunermi, erninermi 


meeravissiartaarnermilu  sulinngiffeqartarneq pillugu Inatsisartut inatsisaat nr. xx, xxx, xx 2019-


imeersumut siunnersuut pisortatigoortumik Naligiissitaanermut Siunnersuisoqatigiinnut 


nassiussimavaa.  


Aallarniutigalugu oqaatigineqassaaq Naligiissitaanermut Siunnersuisoqatigiit siunnersuut 


pitsaasumik isumaqarfigimmassuk, tassami ilaatigut arnat sulinngiffeqarsinnaatitaanerat 


qulakkeerneqassasoq siunertaammat, arnammi ilaat illoqarfitsik qimallugu erniartortitaasarput, 


soorluttaarlu angajoqqaat assigiimmik suiaassusillit inatsisitigut inissisimanerat 


pitsanngortinneqassammat.  


 


Ilanngullugulu pingaaruteqarpoq naartunermi, erninermi meeravissiartaarnermilu 


sulinngiffeqartarneq pillugu malittarisassat naligiissitaanermik siuarsaaqataammata, 


sulinngiffeqarsinnaatitaanermullu pisinnatitaanertik atormassuk, angajoqqaat ileqqutoqqanik 


attassillutik ileqqoqaannarnissaannut imaluunniit arnat suliffeqarnermi ajornerusumik 


inissisimalernissaannut ilapittuutaasinnaasunik aalajangersakkanik imaqanngimmat. Tamakku 


ilaatigut tunngavigalugit Siunnersuisoqatigiit siunnersuummut tapersiiniarput.  


Ataatsimut isigalugu Naligiissitaanermut Siunnersuisoqatigiit kissaatigissagaluarpaat inatsisissatut 


siunnersuummi angajoqqaanut ataasiakkaanut immikkut sulinngiffeqartitsisarnissamut immikkut 


tunngavigineqartussamik ukkataqarsimasuuppat, tamannalu aqqutigalugu suliffinniiginnarnissami 


suiaassutsit assigiinngitsumik pineqassanngimmata.       


    


Akissut: Ilanngunneqanngilaq.           


 


Siunnersuummeereerpoq immikkut angajoqqaanut tamanut immikkut atugassaq 


sulinngiffeqarallarnissaq pillugu tunngasoq. Anaanaasoq erninissaq sioqqullugu sapaatit 


akunnerini 4-ni sulinngiffeqarsinnaavoq aamma ernereernerup kingorna sapaatit akunnerini 19-


inik sulinngiffeqarallarneq, ataataasorlu sapaatit akunnerini 3-ni sulinngiffeqarallarsinnaalluni, 


meeqqap inunngornerata kingorna sapaatit akunnerisa 15-it aamma 19-it siulliit iluanni 


ingerlanneqartussaq.   


 


Angajoqqaat sulinngiffeqarallarsinnaanerat immikkut inissinneqanngilaq, taamaalilluni 


angajoqqaat nammineq taakku akorniminni agguarnissaat aaqqissuussinnaallugu.  


 


Meerartaarnermut atatillugu sulinngiffeqartarnermut aningaasaateqarfik suiaassuseqartunut 


marlunnut atuuppoq. Ukiuni arlalinni meerartaarnermut atatillugu sulinngiffeqartarnermut 


aningaasaateqarfeqarsimasunit nunanit allanit misilittakkat ersersippaat meerartaarnermut 


atatillugu sulinngiffeqartarnermut aningaasaateqarfiit arnat ernisinnaasut akornanni 


sinneqartumik suliffissaaleqinernik ajornartorsiutinik aaqqiinernut peqataasimaneri, angutit 

arnallu akornanni naligiimmik akissarsiaqalerneq qulakkeerneqarluni, aamma suiaassutsinut 


agguarsimasut suliffeqarfiit atorunnaarlutik.  


 


Tamatuma saniatigut Danmarkimi Industriens Barselsfondimit misilittakkat tikkuarpaat 


meerartaarnermut atatillugu sulinngiffeqartarnermut aningaasaateqarfimmik pilersitsinerup 


kingunerisaanik ataataasut sivisunerusumik meerartaarnermut atatillugu 


sulinngiffeqarallalertarnerat.  


 


Taamaalilluni angajoqqaanut marluusunut suliffeqarfinni annertunerusumik naligiissitaaneq 


qulakkeerneqassaaq. 


 


2. Oqaaseqaatit aalajangersimasut 


 


a. Meeraq najorlugu sulinngiffeqartoqassaaq  


§ 1, imm. 2-mi aalajangersagaq malillugu, sulinngiffeqartup piffissaq sulinngiffeqarfiusoq meeraq 


najorlugu atussagaa meeqqap erniunerata imaluunniit tiguneqarnerata kingorna 


sulinngiffeqarsinnaatitaanermut sulinngissinnaatitaanermullu piumasaqaataavoq.  


Inatsisissatut siunnersuummut nalinginnaasumik nassuiaatini allassimavoq, aalajangersagaq 


aallaaviatigut aatsaat immikkorluinnaq pisoqarsimatillugu atorneqarsinnaasoq, soorlu meeraq 


illoqarfimmi nunaqarfimmiluunniit angajoqqaajusup najugarinngisaani najugaqarsimappat 


imaluunniit ataataasoq meeqqamik attaveqarusunngippat, tamatumalu kinguneratut 


ataataassutsiminik akersiumanani. Ilanngullugulu taaneqarpoq angajoqqaat sulinngiffeqartut 


aallaaviatigut meeqqamut ullut tamaasa attaveqartarnissaat aalajangersakkap kingunerissagaa, 


kisiannili tamanna killilersuinerujussuartut paasineqassanngitsoq, tassami assersuutigalugu 


angajoqqaat aappaat ulluni arlalinni piniariarsinnaassasoq imaluunniit angajoqqaat sapaatip 


akunnerata naanerani meeraq paaritissinnaasariaqaraat.  


 


Naligiissitaanermut Siunnersuisoqatigiit sulinngiffeqartarneq meeqqamik najueqateqarnermik 


atorneqartassasoq tapersersorpaat, kisiannili erninermi sulinngiffeqartarneq pillugu malittarisassat 


angajoqqaat meeqqamik najueqateqartarnissaannik qulakkeerinninnissamik 


siunertaqaannanngimmata.  Taamaalilluni arnanut sutigulluunniit immikkoortitsiniaanerit 


atorunnaarnissaat pillugit isumaqatigiissummi artikel 11-mi allassimavoq naalagaaffiit maannakkut 


atorfigisamik, ukiuni qassini atorfeqarsimanermi inissisimanermik imaluunniit isumaginninnikkut 


tapiissutinik annaasaqanngikkaluarluni akissarsiaqaatigalugu allatulluunniit isumaginninnikkut 


ikiorsiissutinik pisartagaqaatigaluni erninermi sulinngiffeqarsinnaanerup atuutilernissaanut 


naleqquttunik iliuuseqarsinnaanerminnut aalajangiisussaasut. Aaqqiinerit tamakku anaanaaneq 


pissutigalugu arnanik immikkoortitsiniaanerit pinngitsoortinniarlugit atorneqartariaqarput, aamma 


sulisinnaanermut pisinnaatitaaffigisarpiaat illersorniarlugit.  


Taamaammat sulinngiffeqartussap sulinngiffeqarnermini sulinngiffeqarfik meeqqamik najuilluni 


atussagaa aalajangiisuusumik piumasaqaatitaqassappat paatsoortoqarneranik 

kinguneqariaannaavoq, tamanna kisimi erninermi sulinngiffeqarnissamut malittarisassaqarnissamut 


tunngaviunngimmat. 


 


Akissut: Ilanngunneqanngilaq.   


 


Sulinngiffeqarallarnissaq pillugu malittarisassat meeqqamut pitsaanerpaaq kisiat 


qulakkiissanngilaat, kisianni aamma naartunerup erninerullu kingorna anaanaasup 


qasuersaarsinnaanera qulakkeerneqassalluni. Tamatumunnga aamma pissutaavoq meeraq 


toqungalluni erniuppat, meeravissiassanngortinneqarpat, meeqqat tapersersorneqarnissaannut 


Inatsisartut inatsisaat malillugu angerlarsimaffiup avataanut inissinneqarpat, imaluunniit meeraq 


erniunermi kingornatigut sapaatit akunnerisa 15-it imaluunniit 19-it siulliit iluanni toquppat 


anaanaasup sulinngiffeqarallarnerata atorunnaannginnissaa.  


 


Artikel 11, normu 2-mi siunertat ilaat tassaavoq "sulinissamut pisinnaatitaaffiisa 


illersorneqarnissaat". Anaananngorlaaq sulinissamut tamakkiisumik pisinnaatitaaffimminik suli 


tamakkiisumik pisinnaatitaaffeqarpoq. Peqatigisaanilli suliffimmit sulinngiffeqarallarnissamut 


pisinnaatitaaffini atorsinnaanngilaa, tassa sulineq aallarteqqikkuniuk sulinngiffeqarallarnissamut 


pisinnaatitaaffini annaassagamiuk.  Tamanna maannakkut atuuttumi Inatsisartut inatsisaannit 


ingerlateqqinneqarpoq.   


 


Angutit arnallu naligiissitaanissaat pillugu Inatsisartut inatsisaat nr. 3, 29. november 2013-


imeersoq naartuneq, meerartaarnermut atatillugu sulinngiffeqarallarneq imaluunniit 


meeravissiartaarneq pissutigalugit assigiinngisitsinissaq inerteqqutaavoq. Siunnersuummi 


matumani tamatuma allaaserineqarnissaa taamaattumik pisariaqanngilaq.    


 


Naligiissitaanermut Siunnersuisoqatigiit aalajangersakkat ersarnerluttuusut aamma isumaqarput. 


Illuatungaatigut meeraq najorlugu sulinngiffeqarfik atorneqassasoq aalajangersarneqarpoq, tassa 


imaappoq qanimut ukkatarilluarlugu najorlugu, tamannalu inatsisissatut siunnersuummi nassuiaatini 


assersuutigineqartuni taperserneqarpoq.  Nassuiaatinili aamma innersuussutigineqarpoq ullut 


tamaasa attaveqatigiittoqartassasoq, kisianni taama ukkatarilluarlugu najortuaannavittariaqarnagu. 


  


Ilanngullugulu malugineqarpoq, naalungiarsuup inunngornerata kingorna sapaatit akunnerisa 15-it 


siulliit iluanni sulinngiffeqarnissaq pineqartillugu meeqqamut ataataasup anaanaasumik 


najugaqateqanngitsup aalajangersakkamit eqqorneqarsinnaanera navianaateqarsinnaassasoq, takuuk 


§ 7. Imaassinnaavormi ataataasoq nunaqarfimmi/illoqarfimmi ungasinngitsumi najugaqartoq, 


meeqqallu najugaqarfigisaanut tikissinnaasoq, kisianni anaanaasumut attaveqarniarneq 


najugaanniluunniit inissaalatsineq pissutaallutik meeqqamik najugaqateqarsinnaanngitsoq. 


 


Aamma ataataasup meeqqamik sapaatip akunnerini siullerni 15-ini attaveqarniarsinnaanera 


killeqartussaassaaq aamma § 7 malillugu sulinngiffeqarsinnaaneq meeqqamik attaveqarnissamik 

taamaallaat pissuteqartariaqarsorinanngilaq, taamaammallu § 7 malillugu 


sulinngiffeqarsinnaanermut pisinnaatitaaffik meeqqamik najuilluni ingerlanneqassasoq 


piumasaqaataasariaqarnani.    


Kingusinnerusukkut meeraq ullup ingerlanerani meeraaqqerivimmiilerpat allamiluunniit 


paaqqinnittarfimmiilerpat tamanna angajoqqaat sulinngiffeqarsinnaannginnerannik kinguneqassava, 


tassami meeraq ullup ingerlanerani najorsinnaanngilaat, qanorlu iliorluni meeqqamik najuineq 


naatsorsorneqassava angajoqqaat sulinngiffeqartitaanerup nalaani sulinertik tamakkiisumik 


ilaannakortumilluunniit nangippassuk, takuuk § 14.  


 


Taamaammat Naligiissitaanermut Siunnersuisoqatigiinnit oqaatigineqassaaq,  aalajangersagaq 


aalajangiusimaniarneqarpat erseqqissarneqartariaqarpoq imaluunniit imatut allanngortittariaqarpoq 


tassalu sulinngiffeqarneq meeqqap najornissaa siunertaralugu atorneqassasoq, tassami oqariaaseq 


"najuineq" meeqqamik qimatsissanani najuiinnarnissaatut paasineqarsinnaammat. Aammattaaq § 1, 


imm. 2-mi piumasaqaatigineqartup § 7 malillugu sulinngiffeqarsinnaanermut atuutissanersoq 


isumaliutigeqqinneqarsinnaavoq.  


 


Akissut: Ilanngunneqanngilaq.           


 


Aalajangersagaq aallaaviatigut meeqqamik ulluinnarni atassuteqarnissamik imaqarpoq, 


imaannarli nassuiarneqarnani piffissani sivikitsuni ullut tamaasa atassuteqannginnerup 


kingunerissallugu sulinngiffeqarallarneq atorunnaassasoq.  


 


Sulinngiffeqarallarneq imatut paasineqassaaq suliffimmit sulinnginnissamut utaqqiisaasumik 


pisinnaatitaaffik. Taamaalilluni siunnersuummi siunertaanngilaq taamatut sulinnginneq meeraq 


peqatigalugu atorneqassanngippat meerartaarnermut atatillugu angajoqqaaq 


sulinngiffeqarnissamut pisinnaatitaaffeqassasoq.  


 


Naatsorsuutigineqartariaqarpoq angajoqqaap suliffimminit sulinngiffeqarallarnissaminik 


piumasaqaateqartup aamma sulinngiffeqarallarneq taanna ilaqutartaani peqatigalugit atussagaa.   


 


Erseqqissaatigineqassaarli ulloq unnuarlu nalunaaquttap akunnerini tamani meeqqamut 


atassuteqarnissaq pillugu piumasaqaateqartoqanngimmat. Taamaalilluni meeqqap ullup ilaani 


meeqqerivimmiissinnaaneranut aporfissaqanngilaq, tassa angajoqqaat ullup ingerlanerani 


piffissami allami meeraq ilagisinnaallugu.   


 


Ataataq anaanamik najugaqateqanngitsoq pillugu assersuummi kingullermi ataataasoq 


aalajangersakkamit eqqugaassanngilaq, ataataasoq meeqqamik ulluinnarni atassuteqartarpat.  


Ataataasoq piffissani ataasiakkaani ullut arlallit allortarlugit meeqqamik taamaallaat 


atassuteqarsinnaappat ataataasup piffissami sulinngiffeqarallarfiusumi tamarmiusumi 







 


18 


sulinnginnissaa naalakkersuisoqarfiup isumaa malillugu tamanna naapertuutilersissinnaanngilaa.  


Taamaattoqartillugu suliffiup avataani ataataasup meeraq ilagisariaqassavaa.    


 


b. Anaanaasoq naartuneq pissutigalugu sulinngiffeqarsinnaatitaavoq.  


§ 3, imm. 1 malillugu arnaq naartuneq pissutigalugu sulinngiffeqarsinnaatitaavoq, matumani 


erninissamut sapaatip akunneri marluinnanngorpata aamma ernereernerup kingorna sapaatip 


akunneri 15-it tikillugit.   


Naligiissitaanermut Siunnersuisoqatigiit pisinnaatitaaffimmik tamatuminnga 


tapersiigaluarpataluunniit ajornannginnerussagaluarpoq aalajangersagaq paarlattuanik ernereernerup 


kingorna sapaatip akunnerini marlunni sulinngiffeqarnissamut pisinnaatitaanertut 


oqaasertalerrneqartuuppat, soorlu tamanna assingusumik danskit inatsisaanni aalajangersakkami 


ilisimaneqartoq, aamma EU-mi peqqussutip malitsigisaanik malittarisassatut eqqunneqartoq, 


matumani arnat ernereernerup kinguninngua sulileqqinnissaat pillugu piumaffigineqarnissaat 


pinngitsoortinniarlugu. Malittarisassaq siusinnerusukkut danskit naligiissitaanermut inatsisaanni § 


7, imm. 1, oqaaseqatigiit aappaanni nassaassaasimavoq.   


 


Anaanaasoq ernereernermi kinguninngua sulinerminik nangitseqqissimanngikkaluarpalluunniit 


aalajangersakkamik taama ittumik atulersitsinikkut anaanaasumut tamaviaartitsinissaraluaq 


pinngitsoortinneqarsinnaavoq.    


 


Akissut: Ilanngunneqanngilaq.           


 


Siunnersuummi siunertaanngilaq arnat pisussaaffilerneqarnissaat, kisianni arnat (angutillu) 


pisinnaatitaaffeqarnissaasa qulakkeerneqarnissaat. 


 


c. Najukkap angerlarsimaffigisap avataanut erniartorsinnaatitaaneq  


Anaanaasup erniartorfissamut aallarneraniit sulinngiffeqarsinnaatitaanissaa pillugu 


malittarisassamik atuilerneq Naligiissitaanermut Siunnersuisoqatigiit pitsaasutut isigaat, tamanna 


naartunerup kinguneratut nakorsamit tunngavilersorneqarpat pisariaqartutullu isigineqarpat.  


Naligiissitaanermulli Siunnersuisoqatigiit eqqumiigaat inatsisissatut siunnersuummut 


nalinginnaasumik nassuiaatini nalunaarutigineqarmat:  


”Siunnersuutip malitsigissavaa innersuunneqarneq tunngavigalugu arnap sulinngittariaqarnera 


pissutissaqarani sulinnginnertut isigineqarsinnaassanngimmat. Ullumikkut malittarisassat malillugit 


arnap pissutissaqarani sulinngitsoorsimanera tunngavilersuutigalugu arnamik akissarsiaqarluni 


sulisartumik erniffissaminut angalareernermi kingorna suliartunngitsumik sulisitsisoq inatsisinik 


unioqqutitsinani soraarsitsisinnaavoq." 


 


Angutit arnallu naligiissitaanissaat pillugu Inatsisartut inatsisaat nr. 3, 29. november 2013-


meersumi § 11, imm. 1 malillugu naartuneq, erninermi sulinngiffeqarneq 

meeravissiartaarnerluuunniit pissutigalugit sulisitsisup aningaasarsiortumik 


soraarsitsisinnaannginnera Naligiissitaanermut Siunnersuisoqatigiit maluginiarpaat.    


 


Taamaammat Naligiissitaanermut Siunnersuisoqatigiit arnap sulisartup naartunini pissutigalugu 


erniartorluni aallarsimanermi kingorna taannalu pissutigalugu suliartunngitsoortup inatsisinik 


unioqqutitsinani soraarsinneqarsinnaanera nassuiaatini erseqqissarneqartoq tulluanngitsutut isigaa, 


matumani eqqartuussiviit aqqutigalugit erniartorluni aallarnermut tapersiisimasumik 


aalajangiisoqarsimanngippat. 


Periutsimik taamaattumik soqanngikkaluarpalluunniit Naligiissitaanermut Siunnersuisoqatigiit 


naammagisimaarpaat maanna inatsisissatut siunnersuutitigut anaanaasup taamak ittumik 


pisinnaatitaaffeqarnera aalajangersaaffigineqarmat.   


 


Akissut: Ilanngunneqarpoq.       


 


Immikkoortoq maanna allatut oqaasertalerneqarsimavoq.   


 


d. Ataataasup sulinngiffeqarsinnaatitaaneranik anaanaasup nuliata imaluunniit 


nalunaarsukkamik aapparisaata tigusisinnaanera.    


Inatsisissatut siunnersuummi § 18-imi atuarneqarsinnaavoq ataataasup 


sulinngiffeqarsinnaatitaaneranik anaanaasup nuliata imaluunniit nalunaarsukkamik aapparisaata 


tigusinissaa kommunalbestyrelsip akuerisinnaagaa piumasaqaatit 4-t allassimasut 


naammassineqarsimappata. 


 


Naligiissitaanermut Siunnersuisoqatigiit paasisinnaanngilaat sooq aalajangersakkap 


kommunalbestyrelsi missingiisinnaaneranik (“akuerisinnaavaa”) periarfissikkaa. Ilimagisariaqarpoq 


piumasaqaatit 4-t naammassineqarsimappata katissimasaq imaluunniit aapparisaq 


sulinngiffeqarsinnaanissamut pisinnaatitaaffeqartoq.    


 


Akissut: § 18-imi pineqartoq ataataasup sulinngiffeqarsinnaatitaaneranik anaanaasup nuliata 


imaluunniit nalunaarsukkamik aapparisaata tigusinissaa kommunalbestyrelsip akuerisinnaagaa 


pillugu aalajangersagaq peerneqarpoq.  Taarsiullugu "anaanaaqataasoq" allanneqarpoq, 


taamaalilluni arnaq, meeqqamut anaanaaqataasutut nalunaarsugaasoq meeqqap ataataatulli 


sulinngiffeqarallarnissamut sulinngiffeqarnissamullu pisinaatitaalluni.  Tassani pisinnaatitaaffik 


pineqarpoq, kommunalbestyrelsilu akuersinissaa pisariaqarunnaarluni.   


 


e. Erninermut aningaasaateqarfimmi siulersuisut katitigaanerat 


Angutit arnallu naligiissitaanissaat pillugu Inatsisartut inatsisaanni nr. 3, 29. november 2013-


imeersumi §§ 7 aamma 8 malillugit ilaasortat piukkunneqartut katitigaanerat  


inassutigisarnerallu pisassasut Naligiissitaanermut Siunnersuisoqatigiit naatsorsuutigaat. 


Naligiissitaanermut Siunnersuisoqatigiit kaammattuutigaat inatsisissami naammassisami 

tassungaluunniit nassuiaatini naligiissitaanermut inatsimmi aalajangersakkat 


innersuussutigineqassasut.  


 


Akissut: Ilanngunneqanngilaq, tassa inatsimmut allamut innersuussineq inatsisiliornermi 


najoqqutassanut akerliummat. 


 


f. Erninermut atatillugu ullormusiat feriarnersiuteqaatigineqarsinnaanngitsut 


§ 48, imm. 3-mi malillugu erninermut atatillugu ullormusiat 


feriarnersiuteqaatigineqarsinnaanngitsut aalajangersarneqarpoq. 


 


Tamatuma kingunerissavaa arnat (anaanaasut) ukiup tulliani ferialerunik ajornerusumik 


inissisimalernissaat, soorluttaaq sulinngiffeqarnissap agguarnissaa pillugu angajoqqaat 


isummersornissaannut sunniuteqarsinnaassalluni.  


Naligiissitaanermut Siunnersuisoqatigiit ilisimavaat aalajangersagaq tassunga assingusoq 


massakkut inatsimmi atorneqareermat, kisiannili kaammattuutigerusuppaat ilumut aalajangersakkap 


taassuma arnamut (anaanaasumut) ajortunik siunertarineqanngitsunillu kingunerlutsitisinnaanera 


eqqarsaatigilluarneqarumaartoq.  


 


Akissut: Oqaaseqaat tusaatissatut tiguneqarpoq, siunnersuummili allannguisoqarneranik 


kinguneqassanngilaq. 


 


 


4. SIK 


”Naartunermut, erninermut meeravissiartaarnermullu atatillugu sulinngiffeqartarnissaq pillugu 


Inatsisartut inatsisisaat nr. xx, xx.xxx 2019-imeersumut SIK ukuninnga oqariartuu-teqarpoq. 


 


Taamaattoq SIK-p qulakkeerusuppaa tassa erninermut meeravissiartaarnermilu sulin-


ngiffeqarnermi tunniunneqartartut sulinngiffeqarneq sivitsoriartortillugu aningaasat 


milliartortinneqannginnissaat. 


 


Kiisalu siunnersuutigineqartumi § 28-imi allassimasoq ullumikkut atuuttunut sanilliullugu SIK-p 


ajorseriarnertut isigaa, tassami ullumikkut taamatut erninermi qitornavissiartaar-nermilu 


sulinngiffeqarnermut atatillugu SIK-mi aningaasarsiat minnerpaaffiat malin-neqartussaavoq, 


tassaasoq ullumikkut atuuttoq 91,67 kr. aallaavigalugu. 


 


Uanilu maannakkut siunnersuutigineqartumi suliffeqarfiutilinnut namminersortunut (pri-vatinut) 


tunngatillugu oqariartuutigineqarpoq minnerpaamik aningaasarsiat 80 procentii 


tunniunneqartassasoq. Tassa imaappoq taamaallaat akunnermut 73,33 kr. tunniunneqar-tassaaq, 


akileraatuserneqarpatalu suami tassa amiakkoqassapput. 

Taamaattumik SIK isumaqarpoq aningaasarsiaritinneqartut sulinngiffeqarneq tamaat 


pigitiinnarneqartariaqartut. Sumummi iluaqutaava erninermut meeravissiartaarnermul-lu 


atatillugu sulinngiffeqarsinnaanerit sapaatip akunnerinik 4-nik sivitsortinneqarpata illu-


atungaatigullu atugassarititaasut pitsangortinneqaratik. 


 


SIK isumaqarluinnarpoq pitsaanerusumik aaqqiisoqarsinnaasoq, tassami sulisitsisut taa-maallaat 


maannakkut 20 procentimik akiliisinniarneqarput. Isumarpugut tamanna anner-tusineqartariaqartoq, 


soorlu assersuutigalugu sulisitsisut aningaasartuutigineqartup 50 procentianik 


akiliisussanngortinneqartariaqarput, ilami sulisitsisut aamma siunissami su-lisussaqarnissartik 


qulakkiissagunikku aamma isumagisariaqarpaat meeraartaarnermut ernivissiartaarnermullu 


atatillugu atugassarititaasut pitsaanerusunissaat. 


 


Aammalu sulisitsisut soqutigisariaqarpaat sulisumik isumakuluuteqarpallaarani meeraa-


vissiartaarsinnaanissaa/meerartaarsinnaanissaa. 


 


Taamaattumik SIK-p siunnersuutiginiarpaa sulisitsisup aningaasartuutissai 50 procentimut 


qaffanniarli, taamaasilluni sulinngiffeqartup aningaasarsiani pigiinnarsinnaaniassavai.” 


 


Akissut: Ilaatigut ilanngunneqarpoq.     


 


Tusarniaanermi akissutit tiguneqartut tunngavigalugit aalajangiisoqarpoq pisortani atorfeqartunut 


naligiissaarisarnermik aaqqissuussinermut tunngasumi aalajangersakkat siunnersuummit 


peerneqassasut. 


 


Namminersortuni atorfeqartut eqqarsaatigalugit erseqqissarneqarpoq nalunaaquttap akunneranut 


ullormusianit qaqugukkulluunnit atuuttunit akissarsiat tunniunneqartut ikinnerusussaanngitsut, 


taakku nalinginnaasunik akissarsianit 80 %-inik annertuneruneri apeqqutaatinnagu.   


 


Sulisitsisoq namminersortoq siunnersuummi matumani sulisitsisup tunniussassaatut 


pisussaaffigisaanut naapertuuttunik utertuussaaq.   


 


Namminersortuni atorfeqartoq, nalinginnaasumik nalunaaquttap akunneranut 91,67 


koruunisisartoq nalunaaquttap akunneranut suli 91,67 koruunisisassaaq, sulisitsisorlu 


nalunaaquttap akunneranut 91,67 koruuninik utertuussalluni.   


 


“Taamaattoq SIK-p iluarinartippaa siunnersuutigineqartumi § 27-imi immikkoortoq 3-imi 


allassimasut, taamaasilluni ullormusiat milliartunnginnissaat taakkunani qulakkiikkanner-


neqarsinnaammat. 

Taamaattoq aamma soorlu atuarfeqarfinni atuarfiit matugaangata sulisut ilaatigut anger-


lartiinnarneqartartut uani inatsisissami aamma eqqarsaatigineqartariaqartut.” 


 


Akissut: Ilanngunneqarpoq.     


   


§ 27, imm. 2 (maanna § 24, imm. 3) allanngortinneqarpoq, taamaalilluni maannakkut suliffeqarfiup 


avataani pineqartumut atuussimasut pissutsit piffissallu naatsorsuutigisimanngisat aamma 


eqqarsaatigineqassallutik. 


 


 


5. Kommuneqarfik Sermersooq 


Naartunermut, erninermut meeravissiartaarnermullu atatillugu sulinngiffeqartarneq pillugu 


Inatsisartut inatsisaata allanngortinneqarnissaanut siunnersuutip tusarniaassutigineqarneranut 


akissut 


 


Oqaaseqaatit nalinginnaasut 


1)  Atugarisanik pitsanngorsaataasussaavoq Kommuneqarfik Sermersuumit tapersersorneqartoq. 


 


2)  Nassuiaatini nalilerneqarpoq namminersortut pisortallu suliffeqarfiini sulisut erninerminni 


ullormusiassaasa suliarineqarnerannut atatillugu kommunit ukiumut 8,5-inik sulisoqartartut.  


Ukiumut sulisut amerlassusaannik missingiinissinni tunngavigisimavarsi Qeqqata Kommuniani 


misileraalluni misissuisimaneq, tassa erninermi ullormusiat ukioq naallugu sulisimasup ataatsip 


suliarisimasai 125-t tunngavigisimavasi. 


 


Kommuneqarfik Sermersuumi ukioq naallugu sulisup ataatsip erninermi ullormusiassat pillugit 


suliat 306-it missaanniittut naammassisarpai. Kommuninut tapiissutit ukiumut sulisartunut 8,5-inut 


aningaasartuutigineqartartut annertoqataannik ikilisinneqassappata erninermi ullormusiat pillugit 


suliaqartarnerup nalinganit annerusunik Kommuneqarfik Sermersuumut tapiissutit 


ikileratarsinnaapput. 


 


Akissut: Ilanngunneqarpoq.      


 


Oqaaseqaatit tunngavigalugit kommuniminni ukiumi 1-imi meerartaarnermut atatillugu 


ullormusiaqartitsineq pillugu suliat qassiunersut naalakkersuisoqarfiup kommunit tamaasa 


ilisimatitseqqusimavai. Kommuninut allaffissornikkut kingunissaanik allaaserinninneq maannakkut 


akissutit tiguneqartut tunngavigalugit nutarterneqarpoq.     


3)  Inatsimmut siunnersuut tamanut naligiimmik pisinnaatitaaffiussappat inatsisissatut 


siunnersuummi angutit anguteqatiminnik atoqateqartartut pisinnaatitaaffii aamma 


eqqarsaatigineqartariaqarput. 

Akissut: Ilanngunneqanngilaq.           


 


§ 18-imi pineqartoq ataataasup sulinngiffeqarsinnaatitaaneranik anaanaasup nuliata imaluunniit 


nalunaarsukkamik aapparisaata tigusinissaa kommunalbestyrelsip akuerisinnaagaa pillugu 


aalajangersagaq peerneqarpoq.   Taarsiullugu "anaanaaqataasoq" allanneqarpoq, taamaalilluni 


arnaq, meeqqamut anaanaaqataasutut nalunaarsugaasoq meeqqap ataataatulli 


sulinngiffeqarallarnissamut sulinngiffeqarnissamullu pisinaatitaalluni.      


 


Soorlu nassuiaatini nalinginnaasuni immikkoortoq 2.7-imi allaaserineqartoq 


angajoqqaaqatigiinnut marluullutik angutaasunut taamaaqataanik pisinnaatitaaffiliinissaq 


ajornarsimavoq. Angajoqqaanut marluullutik angutaasunut taamaaqataanik pisinnaatitaaffimmik 


ikkussineq meeravissiartaarnissaq pillugu malittarisassanut akerliussaaq, aamma anaanaasup 


sulinngiffeqarallaarsinnaatitaaneranik atorunnaarsiinertaqanngitsumik 


naammassineqarsinnaanani.   


 


Oqaatigineqassaarli meeravissiartaartunut sulinngiffeqarallaarsinnaatitaaneq angajoqqaanut 


aappariinnut assigiinngitsumik suiaassusilinnut atuummat, angajoqqaaqatigiinnut assigiimmik 


suiaassusilinnut atuuttutut.   


 


 


6. Peqqinnissaq Pillugu Kattuffiit (PPK). 


Pineqartoq.: Siunnersuummut uunga tusarniaaneq: Naartunermi, erninermi 


meeravissiartaarnermilu sulinngiffeqartarneq pillugu Inatsisartut inatsisaat nr. xx, uu. qqqq 


2019-imeersoq 


 


Isumaginninnermut Inatsisinillu Atuutsitsinermut Naalakkersuisoqarfiup ulloq 10. april 2019 uunga 


siunnersuut: Naartunermi, erninermi meeravissiartaarnermilu sulinngiffeqartarneq pillugu 


Inatsisartut inatsisaat nr. xx, uu. qqqq 2019-imeersoq, Peqqinnissaq Pillugu Kattuffiit (PPK)-mut 


tusarniutigalugu nassiuppaa.  


 


Pingaarnerusut 


 


Erninermut atugassarititaasut pitsanngorsaaffiginiarneqarmata ajunngitsutut PPK-mit 


isumaqarfigineqarpoq. PPK-mit aamma isumaqartoqarpoq erninermut atatillugu inatsimmut 


atatillugu angajoqqaat tamarmik angajoqqaanngornissap piareersarfiginissaanut 


peqataasinnaanngornerat pitsaasuusoq. Angajoqqaat akissarsianik annaasaqanngikkaluarlutik 


angajoqqaanngornissap piareersarnissaanut peqataanissaat pisinnaatitaaffiusariaqarpoq.  


Angajoqqaat marluullutik naligiimmik peqataasinnaanerannut periarfissiinissaq pingaartuuvoq. 


Angajoqqaatut piareersarneq suliniutaavoq pitsaaliuiffiusoq atassuteqaatit nukittuut 


toqqissisimanartullu atorlugit ilaqutariit ataasiakkaat meeqqanik perorsaanissamut piginnaasaannut 

tulluartuusoq. Taama suliniuteqarnikkut inuttut aammali inuiaqatigiit aningaasaqarnerisigut 


iluanaarutissaqarpoq. Matumani isumaginninnikkut peqqinnissakkullu aningaasartuutit siunissami 


malunnartumik annikilleriarnissaat ilimagisariaqarluni.  


 


Akissut: Oqaaseqaat suliap ingerlaqqinnerani isumaliutinut ilanngunneqarumaarpoq.  


 


Angajoqqaatut piareersarnermut atatillugu sulinnginnerit taamaattoq akissarsiortup sulisitsisullu 


akornanni isumaqatigiissutigineqartassasut naatsorsuutigineqarpoq, naartunermi misissortinnernut 


il.il. atatillugu sulinnginnerit assigalugit.  


 


Angajoqqaatut piareersarneq piffissap suliffiup avataani inissinneqassasoq 


kaammattuutigineqarpoq. 


 


PPK-mit naatsorsuutigineqarpoq akissarsianit tamarmiusunit aningaasat atorneqarsinnaanerat 


pillugu erninermut atatillugu naligiissaarisarnermut aaqqissuussinermit 


atugassanngortinneqarsinnaasut pillugit  isumaqatiginninniarnissaq periarfissinneqassasoq. 


Erninermut atatillugu aaqqissuussinermut tunngatillugu aamma PPK-mit siusinnerusukkut 


isumaqatigiissutaasut aqqutigalugit pisiarineqartunut tunngatillugu pitsanngoriaataasinnaasut 


taarsiissutigineqarnissaat naatsorsuutaavoq.  


 


Akissut: Tusarniaanermi akissutit tiguneqartut tunngavigalugit aalajangiisoqarpoq pisortani 


atorfeqartunut naligiissaarisarnermik aaqqissuussinerannut tunngasut aalajangersakkat 


siunnersuummit peerneqassasut. Oqaaseqaat taamaattumik tulluarunnaarpoq. 


 


PPK-mit pisortani naligiissaarinissanut aaqqissuussinerit Namminersorlutik Oqartussani 


kommuninilu aningaasat akissarsianut atorneqartartut tamarmiusut ikilisinneqarnerisigut 


aningaasalersorneqarnissaa isumaqatigineqanngilaq, tassami tamanna aqqutigalugu 


isumaqatigiissutit isumaqatigiissutissallu isumaqatiginninniutigineranni aningaasatigut periarfissat 


annikillissammata. Taamaammat PPK-mit isumaqartoqarpoq sulisartut kattuffii 


naligiissaarisarnermut aaqqissuussinerup pineqartup ilusilersornissaanut sunniuteqaqataasariaqartut.  


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.   


 


PPK-mit oqaatigineqassaaq atorfillit inatsit malillugu erninermut atatillugu akissarsianik 


qulakkeerinniffigineqartut inatsit malillugu iluarsiiffigineqartumik tunineqarsinnaassasut, 


akissarsiat taakku tullianik isumaqatigiissutissanut isumaqatiginninniarnissanut  


sunniuteqartussaanngitsutut tunngaviupput.  

Akissut: Pisortat naligiissaarisarnermik aaqqissuussinerannut tunngasunut qulaani 


akissutigineqartut innersuussisoqarpoq.  


 


Inatsisissatut siunnersuummut oqaaseqaatit: 


§ 3: 


PPK-mit isumaqartoqarpoq erninissaq ulloq naatsorsuutigineqartoq sioqqullugu sapaatip akunnerini 


4-ni sulinngiffeqarsinnaatitaaneq naartusunut tamanut atuuttariaqartoq.  


 


PPK-mi misilittakkani takuneqarsinnaavoq naartusut naartunermi sapaatip akunneri 4-ni kingullerni 


sulinermut ulapaarfiusumut oqimaassinnaasumut malinnaasinnaaneq ajornakusoortissinnaasaraat. 


Tamanna naartusumut taamaalillunilu naarmiumut uippakajaartitsilersarpoq, tamannalu naartunermi 


kingunerlutsitsisoqalernissamut qaninnerulersitsisinnaalluni.   


 


Naartusullu sapaatip akunnerini marlunni sulinngiffeqarsinnaatitaanerat aalajangiusimaniarneqarpat 


ingerlaannartumik naartusut sulinngiffeqarsinnaatitaanerat assigiinngisitsinermik 


kinguneqartussaassaaq, tak. § 4 malillugu naartusut upalungaarsimasoqarfiusumi imaluunniit 


upalungaarsimasoqarfiunngitsumi najugaqarnerat eqqarsaatigalugu, tassami naartusut erninissaq 


sapaatip akunnerinik 4-nik sioqqullugu ernisarfimmut innersuunneqartarmata.  


 


Akissut: Ilanngunneqarpoq.       


 


Inatsisartut 2019-imi upernaakkut ataatsimiinnermi (UPA 2019/53) aalajangerput erninissaq 


sioqqullugu sulinngiffeqarallarsinnaatitaaneq sapaatit akunnerinik 2-nik sivitsorneqassasoq, 


taamaalilluni erninissamut sapaatit akunneri 4-nngulersut missiliorneqarpat arnaq 


sulinngiffeqarallarsinnaalluni. Tamanna siunnersuummut matumunnga ilanngunneqarpoq 


 


§4: 


Aamma aappaasoq sulinngiffeqarsinnaatitaasariaqarpoq, tassami angajoqqaanik avissaartitseqqaneq 


peqataanngitsumut attaveqalernermut akornusiisinnaammat. Aappaasumut pisinnaatitaaffik 


erninissaq sioqqullugu sapaatip akunneri 2-sariaqarput.  


 


Akissut: Ilanngunneqanngilaq, tamanna inatsisip siunertaata avataaniimmat.   


 


Erninissaq sioqqullugu arnap sulinngiffeqarallarnissaanut siunertaq tassaavoq arnap timikkut 


tarnikkullu oqilisaaffiginissaa, soorlu aamma misissortinnissamut il.il. piffissaqartinneqassasoq. 


Sulinngiffeqarallarnissamut siunertaq taamaalilluni tassaanngilaq angajoqqaat akornanni 


ataqatigiinnerannik nukittorsaanissaq.   


 


§11: 

PPK-mit isumaqartoqarpoq ilaqutariinnut paarsisartunut inissiisoqarsimatillugu 


sulinngiffeqarsinnaatitaaneq pisinnaatitaaffiusariaqartoq. Sulinngiffeqarsinnaatitaaneq meeqqap 


inissinneqarnerani qanoq utoqqaatiginersoq/ukioqarnersoq aallaaviusinnaavoq. 


 


 Akissut:  


Paarisassatut inissiinermut atatillugu sulinngiffeqarallarnissamut pisinnaatitaaffik Meeqqamik 


paarisassamik inissiinermi sulinngiffeqartarneq pillugu Namminersorlutik Oqartussat 


nalunaarutaat nr. 3, 26. februar 2010-imeersumi aalajangersagaavoq.  


  


Nalunaarut nutarterneqarumaarpoq, nalunaarummili tassani allannguisoqarnissaa 


eqqarsaataanani. 


 


§17 aamma 18: (maannakkut § 15) 


Angajoqqaajusut arlaata angajoqqaajusup aappaata sulinngiffeqarsinnaatitaaneranik 


tigusisinnaanera pisinnaatitaaffiusariaqartoq PPK-mit isumaqartoqarpoq. Pisinnaatitaaffik 


kommunit akuersissuteqarnerannik tunngaveqassanngilaq.  


 


Akissut: Ilanngunneqarpoq.       


 


§ 17-imi (maannakkut § 15) pineqartoq ernereernerup kingorna angajoqqaajusup arlaata 


aappaasup sulinngiffeqarsinnaatitaaneranik tigusinissaa kommunalbestyrelsip akuerisinnaagaa 


maannakkut allanngortinneqarpoq, taamaalilluni akuersissummik tunniussisoqassanersoq 


kommunalbestyrelsimit aalajangerneqartussaajunnaarluni.  


 


§ 18-imi pineqarpoq ataataasup sulinngiffeqarsinnaatitaaneranik anaanaasup nuliata imaluunniit 


nalunaarsukkamik aapparisaata tigusinissaa kommunalbestyrelsip akuerisinnaagaa pillugu 


aalajangersagaq peerneqarpoq.  Taarsiullugu "anaanaaqataasoq" allanneqarpoq, taamaalilluni 


arnaq, meeqqamut anaanaaqataasutut nalunaarsugaasoq meeqqap ataataatulli 


sulinngiffeqarallarnissamut sulinngiffeqarnissamullu pisinaatitaalluni.   Tassani pisinnaatitaaffik 


pineqarpoq, kommunalbestyrelsilu akuersinissaa pisariaqarunnaarluni.  


 


§ 21: (maannakkut § 18) 


PPK-mit kaammattuutigineqarpoq napparsimavimmi uninngasinnaanerup sivitsuiffiginissaa 


sivisunerpaamik sapaatip akunnerinut 13-inut killeqartinneqassanngitsoq.  


Katsorsaruminaatsumik napparsimasoqarpat sulinngiffeqarsinnaatitaanerup 


sivikillisaaffiginnginnissaa immikkut ittumik pingaaruteqarpoq, tassami meeraq napparsimasoq 


tamatigut angajoqqaaminik immikkut ittumik najorneqarnissaminik pisariaqartitsisarmat.  


Peqqinnissaq Pillugu Kattuffiit Siulittaasuat sinnerlugu 


 


Akissut: Oqaaseqaat tusaatissatut tiguneqarpoq, allannguinermilli kinguneqarnani.   

7. Sulisitsisut 


Naartunermi, erninermi meeravissiartaarnermilu sulinngiffeqartarneq pillugu inatsimmut 


oqaaseqaatit. 


Sulisitsisut inatsisissamut siunnersuummut imaattunik oqaaseqaatissaqarpoq. 


  


§ 16-imut (maannakkut § 18) 


Aalajangersakkap kinguneratut, sulinngiffeqarnerup sinneranik, sapaatit akunnerinik 4-nik 


sulinngiffeqarnermut sivitsuutaasunik, kingusinnerpaamik meeqqap 5-inik ukioqalernissaanut 


sulinngiffeqaataasinnaasunik, tigusinissaq pillugu kommunalbestyrelsimut inuk qinnuteqassaaq.  


Sulisitsisup sulinngiffeqarnerullu sinneranik tigusisussap akornanni, qaqugu sulinngiffeqarnerup 


sinnera tiguneqassanersoq pillugu isumaqatigiissuteqartoqartariaqarpoq, taamaalilluni suliffeqarfiup 


ingerlaneranik sulisullu pisariaqartitaanik eqqarsaatiginninnilluni taakku akornanni 


oqimaaqatigiissaarisoqassammat. 


 


Akissut: Ilanngunneqarpoq.     


 


Aalajangersakkamut ilaapput inuit sulinngiffeqarallarsinnaasut, peqatigisaanillu 


meerartaarnermut atatillugu ullormusiaqarnissamut piumasaqaatinik naammassinnittut. Tassunga 


ilaapput § 40 malillugu inuit piffissami sulinngiffeqarallarnerup nalaani 


akissarsisartussaanngitsut.   


 


Akissarsiaqartunut sulinngiffeqarallarnissap sinnera sulisitsisoq isumaqatigiissuteqarfigalugu 


ingerlanneqassaaq.  Tamanna nassuiaatini allaaserineqarsimavoq.  


 


Naartuneq sulinngiffeqarnerlu pillugit ilisimatitsineq pillugu immikkoortumi, sulisup 


piffissaagallartillugu sulisitsisoq ilisimatinngippagu qanoq kinguneqarsinnaanersoq 


erseqqissarneqartariaqarpoq.   


 


Akissut:  Ilanngunneqanngilaq.          


 


Sulisup kalerriinissamut malittarisassanik eqqortitsinnginnerata kingunerisai suliffiit ataasiakkaat 


pissutsinik aalajangersimasunik aalajangersimasumik nalilersuinermik tunngaveqassapput.   


 


§ 30-mut (maannakkut § 27) 


Aalajangersakkani allassimasariaqarpoq, akissarsianut aningaasartuutit Naalakkersuisut 


malittarisassiuussinnaasaat suut pineqarnersut.  


 


Akissut: Ilanngunneqarpoq.     

Akissarsianut aningaasartuutit nassuiarneqarput tassaasut aningaasarsianit akileraarutit pillugit 


Landstingip inatsisaat malillugu isertitatut A-tut imaluunniit isertitatut B-tut 


naatsorsuutigineqartut, aamma sulineq pillugu inatsiseqartitsineq eqqarsaatigalugu 


akissarsiaqartumit isertitarineqarsimasut. Tamanna maannakkut § 30-mut (maannakkut § 27) 


nassuiaatini allaaserineqarpoq. 


 


Aningaasartuutit allat aamma ilanngunneqarnissaat pisariaqartoq kingusinnerusukkut 


paasineqarpat piginnaatitsissut tamatumunnga atorneqarumaarpoq. Tamanna aamma § 27, imm. 


5-imut nassuiaatinut allanneqarpoq. 


 


§ 46, imm. 3 


Aalajangersakkami tassani § 5-imut innersuussineq amigaataavoq. 4-mit 6-imut kittoraaseraanni 


aaqqissaaq. 


 


Akissut: Ilanngunneqanngilaq, tassa § 46, imm. 3 siunnersuummit peerneqarmat. Sulinnginnermi 


meerartaarnermut atatillugu ullormusiaqarsinnaatitaaneq maannakkut § 40-mi 


malittarisassaqartinneqarpoq. 


 


Sulisitsisut inatsisissatut siunnersuummut allanik oqaaseqaatissaqanngillat.  


 


 


8. Institut for menneskerettigheder 


NAARTUNERMUT, ERNINERMUT MEERAVISSIARTAARNERMULLU ATATILLUGU 


SULINNGIFFEQARTARNISSAQ PILLUGU INATSISARTUT INATSISISSATTUT 


SIUNNERSUUMMUT MISSINGIUTIP NR. XX, XXX, XX 2019-IMEERSUP 


TUSARNIUTIGINEQARNERA  


Isumaginninnermut Inatsisinillu Atuutsitsinermut Naalakkersuisoqarfiup 10. april 2019-imi 


emailikkut Inuttut Pisinnaatitaaffinnut Institutti Naartunermut, erninermut meeravissiartaarnermullu 


atatillugu sulinngiffeqartarnissaq pillugu inatsisartut inatsisissaattut siunnersuummut 


missingiummut nr. xx, xxx, xx 2019-imeersumut oqaaseqaateqassasut qinnuigisimavai.  


Erninerup kingorna sulinngiffeqarnissamut periarfissanik pitsanngoriaataasunik inatsimmik 


suliaqarnissamut suliniuteqartoqarsimanera Siunnersuisoqatigiinnit pitsaasutut isigineqarpoq.   


Inatsisissatut missingiummi § 48, imm. 3-mi allassimavoq erninermut atatillugu sulinngiffeqarluni 


ullormusiaqarnermi feeriarnersiutinik katersisoqartussaanngitsoq. Naligiissitaaneq eqqarsaatigalugu 


arnat amerlanerusut erninermut atatillugu sulinngiffeqarlutik ullormusiaqartut angutinut 


naleqqersuunneqarnerat pissutaalluni taamatut oqaaseqatigiiliorneq Siunnersuisoqatigiinnit 


tulluartut isigineqanngilaq.  Taamaammat aalajangersagaq ima sunniuteqassaaq arnat angutinit 


ajornerusumik inissinneqassasut, tassa piffissami erninermut atatillugu sulinngiffeqarluni 


ullormusiaqarnermi feeriarnersiuteqarnissamut katersisinnaatitaassanngitsut.    

 Erninermut atatillugu sulinngiffeqarluni ullormusiaqarnermi feeriarnersiuteqarnissanik 


katersisinnaatitaalertoqarnissaa anguniarlugu aalajangersagaq allanngortinneqassasoq 


Siunnersuisoqatigiinnit innersuussutigineqarpoq.   


 


Akissut: Oqaaseqaatit tusaatissatut tiguneqarput, allannguinermillu kinguneqarnatik.    


 


Inatsisissatut missingiutip nalinginnaasumik nassuiaataani imm. 2.6.-imi qupp. 11-mi allassimavoq 


pineqartup akunnerni qassini sulisimaneranik naatsorsuinermi piffissat sulinngiffiusut 


ilaatinneqartassanngitsut. Tamatuma kingorna piffissat sulinngiffiusut ilaatigut naartunermik 


pissuteqartumik sulinnginnertut assersuusiarineqarput. Arnat taamaallaat naartunermik 


pissuteqartumik sulinngissinnaammata arnat angutinit ajornerusumik inissinneqarnerannik tamanna 


kinguneqassasoq Siunnersuisoqatigiit erseqqissaatigaat.   


  


 Siunnersuisoqatigiit kaammattuutigaat nassuiaatit allanngortinneqassasut, taamaalilluni 


naartunermik pissuteqartumik sulinnginnerit piffissamut sulinngiffiusumut 


assersuutigineqarneri peerneqassasut.   


 


Akissut: Ilaatigut ilanngunneqarpoq.    


 


Aalajangersagaq imatut paasineqassaaq naartuneq pissutigalugu sulinnginneq arnap 


nalunaaquttat akunnerini qanoq amerlatigisuni sulisimannginneranik naatsorsuinermi 


peqannginnertut ilaatinneqassanngitsoq. Arnaq sapaatip akunneranut nalunaaquttap akunnerini 


30-ni atorfeqarsimasoq, kisiannili naartuneq pissutigalugu nalunaaquttap akunnerini 10-ni 


sulisimanngitsoq, suli sapaatip akunneranut nalunaaquttap akunnerinut 30-nut nalunaaquttat 


akunneri naatsorsorneqassapput.   


Nassuiaatit erseqqissarneqarput.   


 


 


9. IMAK (Ilinniartitsisut Meeqqat Atuarfianeersut Kattuffiat) 


Naartunermi, erninermi meeravissiartaarnermilu sulinngiffeqartarneq pillugu Inatsisartut 


inatsisissaattut siunnersuutip tusarniutigineqarnera pillugu.  


  


IMAK-imi siulersuisut siunnersuut nassiunneqartoq oqaluuserisimavaat tamatumunngalu 


tulliuttunik oqaaseqaatissaqarlutik.  


 


Siulersuisut aallaqqaasiutigalugu erseqqissaatigissavaat, siunnersuutit tamarmik naartunermut, 


erninermut meeeravissiartaarnermullu atatillugu atugassarititaasunik pitsanngorsaasut siulersuisunit 


tikilluaqquneqarmata.  


 







 


30 


Taamaattorli siunnersuummut IMAK-imi ilaasortanut atugassarititaasunut maanna atuuttunut 


ajornerulersitsisunut nangaassuteqartoqarpoq. – paasissutissat sukumiinerusut tulliuttuni takukkit  


Tamatuma saniatigut inatsisissatut siunnersuummi nassiunneqartumi, UKA2017/56-imi 


siullermeerneqarneranut akissuteqaammi, aamma UKA 2018/106-imi siullermeerneqarneranut 


akissuteqaammi aappassaaneerneqarneranullu akissuteqaammi allassimavoq, Naalakkersuisut 


erninermut atatillugu aningaasaateqarfik pillugu suliffeqarnermi illuatungeriit oqaloqatigigaat. 


IMAK-ip 25. maaji 2017-imili tamanna eqqunngitsoq erseqqissaassutigaa.  


Taamaakkaluartoq tamanna EM 2018-imi akissuteqaatini siuliani taaneqartuni Naalakkersuisunit 


uteqqinneqaqattaarpoq. Aamma Naalakkersuisup Martha Abelsenip ullormi 12-11-2018-imi 


Ilaqutariinnermut Peqqissutsimullu Ataatsimiititaliamut allagaani (ataatsimiititaliap UKA 


2018/106-imut isumaliutissiissutaanut ilanngussaq 1) allassimavoq, erninermut atatillugu 


aningaasaateqarfimmik pilersitserusunneq suliffeqarnermi illuatungeriit kissaataannit 


aallaaveqartoq. Tamanna eqqortuunngilaq, Naalakkersuisulli isumaqarpata suliffeqarnermi 


illuatungeriit taamaallaat tassaasut Sulisitsisut aamma SIK, eqqortuussaaq.   


 


Naalakkersuisumut Martha Abelsenimut ullormi 23. apriili 2019-imi allakkiami kattuffitta 


ilanngunneqarsimannginnerat IMAK-ip PPK, AK aamma NPK peqatigalugit 


erseqqissaassutigeqqippaat. Naalakkersuisup Martha Abelsenip matumunnga allakkiamut ullormi 


26. apriili 2019-imi akissuteqarnermini erseqqissarpaa, erninermut atatillugu 


aningaasaateqarfimmik pilersitserusunneq pillugu 2016-imi SIK-p Sulisitsisullu 


saaffiginnissimanerat Sulisitsisut SIK-llu taamaallaat ilaatinneqarnerannut pissutaasoq. Allakkiami 


tassani Naalakkersuisup Martha Abelsenip § 37 naapertorlugu apeqqummut nr. 216-imut 10. 


septembari 2018-imeersumut akissut issuarpaa, tassa Sulisitsisut ataatsimeeqatigineqarsimasut, 


aamma SIK-mik taama ittumik ataatsimeeqateqarnisssaq pilersaarutaasoq kiisalu issuaanermi 


oqaaseqatigiit kingulliit "Suliffeqarfeqarfimmi illuatungeriit suleqatigalugit suliassaqarfimmi 


suliassat tamanna tunngavigalugu suliarineqassapput".  


 


Taamatut akissuteqarneq Sulisitsisut SIK-llu ataatsimeeqatiginerisa saniatigut suliffeqarnermi 


illuatungeriinnik allanik taama ittunik ataatsimeeqateqarnissatut taamaallaat paasineqarsinnaavoq, – 


imaassinnaavorli Naalakkersuisut sulisartut kattuffii allat suliffeqarnermi illuatungeriinnut ilaasutut  


isiginngikkai, apeqqut. 


 


Inatsisissatut siunnersuummut nassiunneqarsimasumut nalinginnaasumik nassuiaatini aamma 


allassimavoq, Naalakkersuisut piffissami 2017 – 2019-imi suliffeqarnermi illuatungeriit 


suleqatigalugit erninermut atatillugu aningaasaateqarfimmut periusissamik pilersitsisimasut, qulaani 


allassimasut naapertorlugit tamanna eqqunngilaq.  


 


Akissut: Oqaaseqaat tusaatissatut tiguneqarpoq.     

Sulisitsisut aamma SIK-p ilanngunneqarnerinut tunuliaqutaasoq tassaavoq taakku 2016-imi SIK-p 


aamma Sulisitsisut akornanni isumaqatigiissutit nutarterneqarnerinut atatillugu meerartaarnermut 


atatillugu sulinngiffeqarnermut aningaasaateqarfimmik pilersitsisoqarnissaa pillugu 


kissaateqarlutik Naalakkersuisunut ataatsimoorlutik saaffiginninnissaq pillugu tapiliussamik 


atsiugaqarsimanerat.  


 


Naalakkersuisut taamaattumik meerartaarnermut atatillugu sulinngiffeqarnermut 


aningaasaateqarfiup ilusilersornissaa pillugu Sulisitsisunik aamma SIK-mik suleqateqarneq 


aallartippaat, tassa aaqqissuussineq siullermik suliffeqarfinnut namminersortunut kiisalu pisortani 


atorfeqartunut, sulinngiffeqarallarnerup nalaani tamakkiisumik akissaqanngitsunut 


eqqarsaatigineqarmat.  


 


Naalakkersuisumit Martha Abelsenimit ulloq 26. april 2019-imi allakkiamut qulaani 


eqqaaneqartumut innersuussisoqarpoq, tassani ASG, IMAK, PPK, AK aamma NPK ulloq 3. maj 


2019-imi meerartaarnermut atatillugu sulinngiffeqarnermut aningaasaateqarfik pillugu 


ataatsimiinnissamut qaaqquneqarlutik.  Naalakkersuisoqarfik isumaqarpoq ataatsimiinneq 


kinguneqarluartumik ingerlanneqartoq peqataasunit tamanit siunissami peqataanissaq pillugu 


kissaateqartoqarluni.   


 


Suliniaqatigiiffiit eqqaaneqartut siunnersuutip piareersarnerani ilaatinneqarsimannginnerat 


pillugu oqaaseqarnermut naalakkersuisoqarfik taamaattumik paasiuminaatsitsivoq.   


 


IMAK-imi siulersuisut erninermut atatillugu aningaasaateqarfimmik/ naligiissaarisarnermut 


aaqqissuussinermut akerliunnginnerat erseqqissaassutigineqaqqissaaq, kisianni IMAK kattuffiillu 


allat, isumaqatiginninniarnikkut akissarsiat annikinnerusumik qaffaaffigineqartarnissaat 


pilliutigalugu erninermut atatillugu sulinngiffeqarsinnaatitaaneranni aamma angajoqqaatut 


sulinngiffeqarsinnaatitaaneranni tamakkiisumik akissarsiaqartinnissaanut pisinnaatitaanerannik 


pisisimanera, ilanngunneqarsimagaluarpat, assersuutigalugu aningaasatigut kingunerisassat allatut 


isikkoqarsimassagaluarput. IMAK-imi ilaasortat ilaatigut tunngaviusumik akissarsiat pissutigalugit 


akissarsiamikkut annikinnerusumik qaffaaffigineqarsimapput. Taamaalillutik kattuffinni 


pisinnaatitaaffimmik matuminnga saniatigut pisisimanngitsuni ilaasortat maanna akeqanngitsumik 


qaffaaffigineqarput. Taamaattumik siunissami isumaqatiginninniarnerni matumunnga 


taarsiiffigitinnissamut soorunami pissutissaqartumik piumasaqaateqartoqassasoq tamanna 


isumaqarpoq.   


 


Akissut: Tusarniaanermi akissutit tiguneqartut tunngavigalugit aalajangiisoqarpoq pisortani 


atorfeqartunut naligiissaarisarnermik aaqqissuussinerannut tunngasut aalajangersakkat 


siunnersuummit peerneqassasut.  Nassuiaatit taamaattumik tulluarunnaarput.  

Taamatuttaaq kattuffiit tamarmik ilanngunneqarsimagaluarpata, nakorsaqarnikkut pissutsit 


pissutigalugit naartusup najugaqarfigisaq qimallugu allamut erniartortinneqartup, siunnersuummi 


nassuiarneqartumi sulinngiffeqarsinnaatitaanera, maannakkut pissutsinut naleqqiullugu, tassa 


peqqinnissaqarfimmit napparsimasutut nalunaarutigineqartarneranut, taamatullu tamakkiisumik 


akissarsiaqartinneqartarnerannut naleqqiullugu ajornerulersitsinerusoq 


erseqqissaaqataasimassagaluarpoq. 


Tassunga atatillugu ilisimatitsissutigineqassaaq, IMAK pisortani namminersortunilu 


isumaqatigiissuteqartoq, kisianni pisortani namminersortunilu assigiinnik pisinnaatitaanerit 


isumaqatiginninniutaasimapput, aamma nakorsat suliaminnut atatillugu kaammattuuteqarnerat 


tunngavigalugu sulinngiffeqarsinnaatitaaneq assinganik pisortani namminersortunilu assigiimmik 


isumaqatiginninniutaasimavoq. Kalaallit Nunaata ilaani nakorsaqarnikkut pissutsit pissutigalugit 


naartusut najukkaminni ernisinnaanngippata aningaasaqarnerisigut pillarneqartarnissaat 


eqqortuusinnaanngilaq. Ilaquttat ilaginagit erninissaq angerlarsimaffiullu sivisuumik qimaqqanera 


artornartooreerput. Aalajangersagaq Kalaallit Nunaata ilaani naartusut immikkoortinneqarnerinik 


kinguneqassaaq.  


 


Akissut: Ilanngunneqanngilaq.           


 


Siunnersuut arnanut napparsimallutik nalunaarsimasunut aamma isumaqatigiissuteqarlutik 


tamakkiisumik akissarsiaqarsinnaatitaasunut ajornerulersitsinermik kinguneqassanngilaq.  


Tamanna siunnersuummut nalinginnaasumik nassuiaatini 2.7-mi allaaserineqarpoq.  


 


Siunnersuulli napparsimallutik nalunaaruteqarsimasunut  tamakkiisumik akissarsiaqanngitsunut 


arnanut pitsaanerulersitsissaaq. Taakku ilaatigut tassaapput arnat isumaqatigiissuteqarlutik 


atorfeqanngitsut aamma arnat napparsimallutik nalunaaruteqarsinnaanngitsut, najugaqarfimminni 


erninissamut neqerooruteqartoqannginnera pissutigalugu taamaallaat innersuunneqartut.  


 


Siunnersuut ilaatigut aningaasaqarnikkut qulakkeerinninnermik imaqarpoq, tassa arnaq 


akissarsiaqarsinnaanngippat arnaq meerartaarnermut atatillugu 


ullormusiaqarsinnaatitaassammat, ilaatigullu suliffeqarfimmit peqannginnissaanut inatsisitigut 


pisinnaatitaaffeqarmat, taamaalilluni suliffimmit inatsisit malillugit sulinnginnissanut 


napparsimalluni nalunaaruteqarnissaa apeqqutaajunnaarluni. 


 


Pisortat naligiissaarinermut aaqqissuussinerannut atatillugu IMAK-ip sakkortuumik 


inassutigissavaa, immikkuualuttut nalunaarummut aalajangersaatiginatit inatsimmut 


aalajangersaganngortinneqassasut. Innuttaasup inatsisitigut illersorneqarsinnaanera 


annertunerusumik qulakkeerneqarsinnaaneruvoq, nalunaarummit inatsisitigut 


illersorneqarsinnaaneranut naleqqiullugu, nalunaarullu Naalakkersuisut qaqugukkulluunniit 


allanngortissinnaavaat –  suliffeqarnermi illuatungeriit peqatigalugit peqatiginagilluunniit.  


Ilaatigullu aamma nalunaarutit sinaakkutinik tunngavilersuisussat kinguaattoortarnerat  

qaqutigoortuunngilaq. Nassuiaatini allassimavoq nalunaarutip Inatsisartut inatsisaata atuutilernera 


ilutigalugu atuutilernissaa naatsorsuutigineqartoq. Tamatigut taamatut naatsorsuuteqartoqartarneq 


neriuutigineqartarpoq, kisiannili taama pisoqartarnera akuttulluni.  


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.    


Pisortani sulisitsisut naligiissaarinermut aaqqissuussinermut kisimik sunneeqataannginnissaat 


qulakkeerneqartariaqartoq siulersuisut isumaqarput, tassami namminersortut erninermut atatillugu 


aningaasaateqarfiat assigalugu sulisartut kattuffiisa sunneeqataanissaat qulakkeerneqartariaqarmat.  


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.    


 


Suliffeqarfinnut ataasiakkaanut taarsiiffiginnittarnernut/utertitsisarnernut tunngatillugu nassuiaatit 


eqqarsaatigalugit  kommunit namminneq aalajangiisinnaatitaanerannut akuliunnerupput. Taassuma 


saniatigut assersuutigineqartoq piviusorsiorpasinngilaq, tassami atorfiit amerlassusiligaanerat 


tamakkiisoq kommunip isiginiartaraa neriuutiginarpoq, tamatumunngalu malittarisassat 


malittaralugit, taamaalilluni pisumi nassuiarneqartumi taartaasartunik atorfinitsitsisoqartarluni.  


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.    


 


IMAK-imi siulersuisut isumaqarput meeraq najorlugu sulinngiffeqartarneq pillugu aalajangersagaq 


pingaaruteqarluinnartoq. Siulersuisulli isumaqarput allami najugaqarnerup tamatumunnga 


aporfiunissaanik kinguneqartariaqanngitsoq. Sulisartut nuttarnerunissaat suliartortarnissarlu 


oqallisigineqangaatsiartarput. Assersuutigalugu ataataasup piffissami sivikinnerusumi 


sivisunerusumiluunniit ilaquttani najugaqatiginagit allami najugaqartariaqarneranik tamanna 


kinguneqarsinnaavoq. Ataataasup meeqqap najugarisaani sulinngiffeqarsinnaaneranut tamanna 


aporfiussanngilaq.  


 


Akissut: Ilanngunneqanngilaq. § 1, imm. 2-mut pingaaruteqartoq tassaanngilaq najugaqarfigisaq, 


ulluinnarnilu atassuteqarneq.   


 


 Ataataq anaanamik najugaqateqanngitsoq aalajangersakkamit eqqugaassanngilaq, ataataasoq 


meeqqamik ulluinnarni atassuteqartarpat.  Ataataasoq piffissani ataasiakkaani ullunik 


akunneqartumik meeqqamik taamaallaat atassuteqarsinnaappat ataataasup piffissami 


sulinngiffeqarallarfiusumi tamarmiusumi sulinnginnissaa naalakkersuisoqarfiup isumaa malillugu 


tamanna naapertuutilersissinnaanngilaa. Taamaattoqartillugu suliffiup avataani ataataasup 


meeraq ilagisariaqassavaa.    

§ 7 malillugu ataataasup sulinngiffeqarallarnera taamaalilluni meeqqap sapaatit akunnerisa siulliit 


15-it iluanni sapaatit akunnerini 3-ni ataataasoq sulinngiffeqarallarsinnaatitaavoq.  


Assersuutigalugu ataataasoq, meeqqap sapaatit akunnerisa siulliit 8-t ingerlaneranni illoqarfimmi 


nunaqarfimmiluunniit allami najugaqarpat, sapaatit akunneri 8-t kingorna sapaatit akunnerini 3-ni 


sulinngiffeqarallarluni meeqqani peqatigalugu piffissamik atuisinnaavoq.  


 


Angajoqqaat tamatuma saniatigut § 12 malillugu angajoqqaatut sulinngiffeqarallarnertik 


aaqqissuussinnaavaat, taamaalilluni angajoqqaasup aappaa piffissami nunap ilaani allami 


suliartorsinnaanera sillimaffigineqarluni.  Piffissami tassani angajoqqaasup aappaa 


sulinngiffeqarallassaaq.   


 


 


 "Sulinngiffeqarnermi akissarsiaqartitsinermik" oqariartuuteqarneq sulinngiffeqarnermi 


akissarsiarisartakkat akissarsiariinnarneqarnissaannik naatsorsuuteqalernermik pilersitsisarpoq. 


Tamanna amerlasuunut eqqortuunngilaq, taamaattumik sutigut tamatigut 'tamakkiisumik 


ilaannakortumilluunniit akissarsiaqartitsineq' allassimasariaqarpoq.  


 


Akissut: Ilaatigut ilanngunneqarpoq.     


 


Namminersortuni atorfeqartunut aalajangersagaq erseqqissarneqarpoq, taamaalilluni 


erseqqissumik takuneqarsinnaalerluni namminersortuni atorfeqartut nalinginnaasumik 


akissarsiamik 80 %-ii annerpaamik akigititat tikillugit pisinnaatitaaffigilerlugit. Akissarsialli 


meerartaarnermut atatillugu ullormusianit annikinnerussanngillat.    


 


Pisortani naligiissaarisarnermik aaqqissuussinermut tunngasunut qulaani akissummut 


innersuussisoqarpoq. 


 


 IMAK-imi siulersuisut sakkortuumik kaammattuutigissavaat, aningaasat qaffasinnerpaaffissaat 


minnerpaamik ukiunut 2-nut aningaasanut inatsimmut aalajangerneqassasoq, taamaanngippat 


ilaqutariit ameriarnerat pillugu aningaasatigut kingunerisassat eqqarsaatigalugit 


angajoqqaanngortussat pilersaarusiorsinnaanerat periarfissaqassanngimmat.  


 


Akissut: Oqaaseqaatit tusaatissatut tiguneqarput, siunnersuutilli allanngortinnissaanut 


pissutissaqartitsinngillat.    


 


Oqaaseq "utertinneqarsinnaasut annerpaaffigisinnaasaa" "akigititat annerpaaffiannit" 


taarserneqarpoq.    

Erninermut atatillugu aningaasaateqarfimmut ilaasortassanik toqqaanermi qulakkeerneqassaaq, 


suliffeqarnermi illuatungeriit inassuteqarnerisigut toqqarneqartut sisamat sulisartut kattuffiinut, 


suliffeqarfinni namminersortuni isumaqatigiissuteqartunut amerlanerusunut sinniisuussasut.  


 


Akissut: Oqaaseqaatit tusaatissatut tiguneqarput, siunnersuutilli allanngortinnissaanut 


pissutissaqartitsinngillat.   


 


Pisortat erninermut atatillugu sulinngiffeqartarnermut atatillugu naligiissaarinermut 


aaqqissuussinerat pillugu nalinginnaasumik nassuiaatini allassimavoq, pisortani suliffeqarfinni 


atukkat namminersortuni aamma atuuttuunissaat suliffeqarnermi illuatungeriinnit 


pingaartinneqarsimasoq. Matumunnga atatillugu erseqqissaatigineqaqqissaaq, sulisartut amerlanerit 


oqallinnernut taakkununnga ilaatinneqarsimanngilluinnarmata.  


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.        


 


Angajoqqaat sulinngiffeqartarnerata sivitsorneqarnissaa sulinngiffeqartarnerisalu nalaanni 


periarfissaqartitsilluarneq IMAK-imi siulersuisut tapersersorpaat. Taamaattorli siulersuisut 


ernummassutigaat, qanoq amerlatigisut periarfissamik atuissanersut, tassami IMAK-imi ilaasortat 


sapaatit akunnerini 4-ni akissarsiaasa annertuumik apparneqarnerannik tamanna 


kinguneqartussaammat.  


 


Akissut: UKA2018-imi Inatsisartut aalajangiipput angajoqqaat sulinngiffeqarallarsinnaanerat 


sapaatit akunnerinik 4-nik sivitsorneqassasoq.  Naalakkersuisoqarfik taamaattumik UKA2019-imut 


siunnersuusiorput, tamanna 1. januar 2020-mi atuutilissasoq.  


 


Inuit sulinngiffeqarallarnerup nalaani akissarsiaqarsinnaanngitsut piffissami meerartaarnermut 


atatillugu ullormusiaqarsinnaatitaapput. Siunnersuummi meerartaarnermut atatillugu 


ullormusianut naatsorsuinermi tunngaviusut pitsaanerulersinneqarput, taamaalilluni isertitat 


malunnartumik apparnerinik ikinnerusut misigisaqalerlutik.  


 


Namminersortuni atorfeqartunut aalajangersagaq erseqqissarneqarpoq, taamaalilluni 


erseqqissumik takuneqarsinnaalerluni namminersortuni atorfeqartut nalinginnaasumik 


akissarsiamik 80 %-ii annerpaamik akigititat tikillugit pisinnaatitaaffigilerlugit. Akissarsialli 


meerartaarnermut atatillugu ullormusianit annikinnerussanngillat.    


 


Angajoqqaat sulinngiffeqarnerisa nalaani meeraq toquppat, angajoqqaat suiaaqatigiit 


sulinngiffeqarsinnaanerat pillugu aalajangersakkat siulersuisut aamma tapersersorpaat, kisianni 


aamma isertitat apparnissaat pissutigalugit  sulinngiffeqartarnermut periarfissaq ilumut 


atorneqartassanersoq ernummatigalugu.  

Akissut: § 18-imi pineqartoq ataataasup sulinngiffeqarsinnaatitaaneranik anaanaasup nuliata 


imaluunniit nalunaarsukkamik aapparisaata tigusinissaa kommunalbestyrelsip akuerisinnaagaa 


pillugu aalajangersagaq peerneqarpoq. Taarsiullugu "anaanaaqataasoq" allanneqarpoq, 


taamaalilluni arnaq, meeqqamut anaanaaqataasutut nalunaarsugaasoq meeqqap ataataatulli 


sulinngiffeqarallarnissamut sulinngiffeqarnissamullu pisinaatitaalluni.  Anaanaaqataasut, 


suliffeqarfimmi namminersortumi atorfeqartut sulinngiffeqarallarnerminni ataataasutulli 


akissarsiaqassapput. Tamatuma saniatigut anaanaaqataasut ataataasutulli meerartaarnermut 


atatillugu ullormusiaqarsinnaapput.   


 


Angajoqqaatut sulinngiffeqarallarnermi nalaani meeqqamik annaasaqarnertik pissutigalugu 


angajoqqaat sulinngitsut meerartaarnermut atatillugu ullormusiaqarnissamut 


pisinnaatitaaffeqassapput atorfeqarnermik pissutsit imaluunniit isumaqatigiissuteqarnikkut 


pitsaanerusumik inissisimanngikkunik. Aalajangersagaq maannakkut malittarisassanut 


naleqqiullugu pitsanngorsaavoq, tassani angajoqqaat sulinnginnissamut 


pisinnaatitaaffeqanngimmata, taamaalillutik akissarsiaqarnissamut imaluunniit meerartaarnermut 


atatillugu ullormusiaqarnissamut pisinnaatitaaffeqarnatik.  


 


Inuit sulinngiffeqarallarnerup nalaani akissarsiaqarsinnaanngitsut piffissami meerartaarnermut 


atatillugu ullormusiaqarsinnaatitaapput.  Siunnersuummi meerartaarnermut atatillugu 


ullormusianut naatsorsuinermi tunngaviusut pitsaanerulersinneqarput, taamaalilluni isertitat 


malunnartumik apparnerinik ikinnerusut misigisaqalerlutik.  


 


Isumaqatiginninniarnissanut piumasaqaatit siuliani taaneqartut saniatigut aningaasatigut 


kingunerisassanut tunngatillugu erseqqissaatigineqassaaq, aningaasaqarnermut sulisoqarnermullu 


aqutsisoqarfiup pisortat naligiissaarinermut aaqqissuussinerannik aqutsisuussappata aqutsisoqarfik 


amerlanerusunik isumalluuserneqartariaqartoq. Aqutsisoqarfik isumalluutitigut 


tatisimaneqangaarmat sulianik suliarinnittarneq arlalitsigut assut arriippoq, tamatumuunalu pisortani 


suliffeqarnermut ajortupilussuarmik sunniuteqarluni.  


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.      


 


Nalinginnaasumik oqaaseqaatit qulaani pineqartut paragraffinut ataasiakkaanut amerlasuunut 


tunnganeri pissutigalugit siulersuisut taakkua saniatigut paragraffinut ataasiakkaanut ataasiakkaanik 


oqaaseqaateqarput.  


§ 4 sooq arnaq nakorsanit innersuussaasumik angallammik assartorneqassava? Assartuutit inunnik 


angallassinissamut akuerisaappata naammappoq.  


 


Akissut: Ilanngunneqanngilaq.           

Pisariaqarpoq aalajangiutissallugu angalaneq nakorsamit peqqussutaasutut angalanerunissaa, 


tassa sulinnginnissamut pisinnaatitaaffik arnap aallarnissaanut peqqinnissaqarfiup ullormi 


naliliineranit aallartimmat.  


 


Peqatigisaanik nakorsamit peqqussutaasumit angalanissamit siusinnerusukkut arnap nammineq 


akilikkaminik angalasinnaanera aalajangersakkami eqqarsaatigineqanngilaq, taamaalillunilu 


nakorsamit peqqussutaasumik angalasunit arnanit sivisunerusumik peqanngissinnaaneq 


angusinnaanngilaa.    


 


Aalajangersakkamut tassunga AK-mit tusarniaanermi akissummut innersuussisoqarpoq.  


 


 § 8. Meeraq Kalaallit Nunaanni avataaniluunniit najugaqaraluarpalluunniit piffissap 


sulinngissinnaatitaaffiup sivisussusaa assigiinngissuteqartariaqanngilaq. Kalaallit Nunaanni 


illoqarfimmut allamut angalaneq Danmarkimut angalanerup minnerpaamik sivisussusaatulli 


sivisutigisinnaavoq. 


  


Akissut: Ilanngunneqanngilaq.   


 


Nunarsuarmit tamarmit, Danmarkimiinnaanngitsoq meeqqamik meeravissiartaarnermut 


aalajangersagaq tunngasuuvoq. Nunat arlallit piumasarisarpaat meeravissiartaarneq taamaallaat 


naammassineqarsinnaasoq meeqqap inuuffigisaani nunami eqqartuussinikkut ingerlatsisoqarpat.  


Taamatut suliarinninneq piffissamik sivisuumik atuiffiusinnaavoq, piffissallu sulinngiffiusussap 


aalajangersarnerani tamatuma sillimaffiginissaa pisariaqarluni.   


 


 § 36 (maannakkut § 33) Siulersuisuni ilaasortat ilaasortaanermut akissarsiaqartinneqartanngippata 


kattuffiit ilaasortanut akissarsiaqartitsinermut aningaasartuutaat annertusisinnaapput.   


 


Akissut: Oqaaseqaatit tusaatissatut tiguneqarput, siunnersuutilli allanngortinnissaanut 


pissutissaqartitsinngillat.    


 


Suliniaqatigiiffiit nammineq aalajangissavaat siulersuisunut ilaasortassamik inassuteqassanerlutik. 


Inassuteqarnermut atatillugu akilerlugit ilaatitsineq assigisaallu suliniaqatigiiffiit nammineq 


isumaliutigisaannut ilaassallutik.  


 


Oqaaseqaatit itisilerneqarnissaannik kissaateqartoqassappat IMAK tamatumunnga piareersimavoq. 


Naalakkersuisumut Martha Abelsenimut allakkiami allassimasutut tusarniaanermut piffissaliussaq 


påskep nalaaniissimavoq. Tassunga atatillugu oqaatigineqassaaq inatsisissatut siunnersuummut,  


UKA 2019-imi saqqummiunneqartussatut naatsorsuutigineqartumut, naalakkersuisoqarfiit allat 4. 


juuni 2019-ip tungaanut tusarniaavigineqarnerat killeqartoq.  Naalakkersuisunut sakkortuumik 

inassutigineqassaaq, kalaallit sulisartut kattuffiini siulittaasut amerlanerpaartaat, piffissap ilaannaani 


sulisussatut akissarsiaqartinneqarmata imaluunniit ilaat sunngiffimminni piumassutsiminnik 


sulisuusut siunissami eqqarsaatigineqartassasut.   


 


Akissut: Siunnersuut piffissami 10. april 2019-imit 15. maj 2019-imut tusarniutigineqarsimavoq, 


tassa sapaatit akunnerini 5-ini.  Tamanna Namminersorlutik Oqartussat najoqqutassiaannut 


naapertuuppoq.   


 


Siunnersuut ilassutaasumik tusarniutigineqarmat maluginiarneqassaaq.  Matumani 


oqaaseqaateqarnissamut periarfissaqaqqissaaq. 


 


 


10. Paarma Rosvig Pedersen 


Uunga siunnersuummut tusarniaaneq: Naartunermi, erninermi meeravissiartaarnermilu 


sulinngiffeqartarneq pillugu Inatsisartut inatsisissaat nr. xx, xxx, xx 2019-imeersoq.  


 


Susassaqartumut. 


Siullermik ilaqutariinngortunut erninermut atatillugu atugassarititat pitsaanerusunngortinnissaannik 


sulissuteqarneq ajunngilluinnarpoq, tassami inoorlaamut ilaqutariinngortunullu inoorlaap inuunerata 


aallartilluarnissaa assut pingaaruteqarpoq. Naartusut maanna atugassarititaasa pitsanngorsarnissaat 


assut pingaaruteqarpoq. Tamatumunngalu taamaattumik ilassutissaqarpunga aammalu 


naartunermut, erninermut meeravissiartaarnermullu Inatsisartullu inatsisaannut nutaamut 


siunnersuutigineqartumut tupigusuuteqarlunga.  


Arnat naartusut mianerisariallit Siusissukkut suliniuteqarfigineqartut ulluinnarni sullittarpakka. 


Taakkua saniatigut sineriammiit Nuummut erniartortut akisussaaffigisimavakka. Ukiorpassuarni 


suliffiga aqqutigalugu paasisimavara arnat illoqarfinni minnerusuneersut nunaqarfimmeersullu, 


kiisalu arnat ullut 14-ikkaarlugit akissarsisartut aningaasaqarnikkut sakkortunerpaamik 


eqqorneqakkajuttartut. 


Arnat taakkua aamma taakkuugajupput aningaasatigut, timikkut (aammik amigaateqartut, D-


vitaminikilliortut) inuttullu oqittorsiortuunngitsut.    


Naartunermi erninermilu sulinngiffeqarsinnaatitaaneq sulinngissinnaatitaanerlu  


§ 3-mut tunngatillugu, tassa erninissamut sapaatit akunneri marluk sioqqullugit 


sulinngiffeqarsinnaanermut (matumani GrønlandBankenimi BankNordikimiluunniit 


sulisuunngikkuit, taakkunani sapaatit akunneri sisamat sioqqullugit sulinngiffeqarneq aallartittarpoq 


danskit isumaqatigiissutaanniinnerat pissutigalugu) tunngatillugu isumaqarpunga sivikippallaartoq. 


Qaqugukkut avannaaniit sulinngiffeqalertoqartarnersoq paasiniarsimavara erninissamullu 


sulinngiffiusartoq nunatsinni sivikinnerpaavoq (tabeli 1 takuuk). Erninissamut ulluliunneqartoq 


sapaatit akunnerinik sisamanik sioqqullugu sulinngiffeqartarnissaq tapersersorluinnarpara. Pissutsit 


assigiinngitsut pingasut pissutigalugit.  

Pissutaasoq siulleq tassaavoq, Nuummi ernisartut affaat sinnerlugit sinerissamiit erniartortarnerat. 


Sapaatit akunneri sisamat missaat maaniittarput. Sinerissamiit aggertut amerlanerpaartaat 


isumaqatigiissuteqanngillat, ullullu 14-ikkaarlugit akissarsiaqarlutik. Akissarsiaminnik 


"katersinissamik" sapaatit akunneri 13-it taamaallaat periarfissarisarpaat, taakkua aalajangertarpaat 


erninermut atatillugu sulinngiffeqarnerup nalaani qanoq amerlatigisunik tunineqassanersut. 


Misilittakkakka malillugit, naak Nuummut erniartornissamut nakorsamit allagartamik 


tunniussigaluarlutik kommunimit tamanna soqutigineqarneq ajorpoq, taamaattumillu 


akissarsiornissamut periarfissaq sapaatit akunnerinik marlunnik ilanngarneqartarluni.  


Tabeli 1. Erninermut atatillugu sulinngiffeqartarneq taamaallaat pineqarpoq, akissarsiaanngitsut. 


Akissarsiat/ullormusiat appartinnerisigut sulinngiffeqarallarnerup sivitsorneqarsinnaanera nunat 


ilaanni periarfissaavoq. 


Nuna:  Erniffiussangatitaq 


sioqqullugu: 


Erninerup 


kingorna(katillugit) 


Anaanaasoq Ataataasoq  Avitassat 


Kalaallit 


Nunaat  


Sapaatit akunneri 


2   


Sapaatit akunneri 


32  


Sapaatit 


akunneri 15  


Sapaatit 


akunneri 3   


Sapaatit akunneri 


17 (2020-miit 


sap. ak. 21) 


Savalimmiut   Sapaatip akunneri 


4  


Sapaatit akunneri 


52  


Sapaatit 


akunneri 14  


Sapaatip 


akunneri 4 


Akissarsiaqarluni 


sapaatit akunneri 


40. 


Akileraartartut 


tamarmik 


SKAT-eerutimi 


1 %-iannik 


erninermut 


atatillugu 


ullormusiassanut 


akiliisarput. 


Island Sapaatip akunneri 


4 


Sapaatit akunneri 


36   


Sapaatit 


akunneri 12 


Sapaatit 


akunneri 


12 


Sapaatit akunneri 


12 


Danmark Pisortani sulisut: 


Sapaatit akunneri 


8 


Namminersortuni 


sulisut: Sapaatit 


akunneri 4  


Sapaatit akunneri 


52  


Sapaatit 


akunneri 18  


Sapaatit 


akunneri 2  


Sapaatit akunneri 


32   


Norge Sapaatit akunneri 


3  


Sapaatit akunneri 


57  


Sapaatit 


akunneri 10   


Sapaatit 


akunneri 


10  


Sapaatit akunneri 


37  

Finland -  Sapaatit akunneri 


53  


Sapaatit 


akunneri 18  


Sapaatit 


akunneri 9  


Sapaatit akunneri 


26 


Sverige Sapaatit akunneri 


8  


Sapaatit akunneri 


70  


Sapaatit 


akunneri 8  


Sapaatit 


akunneri 8  


Sapaatit akunneri 


54  


 


Pissutaasut aappaat tassaavoq, naartusut tallimaat erninermut atatillugu sulinngiffeqarneq suli 


aallartinngitsoq ernisarnerat pillugu paasissutissiineq (tabeli 2 takuuk). Ulluinnarni naartusunik 


sullissineq ajortunut ilisimatitsissutigissavara naartuneq sapaatit akunnerinik 40-nik 


sivisussuseqartartoq. Inuit assigiinngilagut, taamaattumik erninissamut ulluliunneqartoq sapaatit 


akunnerinik pingasunik sioqqullugu ernisulersinnaanernik naatsorsuuteqartarnerput 


oqaatigineqartarpoq. Taamaattumik sulinivit nalaani ernisulersinnaavutit. Qaammat kingulleq 


naartusumut timikkut tarnikkullu artornarsinnaasarpoq. Napparsimasutut nalunaarnerit 


amerlassusaat piffissami kingullermi ukiuni kingullerni assut qaffariarsimapput. Qanoq 


amerlatiginerinik kisitsisaateqanngilanga, taamaattorli amerliartornerat takusinnaavara. 


Amerlanertigut illissamik eqikkartoortarnerit kuutsikkullu sakkortuumik anniarnerit pissutigalugit.  


Tabeli 2 (ernisarfimmit kisitsisit) 


Naartup  


maanna 


utoqqaassusaa: 


Nuummi ernisut 


amerlassusaat, 2016-imi 


katillugit 496. 


Nuummi ernisut 


amerlassusaat, 2017-imi 


katillugit 524. 


Sapaatip 


akunnera 36+0 


sioqqullugu 


4 % 5 % 


36+0 - 36+6 4 % 3 % 


37+0 – 37+6 9 % 10 % 


38+0 – 38+6 22 % 20 % 


39+0 – 39+6 25 % 26 % 


40+0 -  40+6 22 % 22 % 


41+0 – 41+6 13% 14 % 


42+0 1 % 0 % 


 


Pissutaasut pingajuat kingulleq angerlarsimaffimmik pilersitsinissamut tarnikkut pisariaqartitanut 


tunngavoq, erninissamullu qaammatit pingasuinnanngorneranni naartuneq sulinerlu 


ajornanngitsuinnaasannginnerannik erseqqissaanerulluni. Taamaattumik piffissami kingullermi 


naartunermi iluaalliuutit assigiinngitsut nalaanneqarsinnaasut pillugit ilisimatikkusuppassi.  


Qaammammi kingullermi meeqqap alliartornera sukkanerusarpoq illissallu paavata naqitsinera 


kuutsimi malugineqarsinnaalersarluni. Timip pisinnaassuseqarluarnissaa, tassa naarmioqarnissamut 


naarmiullu inuussutissaqartinnissaanut pisinnaasaqarluarnissaa pisariaqartarpoq. Arnatut 


pinertussuseq piginnaasalluunniit pisariaqarluinnarput. Sinnarluttarneq; Erninissaq 


nalleriartuaartillugu sivisuumik akornuserneqanngitsumillu sinittarneq 


ajornarneruleraluttuinnartarpoq. Quisaqattaarneq, qiterlunneq, nissut eqqissiviilliornerat inussallu 

kakikkaalunnerat. Sitsoqinnerit; Meeraq alliartuinnartillugu nassat ilui inissakillioraluttuinnartarput, 


aamma aqajaroq. Taamaattumik nallarnermi quersornermiluunniit sitsoqittoqartarpoq iggissamut, 


amerlanertigut tunersukkut qasilittumik annernartumillu. Meriaqqittalerneq; Qaammatini siullerni 


pingasuni hormornit timimut iluaalliortitsisarput, qaangiutereerneratalu kingorna meeqqap 


aqajaqqumut naqitsinera pissutaalluni meriaqqittalertoqarsinnaavoq. Qaqutigut ullut tamaasa 


pisarput aamma tassanngaannartumik takkuteriasaartarput, assersuutigalugu meeqqap nulluminik 


aqajaroq ulikkaaqqasoq naqittaraangagu.  Illissamik eqikkartoortarnerit; pisarput erninissamut 


ulluliunneqartoq nallileraangat. Ilaatigut naap ataatungaatigut annernartorujussuusinnaasarpoq 


soorlu aaqarnermi anniarnertut annernartigisinnaasarluni. Tamanna inuit ilaannut 


annernarsinnaasarpoq. Illissamik eqikkartoortaalernermi pingaarnertut innersuussutigisartagarput: 


Eqqissisimagit. Qasuersaarit timillu eqqissisimaartiguk. Illiaq piareersarpoq. Utsummi 


kapisaqattaarnerit; Tassanngaannaq utsukkut ilaatigut "iluatunginnguani" kapitittaqattaarnertut 


misigilerneq. Kapisaqattaarnerit takkuttarput meeqqap niaqua kuutsimut ikkukkiartuleraangat 


aammalu niaqua sangulaaraangat kuutsip sinaa naqinneqalertarpoq taamaalillutillu sianiutit nukiillu 


tassaniittut aamma naqinneqalertarlutik. Meeqqap tukertaanera annernartoq; Naartunerup 


aallartinnerani meeqqap pikinneri sakkortunngitsumik naqittartinnertut ajattartinnertullu 


misiginartarput taamaattorli meeqqap pikinneri aalajangersimasumik annernartarput. Pingaartumik 


meeraq tukertaagaangat – aammalu immaqa aalajangersimasukkut tukertaagaangat. Illiaq 


nukiummat nukittulli allatulli annernarsinnaavoq ippinnarsinnaallunilu. Naggussap noqarutaatigut 


anniarneq; Naap iluani illiaq ujallunit aamma naggussap noqarutaannik taaneqartartunik arlalinnit 


noqaruteqarpoq. Illissap saneraasa qulaannit naggussap noqarutaat marluk illiaq aqqusaarlugu 


kuutsip tungaanut aqquteqarput. Illiaq alliartuleraangat ujallut tasisuaartutut tasiartulertarput. 


Naartusoq assersuutigalugu nikuipilooruni arlaannilluunniit tiguseriapilooruni ujaluisa tasinnerini 


saneqqamigut imeqqutamigulluunniit kapisaqattaarsinnaavoq. Timimi imeq (ipiutaasani 


imertaqalerneq); Naartunermi  ipiutaasanut imeq isaasarpoq taamaalillutillu inussat assaallu, nissut 


isikkallu pullatsilertarlugit. Tamanna iluaatsupilussuusaraluartoq nalinginnaasuulluinnarpoq. 


Makisikkut anniarneq; Meeraq alliartuinnartillugu qitimi naggussat nukiillu tasikkiartuaartarput. 


Naartusut amerlasuut tamanna tunniutiinnarfigisarpaat qivinganerulertarlutillu. Taamaattumik 


amerlasuut qitimikkut ingammillu makisimigut anniartarput. Itikkut taqarsuaqalerneq; 


Ungilassinnaapput, qasilissinnaapput ilaatigullu anartarfimmeereernermi 


aanaartoqalaarsinnaasarluni. Kikkulluunniit ikimikkut taqarsuanissinnaapput amerlanertigulli 


naartusut eqqugaasarput illissap kuutsimut naqittaasarnera taamaalillunilu aap erngullu utimut 


ingerlasarneranik kigaallatsitsisarnera pissutigalugu.  


 


Naggaterpiaatigut sakkortuumik kaammattuutigissavara minnerpaamik marlulissanut naartusut 


erninissaannut ulluliunneqartoq sapaatit akunnerinik sisamanik sioqqullugu sulinngiffeqalertassasut. 


Aammattaaq meeqqanut arlalinnut tapiissutinut tunngasunik takusaqanngilanga. Eqqaamasara 


malillugu tamanna siusinnerusukkut periarfissaasimavoq. Meeqqanik marlunnik naartunermi timi 


tamaviaartinneqartarpoq naartunerullu nalaani aammik qaffasittoornissamut aarlerinaatit 

naartunermilu timip qisuariaatai qaffasinnerusarput. Taamaattumik erninissamut ulluliunneqartoq 


sapaatit akunnerinik sisamanik sioqqullugu sulinngiffeqalertarnissaq naleqquttuussaaq.  


 


Akissut: Ilanngunneqarpoq.       


 


Inatsisartut 2019-imi upernaakkut ataatsimiinnermi (UPA 2019/53) aalajangerput erninissaq 


sioqqullugu sulinngiffeqarallarsinnaatitaaneq sapaatit akunnerinik 2-nik sivitsorneqassasoq, 


taamaalilluni erninissamut sapaatit akunneri 4-raalersut missiliorneqarpat arnaq 


sulinngiffeqarallarsinnaalluni.  Tamanna siunnersuummut matumunnga ilanngunneqarpoq.  


 


Inuit sulinngiffeqarallarnerup nalaani akissarsiaqarsinnaatitaanngitsut piffissami 


meerartaarnermut atatillugu ullormusiaqarsinnaatitaapput. Siunnersuummi meerartaarnermut 


atatillugu ullormusianut naatsorsuinermi tunngaviusut pitsaanerulersinneqarput, taamaalilluni 


isertitat malunnartumik apparnerinik ikinnerusut misigisaqalerlutik.   


 


§ 4-mut 5-imullu tunngatillugu, tamanna aamma ullut 14-ikkaarlugit akissarsisartunut atuuppa? 


Sulinngiffeqarsinnaatitaagaluarluni tamatuma aningaasaqarnermut sunniuteqannginnissaa 


qulakkeerneqarsinnaava? Sinerissami angalagaangama naartusut sullitakka kommunimiit 


paasitinneqartarsimapput Nuummut erniartornissamut "napparsimasutut 


nalunaarsorneqarsimasutut" uppernarsaateqaraluartut iliuuseqarfigineqarsinnaanngitsut 


taamaallaallu akissarsiat allagartaat tunniunneqartut aallaavigalugit erninermusianik 


tunineqarsinnaasut.  


Erninissamut sapaatit akunneri 13-iinnanngornerini, tassa naartunerup sivisussusaa 25+0-imiit 


38+0-imiippat piffissaq taanna erninermut atatillugu ullormusiat annertussusissaanik 


aalajangiisussaanerata tunngavissartaa ataatsimut isigalugu takusinnaanngilara. Erninermut 


atatillugu malittarisassat naartusunut sullitannut paasissutissiissutigigaangakkit, quiasaarlunga 


oqartarpunga siunnersuut immaqa angummit suliarineqarsimasoq, tassami sooq naartunerup 


sakkortunertaa qanoq erninermut atatillugu ullormusiaqarnissamik aalajangiisussatut 


toqqarneqarsimava. Arnap naartusorujussuuneraniunngitsoq piffissamili allami tamanna 


pisariaqaraluarpoq. 


Naartusut tamarmik naartunerup 16+0-imik sivisussuseqalereernerani scannertinnissamik 


neqeroorfigitittarput. Tassani erninissamut ulluliisoqartarpoq. Tamanna Kalaallit Nunaat 


tamakkerlugu atuuppoq. 17+0-imiit sulinngiffeqalernissamut akunnernik "katersinissamut" piffissap 


sivitsorneqarnissaa siunnersuutigivara. Taamaalillutik assersuutigalugu piffissap ilaani 


napparsimaffeqariataarnissaq imaluunniit meeraqareeraanni meeqqamik napparsimasoornerit 


uippakkajaarnarpallaarunnaassapput.  


 


Assigiissaarinikkut oqaraannilu erninissamut ulluliunneqartoq sapaatit akunnerinik sisamanik 


sioqqullugu sulinngiffeqarneq aallartittassasoq, taava sinerissamiit Nuummut erniartortarnermi 

ajornartorsiut naartusullu tamanna pissutigalugu isertitaminnik piumassuserinngisaminnik 


annaasaqartarnerat pinngitsoorneqassapput.  


 


Akissut: Sulinnginnissamut pisinnaatitaaffik aamma arnanut ullut 14-ikkaarlugit akissarsiaqartunut 


atuuppoq.   


 


Siunnersuutikkut erninissaq sioqqullugu sulinngiffeqarallarsinnaanermut pisinnaatitaaffik sapaatit 


akunnerinut 4-nut sivitsorneqarpoq. Taamaalilluni arnat amerlanersaat, angerlarsimaffimmi 


avataani ernisut aallarnerminni sulinngiffeqarallartussaapput.   


 


Tamatuma saniatigut siunnersuutip meerartaarnermut atatillugu ullormusiat naatsorsortarneri 


allanngortippaa, taamaalilluni assersuutigalugu piffissat napparsimaffiusut imaluunniit 


naartunermut atassuteqartut sulinngiffiusut piffissamik naatsorsuinermut ilaatinneqarnatik.  Arnaq 


napparsimasutut nalunaarsimasoq taamaalilluni napparsimalluni nalunaarsimanini pissutigalugu 


isertitaminik annaasaqartarunnaassaaq.   


 


§ 7-imut tunngatillugu, Ataataasoq meeqqap erniunerata kingorna sapaatit akunnerini 


ataqatigiissuni 3-ni sulinngiffeqarsinnaatitaavoq. Misilittakkakka malillugit ikittuaqqat 


tamatuminnga pingaartitsisarput aningaasaqarneq pissutigalugu. Erninermut atatillugu 


aningaasaateqarfik angutinut aamma atuutissava?  


Angutit namminersortut suliffeqarfinniluunniit namminersortuni, erninerup kingorna 


aningaasarsiaqaannarluni sulinngiffeqarnissamik neqerooruteqanngitsuni sulisut amerlapput. 


Ilaqutariinnermik pilersitsiniarnermut tunngatillugu isumaqarpunga tamanna ajornartorsiutaavoq 


isiginiarneqartariaqartoq. Nammineq inuttut isumaqarpunga, nunatut angutitatta 


peqataanerunissaannik kajumissaartariaqarivut aammalu tamatuma periarfissanngornissaa 


anguniarlugu atugassarititat sapinngisamik pitsaanerulersinniarsarissavavut.   


Aamma pitsaassagaluarpoq taakkua sapaatit akunneri pingasut nalimmassarneqarsinnaasuuppata, 


tassa sapaatit akunnerini marlunni siullerni sulinngiffeqariarluni sapaatip akunnera kingulleq 


sapaatit akunnerinut marlunnut avillugu ullup affaannaata suliffiusarnissaa sulisitsisumit 


periarfissaasuuppat.   


 


Akissut: Meerartaarnermut atatillugu sulinngiffeqartarnermut aningaasaateqarfimmut ilaassapput 


suliffeqarfinni namminersortuni atorfeqartut, suliffeqarfiup angissusaa apeqqutaatinnagu, 


suiaassutsillu marluullutik ilaassallutik. Taamaalilluni naalakkersuisoqarfimmit 


neriuutigineqarpoq ataatat amerlanerusut sulinngiffeqarallartarnissaannut siunnersuut 


iluaqutaassasoq, pissutigalugu ataatat sulinngiffeqarallarnerminni akissarsiaqassammata, 


taamaalillutik pitsaanerusumik isertitatigut tunngaveqalerlutik.    

Danmarkimi Industriens Barselsfondimit misilittakkat tikkuarpaat meerartaarnernut atatillugu 


sulinngiffeqarnermut aningaasaateqarfimmik pilersitsinerup kingunerisaanik ataataasut 


sivisunerusumik meerartaarnermut atatillugu sulinngiffeqarallalertarnerat.   


 


Namminersorlutik inuussutissarsiuteqartut pillugit imarisaatigut allannguisoqarnissaa 


eqqarsaatigineqanngilaq. Taakku meerartaarnermut atatillugu sulinngiffeqartarnermut 


aningaasaateqarfimmut ilaassanngillat.  


 


Siunnersuutikkut angajoqqaatut sulinngiffeqarallarnermi sapaatit akunneri kingulliit 4-t  


eqaannerusumik angajoqqaanit aaqqissuunneqarsinnaalissapput. Tamannali piffissap 


sulinngiffeqarallarfiusumut ataataasumut imaluunniit anaanaasumut naatsorsuussamut 


atuutinngilaq. Oqaaseqaat inatsisip atulersinneranut atatillugu isumaliutigisanut ilaajumaarpoq. 


 


Meeravissiartaarnermi sulinnginnermut sulinngiffeqarsinnaanermullu piumasaqaatit il.il. 


 


§ 8-mut tunngatillugu, Meeqqanik Kalaallit Nunaanni najugalimmik meeravissiartaartut, meeqqap 


tigunissaa sioqqullugu sapaatip akunnerani 1-imi sulinngissinnaatitaapput kiisalu sapaatit 


akunnerini 15-ini sulinngiffeqarsinnaatitaallutik. Assersuutigalugu inoorlaajuppat 


meeravissiartaartoq sapaatit akunnerinik 15-inik sulinngiffeqarsinnaatitaassava, taakkualu saniatigut 


angajoqqaatut sapaatit akunnerini 17-ini sulinngiffeqarsinnaatitaassalluni?  


 


Akissut: Meeravissiartaartut aamma angajoqqaatut sulinngiffeqarallarnissamut 


pisinnaatitaaffeqalernerat eqqortumik paasineqarpoq.   


 


Angajoqqaat Kalaallit Nunaanneersumik meeqqamik meeravissiartaartut tiguneqarnissaa 


sioqqullugu sapaatip akunnerani 1-imik marluullutik sulinngiffeqarallarnissamut 


pisinnaatitaaffeqarput. Tiguneqarnerata kingorna angajoqqaat sapaatit akunnerini 15-ini 


sulinngiffeqarallarsinnaapput. Tassani ataatsikkut sapaatit akunnerini 3-ni 


sulinngiffeqarallarsinnaapput.  Sapaatit akunneri sinneruttut 12-it angajoqqaat taamaallaat 


ataasiakkaarlutik atorsinnaavaat.    


 


Sapaatit akunnerisa 15-it kingorna angajoqqaat allat assigalugit ataatsikkut angajoqqaat 


angajoqqaatut sulinngiffeqarallarsinnaapput.   


 


Erninerup imaluunniit meeqqamik tigusinerup kingorna sulinngiffeqarallarnerup sivisussusaa 


angajoqqaanut tamanut assigiippoq.  


 


Nunami eqqarsaatinnik isummannillu annissuiffiusinnaasumi najugaqarama iluanaartutut 


misigisimavunga. Allatannut apeqqutissaqarussi tupigusuuteqarussiluunniit allannissassinnut 


tikilluaqquassi.  

11. Qeqqata Kommunia 


Uunga siunnersuut: Naartunermi, erninermi meeravissiartaarnermilu sulinngiffeqartarneq 


pillugu Inatsisartut inatsisaat nr. xx, xx. xxxx 2019-imeersoq 


 


Naartunermi, erninermi meeravissiartaarnermilu sulinngiffeqartarnermut tunngatillugu 


atugassarititat pitsanngorsaavigineqartut Qeqqata Kommuniata nuannaarutigaa. 


 


Imatut oqaaseqaatissaqarpugut: 


 


§ 13, imm. 2-mi piumasaqaatinik ilanngussinissamik periarfissaq oqaluuserisimavarput, kikkut 


sivitsuinissamik qinnuteqarsinnaappat, piumasaqaateqassava? 


 


Akissut: Angajoqqaat sulinngiffeqarallarnermi sapaatit akunnerinik 4-nik kingullernik eqaatsumik 


aaqqissuussiniartut § 13-imi allaaserineqartutut sulisitsisuminnik isumaqatigiissuteqassapput. 


 


Aalajangersagaq allanngortinneqarpoq, taamaalilluni inuit sulileqqittussat aamma 


meerartaarnermut atatillugu ullormusiaqartut tamanna pillugu kommunalbestyrelsimut 


qinnuteqarsinnaajunnaarlutik. Pisut taakku maannakkut § 45-mi nalinginnaasumik 


nalunaaruteqartussaatitaanermut ilaalerput. 


 


Angajoqqaat sulinngiffeqarallarnissamik suli pissarsiassaqarpata sulinngiffeqarallarnerullu 


sinnera ingerlakkusullugu, kisiannili akissarsiaqarsinnaanatik, piffissami 


sulinngiffeqarallarfiusussami sinneruttumi meerartaarnermut atatillugu ullormusiaqarnissamik 


qinnuteqarsinnaapput. Kikkut meerartaarnermut atatillugu ullormusiaqarnissamut 


pisinnaatitaaffeqarnerinut piumasaqaatit nalinginnaasut atuupput. Tassanili 


piumasaqaatigineqarluni piffissap sapaatip akunneranik 1-imik sivisunerunissaa.  Kommunimi 


allaffissorneq eqqarsaatigalugu taakku ikkunneqarpoq.   


 


§ 13, imm. 2-mi angajoqqaatut sulinngiffeqartarnerup sapaatit akunnerinut sisamanut 


sivitsorneqarnissaata aningaasatigut kingunerisassaat kommunit aningaasartuuteqarnerunerannik 


kinguneqartussaanerat pissutigalugu nangaassutigaarput. 


 


Akissut: UKA2018-imi Inatsisartut aalajangiipput angajoqqaat sulinngiffeqarallarsinnaanerat 


sapaatit akunnerinik 4-nik sivitsorneqassasoq. Naalakkersuisoqarfik taamaattumik UKA2019-imut 


siunnersuusiorput, tamanna 1. januar 2020-mi atuutilissasoq. Siunnersuummi matumani kommunit 


aningaasartuuteqarnerunissaat sillimaffigineqarpoq.    


 


§ 13-15 (maannakkut §§-it 13 aamma 14), angajoqqaatut sulinngiffeqartarnerup meeqqap tallimanik 


ukioqalernissaata tungaanut kinguartinneqarsinnaanera pillugu. Angajoqqaap ataatsip qanoq 

sivisutigisumik sulinngiffeqarsimaneranut tunngatillugu annertuumik allaffissortoqarnissaa 


aammalu nakkutilliinissaq pissutigalugit kinguartitsisarnerup meeqqap pingasunik ukioqalernissaata 


tungaanut pisassasoq siunnersuutigaarput. 


 


Akissut: Ilanngunneqanngilaq.           


 


Meerartaarnermut atatillugu sulinngiffeqarnermut aningaasaateqarfimmik pilersitsinermi 


angajoqqaat meerartaarnermut atatillugu ullormusiaqartartut ikilissapput. Tamatuma saniatigut 


naatsorsuutigineqarpoq ukiunik 3-nik sivisunerusunik angajoqqaatut sulinngiffeqarallarnissamik 


kinguartitsisut angajoqqaat qanoq amerlatiginissaat killeqassasoq. Taamaattumik 


naatsorsuutigineqarpoq allaffissornerup nakkutilliinerullu annertussusaa kommuninut 


naammassiuminassasoq.   


 


Kapitali 3 


Suliffeqarfiit namminersortut erninermut atatillugu aningaasaateqarfimmit tatisimaneqarnerat 


aammalu sulisitsisut akilersuutaannik akiliisitsiniartarnerup ajornanngitsuinnaasussaanera 


pissutigalugit erninermut atatillugu namminersortut aningaasaateqarfiannut isumaqataanissaq 


Qeqqata Kommuniata mianernartippa. Pissutsit tamakku pissutigalugit erninermut atatillugu 


namminersortut aningaasaateqarfiat 2016-imi Danmarkimi atorunnaarsinneqarpoq. 


 


Akissut: Oqaaseqaat tusaatissatut tiguneqarpoq, maluginiarneqarlunili kommune 


meerartaarnermut atatillugu sulinngiffeqarnermut aningaasaateqarfimmut ilaasussaanngimmat, 


tassa suliffeqarfiit namminersortut kisimik ilaasussaammata. Akiliutit sulisoqarnermut akitsuutip 


ilaatut sulisitsisut namminersortut akilertariigaannut ilaassaaq.   


Sulisitsisunit akiliutigineqartut sulisoqarnermut akitsuutip ilaatut akileqquneqartassapput.  


Taamaattumik naatsorsuutigineqanngilaq akiliummik akileeqqusinermut atatillugu 


eqqaasariaqartunik unamminartoqassasoq.  


 


Naalakkersuisoqarfimmit ilisimatitsissutigineqarsinnaavoq Danmarkimi folketingip 2016-imi 


namminersortunik meerartaarnermut atatillugu naligiissaarisarnermik aaqqissuussineq 


atorunnaarsimmagu, siunertaq malillugu atorneqanngimmat.  Tamatumunnga akiliummik 


akileeqqusisarnermi unamminartut pissutaasimanngillat.   


Taamaalilluni Danmarkimi inatsisinik tunngaveqartumik meerartaarnermut atatillugu 


naligiissarisarnermik aaqqissuussinermik peqarpoq, barsel.dk, kiisalu namminersortunit 


akuerineqarsimasut meerartaarnermut atatillugu naligiissaarisarnissamut aaqqissuussinerit arlallit 


pigineqarlutik.  


 


Kap 4, § 44 imm. 2 Periutsimik assigiimmik atuinissaq eqqarsaatigalugu utertitsisarnermut 


malittarisassat erseqqissuunissaat pingaaruteqarpoq. 

Akissut: Tusarniaanermi akissutit tiguneqartut tunngavigalugit aalajangiunneqarpoq pisortani 


atorfeqartunut naligiissaarisarnermik aaqqissuussinermut tunngasut aalajangersakkat 


siunnersuummit peerneqassasut. Oqaaseqaat taamaattumik tulluarunnaarpoq. 


 


Kap 9 § 66-imut (maannakkut § 57) tunngatillugu takujuminaatsinneqarpoq pineqaatissiissut taanna 


kimit isumagineqartassanersoq sumullu atatillugu atorneqartassanersoq. 


 


Akissut: Ilaatigut ilanngunneqarpoq.     


 


Aalajangersagaq allatut oqaasertalerneqarpoq, taamaalilluni akiliutinik kingusinaartumik 


akiliinermi qularnaveeqqutitut arsaarinnissuteqarsinnaaneq pineqaatissinneqarsinnaanerlu pillugit 


aalajangersakkat siunnersuummit peerneqarlutik.   


 


§ 57-imi pineqarpoq meerartaarnermut atatillugu sulinngiffeqarnermut aningaasaateqarfiup 


pineqaatissiinissamut imaluunniit tunngavissaqanngitsumik utertitsinerit tunniunneqarsimasut 


iluarsineqarnissaannut periarfissat. Siullermik meerartaarnermut atatillugu sulinngiffeqarnermut 


aningaasaateqarfik pineqaatissiinermik eqqortitsisussaavoq.  


 


Aalajangersagaq assersuutigalugu akissarsiaqartup tigusimasaanit akissarsianit qaffasinnerusunik 


sulisitsisoq ilisimatitsisimappat atorneqassaaq, taamaattumillu sulisitsisup pisinnaatitaaffianit 


qaffasinnerusunik utertoorutinik tigusaqarsimalluni. Pisuni taakkunani meerartaarnermut 


atatillugu sulinngiffeqarnermut aningaasaateqarfik aalajangiisinnaavoq aningaasat utertinneqartut 


ilai imaluunniit aningaasat utertinneqartut tamarmik atorunnaassasut, taamaalilluni 


annertuallaanik utertitsisoqarunnaarluni. Peqatigisaanik meerartaarnermut atatillugu 


sulinngiffeqarnermut aningaasaateqarfik sulisitsisup pisinnaatitaaffiginngisaanik utertoorutit 


ilaasa utertinneqarnissaannik piumasaqarnissamut periarfissaqarpoq. 


 


 


12. Kommune Kujalleq 


Naartunermi, erninermi meeravissiartaarnermilu sulinngiffeqartarneq pillugu Inatsisartut 


inatsisaat pillugu siunnersuummik tusarniaaneq 


Kommune Kujallermi inatsisissatut siunnersuut nassuiaatitalik misissuataarneqarsimavoq imatullu 


oqaaseqaateqarfigineqarluni: 


 


Siunnersuutip kommunit aningaasaqarnerannut kingunissai:  


 


Pisortani oqartussaasut, namminersortut erninermut aningaasaateqarfiannut  tapiissutaat ullumikkut 


erninermut atatillugu ullormusiat tunniunneqartarnerattut atuuttumik Namminersorlutik Oqartussat 


kommunillu akornanni 90/10-mik agguaasseriaasiattut ittumik tapiissuteqartassasut aamma 

agguaasseriaaseq taanna angajoqqaatut sulinngiffeqarnermik sivitsuinermi aningaasartuutinut 


aamma atuutissasoq kommunimi naatsorsuutigineqarpoq. 


 


Akissut: Meerartaarnermut atatillugu sulinngiffeqarnermut aningaasaateqarfiup utertitsinernut 


aningaasartuutai aningaasalersorneqassapput, ilaatigut akissarsiarititat katinnerannut akitsuut 


aqqutigalugit, sulisoqarnermut akitsuut assigalugit tunngaviusullu assingi malillugit taanna 


sulisitsisumit akilerneqassalluni, ilaatigullu Namminersorlutik Oqartussanit ukiumoortumik 


aningaasaliiffigineqarnikkut, tassani namminersortut suliffiutaanni sulisut meerartaarnermut 


atatillugu sulinngiffeqartarnerup sapaatit akunnerinik 4-nik aamma ernineq sioqqullugu sapaatip 


akunnerinik 2-nik sivitsorneqarnerani aningaasartuutit assingi pineqarlutik.    


 


Pisortani oqartussanit meerartaarnermut atatillugu tapiissutit taamaalillutik tassatuaassapput 


Namminersorlutik Oqartussanit aningaasaliissutit.   


 


Meerartaarnermut atatillugu ullormusiat aningaasalersorneri siunnersuut malillugu tamakkiisumik 


Namminersorlutik Oqartussanit aningaasalersugaalissapput.  Maannakkut 90/10-mik avitsisarneq 


atorunnaarsinneqarpoq.  


 


Tamanna ilutigalugu sulisitsisut akiliutissaat akilerneqarsimanngippat aningaasaateqarfimmi 


akiliisinnaassutsimik pisariaqartitsineq qanoq aningaasalersorneqassanersoq inatsisissatut 


siunnersuummi allaaserineqarsimanngitsoq kommunimit eqqumaffigeqquneqarpoq. 


 


Akissut: Ilaatigut ilanngunneqarpoq.     


Namminersortuni atorfeqartunut meerartaarnermut atatillugu ullormusianut maannakkut 


aningaasartuutinut naapertuuttunik aningaasanik Namminersorlutik Oqartussat 


aningaasaateqarfimmut ukiumut tapiisarput.   


 


Sulisitsisut akiliutaat sulisoqarnermut akitsuutip ilaatut ilaatinneqarpoq.  Sulisoqarnermut 


akitsuummik akileeqqusisoqarnissaa pillugu aalajangersakkat siunnersuummit peerneqarput, 


tamanna sulisoqarnermut akitsuutit pillugit Inatsisartut inatsisaanni 


malittarisassaqartinneqareermat.   


 


Naatsorsuusiornissamut akiliutillu annertussusissaanik siunnersuuteqarnissamut 


aningaasaateqarfik pisussaaffeqarpoq.  Taamaaliornikkut aningaasaateqarfiup akiliisinnaanikkut 


ajornartorsiulinnginnissaa qulakkeerneqarpoq.   


 


Aningaasaateqarfiup aningaasalersornera aamma nassuiaatini erseqqissarneqarpoq. 


 


Pisortat erninermut atatillugu aningaasartuutinik naligiissaarisarnermut pisortat aaqqissuussinerata 


kinguneratut aningaasatigut kingunissanut atatillugu kommunip maluginiarpaa,  kommunini 

aningaasat akissarsianut atorneqartartut ikilisinneqarnerisigut qanoq ililluni aningaasanut inatsimmit 


aningaasaliissutaasunit aningaasalersorneqarnissaa,  inatsisissatut siunnersuummut 


nalinginnaasumik nassuiaataanni qupperneq 13-ip qulaani allaaserineqarsimasoq, qanoq 


eqqarsaatigineqarnersoq ersernerluppoq.   


 


Akissut: Tusarniaanermi akissutit tiguneqartut tunngavigalugit aalajangiunneqarpoq pisortani 


atorfeqartunut naligiissaarisarnermik aaqqissuussinermut tunngasut aalajangersakkat 


siunnersuummit peerneqassasut. Oqaaseqaat taamaattumik tulluarunnaarpoq. 


 


Tamatuma saniatigut pisortani sulisitsisut akornanni naligiissaarineq qanoq ingerlanneqassanersoq 


pillugu allaaserinninneq kommunip ujartorpaa. Naligiissaarinermut aaqqissuussineq kommunimit 


ima paasineqarpoq, tassa aaqqissuussinermi peqataasut aningaasartuutikinnerusut, peqataasunut 


aningaasartuuteqarnerusunut akiliisussaasut. Kommunit mikisut aningaasartuutikitsullu 


kommuninut anginerusunut akiliuteqartarnissaat aamma Namminersorlutik Oqartussat 


taamaalillutik aningaasartuutiminnik ikilisaanneqarnissaat kommunimit akuerineqarsinnaanngilaq. 


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.         


 


Inatsisissatut siunnersuutip allaffissornermut kingunissai:  


 


Kommunimit ataatsimit, taamungaannaq tigusilluni misiligut, inatsit taanna tunngavigalugu 


kommunit allat allaffissornikkut sunik sipaaruteqarsinnaanerannut nalilersuinermut 


tunngavissaqartinneqanngitsusut kommunimit isigineqarpoq. Taamaattumik tunngavigineqartut 


pigineqartut tunngavigalugit inatsisissatut siunnersuummi nalilersorneqartut aallaavigalugit, 


kommuninut ataatsimoortumik tapiissutit ukioq naallugu suliffiit 8,5-it amerlaqataannik 


ikililerinissamut tunngavissaqartutut nalilersorneqartoq itigartitsissutigineqartariaqarpoq. Tassunga 


tunngatillugu kommunimi sipaarutaasut tamarmiusut kommunit sorliit sipaarnerpaanissaat 


eqqarsaatiginagu kommunit akornanni assigiimmik agguataarneqarnissaat aamma 


naammaginanngilaq. 


 


Akissut: Ilanngunneqarpoq.      


 


Oqaaseqaatit tunngavigalugit kommuniminni ukiumi 1-imi meerartaarnermut atatillugu 


ullormusiaqartitsineq pillugu suliat qassiunersut naalakkersuisoqarfiup kommunit tamaasa 


ilisimatitseqqusimavai. Kommuninut allaffissornikkut kingunissaanik allaaserinninneq maannakkut 


akissutit tiguneqartut tunngavigalugit nutarterneqarpoq.     


 


Tamatuma saniatigut matuma ataani § 17-imut aamma § 18-imut kommunimit nassuiaatit 


innersuussutigineqarput. Inatsisissatut siunnersuummi § 2: 

Oqaaseq "sulinngiffeqartoq (orlovshaver)" oqaatsimik allamik taarserneqarnissaa 


isumaliutersuutigineqartariaqartoq kommune isumaqarpoq, tassami innuttaasoq erninermi 


sulinngiffeqarnissamut pisussaatitaanngitsoq pillugu inatsisissatut siunnersuummi 


isumaqatigiissusiortoqarsinnaanngimmat. Taamaattumik saneqqunneqarsinnaanngitsumik 


illersuineq innuttaasunut sulinngiffeqareersunut taamaallaat tunngassuteqassanngilaq.  


 


Akissut: Ilanngunneqarpoq.       


 


Nassuiaatit naqqissorneqarput   


 


Inatsisissatut siunnersuummi § 6:  


Arnaq naartusoq suliffimmik "naleqquttumik" allamik neqeroorfigineqarsinnaanersoq pillugu 


nalilersuinermi, imm. 2-mi piumasaqaatit taaneqartut ajornaquteqanngitsumik 


ilanngunneqarsinnaassapput. Imm. 2-mi piumasaqaatit taaneqartut akuersaarneqarsinnaanngippata 


"naleqquttumik" suliffissaq pineqarsimassanngilaq. Taamaattumik imm. 2 imatut allatut 


oqaaseqatigiiliornissaa kommunimit kaammattuutigineqarluni siunnersuutigineqarpoq, tassa 


pissutsit imm. 2-mi taaneqartut, suliffissaq  neqeroorutigineqartoq "naleqqunnersoq" pillugu 


nalilersuinermut atorneqassasut. 


 


Akissut: Ilanngunneqanngilaq.           


 


Aalajangersagaq maannakkut Inatsisartut inatsisaannit atuuttumit ingerlateqqinneqarpoq.   


Tigussaasunik allannguisoqarnissaa eqqarsaatigineqanngilaq.    


"Suliffimmik naleqquttumik allannguineq" pillugu erseqqinnerusumik allaaserinninneq ilitsersuutip 


piareersarlugu suliarineranut ilanngunneqarumaarpoq.    


 


Inatsisissatut siunnersuummi § 15 aamma § 16: (maannakkut §§-it 13 aamma 14) 


 


Inatsisissatut siunnersuut pillugu kommunimi paasinninneq malillugu aalajangersakkat marluk 


pineqartut inunnut erninermut atatillugu ullormusiaqarsinnaatitaanngitsunut tunnganngillat, 


inunnulli erninerminnut atatillugu ullormusiaqartitaareersunut tunngallutik. Taamaattumik 


aalajangersakkat allatut oqaaseqatigiiliorneqassasut kommunimit kaammattuutigineqarpoq. 


 


Akissut: Ilaatigut ilanngunneqarpoq.    


 


Sulinngiffeqarallarnermi sapaatit akunnerinik 4-nik  eqaatsumik aaqqissuunneq pillugu 


aalajangersakkat allanngortinneqarput, taamaalilluni akissarsiaqartut aamma inuit 


meerartaarnermut atatillugu ullormusiaqartut § 13-imut ilaalerlutik. Nassuiaatini 


erseqqissarneqarpoq tamanna meerartaarnermut atatillugu ullormusiaqartunut inunnut 


atuuttuusoq.  







 


51 


 


§ 14-imi pineqarput inuit angajoqqaatut sulinngiffeqarallarnermi sapaatit akunnerisa 4-nik 


kingullernik tamakkiisumik ilaannakuusumilluunnit kinguartitsisut, taamaalillutillu angajoqqaatut 


sulinngiffeqarallarnerminnik kipititsisut. Inuit taakku aallaaviatigut meerartaarnermut atatillugu 


ullormusiaqarsinnaajunnaarput, aatsaat sulinngiffeqarallarnerup sinnera ingerlatilerpassuk. 


Taamaammat aalajangersagaq allanngortinneqanngilaq.   


 


Inatsisissatut siunnersuummi § 17 (maannakkut § 15) aamma § 18:  


Sulinngiffeqarsinnaatitaaneq kommuninit akuerineqartarnissaa pillugu aalajangersagassatut 


siunnersuutit kommunini allaffissornikkut suliassat annikitsuunngitsumik sunnissagaat kommunip 


nalilerpaa, tassami nalinginnaasumik nassuiaatini inatsisissatut siunnersuutip allaffissornikkut 


kingunerisassaattut naatsorsuutigineqartut aamma eqqarsaatigineqarsimanngimmata. 


 


Tamatuma saniatigut sulisoq qaqugukkut sulinngiffeqarsinnaatitaanersoq, tamannalu pillugu 


atorfinitsitsisarneq pillugu inatsiseqartitsinermut tunngasutigut tunngaviusumik sulisitsisut sulisullu 


akornanni tamanna suliassaasoq kommune isumaqarpoq, aamma tamanna pillugu malittarisassanik 


unioqqutitsisimasinnaanerit sulinermut tunngasutigut inatsiseqartitsinikkut 


malersorneqartariaqartut. 


Taamaalilluni inuup allap sulinngiffeqarsinnaanermik pisinnaatitaaffimminik qinnuteqaataanik 


kommunit akuersaarinnittarnissaannik kommunit suliaqartarnissaannik pisariaqartitsineq kommunip 


takusinnaanngilaa. 


 


Akissut: Ilanngunneqarpoq.       


 


§ 17-imi (maannakkut § 15) pineqartoq ernereernerup kingorna angajoqqaajusup arlaata 


aappaasup sulinngiffeqarsinnaatitaaneranik tigusinissaa kommunalbestyrelsip akuerisinnaagaa 


maannakkut imatut allanngortinneqarpoq taamaalilluni akuersissummik tunniussisoqassanersoq 


kommunalbestyrelsimit aalajangerneqartussaajunnaarluni.    


 


§ 18-imi pineqartoq ataataasup sulinngiffeqarsinnaatitaaneranik anaanaasup nuliata imaluunniit 


nalunaarsukkamik aapparisaata tigusinissaa kommunalbestyrelsip akuerisinnaagaa pillugu 


aalajangersagaq peerneqarpoq. Taarsiullugu "anaanaaqataasoq" allanneqarpoq, taamaalilluni 


arnaq, meeqqamut anaanaaqataasutut nalunaarsugaasoq meeqqap ataataatulli 


sulinngiffeqarallarnissamut sulinngiffeqarnissamullu pisinaatitaalluni.  Tassani pisinnaatitaaffik 


pineqarpoq, kommunalbestyrelsilu akuersinissaa pisariaqarunnaarluni.   


 


Inatsisissatut siunnersuummi § 44: 


Soorlu matuma qulaani inatsisissatut siunnersuutip kommuninut aningaasatigut kingunissai pillugit 


kommunip oqaaseqaataanni allassimasumi, naligiissaarisarnermut aaqqissuussinerit piviusumik 


qanoq atuuttussanngortinneqarnissaata ersarissarneqarnissaa kommunimit ujartorneqarpoq. 

Inatsisissatut siunnersuummi nalinginnaasumik nassuiaatini naligiissaarisarnermut aaqqissuussineq 


Aningaasaqarnermut Sulisoqarnermullu Aqutsisoqarfimmit isumagineqarnissaa 


naatsorsuutigineqartoq  taamaallaat allassimavoq.  


 


Tamatuma kingorna oqartussat suliassaannik taamatut inissiineq qanoq eqqarsaatigineqarnersoq, 


ilutigalugulu inatsisissatut siunnersuummut nalinginnaasumik nassuiaatini immikk. 2.2.2-mi 


allaaserineqartunut pisortat naligiissaarisarnermut aaqqissuussinerat "pingaarnerusutigut 


najoqqutassat namminersortunut erninermut atatillugu aningaasaateqarfimmut atuuttut assigalugit 


aaqqissuunneqassasoq” qanoq kattunneqassanersut ersernerluppoq. Aningaasaateqarfimmik 


aqutsineq aamma Naalakkersuisoqarfimmi utertitsinermik aaqqissuussinermik aqutsineq 


assiginngitsorujussuupput. 


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.          


 


Imm. 2-mi aalajangersagaq pillugu Naalakkersuisut ilaatigut suliassanik suliarinnittarnerit pillugit 


malittarisassat aalajangersartarsinnaagaat kommunimit maluginiarneqarpoq. Tamanna kommunimit 


isumaqataaffigineqanngilaq, tassami suliassanik suliarinnittarneq pillugu inatsimmik aamma 


aqutsinermi allaffissornikkut tunngavinnik sulianik suliarinnittarneq pillugu inatsimmut 


naligiissillugu atuuttunik, saneqqutsitsineq aatsaat inatsimmik tunngaveqarluni pisinnaavoq. 


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.           


 


Imm. 3 aalajangersakkat malillugit Naalakkersuisut pisortani atorfillip sulinngiffeqarnermini 


akissarsiaqarnissaminut pisinnaatitaaffia pillugu malittarisassanik aalajangersaasinnaapput. 


Tamanna erninermi sulinngiffeqarnermi akissarsiaqarsinnaatitaaneq manna tikillugu 


isumaqatigiissutitigut malittarisassaliuunneqartarsimaneranut, tamatumalu saniatigut § 27-mi 


inatsisitigut pisussaaffinngortinneqarsimaneranut akerliorpasippoq. § 27-p malitsigisaanik 


qulakkeerneqartut saniatigut pisortani atorfillip akissarsiaqarsinnaatitaanera suliffeqarnermi 


illua´tungeriit akornanni isumaqatiginninniarnikkut qulaajaaffigineqartariaqartoq kommunimit 


isumaqarfigineqarpoq. 


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.           


 


Tulliatut imm. 3-mi Naalakkersuisut taamatuttaaq pisortat erninermut atatillugu 


naligiissaarisarnermut aaqqissuussinerata aalajangiineri pillugit naammagittaalliutit 


allaffissornikkut oqartussanut allanut naammagittaalliuutigineqarsinnaannginneri pillugu 

sukumiinerusunik malittarisassiorsinnaasut allassimavoq. Tamanna inatsisissatut siunnersuummi § 


64-imut akerliorpasippoq, tassami  


naammagittaalliortoqarsinnaanngilaq, § 64-imi kukkusumik allassimasoqanngippat, 


aalajangersagaq taanna pillugu kommunimit oqaaseqaatit takukkit. 


 


Akissut: Ilanngunneqarpoq.     


 


§ 64 (maannakkut § 60) kukkusoqarneratigut pisortani naligiissaarisarnermik aaqqissuussinermut 


tunngasunut aalajangersakkanut innersuussisimavoq. Tamanna maannakkut iluarsineqarpoq, 


taamaalilluni namminersortut meerartaarnermut atatillugu sulinngiffeqarnermut 


aningaasaateqarfiannut siulersuisunut innersuussisoqarluni 


 


Kisianni aaqqiineq Aningaasaqarnermut Sulisoqarnermullu Aqutsisoqarfimmit aqunneqassappat 


naammagittaalliortoqarsinnaannginneq pillugu inatsisitigut tunngavimmik pisariaqartitsineq 


kommunimit takuneqarsinnaanngilaq, tassami qitiusumik allaffeqarfimmi oqartussaasumit 


immikkut ittumik naammagittaalliorsinnaanermik periarfissamik pilersitsinissaq inatsisitigut 


tunngavissaqartariaqarmat. 


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.             


  


Kiisalu imm. 3-mut nassuiaatini, imm. 3-p malitsigisaanik Naalakkersuisut suut pillugit 


malittarisassanik sukumiinerusumik aalajangersaasinnaanerisa tamakkiisuunnginnerat 


allaaserineqarpoq. Tamanna aalajangersakkami oqaaseqatigiinnut naapertuutinngilaq, tassanimi 


malittarisassat suut sukumiinerusumik aalajangersarneqarsinnaanersut ersarissumik 


allaaserineqarsimavoq.  


 


Akissut: Pisortat naligiissaarisarnermik aaqqissuussinerannut tunngasumik qulaani akissummut 


innersuussisoqarpoq.              


 


Inatsisissatut siunnersuummi § 46, imm. 3:  


Aalajangersakkami inuup erninermini "ullormusiaqarsinnaatitaanera" pillugu aalajangersaaneq 


pitsaanngitsumik eqqoqqissaanngitsumillu oqaaseqaatigiiliaavoq, tamatumunnga peqatigitillugu  


inuk piviusumik qaqugukkut taamatut pisinaatitaaffeqassanersoq allaaserineqanngippat. 


 


Akissut: Aalajangersagaq maannakkut peerneqarpoq.  


 


Inatsisissatut siunnersuummi kapitali 6: 


Pisortanit ikiorsiissutinit aamma siusinaartumik pensionisianit allaanerusut isumaginninnikkut 


tunniuttakkat allat pillugit allaaserinnilluni kapitalip ilaartorneqarnissaa kommunimit 

siunnersuutigineqarpoq. Kommunimit ilaatigut suliffeqarnernut akiliutit aamma inunnut 


innarluutilinnut aningaasatigut ikiorsiissutit eqqarsaatersuutigineqarput. 


Akissut: Isumaginninnikkut tunniuttakkat allat pillugit aalajangersakkat siunnersuummit 


peerneqarput, tassani marloqiusamik malittarisassaliorneq pineqarmat.  Isumaginninnikkut 


tunniuttakkat allani pissutsit ilitsersuummi erseqqinnerusumik allaaserineqarumaarput.   


 


Inatsisissatut siunnersuummi § 64: (maannakkut § 54) 


Kapitali 4-mut innersuussineq toorsinerlunnertut isikkoqarpoq, tassami naligiissaarilluni 


aaqqissuussineq siulersuisunit aqunneqartussaanngimmat. 


 


Akissut: Ilanngunneqarpoq.       


 


§ 64 (maannakkut § 54) kukkusoqarneratigut kapitali 4-mi pisortani naligiissaarisarnermik 


aaqqissuussinermut tunngasunut aalajangersakkanut innersuussisimavoq. Tamanna maannakkut 


iluarsineqarpoq, taamaalilluni namminersortut meerartaarnermut atatillugu sulinngiffeqarnermut 


aningaasaateqarfiannut siulersuisunut innersuussisoqarluni.  


 


Inatsisissatut siunnersuummi § 66: (maannakkut § 56) 


Oqartarneq ”udpantningsret” Kalaallit Nunaanni nassaassaanngilaq. 


 


Akissut: Ilanngunneqarpoq.       


Aalajangersagaq allatut oqaasertalerneqarpoq, taamaalilluni akiliutinik kingusinaartumik 


akiliinermi qularnaveeqqutitut arsaarinnissuteqarsinnaaneq pineqaatissinneqarsinnaanerlu pillugit 


aalajangersakkat siunnersuummit peerneqarlutik.   


 


Inatsisissatut siunnersuummi § 70: (maannakkut § 58, imm. 3) 


Inatsisissatut siunnersuutinut allanut nassuiaatitaanut kommunip oqaaseqaatigisartagaanut 


assingusumik, kommune isumaqarpoq, Naalakkersuisut aqutsinermi allaffissornikkut 


aalajangersakkat atuuttut pillugit apeqqusiilluni misissuisariaqartoq, tassa nalunaarummi pisoqqami 


malittarisassaq, aalajangersakkamit attanneqartoq, inatsimmut nutaamut naleqqiullugu 


malinneqassanersoq kingusinnerusukkut nassuiarneqannginniassammat.  


 


Akissut: Oqaaseqaat tusaatissatut tiguneqarpoq. Ullumikkut nalunaarummik ataatsimik peqarpoq 


naartunermi, erninermi qitornavissiartaarnermilu sulinngiffeqartarneq ullormusiaqartarnerlu 


pillugit Inatsisartut inatsisaat nr. 14, 7. decembari 2009-meersumut innersuussisumik. Meeqqamik 


paarisassamik inissiinermi sulinngiffeqartarneq ullumikkut Meeqqamik paarisassamik inissiinermi 


sulinngiffeqartarneq pillugu Namminersorlutik Oqartussat nalunaarutaat nr. 3, 26. februar 2010-


meersumiippoq. 

Nalunaarut nutarterneqarumaarpoq, nalunaarummili tassani allannguisoqarnissaa 


eqqarsaataanani.  


 


 


13. Moderniseringsstyrelsen 


Naartunermut, erninermut meeravissiartaarnermullu atatillugu sulinngiffeqartarnissaq 


pillugu Inatsisartut inatsisissaattut siunnersuummut tunngatillugu Moderniseringsstyrelsip 


tusarniaanermut akissutaa     


Naartunermut, erninermut meeravissiartaarnermullu atatillugu sulinngiffeqartarnissaq pillugu 


Inatsisartut inatsisissaattut siunnersuut Kalaallit Nunaanni Isumaginninnermut Inatsisinillu 


Atuutsitsinermut Naalakkersuisoqarfiup Moderniseringsstyrelsimut tusarniaassutigisimavaa.  


Tusarniaanermut akissut manna teknikkimut tunngasorujussuuvoq aammalu styrelsip 


susassaqarfimmut tassunga akisussaasutut inissisimanera ilutigalugu Moderniseringsstyrelsimiillu 


tunniunneqarsimalluni. Moderniseringsstyrelsip inatsisissatut siunnersuummut oqaaseqaatai ataani 


allassimapput:  


 


Naalagaaffimmi atorfillit Nunatsinni sulisut oqaaseqatigiit malillugit Naartunermi, erninermi 


meeravissiartaarnermilu sulinngiffeqartarneq ullormusiaqartarnerlu pillugit Inatsisartut inatsisaanni 


nr. 14, 7. december 2009-meersumi ilaapput, inatsimmi § 2, imm. 1 aamma 2 takukkit, soorlu 


oqaaseqatigiit malillugit Naartunermut, erninermut meeravissiartaarnermullu atatillugu 


sulinngiffeqartarnissaq pillugu Inatsisartut inatsisissaattut siunnersuummi Naalagaaffimmi sulisut 


ilaasut, inatsisissatut siunnersuummi § 1, imm. 1, nr. takuuk.   


 


Inatsisissatut siunnersuummi imm.  3.1-imut oqaaseqaatini nalinginnaasuni (pisortanut 


aningaasatigut kingunerisassani) allassimavoq pisortani sulisunut erninermut atatillugu 


ullormusianut aningaasartuutit Namminersorlutik Oqartussanit 90 procentii (33 mio kr.) 


kommuniniillu 10 procentii (3,7 mio kr.) aningaasalersorneqartassasut.   


 


Pisortani sulisitsisut pisortani sulisunut meerartaarnermut atatillugu sulinngiffeqartarnermut 


tunngatillugu naligiissitsilluni aaqqissuussinissamut tapiissuteqarnerat nalinginnaasumik 


aningaasanut inatsimmut aningaasaliinikkut pisartoq nassuiaatini allassimavoq.  Pisortani 


sulisitsisutut pisortani ingerlatsinerit tamarmik  Namminersorlutik Oqartussani kommuninilu 


ingerlatsivinnut atuunnerat ilanngullugu erseqqissarneqarpoq. 


 


Tassunga atatillugu Moderniseringsstyrelsip oqaatigissavaa inatsisissatut siunnersuummi 


aningaasaqarnikkut allaffissornikkullu kingunerisassanut tunngasuni naalagaaffimmi atorfillit 


Nunatsinni sulisut eqqarsaatigineqanngimmata. 


 


Naalagaaffimmi atorfillit Nunatsinni sulisut Naartunermut, erninermut meeravissiartaarnermullu 


atatillugu sulinngiffeqartarnissaq pillugu Inatsisartut inatsisissaattut siunnersuummi (suli) 

ilaatinneqarnissaat Moderniseringsstyrelsip kissaatigaa soorlu aamma inatsisissatut siunnersuummi 


tamanna anguniarneqartoq.  


 


Taamaammat inatsisissatut siunnersuutip saqqummiunneqannginnerani inatsisissatut 


siunnersuummi allaffissornikkut aningaasaqarnikkullu kingunerisassat oqallisiginissaat 


anguniarlugu Moderningseringsstyrelsip Isumaginninnermut Inatsisinillu Atuutsitsinermut 


Naalakkersuisoqarfik oqaloqatigerusuppaa.  


 


Akissut: Tusarniaanermi akissutit tiguneqartut tunngavigalugit naalakkersuisoqarfik aalajangiivoq 


pisortani atorfeqartunut naligiissaarisarnermik aaqqissuussinermut tunngasut aalajangersakkat 


siunnersuummit peerneqassasut. Oqaaseqaatit taamaattumik tulluarunnaarput.  


 


Namminersorlutik Oqartussani malittarisassaliornermut inatsisilerinikkut najoqqutassat malillugit 


naalagaaffik pillugu aningaasaqarnikkut allaffissornikkullu kingunissanik itisilerinissamut 


piumasaqaateqanngilaq. 


 


Kalaallit Nunaanni naalagaaffimmi atorfeqartut siunnersuummut tamarmiusumut ilaapput 


namminersortuni atorfeqartunut akissarsiaqarnissamut aalajangersakkat kiisalu namminersortunut 


meerartaarnermut atatillugu sulinngiffeqarnermut aningaasaateqarfik pillugu aalajangersakkat 


ilanngunnagit 


 


 


14. Akademikerne 


Kalaallit Nunaanni Naartunermi, erninermi meeravissiartaarnermilu sulinngiffeqartarneq 


pillugu Inatsisissatut siunnersuummut atatitillugu tusarniaanermut akissut  


 


 Kalaallit Nunaanni Ilinniagartuut Kattuffiat (ASG) aqqutigalugu ilinniagartuut Naartunermi, 


erninermi meeravissiartaarnermilu sulinngiffeqartarneq pillugu Inatsisissatut siunnersuummik 


Isumaginninnermut Inatsisinillu Atuutsitsinermut Naalakkersuisoqarfimmit ulloq 10. apriili 2019-


imi tusarniaassutigineqarlutik nassiunneqartunik tigusaqarput.   


 


Danmarks Jurist og Økonomforbund (Djøf), Dansk Magisterforening (DM), Gymnasieskolernes 


Lærerforening (GL), Ingeniørforeningen i Danmark (IDA) kattuffiillu ASG-mut ilaasut allat 


sinnerlugit matumuuna ilinniagartuut inatsisissatut siunnersuummut oqaaseqaatinik 


saqqummiussissapput. 


 


Akissarsialinnut meeqqanullu iluaqutaasussamik siunnersuutikkut maannakkut isumaqatigiissutip 


atuuttup arlalinnik iluarsiissuteqalernera ataatsimut isigalugu ilinniagartuut pitsaalluinnartuusutut 


isigaat.  

Inatsimmut nassuiaatini (qupp. 3-mi qullermi) allassimasutut ilaqutariit meerartallit ilaqutariittut 


inuunerminni pitsaanerpaamik aallartittarnissaannik kissaateqarneq Ilinniagartuunit 


isumaqatigineqarpoq.  Taamaammat angajoqqaat sulinngiffeqartarnerisa eqaatsumik 


aaqqissuunneqarsinnaasutut sapaatit akunnerinik sisamanik sivitsorneqarnissaa kattuffinnit 


taperserneqarpoq, soorlu arnat najugaqarfigisamik avataanut erniartortussatut innersuunneqartut 


sulinngiffeqarsinnaatitaalernerannik atulersitsineq, angajoqqaat suiaassuseqatigiit 


inatsiseqartitsinikkut inissisimanerisa pitsaanerulersinneqarnerat kiisalu angajoqqaanut 


sulinngiffeqarnermi meeqqanik annaasaqartunut sulinngiffeqarsinnaatitaanerup eqqunneqarnera 


pitsaasutut isigineqartut.  


 


Piffissamut sulinngiffeqarfiusumut tamarmut oqaaseqaatit 


Taamaattorli inatsisissatut siunnersuummi piffissaq sulinngiffeqarfiusoq tamarmiusoq 


sivikippallaartoq Ilinniagartuut isumaqarput.   


Inatsimmut nassuiaatini qupp. 3-mi qullermi allassimasutut ilaqutariit meerartallit pitsaanerpaamik 


aallartittarnissaannik kissaateqarneq kattuffinnit isumaqatigineqarpoq.  Angajoqqaat 


sulinngiffeqartarnerisa sapaatit akunnerinik sisamanik sivitsorneqarneranut, arnat najugaqarfigisami 


avataanut erniartortut sulinngiffeqarsinnaatitaanerannik eqqussinermut aammalu angajoqqaat 


suiaassuseqatigiit inatsiseqartitsinikkut inissisimanerisa pitsaanerulersinneqarnerannut kiisalu 


angajoqqaanut sulinngiffeqarnermi meeqqanik annaasaqartunut tunngatillugu suliniutit tamarmik 


tikilluaqquneqarput. Piffissat sulinngiffeqarfiusut eqqarsaatigalugit isumaqatigiissutitigut tunngaviit 


sorliit pineqarnersut apeqqutaanatik sulisut pisortat namminersortullu suliffeqarfiutaanni sulippata 


assigiimmik tamakkiisumik akissarsiaqarnissaat pitsaasorujussuartut isigineqarpoq.  


 


Taamaattorli siunnersuummi nutaami piffissat sulinngiffiusussat sivikippallaartut kattuffiit suli 


isumaqarput.  Erninissamut naatsorsuutigineqartumut ullut 14-iinnarnut 


sulinngiffeqarsinnaatitaanermut tunngatillugu anaanaasup peqqissusaa eqqarsaatigalugu ullut 14-it 


saniatigut ullut 14-it napparsimaneq pissutigalugu sulisinnaannginnerup pisarnissaa 


pisariaqakkajuttassasoq kattuffiit isumaqarput.  Tamakkiisumik akissarsiaqaannarluni 


sulinngiffeqarsinnaatitaaneq allanngortinneqassasoq kattuffiit siunnersuutigaat, taamaalilluni 


anaanaasoq erninissamut naatsorsuutigineqartumut sapaatit akunneri sisamat sioqqullugit 


sulinngiffeqarsinnaalissammat, soorlu tamanna Savalimmiuni atuuttoq aammalu danskit 


minnerpaatut malittarisassaannik malinnilluni.   


 


Aammattaaq angajoqqaatut sulinngiffeqarnerup tamarmiusup sapaatit akunnerinik sisamanik 


sivitsorneqarnera suli sivikippallaartoq kattuffiit isumaqarput. Inatsisissatut siunnersuummi 


atuakkatsitut angajoqqaat aappariit ataatsimik meerartaarnissaminnik utaqqisut katillugit sapaatit 


akunneri 41-t sulinngiffeqarsinnaatitaapput.  Soorlu assersuutigalugu Savalimmiuni katillugit 


sapaatit akunneri 52-it sulinngiffeqarsinnaatitaaneq atuuppoq Danmarkimili piffissaq tamakkerlugu 


ullormusiaqarnissaq pisinnaatitaaffiginngikkaluarlugu tamatuma marloriaataatut sivisutigisumik 


sulinngiffeqarsinnaaneq periarfissaavoq.   

Akissut: Ilanngunneqanngilaq.           


 


Inatsisartut 2018-imi ukiakkut ataatsimiinneranni aalajangerneqarpoq angajoqqaatut 


sulinngiffeqarallarnissaq sapaatit akunnerinik 4-nik sivitsorneqassasoq kingornatigullu 2019-imi 


upernaakkut ataatsimiinnermi aalajangerneqarluni erninissaq sioqqullugu 


sulinngiffeqarallarnissaq sapaatit akunnerinik 2-nik sivitsorneqassasoq. 


Piffissap sulinngiffeqarallarnerup sivitsorneqarnera taamaalilluni politikkikkut aalajangiineruvoq, 


sivitsuinernullu taakkununnga 2-nut aningaasanik immikkoortitsisoqarsimalluni. 


 


 


Taamatut pitsanngorsaalluni inatsimmik allannguineq aningaasalersuinissamik pisariaqartitsiffiusoq 


kattuffiit paasisinnaalluarpaat.  Tamatuma saniatigut akissarsiaqarluni piffissaq sulinngiffeqarfiusoq 


sivitsorneqassasoq kattuffiit siunnersuutigaat aammalu angajoqqaat namminneq aningaasaqarnerat 


piffissami sivisunerusumi meerartik peqatigalugu sulinngiffeqarsinnaanermik pisinnaatitsissappat 


angajoqqaat tamatuminnga periarfissaqarnissaasa qulakkeerneqarnissaa anguniarlugu piffissat 


atuuttut saniatigut akissarsiaqarani sulinngiffeqarsinnaatitaanerup sivitsorneqarsinnaanerannik 


eqqussisoqassasoq kattuffiit siunnersuutigaat.   


 


Akissut: Ilanngunneqanngilaq.          


Siunnersuut sulinngiffeqarallarnermi sapaatit akunnerisa kingulliit 4-t eqaatsumik 


aaqqissuunnissaannut pisinnaatitaaffeqareerpoq, taamaattorli sulinngiffeqarallarnerup piffissamut 


sivisunerusumut agguarneratigut angajoqqaat isertitanik annaasaqarnatik. 


 


 Taamatut pisinnaatitaaffik inuuniarnikkut equtitsissaaq tassa ilaqutariit atugarissaartut kisimik 


taamatut pisinnaatitaaffimmik iluaquteqarnissamik periarfissaqassammata.  


 


Namminersortunut erninermut aningaasaateqarfimmik kiisalu pisortat naligiissaarisarnermut 


aaqqissuussinerannik pilersitsinissamut tunngatillugu oqaaseqaatit Pisortat namminersortullu 


suliffiutaanni atugassarititaasut assigiinnerulernissaat anguniarlugu piffissani sulinngiffeqarfiusuni 


tamakkiisumik akissarsiaqaannarsinnaatitaaneq inatsisitigut malittarisassaqartinneqassasoq 


kattuffinnit taperserneqarpoq.   


 


Namminersortuni sulisitsisoq akissarsianut aningaasartuutit 80 %-iannik aallaaviatigut 


utertitsisartoq kisiannili utertinneqartussat amerlanerpaaffigisinnaasaannik aalajangersaasoqassasoq 


tusarniaassutini takuneqarsinnaavoq. Tusarniaassutit nassiunneqartut aallaavigalugit 


utertinneqartussat amerlanerpaaffigisinnaasaat qanoq annertutigissanersut aalajangersarnissaat 


ajornarpoq.   

Kalaallit Nunaanni suliffeqarfinni naligiissitsinerunissamik kissaateqarluni namminersortunut 


erninermut aningaasaateqarfimmik pilersitsinissamut siunertaasut ilagimmassuk kattuffiit 


nuannaarutigaat.  Taamaattorli utertinneqartussat amerlanerpaaffigisinnaasaat ikinaarlugit 


inissinneqassappata tamatuma anguniarneqartup piviusunngunngitsoornissaa kattuffiit 


ernummatigaat.  Sulisitsisut namminersortut pineqartillugit apeqqutaanani akissarsiakkaat 


akissarsiakinnerilluunniit pineqarnersut, amerlanerpaartaannik utertitsisinnaanissaannik 


qulakkeerinnittoqartariaqartoq kattuffiit isumaqarput.  Taamaammat utertinneqartussat 


amerlanerpaaffigisinnaasaat peerneqassasoq imaluunniit akunnermusiallit ikinnerpaamik 


akunnermut 300 kr.-ussasut kattuffiit siunnersuutigaat.   


 


Akissut: Ilanngunneqanngilaq.           


 


Oqaaseq "utertinneqarsinnaasut annerpaaffigisinnaasaa" "akigititat annerpaaffiannit" 


taarserneqarpoq.   


 


Siunnersuut meerartaarnermut atatillugu sulinngiffeqarnermut aningaasaateqarfiup siulersuisuinit 


inassuteqaat tunngavigalugu utertinneqarsinnaasut annerpaaffigisinnaasaanik Inatsisartut 


aalajangersaasarnerat pillugu tunngavimmik tunngaveqarpoq.   


 


Meerartaarnermut atatillugu sulinngiffeqarnermut aningaasaateqarfik ilaatigut sulisitsisunit 


aningaasanik aningaasalersorneqassaaq. Sulisitsisoq namminersortoq siunnersuummi matumani 


sulisitsisup tunniussassaatut pisussaaffigisaanut naapertuuttunik utertuussalluni.  


Utertinneqarsinnaasut annerpaaffigisinnaasaa peerneqarpat sulisitsisut naammaginartumik 


nammaqatigiinnertullu isigineqartumik qaffasinnerusumik akiliisalersinnaassapput.  


Utertinneqarsinnaasut annerpaaffigisinnaasaa atuutsinnagu aningaasaateqarfik aamma 


akissarsianik ingerlatsisutut atorneqalersinnaavoq, soorlu aamma sulisitsisut akissarsiortullu 


piffissami sulinngiffeqarallarfiusumi qaffasissumik akissarsiaqartitsinissamik 


isumaqatigiissuteqarnissaannut kajumissaataasinnaalluni.   


 


Ilaatigut Islandimi misilittakkat takutippaat annerpaamik utertitsisoqarnissaanut qummut 


killiliinissaq pingaaruteqartuusoq. Islandi 2000-mi meerartaarnermut atatillugu 


sulinngiffeqarnermut aningaasaateqarfimmik pilersitsimmat taanna akissarsiatigut qummut 


killiliisimanngilaq, tamatumalu kingunerisaanik aningaasaateqarfik ukiut ikittuinnaat 


ingerlanerannik annertuunik amigartooruteqarluni, aatsaat annerpaamik utertitsisoqarnissaanut 


qummut killiliisoqarmat matussuserneqartut.  


 


Naartunermi, erninermi meeravissiartaarnermilu sulinngiffeqartarneq pillugu piffissap ilaani 


akissarsiortut sulisitsisullu apeqqummik oqaluuserinnissimanerat tusarniaassutini 


takuneqarsinnaasoq naggasiutigalugu kattuffiit eqqaassavaat. Tassunga atatillugu danskit kattuffii 

suliap ingerlateqqinnissaanut misilittakkat tungaatigut, isummat il.il. tungaatigut ikiuinissamut 


piareersimanerat kattuffiit eqqaarusuppaat.   


 


Akissut: Oqaaseqaat tusaatissatut tiguneqarpoq.    

Tusarniaanermit akissutit tulliuttoq pillugu, Uunga siunnersuut: Naartunermi, 


erninermi meeravissiartaarnermilu sulinngiffeqartarneq pillugu Inatsisartut inatsisaat 


nr. xx, xx. xxx 2020-imeersoq  


 


Siunnersuut novembarip aallaqqataaniit 29-anut 2019-imi tusarniaassutigineqarsimavoq. 


Tamassumalu saniatigut piffissami pineqartumi tusarniaassutigineqartoq tamanut 


tusarniaanernut atorneqartartumi www.naalakkersuisut.gl -ikkut saqqumisimalluni. 


 


Aallaqqaasiut: 
Tusarniaanermi teknikkimut aammalu oqaatsitsigut amigaatitigullu kukkunerusunut 


attuumassuteqartut iliuuseqarfigineqaqqigatik siunnersuummi aaqqiiffigineqarsimapput. 


Tusarniaanermi imarisatigut oqaaseqarfigineqartut ataatsimut allaaserineqarsimapput 


naalakkersuisoqarfiullu oqaaseqaatai uingasumik allanneqarsimallutik. 


 


Siunnersuut pillugu: 


Siunnersuut siullermik sapaatit akunneri tallimat tamanut tusarniaassutigineqarsimapput 


2019-imi apriilip qulinganiit 2019-imi maajip 15-ianut.  


 


Tusarniaanermit akissutigineqarsimasut aallaavigalugit siunnersuummi assigiinngitsunik 


allannguisoqarsimavoq maannakkullu siunnersuutigineqartoq pitsaanerusumik 


suliarineqarsimalluni. Taamaattumik siunnersuut tusarniaassutigineqaqqissimavoq, 


siunnersuummi allannguutigineqartut kiisalu tusarniaasoqaqqaarnerannit allannguinerit 


oqaaseqarfigineqarsinnaaniassamata. 


 


Siullermik tusarniaasoqarneranit akissuteqartut pillugit allakkiaq ilanngunneqarsimavoq. 


Tassanilu tusarniaanermit akissutit ataatsimut allaaserineqarsimapput, tusarniaavigineqartullu 


oqaaseqaataat siunnersuummi qanoq allannguisimanersoq ersersinneqarsimalluni. 


 


Naatsorsuutigisat malillugit siunnersuut 2020-mi upernaakkut ataatsimeersuartoqarnissaanni 


saqqummiunneqassangatinneqarpoq. 


 


Tusarniaasoqarneranit siullermit allannguutit annertuut tassaapput:  


 Sulinngiffeqarneq meerartaarneq sioqqullugu sapaatit akunneri 2-niit 4-nut 


sivitsorneqarpoq. 


 Ataataasup sulinngiffeqarfigisassatut pisinnaatitaaffiinik anaanaasup nulianut 


imaluunniit nalunaarsorneqarsimallutik aapparisaannut sulinngiffeqarsinnaanerup 


tunniunneqarnissaanut kommunalbestyrelsip akuersisinnaanera peerneqarpoq. 


Tassunga taarsiullugu “anaanaaqataasoq” allanneqarpoq, taamaalilluni arnaq 


meeqqamut anaanaaqataasutut nalunaarsorneqarsimasoq ataataasutulli 


sulinngiffeqarsinnaanermut pisinnaatitaaffeqalissammat.  



http://www.naalakkersuisut.gl/

 Namminersorlutik suliffeqarfinni sulisut sulinngiffeqarnerminni 


akissarsiaqaannarnissaat pillugu malittarisassat kiisalu sulisitsisup 


utertitsivigineqarsinnaanera ersarinnerusumik oqaasertalerneqarput. 


 Oqaaseq “koruunimut qummut killigititaq” “akigititap annerpaaffissaa”-nik 


taarserneqarpoq. 


 Pisortat naligiissaarisarnissaat pillugu siusinnerusukkut aalajangersagassatut 


siunnersuutigineqartoq siunnersuummit peerneqarpoq. 


 Meerartaarnermut atatillugu sulinngiffeqarnermi ullormusiat pillugit aalajangersakkat 


erseqqissarneqarput. Inatsimmi pisortat ikiorsiissutaannut allanut tunngassuteqartut 


peerneqarput, taakkuli ilitsersuummi allanneqarumaarput.  


 Meerartaarnermut atatillugu sulinngiffeqarnermut aningaasaateqarfimmut suliffeqarfiit 


namminersortut akiliutissaanik akiliisitsiniartarneq peerneqarpoq, taannami 


Sulisoqarnermut akitsuut pillugu Inatsimmi malittarisassiuunneqarmat. 


 Nalinginnaasumik nassuiaatit erseqqinnerusumik oqaasertalersorneqarput, 


aningaasaqarnermullu kingunerisassat itisilerneqarput. 


 Atuutilerfissaa 1. januar 2021-imut siuartinneqarpoq. 


 


Siunnersuut tulliuttuni tusarniaassutigineqarsimavoq: 


Naalakkersuisut Siulittaasuata Naalakkersuisoqarfia, Pinngortitamut Avatangiisinullu 


Naalakkersuisoqarfik, Aningaasaqarnermut Naalakkersuisoqarfik, Ineqarnermut 


Attaveqarnermullu Naalakkersuisoqarfik, Nunanut Allanut Naalakkersuisoqarfik, 


Aalisarnermut, Piniarnermut Nunalerinermullu Naalakkersuisoqarfik, Peqqissutsimut 


Naalakkersuisoqarfik, Isumaginninnermut Inatsisinillu Atuutsitsinermut 


Naalakkersuisoqarfik, Inuussutissarsiornermut, Nukissiuuteqarnermut, Ilisimatusarnermut 


Suliffeqarnermullu Naalakkersuisoqarfik, Aatsitassanut Naalakkersuisoqarfik, 


Ilinniartitaanermut, Kultureqarnermut Ilageeqarnermullu Naalakkersuisoqarfik, Avannaata 


Kommunia, Kommune Qeqertalik, Qeqqata Kommunia, Kommuneqarfik Sermersooq, 


Kommune Kujalleq, Kalaallit Nunaanni Nunaqarfiit Peqatigiiffiat - Kanunupe, 


Isumaginninnermi Naammagittaalliuuteqartarfik, Inuit Pisinnaatitaaffii pillugit 


Siunnersuisoqatigiit, Naligiissitaanermut Siunnersuisoqatigiit, Institut for 


Menneskerettigheder, Meeqqat illersuisuat MIO, Peqatigiiffik Kalaallit Meerartaat, MIBB 


(Meeqqat inuunerissut), Sorlak (Kalaallit Nunaanni meeqqat inuusuttullu 


siunnersoqatigiiffiat), Unicef Kalaallit Nunaat, Innarluutillit illersuisuat Tilioq, INOOQAT 


(Kalaallit Nunaanni angajoqqaat ineriartornermikkut akornutilinnut meerallit peqatigiiffiat), 


Nunatsinni Inuit Innarluutillit Kattuffiat, ISI (Kalaallit Nunaanni tappiitsut isigiarsuttullu 


peqatigiiffiat), KTK (Kalaallit Nunaanni tusilartut peqatigiiffiat), Landsforeningen Autisme, 


Kalaallit Nunaat, Utoqqaat peqatigiiffiat, Angajoqqaaqatigiit (Angajoqqaat meeqqanut 


ADHD-linnik aammalu/imaluunniit autismelinnik meerallit), Neriuffik, KNIPK (Kalaallit 


Nunaanni innarluutillit peqatigiiffiat), Sugisaq (Tarnikkut nappaatillit ilaaqutaasullu 


peqatigiiffiat), Pissassarfik – Nuna tamakkerlugu innarluutilinnut sullissivik, Kalaallit 


Nunaanni Røde Kors, Transparency Greenland, Sulisitsisut, SIK, IMAK (Kalaallit Nunaanni 


ilinniartitsisut peqatigiiffiat), NIISIP (Kalaallit Nunaanni isumaginninnermut siunnersortit 


ilinniarsimasut peqatigiiffiat), AK (Sulisut peqatigiiffiat), Nunatsinni Perorsaasut Kattuffiat 


(Sulisut peqatigiiffiat), ASG (Kalaallit Nunaanni ilinniagartuut peqatigiiffiat), Kalaallit 


Nunaanni peqqissaasut peqatigiiffiat, KNAPK, Savaatillit Peqatigiiffiit Suleqatigiissut, 


Kalaallit Nunaanni Politiit, Pinerluttunik isumaginnittoqarfik, Kalaallit Nunaanni 

Eqqartuussivik, Nunatsinni advokatit, Kalaallit Nunaanni illersuisuuneq, Naalagaaffiup 


Sinniisoqarfia, Moderniseringsstyrelsen. 


 


Tulliuttut tusarniaanermit akissuteqarput: 


Pinngortitamut Avatangiisinullu Naalakkersuisoqarfik, Aningaasaqarnermut 


Naalakkersuisoqarfik, Ineqarnermut Attaveqarnermullu Naalakkersuisoqarfik, Peqqissutsimut 


Naalakkersuisoqarfik, Inuussutissarsiornermut, Nukissiuuteqarnermut, Ilisimatusarnermut 


Suliffeqarnermullu Naalakkersuisoqarfik, Ilinniartitaanermut Kultureqarnermut 


Ilageeqarnermullu Naalakkersuisoqarfik, Kommune Qeqertalik, Qeqqata Kommunia, 


Kommuneqarfik Sermersooq, Isumaginninnermi Naammagittaalliuuteqartarfik, Institut for 


Menneskerettigheder, Meeqqat illersuisuat MIO, KNIPK (Kalaallit Nunaanni innarluutillit 


peqatigiiffiat), Sulisitsisut, IMAK (Kalaallit Nunaanni ilinniartitsisut peqatigiiffiat), ASG 


(Kalaallit Nunaanni ilinniagartuut peqatigiiffiat), Kalaallit Nunaanni peqqissaasut 


peqatigiiffiat, Kalaallit Nunaanni Politiit, Kalaallit Nunaanni Eqqartuussivik, Nunatsinni 


advokatit, Moderniseringsstyrelsen. 


 


Tulliuttut oqaaseqaateqanngillat: 


Pinngortitamut Avatangiisinullu Naalakkersuisoqarfik, Ineqarnermut Attaveqarnermullu 


Naalakkersuisoqarfik, Peqqissutsimut Naalakkersuisoqarfik, Inuussutissarsiornermut, 


Nukissiuuteqarnermut, Ilisimatusarnermut Suliffeqarnermullu Naalakkersuisoqarfik, 


Ilinniartitaanermut, Kultureqarnermut Ilageeqarnermullu Naalakkersuisoqarfik, KNIPK 


(Kalaallit Nunaanni innarluutillit peqatigiiffiat), IMAK, ASG (Kalaallit Nunaanni 


ilinniagartuut peqatigiiffiat), Kalaallit Nunaanni Politiit, Kalaallit Nunaanni Eqqartuussivik, 


Moderniseringsstyrelsen. 


 


Oqaatigineqassaaq Meeqqat illersuisuat MIO tusarniaanermi siullermi uungalu 


akissuteqarsimammat oqaaseqaatitaqanngitsunik. Ajoraluartumilli kukkusoqarneratigut 


Meeqqat illersuisuata tusarniaanermit akissuteqaataa tusarniaasoqarsimanermit siullermit 


akissuteqarsimasut pillugit allakkiami ilanngunneqarsimanani.  


 


Tusarniaanermit akissuteqaatit: 


 


1. Isumaginninnermi Naammagittaalliuuteqartarfik,  


 


Tusarniaanermit akissutit - Uunga siunnersuut: Naartunermi, erninermi 


meeravissiartaarnermilu sulinngiffeqarneq pillugu Inatsisartut inatsisaat nr. xx, xx. xxx 


2019-imeersoq  


 


Isumaginninnermi Naammagittaalliuuteqarfiup allattoqarfianinngaanniit Uunga siunnersuut: 


Naartunermi meeravissiartaarnermilu sulinngiffeqarneq pillugu Inatsisartut inatsisaat nr. xx, 


xx. xxx 2019-imeersoq pillugu oqaaseqaateqarsinnaatitsinnut periarfissinneqarnitsinnut 


qujavuugut, akissuteqaatigullu tulliuttut maanna apuuppagut. 


 


§ 55 pillugu 


Aalajangersakkami allassimavoq Inatsisartut inatsisaat una malillugu Inatsisartut 


inatsisaatigut malittarisassatigulluunniit kommunalbestyrelsemi aalajangiunneqartut 


isumaginninnermut aqutsisoqarfiup oqartussaqarfiullu inatsisai atuuttut aallaavigalugit 


Isumaginninnermi Naammagittaalliuteqartarfimmut naammagittaalliutigineqarsinnaapput. 

Isumaginninnermi Naammagittaalliuuteqarfiup allattoqarfianinngaanniit maluginiaqquarput 


inatsisissatut siunnersuummi § 43-mi allassimammat, qinnuteqartoq kommunit 


agguataarnerisa avataanni aalajangersimasumik najugallip qinnuteqaatini Naalakkersuisunut 


tunniutissagaa, taakkualu suliamik ingerlatsisuussasut. Kommuneqarfiit avataanni 


najugalimmut aalajangiussaasimasoq pillugu naammagittaalliuuteqartoqassappat 


naammagittaalliuut Isumaginninnermi Naammagittaalliuuteqarfimmut 


ingerlateqqinneqarsinnaanngilaq, tassami § 55-mi allanneqarsimagami 


kommunalbestyrelsemi aalajangiunneqarsimasut kisimik pineqartut. 


 


Inatsisissatut siunnersuummi siunertaappat Naalakkersuisut kommuneqarfiit avataanni 


aalajangersimasumik najugalik pillugu aalajangiiffigisimasaat Isumaginninnermi 


Naammatiggaalliuuteqarfimmut naammagittaalliuutigineqarsinnaanissaa, taava 


siunnersuutigineqarpoq § 55-imi ima allaqqasoqassasoq: 


 


§ 55. Inatsisartut inatsisaat una malillugu Inatsisartut inatsisaatigut 


malittarisassatigulluunniit kommunalbestyrelsemi Naalakkersuisuniluunniit 


aalajangiunneqartut isumaginninnermut aqutsisoqarfiup oqartussaqarfiullu inatsisai atuuttut 


aallaavigalugit Isumaginninnermi Naammagittaalliuteqartarfimmut 


naammagittaalliutigineqarsinnaapput. 


 


Akissut: Ilaannakortumik ilanngunneqarsimavoq. Imm.2-mik ilanngussisoqarsimavoq, 


tassanilu ima allassimavoq:  


”  Imm. 2.  § 43-mi imm. 2-mi allassiamsut malillugit Naalakkersuisut aalajangigaa 


isumaginninnermut aqutsisoqarfiup oqartussaqarfiullu inatsisai atuuttut aallaavigalugit 


Isumaginninnermi Naammagittaalliuuteqarfimmut naammagittaalliuutigineqarsinnaapput.” 


 


Taamannak allassimanerup tunngavigaa Naalakkersuisut siunnersuummi allatigut aallatut 


aalajangiisinnaammata, aalajangiiffigisallu tamarmik Isumaginninnermi 


Naammagittaalliuuteqarfimmut naammagittaalliuutigineqarsinnaanatik.  


 


 


2. Qeqqata Kommunia 


Ilassutitut tusarniaaneq una pillugu: " Uunga siunnersuut: Naartunermi, erninermi 


meeravissiartaarnermilu sulinngiffeqarneq pillugu Inatsisartut inatsisaat nr. xx, xx. xxx 


2019-imeersoq" 
 


Inatsisissatut siunnersuummi allannguutaasimasut pillugit Qeqqata Kommunia 


(maannakkumiit: QK) ima oqaaseqaatissaqarpoq: 


 


Erninnginnermi sulinngiffeqarsinnaatitaaneq sapaatit akunneri marlunninngaanniit sisamanut 


sivitsorneqarnera 


QK-ninngaanniit allannguut ilalerneqarpoq. 


 


Akissut: Oqaaseqaatitaqanngilaq, akissutigineqartutigummi siunnersuut 


isumaqatigineqarmat.  


Ataataasup sulinngiffeqarfigisassatut pisinnaatitaaffiinik anaanaasup nulianut imaluunniit 


nalunaarsorneqarsimallutik aapparisaannut sulinngiffeqarsinnaanerup tunniunneqarnissaanut 


kommunalbestyrelsip akuersisinnaaneranut tunngasumut aalajangersagaq peerneqarsimavoq. 







 


  


 


5 


 


Tassunga taarsiullugu “anaanaaqataasoq” allanneqarpoq, taamaalilluni arnaq meeqqamut 


anaanaaqataasutut nalunaarsorneqarsimasoq ataataasutulli sulinngiffeqarsinnaanermut 


pisinnaatitaaffeqalissammat.  


QK-minngaanniit ”ataataaqataasoq” ilannguteqquneqarsimagaluarpoq imaluunniit 


”angajoqqaaqataasoq”-mik allassimasoq taarserneqaqqusimagaluarluni. 


Akissut: Ilanngunneqanngilaq 


 


Nalinginnaasumik oqaaseqaatini imm. 2.6-imi allassimasut malillugit inatsisitigut 


angajoqqaat assigiinngitsumik suiaassusillit imaluunniit angajoqqaat arnaannaasut 


sulinngiffeqarsinnaanerannik sinaakkusissoqarpoq.  


 


Tassunga peqqutaavoq ernisoqarnerani arnamik ernisoqartuaannarnissaa, tassungalu 


atatillugu pineqartoq meeqqap inunngornerani inatsisitigut angajoqqaajusutut pineqartoq 


allanneqartariaqarluni. Meeravissiartaarnissamut inatsisit malillugit meeqqap angajoqqaavi 


meeqqap pingasunik qaammateqalinnginnerani meeravissianngortinnissaanut 


akuersissummik tunniussisinnaanngilaq. Taamaasilluni ataataasup aapparisaa angut 


anaanaasup erninerminut atatillugu pisinnaatitaaffianik tigusisinnaanngilaq. 


Inatsisissatummi siunnersuummi siunertaanngilaq angajoqqaat pingasut 


erninermusiaqarnissaminnut pisinnaatitaaffilernissaat.   


Namminersorlutik suliffeqarfinni sulisut sulinngiffeqarnerminni akissarsiaqaannarnissaat 


pillugu malittarisassat kiisalu sulisitsisup utertitsivigineqarsinnaanera ersarinnerusumik 


oqaasertalerneqarput. 


QK oqaaseqaateqanngilaq. 


Oqaaseq “koruunimut qummut killigititaq” “akigititap annerpaaffissaa”-nik taarserneqarpoq. 


QK-minngaanniit allannguut ilalerneqarpoq. 


Pisortat naligiissaarisarnissaat pillugu siusinnerusukkut aalajangersagassatut 


siunnersuutigineqartoq siunnersuummit peerneqarpoq. 


QK oqaaseqaateqanngilaq. 


Meerartaarnermut atatillugu sulinngiffeqarnermi ullormusiat pillugit aalajangersakkat 


erseqqissarneqarput. Inatsimmi pisortat ikiorsiissutaannut allanut tunngassuteqartut 


peerneqarput, taakkuli ilitsersuummi allanneqarumaarput. 


QK -minngaanniit allannguut ilalerneqarpoq. 


Meerartaarnermut atatillugu sulinngiffeqarnermut aningaasaateqarfimmut suliffeqarfiit 


namminersortut akiliutissaanik akiliisitsiniartarneq peerneqarpoq, taannami Sulisoqarnermut 


akitsuut pillugu Inatsimmi malittarisassiuunneqarmat. 


QK oqaaseqaateqanngilaq. 

Nalinginnaasumik nassuiaatit erseqqinnerusumik oqaasertalersorneqarput, 


aningaasaqarnermullu kingunerisassat itisilerneqarput. 


QK -minngaanniit allannguut ilalerneqarpoq. 


Atuutilerfissaa 1. januar 2021-imut siuartinneqarpoq. 


QK -minngaanniit allannguut ilalerneqarpoq. 


Akissut: Oqaaseqaatitaqanngillat, akissutigineqartutigummi siunnersuutit 


isumaqatigineqarmata.  


 


 


3. Kommune Qeqertalik  


Tusarniaanermit akissutit una pillugu.: Naartunermi, erninermi 


meeravissiartaarnermilu sulinngiffeqarneq pillugu" pisortatigoortumik 


tusarniaasoqaqqinnera. 


 


Kommune Qeqertalik siunnersuutigineqartutut nassiussap imarisaa ilalerpaa, imatullu 


oqaaseqaatissaqarpugut: 


 


Isumaginninnermut Inatsisinullu Atuutsitsinermut Naalakkersuisoqarfimmit 


siunnersuutaasimasoq malillugu Kommune Qeqertalimminngaanniit nalinginnaasumik 


angajoqqaajusut meeqqap inunngornerata kingorna angerlarsimaffimmut allamut 


inissiisoqarneranut aammalu/imaluunniit meeqqap inunngoqqammernermi toqunerata 


kingorna sulinngiffeqarsinnaaneranut attuumassusillit amigaatigineqarput. 


 


Akissut: Siunnersuummi meeqqanut angajoqqaajusunut meeqqap angerlarsimaffimmut 


allamut inissinneqarneranut inunngoqqammernerullu kingorna toquneranut atatillugu 


sulinngiffeqarsinnaaneri allannguiffigineqanngillat.  


 


§ 16-imi allassimavoq §§ 3-mi, 7-mi 9-milu sulinngiffeqarsinnaanermut pisinnaatitsissut 


atorunnaarsinneqarsinnaaneq ajorpoq meeraq toqungalluni inunngorsimappat, allamut 


meeravissiassanngortinneqarsimappat imaluunniit meeqqat illersorneqarnissaat pillugu 


Inatsisartut inatsisaat malillugu meeraq angerlarsimaffiup avataanut inissinneqarsimappat 


imaluunniit meeraq inunngortoq inunngornerminiit sapaatit akunnerit 15-init 19-inilluunniit 


iluini toqusimappat. 


 


Ersarinnerusumik nassuiaat ilitsersuusiornermi ilanngunneqarumaarpoq.  


 


 


4. MIO 


 MIO-minngaanniit Naartunermi, erninermi meeravissiartaarnermilu sulinngiffeqarneq 


pillugu Inatsisartut inatsisaat nr. xx, xx. xxx 2019-imeersoq pillugu 


tusarniaasoqaqqinnerani akissutit 


Meeqqap illersuisuata 2019-imi novembarip aallaqqaataa Naartunermi, erninermi 


meeravissiartaarnermilu sulinngiffeqarneq pillugu Inatsisartut inatsisaat nr. xx, xx. xxx 2019-


imeersoq pillugu tusarniaasoqaqqinneranut paasissutissat pissarsiarisimavai. 


Meeqqap illersuisuaninngaanniit tusarniaanermut akissuteqarsinnaaneq qujassutigineqarpoq. 

Meeqqat illersuisuata maannakkumut tusarniaanermit akisssutigineqarsimasut 


aallaavigalugit takusinnaavaa tusarniaaffigineqarsimasut akissuteqarsimasullu 


akornanni MIO allassimannginnera. Meeqqat illersuisuata Siunnersuut uunga: 


Naartunermi, erninermi meeravissiartaarnermilu sulinngiffeqarneq pillugu Inatsisartut 


inatsisaat nr. xx, xx. xxx 2019-imeersup tusarniaassutigineqarnerani akissuteqaatini 


maajip 15-ianeersut innersuussiffigivai (ilanngussatut kakkiunneqarpoq). 


 


Oqaaseqaatit 


Meeqqat illersuisuata nuannaarutigivaa inatsisissatut siunnersuutip 


tusarniaassutigineqarnerata kingorna oqaaseqaatigineqarsimasut malillugit 


aaqqissuussisoqarsimanera. 


Meeqqat illersuisuat tusarniaassutigineqartunut allanik oqaaseqaatissaqanngilaq. 


 


Akissut: Naalakkersuisoqarfimminngaanniiit ajuusaarutigaarput Meeqqat illersuisuata 


siullermeerluni tusarniaasoqarnerani akissuteqaataat ilanngunneqarsimannginneri. Meeqqat 


illersuisuata ilassutitut oqaaseqaatigisimasai allannguisitsisimanngillat. 


 


5. Inuit Pisinnaatitaaffii pillugit Siunnersuisoqatigiit: 


SIUNNERSUUMMUT NAARTUNERMI, ERNINERMI 


MEERAVISSIARTAARNERMILU SULINNGIFFEQARNEQ PILLUGU 


INATSISARTUT INATSISISSAAT NR. XX. XXX 2019-IMEERSUP 


TUSARNIAASSUTIGINEQAQQINNERANIT AKISSUTEQAATIT 


Inatsisartut inatsisissaattut siunnersuutip Naartunermi, erninermi meeravissiartaarnermilu 


sulinngiffeqarneq pillugu Inatsisartut inatsisaat nr. xx, xx. xxx 2019-imeersup 


tusarniaassutigineqarnerani Isumaginninnermut Inatsisinillu Atuutsitsinermut 


Naalakkersuisoqarfiup Inuit Pisinnaatitaaffii pillugit Siunnersuisoqatigiinnut 


oqaaseqaateqartoqassanersoq tusarniaasoqarsimavoq. 


 


Siunnersuut siornatigut 2019-imi apriilip 10-aniit maajip 15-ianut 


tusarniaassutigineqarnikuuvq, Siunnersuisoqatigiillu maajip 15-iat 2019 tusarniaanerminut 


akissuteqaatini nassiussimallugu. Naalakkersuisoqarfimminngaanniillu missiliut siulleq 


allanngortiterneqarsimanera peqqutaalluni missiliut nutaaq tusarniaassutigineqarpoq. 


 


Siunnersuisoqatigiinninngaanniit suli nuannaarutigineqarpoq erninermut atatillugu 


sulinngiffeqartarnerup pitsanngorsaavigineqarnissaanut inatsisitigut allannguisoqarniarnera. 


Siunnersuisoqatigiinniillu aamma nuannaarutigineqarpoq missiliummi nutaami naartunermut 


atatillugu suinngiffeqarsinnaatitaanermut aalajangersakkat ersarissarneqarsimaneri 


taamaasillunilu missiliummi § 24-imi imm. 3-mi - § 3 takuuk – allassimasut malillugit 


suliffigineqarsimasut naatsorsorneqalerpata naartunermut atatillugu sulinngiffeqarnerit 


isiginiarneqarunnaarsimaneri. 


 


Siunnersuisoqatigiinniit tulliuttut oqaaseqaateqarfigineqarput: 


 


FEERIAQARNERSIUTINIK KATERSINEQ 


Missiliummi § 42-mi imm. 3-mi allassimavoq erninermusiaqarnerup nalaani 


feeriarnermusiassanik katersisoqarneq ajortoq. Novembarip aallaqqaataa 2019-imi 


tusarniaasoqarsimaneranit akissuteqaatit iluanni qupperneq 16-imi takuneqarsinnaavoq 


Naligiissinaanermut Siunnersuisoqatigiit akissuteqaateqarsimasut, taamak 


aalajangersaasoqarneratigut arnat ukiup tulliani feeriarnissaminnut ajornerusumik 


inissinneqassasut, soorluttaaq tamanna aamma angajoqqaat sulinngiffeqarsinnaanermik 

agguaanniannerminni tamanna eqqarsaatersuuteqarfigiumaaraat. Siunnersuisiqatigiillu maajip 


15-iat 2019-imi akissuteqaateqarnerminni naligiissitaaneq eqqarsaatigalugu 


tulluartuusorineqarsimanngitsoq, tassami arnat angutiniit amerlanerussuteqartut 


erninermusiaqartarmata. 


 


Siunnersuisoqatigiinninngaanniit erninermusiaqarnerup nalaani feeriarnermusianik 


katersisoqartarnissaata pingaaruteqarnera naqissuseqqippaat. 


 


Siunnersuisoqatigiit innersuussipput: 


• Isumaginninnermut Inatsisinillu Atuutsitsinermut Naalakkersuisoqarfiup 


missiliummi § 42-mi imm. 3-mi allassimasoq allannguuteqarfigissagaat, 


erninermusiaqarnerullu nalaani feeriarnermusiassanik 


katersisoqarsinnaalersitsissasut. 


 


Akissut: Oqaaseqaatit tusaatissatut tiguneqarput, maannakkumulli siunnersuutigineqartumut 


allannguutigineqarnaviarnatik. Erninermusiat oqartussaqarfinninngaanniit pisartagaapput, 


feeriarnermusianillu katersissutaanatik.  


 


”INATSISARTUT INATSISAAT MALILLUGU SULINNGIFFEQARNEQ 


Missiliummi § 24-mi imm. 3-mi nr.2-mi aammalu § 41-mi imm. 2-mi nr. 2-mi allassimavoq 


”sulinngiffeqarneq” ”Inatsiartut inatsisaat una malillugu sulinngiffeqarneq”-tut 


paasineqassasoq. Missiliummut oqaaseqaatini allassimavoq ”sulinngiffeqarneq” ima 


paasineqassasoq, pineqartup missiliummi §§ 4-miit 6-imut allassimasut malillugit 


sulinngiffeqarnera. Aalajangersakkallu taakkua missiliummi kapitali 1-imi allassimapput. 


 


Siunnersuisoqatigiit siunnersuutigaa: 


• Isumaginninnermjut Inatsisinillu Atuutsitsinermut Naalakkersuisoqarfiup 


missililummi § 24-mi imm. 3-mi nr. 2-mi aammalu § 41-mi imm.2-mi nr. 2-mi 


allassimasuni ”sulinngiffeqarneq”-rup missiliummi kapitali 1-imi allassimasut 


malillugit sulinngiffeqarnerunera ersarissassagaa 


 


Akissut: Ilaannakortumik ilanngunneqarpoq. § 24-mi imm. 3-mi nr.2-mi aammalu § 41-mi 


imm. 2-mi nr.2-milu allassimasuni maanna sulinngiffeqarneq pillugu allassimasuni 


Inatsisartut inatsisaat una atorlugu allassimalersimavoq. 


 


ERNINERMUSIASSANUT ILLUARTITAT  


Missiliummi § 12-imi allassimavoq angajoqqaat ataatsimut katillugu sapaatit akunneri 21-t 


tikillugit angajoqqaatut sulinngiffeqarsinnaatitaasut. 


 


Novembarip aallaqqaataa 2019-imi tusarniaanermit paasissutissat nassiunneqartut 


quppernerata 12-iani atuarneqarsinnaavoq Naligiissitaanermut Siunnersuisoqatigiit 


eqqaasimagaat angajoqqaat immikkut sulinngiffeqarsinnaanerannut illuartitsisoqartariaqartoq, 


taamaasilluni suliffeqarfiit iluanni suiaassutsitigut immikkoortitsisoqassanngilaq. 


 


Siunnersuisoqatigiinninngaanniit maliginiarneqarpoq Sverigemi, Norgemi, Islandimi EU-milu 


angajoqqaanut sulinngiffeqarsinnaatitaanermut sulinngiffeqarsinnaatitaanerit ilaat 


ataataasumut anaanaaqataasumulluunniit illuartinneqartarnerat. Taamannak 


illuartitsioqarsinnaanerata sulinngiffeqarsinnaanerup suaassutitsigut 


immikkoortitsinngikkaluarluni inissinneqarsinnaavoq. 

Siunnersuisoqatigiit innersuussutigaat: 


 


• Isumaginninnermjut Inatsisinillu Atuutsitsinermut Naalakkersuisoqarfiup 


angajoqqaat sulinngiffeqarsinnaatitaanerat ataataasumut anaanaaqataasumullu 


illuartinneqarsinnaanera eqqarsaatigissagaa. 


 


Akissut: Ilanngunneqanngilaq.  


 


Siunnersuummi angajoqqaat immikkut sulinngiffeqarsinnaatitaanermik 


immikkoortitsiffigineqareerput. Anaanaasoq erninnginnermini sapaatit akunneri sisamat 


sulinngiffigisinnagai ernereernerullu kingorna sapaatip akunneri 15-it 19-illuunniit 


sulinngiffeqarsinnaatitaavoq, ernereernerullu kingorna ataataasoq anaanaaqataasorluunniit 


sapaatit akunneri pingasut sulinngiffeqarsinnaatitaavoq, taakkualu sapaatit akunnerini 15-ini 


19-inilu siullerni atorneqartariaqarput. 


 


Angajoqqaat sulinngiffeqarsinnaatitaanerat angajoqqaanut sorlernulluunniit 


illuartinneqarsimanngilaq, taamaasillunilu angajoqqaat namminneerlutik 


nammineersinnaaffeqarput eqaatsumillu aalajangiisinnaassuseqartitaallutik. 


 


ERNINERMUSIANUT ANINGAASAATEQARFIMMIT PAASISSUTISSANIK 


PISSARSISINNAANEQ 


Missiliummi § 39-mi imm. 2-mi allassimavoq ”Nakkutilliiniarnermut atatillugu 


erninermusianut aningaasaateqarfik pillugu paasissutissat naapertuuttuusorineqartut 


Naalakkeruisunut tunniunneqartassapput, tassunga ilanngullugit paasissutissat inunnut 


attuumassuteqartut suliffeqarfiullu iluani uppernarsaataasinnaasut.” 


 


Siunnersuisoqatigiinninngaanniit maluginiarneqarpoq siunnersuummi aalajangersakkani 


oqaaseqaatiniluunniit ilanngunneqarsimanngitsoq paasissutissanik tunniussineq 


suliaqarnerluunniit Kalaallit Nunaanni inunnut paasissutissanik suliaqarnermut peqqussut nr. 


1238, 14. oktober 2016-imeersumi aalajangersakkat malinneqassasut. 


 


Siunnersuisoqatigiit innersuussutigaat: 


• Isumaginninnermjut Inatsisinillu Atuutsitsinermut Naalakkersuisoqarfiup 


siunnersuummi § 39-imi imm. 2-mi allassimasut pillugit oqaaseqaatini 


ilanngutissagaat paasissutissanik tunniussineq suliaqarnerluunniit Kalaallit 


Nunaanni inunnut paasissutissanik suliaqarnermut peqqussut nr. 1238, 14. 


oktober 2016-imeersumi aalajangersakkat malinneqassasut. 


 


Akissut: Ilanngunneqanngilaq, taamaaliornermullu peqqutaavoq inatsisinut allanut 


innersuussuteqarnermi inatsisitigut malittarisassat malinneqassammata. 


 


 


6. Nunatsinni advokatit 


Naartunermi, erninermi meeravissiartaarnermilu sulinngiffeqarneq pillugu Inatsisartut 


inatsisaat nr. xx, xx. xxx 2019-imeersussatut siunnersuutip 


tusarniaassutigeqqinneqarneranut akissuteqaatit 


 


Nunatsinni Advokatit - Grønlandske Advokater sinnerlugit qulaani inatsisissatut siunnersuutip 


tusarniaassutigineqarnerani oqaaseqaatit maanna nassiunenqarput. Innersuussutigineqarpoq 

tulliuttumi inatsimmi sulilernermi ilinniarnermilluunniit aallartitsineq peqqutaalluni 


sulinngiffeqarsinnaatitaaneq pillugu imm. 3-mi allassimasut iluanni ersarinnerusumik 


allattoqarnissaa. 


 


§ 19.  §§ 3-mi, 7-mi, 9-mi, 12-imiluunniit allassimasut malillugit sulinngiffeqarsinnaatitaaneq 


unitsinneqarpat, sulinngiffeqarsinnaatitaanerup sinnera atorneqarsinnaajunnaartarpoq. 


Imm. 2.  Sulinngiffeqarsinnaatitaaneq unitsinneqartutut isigineqartarpoq, aapparisap 


sulinngiffeqarsinnaatitaaneq tigunagu sulinngiffeqarsinnaatitaasoq sulinerminik 


ilinniarnerminilluunniit aallartitseqqippat aallartitsippalluunniit. 


  Imm. 3.  Sulinngiffeqarsinnaatitaaneq unitsinneqartutut isigineqarneq ajorpoq, 


angajoqqaatut sulinngiffeqarsinnaatitaanermi sapaatit akunnerini kingullerni sisamani 


sulinngiffeqartup § 13-imi allassimasut malillugit sulisitsisuni isumaqatigeriarlugu 


ilaannakortumik tamakkiisumilluunniit sulinerminik aallartitsisimappat. 


 


Akissut: Ilaannakortumik ilanngunneqarsimapput. Imm. 3-mi ilanngussisoqarsimavoq 


tassanilu ima allaqqasoqarpoq: 


”  Imm. 3.  Sulinngiffeqarsinnaatitaaneq unitsinneqartutut isigineqarneq ajorpoq, sulineq § 13-


imi allassimasut malillugit ilaannakortumik tamakkiisumilluunniit aallartissimappagu.” 


 


 


7. Kommuneqarfik Sermersooq 


Tusarniaanermit akissuteqaat – Naartunermi, erninermi meeravissiartaarnermilu 


sulinngiffeqarneq pillugu Inatsisartut inatsisaattut siunnersuut  


 


Ataatsimut oqaaseqaatit 


Kommuneqarfik Sermersuuminngaanniit tusarniaanermut akissuteqarsinnaatitaanitsinnut 


qujavugut. Kommuniminngaanniit naartunermi, erninermi meeravissiartaanermilu tamanut 


sulinngiffeqarsinnaatitaaneq pitsaanerusoq ullutsinnullu naapertuunnerusoq ilalerneqarpoq. 


 


Namminersorlutik Oqartussat ”Inatsisissamut siunnersuummut oqaaseqaatai” 


 


Inatsisissatut siunnersuummut oqaaseqaatinik allattorsimaffik oqaatsitigut kukkunernik 


ulikkaarpoq. Taamaattumik kommuniminngaanniit oqaaseqaatit kukkunersiorluaqquneqarput. 


 


§ 24-mut tunngatillugu oqaaseqaatini kukkusumik allassimavoq kommunabestyrelsemi 


ilaasortat naartunermut, erninermut meeravissiartaarnermullu atatillugu sulinngiffeqarneranni 


erninermusianik tunniussisoqarsinnaanngitsoq. Tamanna kukkusumik 


ilanngunneqarsimagunarpoq, takuuk Kommunit aqutsinerat pillugu ianstimmi § 56-imi imm. 


8. Tassanimi ersarissumik allassimavoq kommunalbestyrelsemi ilaasortat naartunerminnut, 


erninerminnut meeravissiartaarnerminnullu atatillugu sulinngiffeqarnertik aningaasarsiatigut 


annaasaqarfigissanngikkaat. 


 


Akissut: Ilanngunneqarpoq. 


 


§ 24-mut tunnatillugu oqaaseqaatini aaqqiisoqarpoq, massakkullu allaqqalerpoq 


kommunabestyrelsemi ilaasortat naartunerminni, erninerminni meeravissiartaarnerminnilu 


sulinngiffeqarnerat aningaasarsiatigut annaasaqaataassanngitsoq.  

Aalajangersakkanut ataasiakkaanut oqaaseqaatit 


Aalajangersakkamik ilanngussineq. 


Ingerlatsivimminngaanniit kissaatigineqarpoq erseqqissumik allanneqassasoq 


assersuutigalugu eninermusiassanik naatsorsuisoqarnissaanut/tunniussisoqarnissaanut kiisalu 


ajunngitsunik tunniussisoqarnissaanut marloriaammillu aningaasarsisitsisoqannginnissaa 


anguniarlugu kommuniminngaanniit oqartussaqarfinnut allanut - tassunga ilanngullugu 


erninermusianut aningaasaateqarfik kiisalu sulisitsisorisat namminersortut – paasissutissanik 


naapertuuttunik piniartoqarsinnaanera.” 


 


Akissut: Ilaannakortumik ilanngunneqarpoq.  


 


Tunngavilersuutaasinnaasoq tulliuttoq ilanngunneqarpoq, erninermusialik 


erninermusiaqarnissaminut pisinnaatitaaffeqanngitsutut nalilersorneqarpat 


kommunalbestyrelseminngaanniit oqartussaqarfiit allat paasissutissanik 


aallerfigineqarsinnaapput. 


 


Kommuniminngaanniit sulisitsisorisimasat namminersortut kiisalu erninermusianut 


aningaasaateqarfik paasissutissanik aallerfigineqarsinnaasunngorlugu 


allanneqarsimanngilaq.  


 


Tassunga maluginiarneqaqquneqarpoq erninermusianut aningaasaateqarfik tamanut 


ammasutut oqartussaqarfittut aaqqinneqarnavianngimmat. Erninermusianut 


aningaasaateqarfimminngaanniit taamaallaat sulisitsisut aningaasanik 


utertitsiffigineqarnissaat suliarineqartassaaq. Taamaasilluni akissarsiallit erninermusianullu 


aningaasaateqarfiup akonanni isumaqatigiissusiortoqarnaviarani.   


 


§ 15, nr. 3 


 Allattoqarsimavoq ” arlaatigut immikkuullarissumik pisoqartillugu”. Suunukua 


immikkuullarissut pineqartut? 


 Oqaaseqaatini imaluunniit ilitsersuutaasussami assersuusiorsinnaagussi pitsaassaqaaq. 


 


Akissut: Oqaaseqaatit tusaatissatut tiguneqarput. Ilitsersuusiortoqarnerani ersarinnerusumik 


nassuiaassissummik suliaqartoqarumaarpoq. 


 


§ 25, imm. 1. 


- Oqaaseqaat oqaatsinut attuumassuteqartoq; oqaaseq ”skal” ilanngunneqassaaq: ”Den 


udbetalte løn, jf. § 24, skal som minimum udgøre… 


 


Akissut: Ilanngunneqarpoq. 


 


§ 47 


- Oqaaseqaat oqaatsinut attuumassuteqartoq: Aalajangersagaq pisariaqanngitsumik 


paasiuminaassarneqarsimavoq. 


- Siunnersuut: 


o Oqaaseq sulinngiffeqartoq atorneqarsinnaavoq ”erninermusiaqarnissamik 


qinnuteqartoq” atoqinagu, soorlu § 46 allassimasoq, taamaasilluni oqaatsinik atuineq 


oqinnerulissaaq, assigiinnerulissaat, 

Akissut: Ilanngunneqanngilaq. ”Sulinngiffeqartoq”-lli atorneqanngilaq, tassami 


erninermusiat taamaallaat tunniunneqarsinnaammata inatsisit malillugit sulinngiffeqartumut. 


 


 


8. PPK/ Ernisussiortut Kattuffiat 


Tulliuttoq pillugu tusarniaasoqaqqinneranut ”Uunga siunnersuut: Naartunermi, 


erninermi meeravissiartaarnermilu sulinngiffeqarneq pillugu Inatsisartut inatsisaat nr. 


xx, xx. xxx 2019-imeersoq” akissuteqaatit 


 


Ernisussiortut Kattuffianniit ilassutitut oqaaseqaatit. 


 


§ 3 anaanaasup erninissamut naatsorsuutigisaasumt sapaatit akunneri 6-8 sioqqullugit 


sulinngiffeqarsinnaatitaanera aallartissinnaasariaqaraluarpoq. EK-minngaanniit misilittakkaat 


aallaavigalugit naartusut naartunerminni artorsaateqartartaqaat, tassungalu atatillugu 


sulisitsisut naartusup pisariaqartitai aallaavigaugit suliassat nalimmassarneqarsinnaanerat 


ajornakusoortarpoq. Misilittakkagut aallaavigalugit naartusut napparsimasutut 


nalunaarutigisariaqartarsimavagut, manngertitsivallaarnitik peqqutigalugit 


sulisinnaajunnaartaramik tamannalu ernisussiortumut siusinaarluni ernisinnaanermut 


ernumasitsisarsimavoq, naartusullu aava qaffasissumik inissisimalertarluni assigisaalu. 


Tamanna uippakajaartitsisinnaasarpoq, tamannalu naartusumut meeqqamutllu 


peqqinnanngilaq. Naartunermittaaq allanngorujussuartoqartarpoq, tassami naartusup inuunera 


allanngortariaqartarpoq il.il, tamannalu peqqutaalluni naartusoq 


pisinnaatitaaffeqarsinnaasariaqaraluarpoq ”akissarsiatigut ilanngaassiffigineqanngikkaluarluni 


erninissaminut piareersarnissaa, tarnikkut angajoqqaanngornissaminut piareersarnissaa kiisalu 


MANU-mi angajoqqaanngornissamut piareersaasitsisunut peqataasinnaanissaa. 


 


Akissut: Ilanngunneqanngilaq. 


 


Inatsisartut 2018-imi ukiaanerani ataatsimiinnerminni aalahangerpaat angajoqqaat 


sulinngiffeqarsinnaanerat sapaatit akunnerinik sisamanik sivitsorneqarnissaa kiisalu 2019-


imi upernaakkut ataatsimiinnermi erninissaq sioqqullugu sulinngiffeqarsinnaatitaanerup 


sapaatit akunnerinik marlunnik ilaneqarnissaa. 


Taamaasilluni sulinngiffeqarsinnaatitaanerup sivitsporneqarnera polutikkitigut 


aalajangiussaapput, allannguutillu taakkua marluk aningaasalerneqarsimallutik. 


 


Angajoqqaanngornissamut piareersaatinut tunngatillugu oqaaseqaatit suliap 


ingerlateqqinnissaanut eqqarsaatigineqarumaarput.  


 


Naatsorsuutigineqarporli angajoqqaanngornissamut piareersartoqarnissaanut atatillugu 


sulinngiffeqarnissamut attuumassuteqartoq akissarsiallip sulisitsisullu akornanni 


isumaqatigiissutigineqarumaartoq, soorlu aamma naartunermi misissortinnerit assigissaallu 


pillugit sulinngiffeqarneq taamaattoq.  


 


§ 3 Ataataasup anaanaaqataasulluunniit atasuinnarmik sapaatit akunneri pingasut 


sulinngiffeqarsinnaatitaanera eqaannerusumik aaqqiivigineqartariaqaraluarpoq, tassami 


ilaqutariit namminneq aalajangersinnaasariaqarpaat sulinngiffeqarneq atorusunnerlugu 


imaluunniit pisariaqartitat aallaavigalugit sapaatit akunneri 


aggulunneqarsinnaasariaqaraluarlutik. 

Akissut:  


Ataataasup anaanaaqataasulluunniit § 7 aallaavigalugu sulinngiffeqarsinnaatitaanera 


eqaatsumik aaqqiivigineqarsimavoq, taamaasillunilu ataataasup anaanaaqataasulluunniit 


sapaatit akunneri pingasut sulinngiffeqarsinnaatitaanini meeqqap inunngorneraniit sapaatit 


akunnerini siullerni 15-ini atorsunnaallugu. Angajoqqaat namminneerlutik aalajangissavaat 


qaqugukkut ataataasup anaanaaqataasulluunniit sapaatit akunneri pingasut 


sulinngiffeqarsinnaatitaanini atorniarnerlugu. 


 


Siunnersuummi angajoqqaat periarfissinneqarsimapput angajoqqaat 


sulinngiffeqarsinnaatitaaffianni sapaatit akunneri sisamat kingulliit eqaatsumik 


aaqqiivigineqarsinnaanerinik, tassami namminneq aalajangersinnaavaat piffissaq 


siammasinnerulersissanerlugu, kinguartissanerlugu imaluunniit sapaatit akunneri kingulliit 


piffissami allami atussanerlugit. Tamannali anaanaasumut ataataasumulluunniit 


sulinngiffigineqarsinnaasutut immikkoortitani atorneqarsinnaanngilaq. 


Oqaaseqaatigineqartut inatsisip atuutsikkiartuaarneqarnissaanut suliaqartoqarnerani 


eqqarsaatigineqarumaarput. 


 


§ 11 Angajoqqaarsiat meeqqamik tigusinerminnut atatillugu 


sulinngiffeqarsinnaatitaasariaqaraluarput. Tamanna kommunit aningaasaliinerinut 


attuumassuteqartariaqanngikkaluarpoq. Sulinngiffeqarsinnaatitaaneq meeqqap ukiui 


aallaavigalugit inissinneqartariaqarpoq. Taamaasiornikkut meeqqap isumaginnitsiminut 


qanillinissaa qulakkeerneqassagaluarmat, soorlu meeqqat inoorlaallu allat taamaattut. 


Meeqqat angerlarsimaffimmut nutaamut nuunnerminni illersorneqartariaqarlutillu 


toqqissimatinneqartariaqarput. Meeqqap pisariaqartitaat aallaavigalugit angajoqqaarsiat 


sulinngiffeqarsinnaatitaasariaqaraluarput, assersuutigalugu angajoqqaarsiat inoorlaamik 


meerarsiartaarnerminnut atatillugu erninermut atatillugu sulinngiffeqartarnerup assinganik – 


15/3 – sulinngiffeqarsinnaatitaasariaqarput soorlu aamma angajoqqaatut 


sulinngiffeqarsinnaatitaanerat sapaatit akunnerinik 21-nik ilassuserneqarsinnaassasoq. 


 


Akissut: Ilanngunneqanngilaq.  


 


Meeqqat angerlarsimaffimmut allanut inissinneqartarnerinut tunngassuteqartut ullumikkut 


Meeqqamik paarisassamik inissiinermi sulinngiffeqartarneq pillugu Namminersorlutik 


Oqartussat nalunaarutaat nr. 3,26. februar 2010 -imeersoq aallaavigalugu 


aalajangersarneqarsimavoq. Nalunaarummi periarfissaavoq sulinngiffeqarnissamut 


pisariaqartitsineq nalilersorneqalertillugu meeqqap ukiui kisiisa isiginiarnagit meeqqap 


pisariaqartitaa aamma isiginiarneqassasoq. 


 


Nalunaarut nutarterneqartussaavoq, kisiannili annertuumik allannguisoqarnissaa 


siunertaanngilaq. 


 


§ 19 Meeqqap napparsimavimmi uninnganeranut atatillugu ataataasup anaanaaqataasullu 


sulinngiffeqarsinnaatitaanerminnik sivitsuisinnaanissaat periarfissaasariaqaraluarpoq. 


 


Akissut: Oqaaseqaatit tusaatissatut tiguneqarput, allannguutaanavianngillalli.  


 


§ 19 - § 19-imut § 13-imullu atatillugu angajoqqaat sulinngiffeqarsinnaanerat eqaatsumik 


aaqqissuussaq paasiuminaatsinneqarpoq. § 13-imi allassimavoq 


sulinngiffeqarsinnaatitaanermi sapaatit akunneri sisamat kingulliit sulisinnaaneq 


aallartinneqarsinnaasoq meeqqap 5-nik ukioqalernissaa tikillugu. § 19-imili allassimavoq, 

sulinngiffeqarsinnaatitaanermi piffissaq kingulleq annaaneqartartoq angajoqqaajusut arlaasa 


sulinngiffeqarnertik unitsippagu – arlaannaatalu sulinngiffeqarneq nanginnagu. 


 


Akissut: § 19-imi imm. 3-mik ilanngussisoqarsimavoq tassanilu ima allassimavoq: 


”  Imm. 3.  Sulinngiffeqarsinnaatitaaneq unitsinneqartutut isigineqarneq ajorpoq, sulineq § 


13-imi allassimasut malillugit ilaannakortumik tamakkiisumilluunniit aallartissimappagu.” 


 


§ 35 Eqqarsaatigineqarsinnaanngila siulersuisuni ilaasortat siulersuisut ataatsimiinnissaannut 


skypekkut allatigulluunniit peqataatinneqarsinnaanerat? 


 


Akissut: Ilumut. Erninermusianut aningaasaateqarfiup aningaasartuutai 


minnerpaaffimmiisinniarneqartussaapput. 


 


§42 Imm. 3 erninermusiaqarnerup nalaani feeriarnermusiassanik 


katersisoqarsinnaasariaqaraluarpoq 


 


Akissut: Oqaaseqaatit tusaatissatut tiguneqarput, allannguisitsinaviarnatilli.  


 


§ 46 oqaaseqaammut siullermut attuumassuteqarpoq, naapertuuttuusorineqanngilaq 


erninermusiaqarnerup nalaani feeriarnermusiassanik katersisoqarsinnaanngilaq, tassami 


piffissami erninermusiaqartoqarnerata nalaani feeriarnermusisoqartillugu 


erninermusisoqaqqusaanngimmat. Tassa imaappoq ilaqutariit nukangasunik meerartallit 


feeriarfissanik pisariaqartitseqqisut (ilaqutariitsut ataatsimoornissamut kisiannili aamma 


akissarsiassaqartitaanani napparsimasoornissamut atugassat) ukiup tulliani 


feeriarsinnaanavianngillat imaluunniit akissarsiaqaatiginagu meeqqamik 


napparsimasoorsinnaanissamut aningaasatigut toqqortuisoqarsinnaanngilaq. 


 


Akissut: Erninermusiaqarsinnaatitaaneq isertitassaraluanik annaasaqarnermut 


attuumassuteqarpoq. Sulinngiffeqartoq sulinngiffeqarnini tamakkerlugu 


akissarsiassaqarsinnaatitaavoq arlaatigulluunniit ullormusiaqarsinnaatitaanngiffimmi 


aaqqiiffigineqarsinnaatitaalluni. 


 


Maluginiarneqaqquneqarporli, feeriarnermut inatsisit malillugit erninermut atatillugu 


sulinngiffeqarneq sulinertut isigineqartarami feeriarnissamillu katerfissiusarluni. Tassa 


imaappoq akissarsialik sulinngiffeqarnermini ullunik feeriarfissanik katersisinnaasoq. 


 


Akissarsialik sulinngiffeqarnermini feeriarsinnaanngilaq, taamaasilluni sulinngiffeqartup 


suliffimmini suliinnassaguni feeriarfissaagaluani ukiup tullianut nuussinnaallugu. 


 


Ilitsersuummi uani pineqartut sukumiinerusumik ersarissarneqarumaarput.  


 


 


9. Sulisitsisut 


Ataatsimut isigalugu Sulisitsisuninngaanniit siunnersuut ilalerneqarpoq. 


Sulisitsisuninngaanniit tulliuttut kisiisa oqaasissaqarfigaagut: 


 


§ 19 pillugu 


 







 


  


 


15 


 


Sulisitsisut naliliinerat aallavigalugu aalajangersagaq ersarissarneqartariaqarpoq, 


ilaannakortumik atuartitsinerni peqataaneq isumaqassanngilaq sulinngifeqarnermik 


unitsitsineq, soorlu tamanna aamma oqaaseqaatini ilanngunneqarsimasoq. Maannakkumut 


nassuiaatit aallaavigalugit nalunaarutini aalajangersaasoqartussaavoq 


 


Akissut: Oqaaseqaatit tusaatissatut tiguneqarput, allannguisitsinaviarnatilli.  


 


Sulinngiffeqarnerup unitsinneqarneranut tunngatillugu allannguisoqarnissaa 


siunertaanngilaq. Naalakkersuisoqarfimmiut isumaqarput oqaaseqaatini assersuutaasut 


allassimasunik paasinnittariaatsinut attuumassuteqaannarput, taakkualu inatsimmut 


nalunaarutitut isigineqariaqaratik. 


 


§ 24-imi imm.3 pillugu 


 


Sulisitsisut aalajangersakkami atuaanerminni paasivaat aalajangersakkami allanneqarsimasoq, 


sulisimanermi akunnerit naatsorsorniarneqarnerani sulinngiffiit (1-miit 6-imut) peqqutaasut 


naatsorsuinermi ilanngunneqassanngitsut. Una pineqarunaraluarpoq akunnerit taakkunani 


pineqartut naatsorsuinermi ilanngunneqassasut. Oqaaseqaatinili ersarissumik 


allanneqarsimavoq taakkua ilanngunneqassanngitsut. 


 


Sulisitsisuninngaanniit innersuussutigineqarpoq imm.3-mi allaarniutaasoq allatut 


allanneqartariaqartoq.” 


 


 Akissut: Ilanngunneqarpoq.  


 


Aalajangersakkat ersarissarneqarput ”Naatsorsuinermi imm.2-mi allassimasut 


peqqutaallutik sulinngitsoornerit isiginiarneqassanngillat” tulliuttumik taarserneqarsimavoq 


” Imm. 2-mi naatsorsuinerni sulinngiffiusimasut tulliuttunik peqqutillit 


ilanngaassissutaassanngillat:” 


 


 § 27 pillugu 


 


§ 27 pillugu oqaaseqaatit aallartinnerini allaqqanngilaq akissarsiallit kapitali 1-imi 


allassimasut malillugit sulinnginnerminut atatillugu aningaasanik utertitsiffigineqarsinnaasut. 


Sulisitsisut namminersortut isumaqatigiissutit malillugit sulisutik erninerminnut atatillugit 


sulinngiffeqarnerisa nalaanni akissarsitittussaavaat, taakkuuppullu namminersortut 


erninermusianut aningaasaateqarfianniit utertitsiffigineqarsinnaasut.  


 


Akissut: § 27 pillugu oqaaseqaatit allatut allaqqalerput, maannakkullu ersarinnerulerluni 


sulisitsisut namminersortut sulinngiffeqartoqarnerani akissarsisitsisartut 


utertitsiffigineqarsinnaasut, tamannalu pissaaq akissarsiaqartoq isumaqatigiissutinut 


attuumassuteqanngikkaluarpalluunniit. 


 


Aammattaaq ersarissarneqarsimavoq inatsisini allassimasut avataatigut akissarsiaqarani 


sulinngiffeqartoqartillugu akissarsitsitsinerit utertitsissutaasinnaanngitsut. 


Tamaaliortoqarneranullu peqqutaavoq siunnersuummi sulisitsisut piffissani taakkunani 


akissarsisitsinissaannut pisussaaffilerneqassanngimmata. 


 


Assersuutigalugu kapitali 5-imi allassimasut malillugit naartusoq naartunerlunnerminut 


atatillugu sulinngiffeqarsimaguni, sulisitsisoq pisussaaffeqanngilaq akissarsisitsissalluni. 

Sulisitsisoq isumaqatigiissutit malillugit sulisuminut akissarsisitsisoq, allatigut 


sulinngiffeqartoqarnerani aningaasartuutiminut utertitsiffigineqarsinnaanngilaq. 


 


Akissarsiatut taasanik ersarissaanermi allanneqarsimavoq inatsisartut inatsisaat malillugu 


akissarsiat tassaasut aningaasarsiat A-t B-llu, taakkualu tassaasut akissarsiallip sulinerminut 


atatillugu ersitatai. 


 


Paasiuminaappoq sulisitsisoq aningaasarnianut B-usunut soorlu akeqanngitsumik 


oqarasuaateqartitsinerminut, biileqartitsinerminullu utertitsiffigineqarsinnaasoq. 


 


Tunngaviusumik akissarsiatut taaneqartariaqartut tassaapput tunngaviusumik akissarsiat, 


inuttut ilassutit aammalu sulisitsisup utoqqalinermusiassanut akiliutai imaluunniit 


akkortikkat/tunisinermit akissarsiassat. 


 


Sulisitsisoq maannakkumut inatsisaasut malillugit sulisitani oqartussaqarfinniilluunniit 


ullormusiaqartinneqaraluarpat feeriarnermusiassaanik tunniussisussaatitaavoq. Taakkualu 


utertitsisoqarnissaanut ilanngunneqartariaqarunanngillat. 


 


Akissut: Ilanngunneqarpoq.   


 


Aningaasarsiassanut aningaasartuutit pillugit ima allassimasoqalerpoq 


”Aningaasarsiassanut aningaasartuutit tassaapput tunngaviusumik akissariat, inuttut 


ilassutit, sulisitsisup utoqqalinermusiassanut akiliutaa, akkordikkat tunisinermillu 


akissarsiassat.” 


 


§ 34 pillugu 


 


Eqqarsaatigineqartariaqarpoq aalajangersakkami imaluunniit oqaaseqaatini minnerpaamik 


allassallugu, siulersuisut piffissap ilaani alattoqarfik namminersorlutik oqartussanut 


nuutsissinnaagaat. 


 


Akissut: Ilanngunneqanngilaq 


 


Maannakkumut allassimasut aallaavigalugit allaqqanngilaq siulersuisut Namminersorlutillu 


Oqartussat isumaqatigiissinnaasut piffissap ilaa Namminersorlutik Oqartussaqarfik 


siulersuisunut allattoqarfitsigut sullissisoqarsinnaanera pisinnaanngitsoq. 





